
ДЕШХЬАЛХЕ

ХIара книга — билггал бакъдерг долчу гездар ду. 
Дуккха болчара билгал бакъдерг лоьху, делахь а цунна 
дуьхьалIиттаделча, цара иза дIатотту, тергал ца до я шайна 
кIелдаладо. Иштта терго, вайн тIаьхьенгахь гучу а яьлла, 
харцонехь бехъелла йолу юкъаралла кхоьллинчу, ирчачу 
халонийн бахьана хилла дIахIоьттина. Iийсас цкъа лардина 
ца Iа цунах Шен бераш, тIаккха кхин дIа а лардеш а ду.

Тиларо уггаре а бакъйолчу халонех цхьаннан сурт 
хIоттадо шех, хIунда аьлча цуьнан олаллехь верг, даггара 
лелаш волчуха, теша дела. Иштта яздо ПахIала тIаьхьара 
денош гойтуш Тимапига долчу Дахьийтарехь: «ХӀунда аьлча 
адамаша нийсачу хьехамашка ладугӀур доцу хан тӀейогӀур ю. 
Шайн-шайн лаамашка а хьоьжуш, шортта хьехамчаш шайна 
гонах гулбийр бу цара, шайн лергашна хаза лууш дер-дерг 
цаьрга дийцийта. Билггал бакъболчу хьехамах дӀа а бирзина, 
туьйранашкахьа боьрзур бу уьш» (2 Тим. 4:3, 4). Грекахойн 
маттахь «туьйранаш» (бт. 4) бохучу дашах иштта «харцдерг» 
бохучун маьӀнехь пайда оьцу. Нагахь еххачу хенахь харцдерг 
билггал бакъдолуш дерг санна луш хилча, дуккха берш цунах 
шайн дахар охьадилла кийча хир бу.

Ткъа Дезачу Йозанашкахула ма-дарра билггал бакъдерг 

деача, дуккха болчара иза Iосалла долуш санна дIатотту. 
ПахIала схьахьедора адамаша хьекъале хьехар тIеоьцур 
дац бохуш. Цкъа суна цхьана кхайкхорхочо олуш хезнера: 
«Вайн динан тобанашкахь гучудуьйлу хьехарш, телефонан 
справчникера схьаоьцуш дац, аьлла. Уьш Дезачу 
Йозанашкара схьаоьцуш ду». Цо и дерриге хьехарш Делан 
Йозанашкара схьадохуш ду, цундела цаьрца хьекъале 
хетарг доццушехь, уьш шуьйрра дIасадаьржина ду, бохура.

Кицанийн авторо, иза хьалххе дуьйна гуш, хIара яздина: 
«Шаьш цӀена бехаш бу моьтту нах а хуьлу, ма-дарра аьлча, шайн 
боьхучух уьш цӀан ца бинехь а» (Киц. 30:12). Кху книги тIехь 
вайна, и дешнаш вайн тIаьхьенах а хьакхалуш хилар, хуур ду.

Нагахь билггал бакъдерг синхаамашна тамехь долуш 
а, атта тӀеэцалуш а делахьара, дерриге адамаш хIинцале 
тоххара неI а тоьхна, и долчу девлла хир дара. Iийсас дерриг 
а кхечу тайпана лаьтташ хилар кхетадо: «ХӀунда аьлча хӀора 
вон дечунна серло ца еза, иза серлонга а ца воьду, шен 
вон гӀуллакхаш гучу ца далийтархьама. Ткъа Делах долчу 
бакъдолчуьнца вехаш верг серлонга волу, ша деш долу 
гӀуллакхаш Делан гӀоьнца деш хилар гайтархьама» (Яхьъя 3:20, 
21). Билггал бакъдерг Делах кхоьруш волчунна бен ца деза.

Цу дийно а, сахьто а вайна хьалха чолхе хаттарш хIиттадо. 
Динан тобанашкахь иштта дукха тешаш берш даггара богуш 
стенна бац? Вай массови хаамийн гIирсашка а, гIишлошна а, 
рекламина а, Инжил дIасадаржоран чот йоцуш дукха болчу 
гIирсашна а миллиардаш долларш чудохку, амма дуккха 
болу керстанаш кху дуьненан дерриге там хиларш довза 
лаамца а, хьарца а къийсам стенна латтабо? 80 процент 
сов керла тIебизинарш юха а бодане юха стенна боьрзу? 
Къилахь болчаьрга кIелхьардовларх лаьцна даре дар муха 
дало, оццу хенахь хийцабелла боцуш а буьсуш? Цу дерриге 

хаттаршна жоп хIара хиларх теша со: иза Деле даггара безам 
ца хиларна хуьлуш ду.

Нагахь вай вешал хьалха хиллачаьрга хьовсахь, вайна юккъехь 
къаьстташ башхалла гучуер ю. ПирIунан кертахь шен дахарехь 
цо мел даьккхинчу дерригенах мах бала дезна доллушехь, Муса 
Дела лаха меттахваьккхинарг хIун дара? Ярми-ЯхIус а, ЕшаI-
ЯхIус а, кхин болчара а, царна халонаш а, тIаьхьабевлла лелар 
а бен дахьаш доцу, дешнаш кхин дIа а стенна кхайкхадора? 
Хьалхалерчу динан тобанийн иймандерш Инжилан дуьхьа 
шайн долалла а, аьттонаш а, тIаккха ур-атталла шайн дахарш 
а охьадахка хьуьнар долуш стенна бара? ХIун дара хьалхалерчу 
Динан тобанна хьийзоран а, Iожаллин а кIелахь майрра 
кхайкхамаш бар луш дерг, хIинца дукка а болчу иймандолчийн 
бухенгара къийсам церан шайн репутацина юкъалаьцна хилча? 
ТIаккха юха а жоп Делан цIергахь къайладолуш ду.

Вайна Везачу Элера цIе оьшу, тIаккха иза, даггара 
долчух хьогах хин волчу, муьлххачунна а тIеюссур ю. Иза 
дуьхьало йоцуш йогIур яцахь а, вайх дуккха берш хIинца 
хесторца логгец буьзна а болуш, хийцамаш тIеэца кийча бу. 
Хьалхалерра висарх болу кхерам даггара сагатдарх муьлххачу 
лазамал сов хуьлу. Иштта агIо дIалаьцна верг, хӀуъа хилахь 
а, сийлаллин Веза Эла вовза лууш ву. Иштта адамаш Цуьнан 
даггара сийлалла шайн дахаре тIеэца кийча ду.

Бен дац шу хIинцца Делаца муьлхачу юкъаметтигашкахь 
ду, Цуьнан сийлаллин цIе алсам гайтарна даим а меттиг ю. 
Нагахь шу шайгахь цIе хIинца дIаяйна яьлла аьлла хиларх 
кхоьруш делахь, майрра а хилий, дог ма диллалаш. Цо 
хIинцале ваIда дина:

Кагбалла боллуш болу эрз а кагбийр бац Кхо, дӀаян 
гӀерташ сийсаш йогуш йолу милт а дӀайойур яц, Ша, 
нийсо а йина, толам баьккхина валлалц. Маттай 12:20

Ма къинхетаме безам ло вайна Дадас! Ас доIа до, кху 
книгано вайн хьолах долу даггара гIайгIа бар ваьшна кIез-
кIезиг дIаделлархьама. Цо вайн аьттонел, вайн чоьхьарчу 
хьолах лаьцна дуккхазза а алсам сагатдо, тIаккха Цунна вай, 
ваьшна баккъал хьаштдерг дийццал дукха деза.

Аса, кху книганах лаьцна санна, сайн дахьийтарех 
сагатдина дац кхин цкъа а, цуьнан даггара долчо сан деган 
кIоргенаш хьайина дела. Кху проекто, цуьнан билггал 
бакъволу Автор Мила ву гIолехь кхета магийна. Со, шегахула 
Везачу Эло Шен дахьийтарш луш йолу, пхьегIа бен яц. Аса, 
Цо кху книгехула деш долчунна, ерриг а сийлалла Цунна 
дIало. Шун дахарехь а сийлаллин цIе латайойла цо, тIаккха 
шу хIинца кхин цкъа а хьалхалера ма хуьлийла. Вайн 
гездарал хьалха доIа дер вай: 

Дада, Iийсан цIеран дуьхьа, ас хIара книга йоьшшушехь, 
Хьайн Синан юкъараллица дийцахьа соьца, доьху Хьога. 
Со билггал бакъдолчух ца кхоьру. Суна и довза лаьа. 
Ас и тIеэцча, Хьан сийлахьчу цIаро сан дог латадойла. 
Хьуна дезаш дерг суна дезархьама а, Хьуна цадезаш 
дерг цадезархьама а, цуьнан ницкъо дIахьулвойла со. Ас 
иза йоьшучу хенахь, суна цкъа а доцуш санна, къаьсташ, 
Iийса гуш хилийтархьама, сан бIаьргаш дIабеллахьа. 
Со, Иза гайтина Делан Дош а, Билггал бакъдерг а 
хиларна, къера ву. Ас хьалххе баркалла боху Хьуна, кху 
книгера Хьан дахьийтарехула сан дахаре догIун долчу, 
хийцадаларна тIера. Амин. 

КОРТА 1

ЙИЦЛУН ЙОЦУ СУЬЙРЕ

Дала Шен халкъехь, вайна хIинца а гина йоцу, 
чIоггIа а, цIеран даггара хилар а самадоккхур ду

ХIара Къилбаседерчу Королинехь Фейтвил-гIалахь 
«Безаман весетан динан тобанехь» дIабаьхьначу беаннах 
тIаьххьара гулам бара. Сан хьалха а цигахь хила дезнера 
динан гIуллакхдаран гуламаш а беш. Ийманехь болчийн 
даггара хьогах хилар а, церан Деле болу безам а бахьана 
долуш гуламаша цигахь даим а исбаьхьа стоьмаш бахьара.

ХIинца тIаьхьа хан яра, гулам тоххара чекхбаьлла хила 
безара. ХIетте а со адамаш дIахеца цахIуттура: суна чохь 
цхьа къийсам хуьлуш бара. Кхайкхам аса къаьстташ а, 
кхетаме а бора, ладугIучара иза дог догӀуш тIеоьцура. Амма 
гIуллакх чекхдаьлла цахиларан синхаамо дIа цатосура со. 
Дукхахьолахь аса сайн гIуллакхдарш мисси кхочушйина хилар 
хаадаларца чекхдохура, къаьсттина иштта дIаеллаеллачу 
динан тобанехь. Цу суьйранна дерриг а кхечу тайпана дара.

Цу къийсамна тIе, кеманахь Фейтвилле новкъахь волуш, 
Дезачу Сино сайга шабар—шибар дина долу дешнаш дог-

ойланера ара ца довлура: «хIара гуламаш, ахьа кху динан 
тобанехь лайначарех уггаре а нуьцкъалнаш хир бу».

Сайн динан гIуллакхдар дIакхехьаран шерашкахь со кху 
динан тобанехь ворхIазза я борхӀазза хилла, тIаккха аса, 
шеко йоцуш, хила дезаш долу гIуллакхдар уггаре маьIне а, 
хийцаме а долчу список юкъадалор дара. ДагадогIу суна, 
кеманан борта тIехь волуш, ас ойла яр: «Кху гIуллакхо дуккха 
а долчух лаьцна боху».

Кхайкхам бечу хенахь, суна суо тупике вахана волуш 
санна, хааделира. Гуламаш иштта нуьцкъала а ма ца 
нисбелла, ас сатуьйсуш санна. Сан уьш, цу динан тбанехь 
хьалха дIакхехьначу гуламашкахь хиллачу маьIне 
гIуллакхашца а, тоьшаллашца а, ца дустийла дацара. Аса 
сайна чохь реза цахилар ца магадар хаздаларца къийсам 
бора, тIаккха хIетте а суна суо кхоччуш сайн динан 
гIуллакхдарна тӀегулвала везийла хаьара. Цу киртигехь со 
ма-хуьллу Делан гӀолацар оьшуш вара.

Хеталора, Делан гергахь хилар цхьанхьа юххехь ду, тIаккха 
иза хIинцца-хIинца дерриг а шен нуьцкъалаллица гуламна тIе 
охьадуссур ду, аьлла, амма цхьа-хIуъа делахь а, цу гIуллакхна 
новкъарло еш дара. Зала чохь я кхузахь, я дIогахь, Делан 
гергахь хиларехь елха йолалуш йолу, адамийн къаьсттина 
тобанаш гучуюьйлура, амма суна, Цунна тхоьгара дуккхазза 
а алсам дерг дезийла, хаьара. Ерриге а хьалхайогIуш хиллачу 
суьйренийн атмосфера хийцацалуш юьсуш йоллушехь, 
кху гIуллакхдарехь Везачу Эло Шен керладоккхучу 
гергахьхиларца тхо, иза хьалха хуьлуш ма-хиллара, хьакъ 
долуш дийр дуйла, тешна вара со. ХIара гулам тIаьххьара 
бара, тIаккха кхинаг Iалашонехь а бацара. «Дела кху адамех 
хьакха стенна цало те, Цунна и дан лууш хиларан, сан синхаам 
белахь а?» — хоьттура аса сайга.

НЕКЪ БИЛГАЛБАЬККХИНА ДОЛУ, ДОВЗИЙТИНАРГ
ТIаккха суна паргIате а, тийна а аз хезира — Деза 

Са дистхилира соьга. Цо суна, кху гIалин ерриге динан 
тобанаш сецош йолу, цхьа новкъарло хилар гайтира, оццу 
новкъарлоно динан гIуллакх дарна а Iаткъам бора. Цу 
гIуллакхо билггалчу этапехь динан тобанийн хьалакхиар 
сацадора, цу тIекхиъча, цара я барт бохар лара, я уьш динан 
а, стом ца луш а хуьлий дIахIуьттура.

Аса сайна довзийтинарг гуламца декъа ма-диккъи, динан 
тобанан Iуналхочо хьала а иккхина, сан дешнаш тIечIагIдира. 
Кхул дукха хан йоццуш хьалха цо шен гIалин карарчу хенахь 
долуш дерг а, яханчу хенахь хилларг а теллинера, тIаккха цо 
сан дешнаш статистикица тIечIагIдира. Цо къамел дешшехь, 
суна юха а Дезачу Синан аз хезира. Цо суна и новкъарло 
муха дIайоккхийла ду гайтира. Iуналхо дийцина ваьлча, 
цо юха а микрофон соьга схьаелира, тIаккха ас элира: 
«Хьоменаш, Дала и новкъарло шовзткъа дийнахь марха 
кхабаран гIоьнца хIаллакйойла мегаш хилар гайтина суна».

Суна, гулбеллачарех хIораммо а ойла йинчух лаьцнарг, 
хаззаза дисира: «шовзткъа дийнахь юург а йоцуш?!»

Ас кхин дIа элира: «ХIара марха кхабар юург ца юуш Iарца 
дихкина дац, долччул сиха цхьаннан а меца Iан дезар дац. Цо, 
шуна Веза Эла леха новкъарло еш дерг, юхаозар тародлуьйту. 
Хила мега, иза телевизор а, видео а, компьютерни ловзарш а, 
газеташ а, туьканашкахула дIасаидар а, телефонехула дехха 
къамелаш дар а иштта кхин долу хIума а ду».

Иза дан а ду ма-дарра долу марха кхабар. Вай тIех сих-
сиха, Дела хазархьама, ваьшна мацалла хьейо, тIаккха 
оццу хенахь кхин дIа а, дерриге а шайн марздалашца долу, 
гуттара санна долу дахар дIакхоьхьу. Цунах марха кхабар 
ала мегар дац, цундела лахьадо вай иштта ладаме стоьмаш. 

Ма-дарра долу марха кхабар шен тидам Далла тIеберзоран 
Iалашонца юхаозорехь ду.

Исраилан халкъ а сих-сиха юучух юхаийзалора, ткъа 
тIаккха цо Везачу Эле хоьттура: «Оха марха кхобу, Хьуна 
хӀунда ца го иза? Тхо кӀезиг хилар гойту оха, цуьнан тидам 
хӀунда ца бо Ахьа?»

Дала ЕшаI-ЯхIу пайхамарехула жоп лора царна: «Шаьш 
марха кхобучу дийнахь шайн лаам кхочушбо аш, кхечарна 
а хала белхаш бар тӀедуьллу. Марха а кхобуш, аш девнаш 
доху, эгӀа а оьгӀу, иштта буйнаш детташ лета. Лакхахь шайн 
аз хазийтархьама, ца кхобу аш цу хенахь марха» (Еш. 58:3, 4).

Ас микрофон Iуналхочуьнга дIаелира, вукхо сихха ша и 
марха кхабар тIеоьцу аьлла дIахьедира, тIаккха иза гуламе 
вистхилира изза дар дехарца. Берриш а цхьааллехь Дела 
леха реза хилира.

ШолгIачу дийнахь, марха кхабаран чаккхе нийсса 
кIиранденна догIуш хилар къаьстира, сан расписанехь иза 
мукъа дара. Ас цунах лаьцна Iуналхочуьнга хаийтира, вукхо 
цуьнан иштта терго йира: «Со чIогIа воккхавийр вара, нагахь 
хьо тхо долчу веача».

ТIаьхьадогIучу кIиранийн дохалла оха зIе латтор ца сацийра. 
Марханаш кхобуш болчу доьзалшкара хIинца сагатден 
тоьшаллаш дахка доладелира. Хьалха школехь халла ларош 
хилла болу дешархой, шиннийн а, кхааннийн а метта, деаннаш 
а, пхеаннаш а дан буьйлабеллера. Кхиазхойн лелар дикка гIоли 
хиллера, цара баккхийчаьрга алсам ларам гойтура. Адамийн 
марздаларш а, гIуллакхаш а царна тIехь ницкъ болуш хилар 
дойуш хилла дIахIоьттира. Зударша баккхийберца, церан 
майранаш кхоччуш муха хийцабелла, дуьйцура. Дай Делан 
Йозанаш Iаморан урокаш дIакхехьа а, шайн доьзалшца доIанаш 
дан а буьйлабелира. Юкъаметтигаш тоелла дIахIиттира, и доцург 

а, цхьаболчара догIмийн тодаларш а лайнера. Адамаш Далла 
тIедерза дуьйла ма-делли, доьзалшка хийцадаларш догIура.

Суна иштта Iуналхочуьнгара, динан тобанехь динан 
гIуллакхдарш алсам нуьцкъала хилла дIахIуьттуш дуьйла а, 
хIора гуламехь масех адам кIелхьардуьйлуш хилар а, хиира. 
Динан тоба Делан дашана иштта муьтIахьхиларан жамIехь 
цуьнан декъашхойн практически ерриге а агIонашкахь 
бакъхьара хийцамаш хилла.

СУНА ЦКЪА А ДИЦЛУН ДОЦУ, ДЕ
Ялх кIира дIадаьлча, 1996-чу шарахь, кхоалгIачу ноябрехь, 

со юха а гулам дIакхоьхьуш вара цу динан тобанехь. И де суна 
цкъа а дицлур дац. Iуьйранна Iибадат дар доладале хьалха 
со храм чу ма-велли, суна чьоьхьа йолу атмосфера сатийсар 
чудолийтина йолуш хилар хааделира. Ийман долчийн дегнаш 
сан кхайкхамна кхоччуш дIаделладелла дара.

Iуьйранна динан гIуллакхдаран чаккхенгахь Iуналхочо 
динан тоба суьйренан гуламе хьалхо схьаяре кхайкхира, 
доIанехь шайн дегнаш кечдархьама. И доцург а, цо дай-
наношка берийн динан гIуллакхдар а иштта юкъараллин 
гуламехь хирг хиларан хаам бира; цунна цигахь, ялх шо 
кхаччалц йоцу, ерриге тобанаш схьагулъяла лаьара. И санна 
дерг цо хIинца а дина дацара. Цо ур-атталла дай-наношна 
кхерам тесира, иштта а аьлла: «Нагахь аша я шун бераша и 
динан гIуллакхдар тIехдалийтахь, шун дерриг а дисинчу 
дахарехь дагахьбаллам буьсур бу». Цуьнан дешнаша вуно 
чIогIа цецваьккхинера, ур-атталла декхарийла а хӀоттийнера 
со, амма аса вистцахила сацам бира, тIаккха хIинца и дарна 
дохко а цаваьлла.

Цу суьйранна зала чохь 1300 адам гулделлера. Со Везачу 
Элах кхерарх лаьцна хьоьхуш вара, кхайкхам суьйранна исс 

сахьт гергга долуш чекхбала безаш бара. Со къамел деш 
волуш, аудитори чохь дуккха бераш доллушехь, цецвоккху 
тийналла яра.

Кхайкхаман чаккхе хастамаш баран тобанан хьалхаваьллачо 
а, аса а текъарехь яьккхира. Цу хенахь суна Дезачу Синан аз 
хезира. Цо шабар-шибар дира: «Суна кху адамашна гIуллакхдан 
лаьа. Доьху Ас, магадехьа Суна иза дан».

Со кхийтира, оха текъарехь хастамаш баран иллеш 
лоькхуш доллушехь, Цунна тхоьгара цхьа кхин хIума хила 
лаьара. Ас гулам юкъах а баьккхина, элира: «Везачу Эло 
хIинцца сан даге элира. Цунна вайна гIуллакхдан лаьа, 
цундела хIинца тийналлехь а долуш, вешан тидам Цунна 
тIебохуьйтур вай».

Кхин дIа йолчу итт минотехь я цунна гергга йолчу хенахь, 
я кхузахь, я дIогахь адамаш Делан гергахь хиларехь меллаша 
доьлхуш хилар хозийла дара. Арахьара йолчу билгалонашца 
хIара гулам ялх кIира хьалха хиллачарех тера хеталуш бара, 
хIетте а суна цхьа схьалацалуш йоцу башхалла хаалора 
тIаккха аса хиламийн кхин дIа хиндолчу кхиаре сатуьйсура.

9.15 сахьт гергга долуш тийналлин атмосфера цIаьххьана 
хийцаелира. ТIехьарчу могIаршкахь суна масех доьлхуш 
долу дуткъа аьзнаш хезира. Хаа хала дацара — аьхзнаш 
берийн дара. Суна аьтту агIор тIаьхьарчу могIаршкахь 
хьехархошца цхьаьна 7-12 шо долу 150 гергга бераш дара 
охьахийшина. Со, Дела царех хьакхавала волавеллийла, 
кхийтира. Ас уьш хьалха бахка а кхайкхина, элира: «Бераш, 
Дела шух хьакхалуш ву. Суна, Иза хьакхавелла долу бераш, 
сцени тIе хьаладовла лаьа».

Суна цкъа а дицлур дац гинарг. Шуна моттийла ду, аса 
мелла а дестийна боху, амма нагахь суна а кхин а 1200 
тешашна а иза ца гинехьара, со шуьца реза хир вара. 

Бакъдерг аьлча, тамаш а бу-кх соьга Дала цу суьйранна 
динарг дерриге а шен кхоччучу исбаьхьаллехь гайта аьтту 
хилахь, амма хIетте а со и дан гIоьртур ву. Долччул хьалха, 
билгалдаккха лаьа, хIара динан тоба иштта олуш йолчу 
консервативни динан тобанийн тайпанца йозуш ю. Дукхах 
болу цуьнан декъашхой, шайн эмоциш арахIиттор тIеоьцуш 
боцчу орамерчу векалех, я кIелхьардовлар юкъарло йоцуш 
кху динан тобанехь тIеэцна долчу, адамех бу. Церан Iуналхо 
— тӀехдика хьехархо ву, иза йистошна кIелвахана а вац, 
тIехъевллачу эмоцих а, ажиотажах а уьдуш а ву.

Со берашка хьежа хIоьттира, царех дукхахболчеран 
ворхIанна тIера иттанга кхаччалц шераш дара. Уьш, белха 
а боьлхуш, со волчу хьалабовлура, царех дуккха а болчара 
шайн яххьаш куьйгашца дIакъовлура, ткъа цхьаберш 
халла когаш тIехь лаьттара. Платформина тIекхаьчча, 
цхьаберш голаш тIе охьабегнера, церан ирахь латта ницкъ 
ца тоьа дела, амма дуккха берш мангало хьаькхча санна, 
дуьххьалдIа аркъалкхетта охьабегнера. Уьш охьабегара, 
меттиг а ца къестош, дукха хьолахь вовшашна тIе. БIаьрхих 
тIунделла бIаьргаш долу вовшахтохархой царна цхьа-мухха 
а гIо дан гIертара. Цхьа минот я шиъ дIаяьллачул тIаьхьа, 
суна пена юххехь доьлхуш долу, бIе гергга кегий бераш гира, 
цу тIе церан догIмаш сауьйзуш дара. Уьш кхоччуш Делан 
гергахь хиларо хьулдина дара.

ТIаккха иза шина кхаа минотехь а доцуш, ткъа сахьтал сов 
дахделлера! Цхьаболчу ешархошна, ишттачу еххачу хенахь 
берийн маьхьарша а, узарша а карзахдийлар бен далор 
дац, аьлла, моттийла ду, амма уьш галбуьйлу: хуьлуш долчо 
гонаха болчийн дегнаш чохь дегадар даладора. Дукхахболу 
баккхийнаш, Дала берашца беш болу болх а гина, 
дуьххьалдIа билхира. ТIаккха оццу хенахь уьш шаьш а Делан 

чIогIачу гергахьхиларо бузура. Дерриг а хуьлуш дерг Цуьнан 
гергахьхиларан йоккхачу тулгIенан хьадарх тера дара, цунна 
тIаьххье кхин а алсам нуьцкъалниг йогIура. Бераш хIинца 
кхин делха а цало, цаьрга мохь а цахьекхало, дегор а дац, 
аьлла, хетачу хенахь, тIаьхьайогIу тулгIе йогIура, тIаккха 
дерриг а юха долалора кхин а алсамчу ницкъаца. Цхьацца 
хенахь сан корта Цуьнан гергахьхиларан йозаллина кIелахь 
дуьххьалдIа охьабоьдура, тIаккха соьга иза ур-атталла хьала 
а ца бахийталора.

Суна цхьа жима йоI хааелира, цуьнан ворхI шо сов хан 
яцара. Цо куьгаш меттаххьедора, уьш цIеро дIалаьцна 
долчуха. Цуьнан ерриг а бIаьрхих юьзна йолу юьхь лакха 
хьала хьажийна яра, тIаккха иза цхьа мохь хьоькхуш яра. 
Делан гергахьхилар цу берашна тIехь хилар ишттачу 
ницкъаца хаалуш хиларна, ур-атталла юьхьенца уьш цхьана 
низамехь дIахIитто гIиртина болу вовшахтохархой, юьстах 
бевллера. Уьш дуьххьалдIа юххехь а лаьтташ, хьоьжуш а, 
боьлхуш а бара.

Масех баккхийнаш бертал охьабегна Iуьллура — 
меттаххьуьйш а боцуш. Вуьйш бегош лаьттара, бIаьрхиша 
кхоьлинчу бIаьргашца хуьлуш долчуьнга а хьоьжуш. 
Масийттазза со юхахьоьжура тIаккха суна Iуналхо гора: цуьнан 
юьхь куьйгашца дIакъевлина яра, иза воьлхуш вара. Цуьнан 
зуда ерриг а бIаьрхих а юьзна, хоран экъана тIехь Iуьллура.

ТIаьхьа Iуналхочо кехат яздинера соьга, цу тIехь цо шена 
хеттачу кепара яздинера цу суьйранна хиллачух лаьцна. 
Цуьнан отчото аса хIинцца дийцинарг дуккха долчунна тIехь 
юхадуьйцуш делахь а, суна иза мехала хета, кхин а цхьаннан 
тоьшалла долуш санна.

КIиранан де, 3-гIа ноябрь 1996-гIа шо, и де суна цкъа а 
дицлур дац. Со, хIара Дела лаьттахь кхочушдан воллучун 

билгало бен цахиларх, теша. Суьйранна Iамалъярехь Джон 
Делах кхерарх лаьцна кхайкхам беш вара, ткъа тIаккха цо 
дIахьедира: «Вай Iийсана вешан дахаран ерриге а агIонашкахь 
Олахо хилла дIахIотта маго деза, тIаккха хIинца вай кхоччуш 
Цунна муьтIахь хила деза, вайн Олахо волуш санна».

Оха мелла а йолчу хенахь Iамал йира, тIаккха Джона 
элира:

«Суна кхузахь Дезачу Синан лелар хаало». Цу муьрехь 
суна бераш а, кегийрахой а, тIаккха царна тIаьххье 
баккхийнаш а белха муха буьйлабелира хезира. Белха а 
боьлхуш, баккхийнаш алтаре бахка буьйлабелира. ТIаккха 
Джона элира: «Дела берех хьакхалуш ву, цара Везачу Элан 
нуьцкъала хьакхавалар лан деза». Цул тIаьхьа цо, шайна 
тIехь Делан гергахь хилар хааделла долу дерриге бераш, 
сцена йолчу хьалха арадовла кхайкхира.

Суна, бераш, дерриге бIаьрхиш а долуш, cагӀдарехьа 
девдда доьлхуш гира, царна юкъахь сан кхо кIант а, йоI а 
яра; дериге бераш, голаш тIехь лаьтташ я аркъалдийшана 
долуш, мохь а бетташ, Iийсага кхойкхуш дара. Цхьаболчара 
куьйгаш а сеттош, уьш лестадора, Делан цIеро уьш 
дIалаьцча. СагIдарехь уьш бIе гергга гулделлера, тIаккха 
Делан Са езачу меттехула чекхдолура. Со хьоьжура, бераш 
домино санна, вовшашна тIе охьадеттадала дуьйладелира, 
гонаха болчарех цхьа а царех хьакхалуш а, уьш тоьттуш 
а воццушехь. Дийнна цхьаъ ах сохьтехь (нагахь мелла 
а нийса хилахь, цхьа сахьт а, пхийтта минотехь а, амма 
со цо яздинарг хийца ца хIоьттира) лаьттира тхо, Делан 
гергахьхиларехь хьулделла а долуш. Iамалъяр дIадерзадале 
хьалха бераш а, дай-наной а вовшийн марабухкуш а, 
боьлхуш а бара: Дала церан дегнаш цхьаьнатоьхнера.

Цхьана итт шо долчу кIанта, ша лаьттахь вижина Iуьллуш 

волчу хенахь, бIаьрса дойу кIайн серлонан зIаьнарш лакхара 
берриге цигахь болчана тIе охьаетталуш яра, бохуш, 
дуьйцура. Зала чуьрачу а, хорехь болчу а масех баккхийчара 
изза бохура. Динан гIуллакх дIакхехьар суьйранна 11 сахьт 
даьлча чекхделира, тIаккха цхьа а хьалха дIа а ца вахара. 
Бераш дIадуьгучу хенахь, уьш хIинца а доьлхуш дара.

Со хIинццалц а доьзалшкахь хиллачу хийцамех лаьцна 
тоьшаллаш схьаоьцуш ву: бераша тоьшаллаш а до, 
муьтIахьхилар а гойту иштта кхин дIа а. Iуналхо хиларе терра, 
сан тешна хиларца олийла ду, сан цIа а, бераш а кхоччуш 
хийцаделла.

Хьоме Эл Брайс,   
воккхахволу Iуналхо,  
«Безаман весетан динан тоба»,   
гI. Файетвиль,  
Къилбаседера Каролина

Оцу кIанта бIаьрса дойу кIайн серлонан зIаьнарш лакхара 
берриге цигахь болчарна тIе охьаетталуш яра, бохуш, 
дийцинчо, сан тидам тIеозийнера. Хьабукъа пайхамаран 
тептар тIехь яздина ду:

Веза Эла! Ахь мел диначух лаьцна хезна суна. Веза Эла! 
Хьан гӀуллакхашка ларамах вуьзна ву со. Тхан деношкахь 

юха а дехьа уьш иштта, тхан заман чохь и гӀуллакхаш 
кхин а гучудахахьа! ОьгӀазвахханчохь къинхетамалла 

дагаяийтахьа. Дела Теманера схьавогӀу, Везаниг а Паран-
ломара схьавогӀу. Цуьнан возалло стигалш дӀахьулйо, 

Цуьнан сийлаллах латта дузу. Цуьнан лепар малхан серло 
санна ду. Ницкъ къайлабаьлла болчу Цуьнан куьйгах 

зӀаьнарш юьйлу!  Хьаб. 3:2-4

Со тIехтешна ву цу кIантана дукхе-дукха хьалха цхьа цунах 
тера долчу хIуманах лаьцна Хьабукъас яздина хилла хилар 
хууш хилла хир дац, аьлла. Вайна вешан бIаьргашца гина 
Юал-пайхамара бохуш хилларг: «...ТӀаккха шун кӀентий а, 
мехкарий а, шайга пайхамаралла а доьссина, Делера болу 
хаамаш беш хир бу. Шун баккхийчарна Делера долу гӀенаш 
гур ду. Ткъа кегийнаш Делера долу тамашийна суьрташ 
дуьхьалхӀуьттуш хир бу» (Юал 2:28). Цу кIанта хIинца Делан 
Йозанашкахь яздина долчух лаьцна, жимма а кхетам 
хиллане а хилла а боцуш, дийцина.

Вукху кIанта кIоршамалле дIахьедира: «Нана, ткъа марха 
кхабар хIинца а чекх цадаьлла». Цуьнан дешнаш пайхамаралле 
хилла ца Iара — цо кхузахь болчу дукхахболчеран лаам гайтира. 
Цу бераша дийначу Делан гергахьхилар зийнера, тIаккха церан 
дахарш кхоччуш хийцаделлера. Царна кху хьолехь кхин дIа а 
диса лаьара, ткъа тIекхиъначунна тIехь сеца а ца сецаш.

ТIаьхьа, оццу суьйранна, Iуналхочун зуда Дезачу 
Йозанашкарчу, цу гуламехь хилларг хIун дара къасторхьама, 
шена Дала дIайиллинчу, меттигца дагаелира тхоьца:

Амма Везачу Эло хӀинца а боху: «ТӀедерза Суна цӀеначу 
даггара шаьш кхобучу мархица, дечу белхарца, 

тийжарца. Бедарш а ца этӀош, шайн дегнаш этӀаде.  
(Юал 2:12,13, Делан Йозанийн шордина гочдар)

Цо и байташ йоьшучу хенахь, сан дог чоьхьара догура. 
«ТӀедерза Суна» бохучу дешнаша ерриг динан тоба хIун дан 
хIоьттина ма-дарра схьагойтура. Адамаш Цуьнан дог леха 
дуьйладеллера. Уьш хIинца юхабевр бац.

Дала вай, бедарш а йоцуш, ткъа вешан дегнаш датӀо 
тIекхайкхина ду. Суна хIинца оццул ийманехь берш а, динан 
тобанаш а гина, церан арахьарчу билгалонашца, хетара, 

дерриг а низамехь ду, аьлла, тIаккха хIетте а, хIара динан 
тоба санна, Делан дагна тIе цакхиънера уьш.

Бахьана стенца ду? Марханаш кхобийла а ду, доIанаш 
даран гуламаш дIахIиттабойла а ду, дуьненан марздаларех 
юхаийзалойла а ду, и дарца, шайна тIе таме «духарш» 
духучуха, арахьара бакъахьараллина тIе а кхуьуш, амма 
оццу хенахь къарлуш доцу дегнаш къайладоху цара. Уьш 
хIинца а шайн Iалашонашца бехаш бу, ткъа шайн уллорчарна 
гIуллакхдарца а доцуш. Дела, арахьара керсталлин дахаран 
васт гайтарал, вайн чоьхьарчу муьтIахьхиларо алсам тешаво. 
Юала иштта яздоо:

Лакхийша маӀа Цийон-лам тӀехь, дӀахӀоттадейша 
Далла марха кхабар, кхайкхийша халкъ динан гуламе. 
Схьагулдейша халкъ, базбейша и гулам, схьакхайкхийша 
къаной, схьагулбейша къонахий а, декхаш долу бераш а. 
Араволийла хӀинца зуда ялийнарг ша вехачу хӀусамера, 
нускал а арадолийла шен цӀа чуьра (Юал 2:15, 16).

Iуналхочун зудчо кхин дIа мел йоьшу, сан даг чуьра цIе 
алсамюьйлуш дIасаяьржара. Делан Йозанашкахь Дала кху 
динан тобано дан дезачун омра дар шовзткъа денал хьалха 
дуьйна дIаяздина дара. Пайхамараллин дош кхайкхийна 
долчу хенахь, берриш а юкъарабахар доцуш — жимачунна 
тIера воккхачунна тIекхаччалц, баьччанашна тIера берашна 
тIекхаччалц — Везачу Элехьа а бирзина, Иза леха безаш 
бара. Цо кхин дIа йоьшура:

Цул тӀаьхьа иштта хир ду: Аса Сайн Синан Ӏаь тухур ю 
дерриг а адамна тӀе. ТӀаккха шун кӀентий а, мехкарий а, 
шайга пайхамаралла а доьссина, Делера болу хаамаш 
беш хир бу. Шун баккхийчарна Делера долу гӀенаш гур 

ду. Ткъа кегийнаш Делера долу тамашийна суьрташ 
дуьхьалхӀуьттуш хир бу. Ялхошна тӀе, божаршна я 
зударшна делахь а, Сайн Синан Ӏаь тухур ю Аса цу 
деношкахь  (Юал 2:28, 29).

«Цул тӀаьхьа иштта хир ду» — и дешнаш суна сайн 
дахареь цкъа хезна ца Iа. Ма-дарра аьлча, аса лаккхара 
дуьнен чу валар лайначу хенахь дуьйна, суна, дуккха 
болчу динан гIуллакхдархоша а, иштта дуьххьалдIа болчу 
ийманехь болчара а сих-сиха Юал (2:28, 29) цитировать 
деш хилар, гинера. Цу байташкахь къамел кIенташна а, 
йоIаршна а пайхамаралла а деш, даккхийчу Iаламаташца 
а, Дезачу Синан билгалонашца а цхьаьна долу гар гуш 
хиларх ду, делахь а дин кхайкхорехь а, дискуссишкахь а 
«цул тIаьхьа» боху дешнаш гучадовлаза дуьсу. Амма нагахь 
пайхамараллехь цул тIаьхьа цхьа хIума хила деза бохуш 
хилча, тIаккха цхьа мехала дерг цул хьалха а хилла хила 
деза-кх, ткъа билггал: турбанан кхайкхарна динан тобанан 
жоп, иза Далла гергахь хиларна чу догIуш ду.

Везачу Эло нуьцкъалалле жоп ло, вай Цунна гергадогIучу 
хенахь. Вай Цунна герга даха деза, Цо вай тIекхойкхучу 
хенахь. Кхин цул кIезиг маьIне доцуш дерг, хенан гураш 
билгалдахар ду. Иза дуккха болчу ийманехь болчарна тоьаш 
доцург ду. ХIара книга йоьшуш, шу кхетар ду, тешаш берш 
муьлххачу хенахь доIа дарца Веза Эла волчу а богIуш, Цуьнца 
уьйр хуьлийла доллушехь, Цо вай къаьсттинчу Iалашонашна 
тIе кхойкхуш йолу киртигаш а, дийнна хенан яккъаш а 
ю аьлла, хиларх теша со. Билггал тIаккха хенан гураш 
билгалбахар уггаре мехала хилла дIахIутту, хIунда аьлча, 
нагахь вай йиллинчу хенахь жоп ца лахь, вай, Цунна вайна 
дала лаьа, декъалалла тIехдолуьйтур долу дела.

Цу хенахь тидам долччул хьалха муьтIахьхиларна 

тIегулбина хила беза, ткъа вайн вешан лаамашна а, 
доьналлина а доцуш. Далла вайгахь муьтIахьхилар алсам 
мехала ду, цхьана хIуманах довларал. Суна, шайн доIадаран 
Iуьргаш дIакъовлархьама, регулярни марханаш кхобуш а, 
суткехь 24 сохьтехь доIанаш деш а йолу, динан тобанаш гина, 
ткъа церан декъашхой цу гIуллакхан дуьхьа шайн набарх 
бовлу. ТIаккха хIетте а, иза, Дала Шен ницкъ а, гергахь 
хилар а гайтаран, гаранти яц. Суна, айса кху коьртехь шуна 
йийцинчу динан тобанехь шортонца долуш дерг тоьаш 
доцу, динан тобанаш тIехдукха сих-сиха гина. Цу динан 
тобанашкахь тӀехулара кеп ю, амма дийна дог дац.

Изза ала мегар ду къаьсттина болчу ийманехь болчарех 
лаьцна а. Суна, марханаш кхобуш а, доIанаш деш а болчу 
дуккха болчарна, хIетте а маьршо а, ницкъ а, Делаца 
юххера девзаш хилар а ца тоьаш хилар гора. Со, дIогара 
дукха сагIанаш дохуш бацахь а, амма Делан Сино дигарна 
муьтIахьалле дуьхьал бистхуьлуш болчаьрга хьоьжуш Iара.

Цу Iамалъярал тIаьхьа Файетвилера динан тоба Делан озе 
леррина ладугIуш хилла дIахIоьттира. Цхьаъ ах шо дIадаьлча 
иза шозза йоккха хилира. Хьаххийнчуьра, аса и динан 
гIуллакхдар дIакхехьна йолу зал, хIинцца йина яьллера, 
тIаккха ах шо дIадаьлча, церан алсамо адам чу тарлуш долу 
цIа дарна тӀедерза дийзира.

ТIахьарчу беттанашкахь ас Iуналхочуьнца сих-сиха 
телефонехула къамел дора. Цо бохура: «Джон, тхан итт 
сахьт даьлча долалуш долу шолгIа кIирандийнан динан 
гIуллакхдар, хIинца дийнахь шиъ-кхоъ сахьт даллалц 
дахло». Цхьана кIирандийнахь цо соьга зIе а тоьхна, цуьнан 
ур-атталла динан тобане шайн цIа гIахьара, бохуш, деха 
дийзира, делахь а цхьа а меттах а цавелира — цхьаъа а 
дIаваха лууш вацара, элира.

Дала Шен дош кхочушдира. И гуламаш оха дерриге тхайн 
дахарехь лайначарех уггаре а нуьцкъалнаш нисбеллера. 
Цуьнан Синца йолчу тхан юкъаметтигехула а, Цуьнан 
дигарна муьтIахь хиларехула а Цо Iалашоне диллинарг 
кхочушдира. ХIинца кхо шо дIадаьлла тIаккха хIинццалц 
а Iуналхочо тоьшаллаш схьаоьцу цу гуламера. Стоьмаш 
дисна. Цул тIаьхьа ас цигахь кхин а масех динан гIуллакхдар 
дIакхехьна, тIаккха хьалакхуьуш долчу даггара хиларе а, ма-
дарра долчу Деле хьогах хиларе бен ца хьежна.

ХИНДЕРГ ХЬАЛХХЕ ХААДАЛАР
Цхьа шо хьалха со Малайзерчу Куала-Лумпурехь 

хиллера, тIаккха кIиран чохь пачхьалкхехь уггаре а йоккхачу 
библейски школехь динан гIуллакхдар дIакхийхьира. РогIерчу 
бархIалгIачу гуламехь, ас хьалха шех лаьцна яздина лайна 
долчух чIогIа тера дерг зийра, амма иза пхиъ я итт минотехь 
бен ца дахделира. Делан Са студенташна а, зала чохь хиллачу 
дуккха болчарна а тIедоьссинера. Иза, гуттаренна а сан 
дог-ойланехь лаьттан долу, кхин а цхьа динан гIуллакхдар 
дара. ШолгIачу Iуьйранна, со доIа деш волчу хенахь, Дела 
вистхилира: «Хьо селхана хьежнарг, хьуна тIаьхьа дерриге 
дуьненахула гур ду, иза, Динан тобанехь хир долу, Сан Синан 
меттахдаларан тIаьхьарчарехь цхьаъ хир долу дела». Цо, 
оцу Дезачу Синан леларо Динан тобанехь ма-дарра йолчу 
сийлаллин стоьмаш а деана, тIаьхьарчу ялта лахьорна кеч 
муха йийр ю гайтира суна. Дала Шен халкъехь, вайна хIинца а 
гина доцу, чIогIа догу даггара хилар самадоккхур ду.

Cо теша, хIара книга шун кара цахууш ца кхаьчна. Делан 
хиндерг гарца цо шуна чохь мацалла меттах а яьккхина, 
Дела дан волалуш долчунна, шун дегнаш кечдийр ду. Вай 
дуьххьалдIа Цуьнан шолгIа схьаварна кечдала декхарийлахь 

ду. Векало Яхьъяс яздора: «Даккхийдерца, самукъадаьлла 
хир ду вай. Далла хастамаш беш, Цуьнан сийлалла ойур ю 
вай. ХӀунда аьлча Ӏахаро зуда яло хан тӀекхаьчна, ткъа Цо 
ялош ерг кечъелла» (Довз. 19:7).

Вай ду и Дала леррина Къобалвинчо далон долу 
нускал, тIаккха билггал вайна билгалъяьккхина ю Цуьнца 
цхьаьнакхетарна кечдаларехь коьрта роль. Суна кхин цкъа 
а шун ойла кху маьIнина тIеяхийта лаьа: вай ваьш кечдан 
деза. Цу чулаьцна ду юхавовшахкхетар. Цо иза вайн метта 
дийр дац! Иза Цуьнан кечваларна вайн жоп ду. Цо ниIмат ло, 
ткъа вай цIе тIеоьцу. Иза юьхьӀаьржа йинчу а, кху дуьнено 
талхийначу а динан тобанна тIаьхьавогIур вац. Иза, шен дог 
даггара сийлаллин алуца догучу, цIеначу нускална тIаьхьа 
юхавоьрзур ву. 

КОРТА 2

КIЕЛХЬАРДАХАРАН IАЛАШО

Дуьне а, дерриг а цу чохь дийна долу хIума а 
кхоьллина волу Дела, вайца а, вайна юкъахь  

а ваха лууш ву.

Суна сих-сиха, баьччанаша Делан гергахь хилар шаьш 
ларах яздеш, кхачар олучу дашах пайда оьцуш хилар 
хезнера, хуьлийла иза хьалхарчу коьртехь яздина, динан 
тобанехь гIуллакхдарехь хилла юкъара сингаттам, я ша 
юьхьша лайнарг. Делахь а Делан вайца уьйр хила лаар 
кхачарех чулаьцна дац, Иза вайгахь даим а хилар лоьхуш 
волу дела.

Башхалла гайта магадейша суна: сан лулахой бу, сан дика 
доттагIий, тIаккха тоъал сих-сиха тайп-тайпаначу бахьанашна 
аса, уьш болчу хьошалгIа а лелаш, цаьрца хан йоккху. Амма 
хIора хьажа-хIотта вахарал тIаьхьа со цIа юхавоьрзу, со 
цигахь Iаш волу дела.

Везачу Эло ийманехь болчарна деллачу сийлахьчу 
сатийсарех цхьаъ дагадоуьйтур вай хIинца. Царна юкъахь 

вехар ву Со, уьш болчохь лелар ву Со. Со церан Дела хир 
ву, ткъа царах Сан халкъ хир ду. (2 Коринтхошка 6:16)

Ма тамашена дешнаш ду! Дуьне а, цу чохь долу дерриг 
хIума а кхоьллина волу Дела, вайца а, вайна юкъахь а 
ваха лууш ву. Кху сатийсарна тIетовжарца, ПахIала яздо, 
«шу а дӀахӀиттош ду, Дела Шен Синехула Ӏаш волу меттиг 
хилийтархьама» (Эпа. 2:22). Иза Цо вайна ваIда динарг ду. 
Делахь а муьлххачу а сатийсаро Делан Йозанашкахь цхьаболу 
билламаш тарболуьйту, тIаккха нагахь уьш кхочушбеш бацахь, 
цуьнан ницкъ бов, амма Делан а доцуш, ткъа вайн вешан 
тешаме цахиларна тIехула. Дела харцлоьйла дац, делахь а ша 
адамо Цуьнан даша тIе сиз хьокхийла ду (хь. Мрк. 7:13), иза 
тергал цадина я харцхьадаьккхина. Кхуза иштта Дала вайца а, 
вайна юкъахь а ваха йина чIагIо а юкъайогIу.

ПахIала кхин дIа боху:

Цундела Везачу Эло боху: «Царна юкъара дӀа а 
довлий, царах дӀакъасталаш. Суна хьалха боьха долчу 
хӀуманах ма хьакхалойша, тӀаккха Аса тӀеоьцур ду шу.  
(2 Коринтхошка 6:17)

Кху хиламехь биллам, вай адамийн система йита езаш 
хиларехь чулаьцна бу. Дала, нагахь вай хIара дахь, Ша вай 
тIеоьцур ду боху. Цуьнга хьаьжжина, нагахь вай и ца дахь, 
Цо вай тIеоьцур дац. Стенна? Цу хаттарна жоп далархьама, 
вай, Дела цIена серло юйла а, тIаккха Цуьнца цхьа а 
бода боцийла а кхета деза. Къеггина серло йолчохь бода 
хуьлийла дац.

Нагахь вай и тема кхин дIа кхиаяхь, Цуьнан серлоно 
Цуьнан сийлаллах лаьцна бохуш хилар гур ду. Делан 
Йозанашкахь Иза сийлалла йолуш ву ца боху; цигахь Иза 

сийлалла ю боху (хь. Iам. 19:2)! Адамийн система — бода бу, 
тIаккха боданехь берш серлонгахь ца хилало.

Дала омра до вайга: «Шаьш Далла лерина а хилийта, 
цӀена а хила, хӀунда аьлча Со, шун Веза Дела, цӀена ву» 
(Iам. 20:7). Ша дIакъастор — кху дуьненца юкъаметтигаш 
хилар керстдар бохург ду. Керлачу Весетехь векало Якъуба 
къаьстташ яздо: «Дуьненах шена доттагӀа хила лууш верг 
Делан мостагӀа хуьлу» (Якъ. 4:4, NLT (New Living Translation) 
— Ингалсан матте даьккхина Делан Йозанийн керла дийна 
гочдар. — Билгалдаккхар гочдархочун). Кхечу гочдарехь 
иза кхин а кӀоршаме хезаш ду: «Дуьненца машар хоржуш 
верг, Далла мостагI хилла дIахIутту» (NIV (New International 
Version) — Ингалсан матте даьккхина Делан Йозанийн керла 
дуьненаюкъара гочдар. — Билгалдаккхар гочдархочун).

Кипас, Далла Шен халкъ бехдаза ган лаьа, бохучунна 
кIел сиз хьокху. Цо яздо: «Мелхо а, шаьш а цӀена хила, 
шайн лелар а цӀена хилийта, шаьш ТӀекхайкхинарг цӀена ма-
хиллара. Делан Йозанаш тӀехь аьлла ма ду: «ЦӀена хилалаш, 
хӀунда аьлча Со а цӀена ву» (1 Ки. 1:15, 16). Сийлалла — иза, 
харжа я ца харжа мега предмет яц. Дела вайца Iийр вац, 
нагахь вай цуьнан биллам тергал цабахь — ша адамийн 
системех дIакъастор. Делан Йозанийн вайн заманарчу 
гочдарех цхьанна тIехь яздина ду:

Цундела Везачу Эло боху: «Царна юкъара дӀа а довлий, 
царах дӀакъасталаш. Суна хьалха боьха долчу хӀуманах ма 
хьакхалойша, тӀаккха Аса тӀеоьцур ду шу. (2 Коринтхошка 6:17, 
THE MESSAGE (Дахьийтар, Делан Йозанийн ингалсан матте 
вайн заманан гочдар. — Билгалдаккхар гочдархочун))

Делан сатийсаран сийлалла — вайн Да хилар а, 
вайца а, вайна юкъахь а вахар —  боккъалла а, Дала уьш 

кхочушбарна хIоттийначу, билламан мехалаллах ойла йойту. 
ПахIала, цу сатийсамийн маьӀналлина тIехь ойла еш, яздора: 
«Сан хьоме доттагӀий! Дала вайна и ерриге а чӀагӀонаш йина 
дела, вешан догӀмаш а, синош а бехдеш мел долчух цӀанде 
вай» (2 Ко. 7:1).

Кху байташна чу оццул маьIна диллина хиларна, царех 
лаьцна сочиненийн дийнна томаш язъйойла хир дара. 
Делахь а дукхахболчу ийманехь болчийн дIогара кхоччуш 
кхетам бац цуьнан. Дуккха болчара уьш тIеэццане а цаоьцу, 
контекстах ца кхета дела. ПахIала Ширачу Весетехь Делан 
Исраилан халкъе вистхилар цитировать до, тIаккха и дарца, 
Цуьнан вайн хьокъехь болу лаамаш Керлачу Весетехь а 
хийца цабелла хиларна, кIел сиз хьокху. Дала аьллачу 
дешнаша, шайна чубиллина синан лакхалле ницкъ, вайна, цу 
сатийсаршна хьалха хилла долу ма-дарра дерг а, хиламаш а 
гича а, царех кхетча а бен, тIеоьцур бац.

Сурт хIоттор вай ваьшна, сценаристо а, режиссеро а, 
актераша а кхиаре совйолуш а, кульминационни сценица 
чекхйолуш а йолу, леррина сюжет кечйина. Шу цу сценина 
меллаша тIедалош, дуккха хиламаш хуьлу. Ерриге хала 
коллизеш ловш, чаккхенгахь шу синхаамех тIехдуьзна хуьлу. 
ХIинца сурт хIоттадейша шайна, шуна изза сцена гуш ю, 
амма цул хьалха хиллачун цхьа а суртхIоттар дац. Тамаша 
бу-кх цо шуна чIогIа Iаткъам бахь, нагахь вуьшта бан а бахь.

Цхьа иштта дерг соьца, со хIинца а кхиазхо волчу хенахь, 
хиллера. Цкъа со тхайн хьешан чоьнна чу ваьллера, цу чохь 
сан йижарий а, дай-наний а цхьана фильме хьоьжуш бара. 
Уьш кхоччуш сюжето хуьйдина бара, тIаккха дуьххьалдIа 
экранах дIахадабойла дацара. Цхьанна а ур-атталла со чу 
муха веара хаа а цаделира. Со нийсса, коьртачу турпалхочо 
кульминационни ала мегар долу дешнаш олучу хенахь, 

хьаьжира экране. Сан йижарий билхира. Делахь а суна 
и дешнаш практически цхьа а маьIна долуш дацара. Ас 
ойла йира: «ХIун ду кхузахь къаьсттина дерг?» Со дIогара 
къаьсттина тидам беш вацара экрана тIехь хуьлуш долчун, 
амма берриге биснарш хьогалле ладугIуш бара, церан 
эмоцийн дарц далош долчу, коьртачу турпалхочун дешнашка.

Оццу агIонах пайда эцийла ду вайн хиламехь а. Дуккха 
берш, Ша Делан багахула схьааьллачу, кульминационни 
дешнашна тIе а кхочу, Дезачу Йозанийн и меттиг еша а 
йоьшу цара, амма цуьнан мехалаллина тIе цакхуьу уьш, 
хIунда аьлча уьш, хьалха хиллачу халонийн хиламех ца 
кхета дела. Везачу Элан дешнийн билггал бакъдолчу 
маьӀналлах кхетархьама, вай Цуьнан дешнашна тIедалош 
хиллачу историх я суьжетах кхета деза. Цу гIуллакхо масех 
корта дIалоцур бу, тIаккха дIадолорхьама, генна хьалха 
хиллачуьнга, Арадаккхар цIе йолчу тептаре хьовсур вай.

«ВАХАНА ХЬОЖУР ВУ»
Арадаккхар цIе йолу тептар ИбрахIиман мисархойн 

тIаьхьенан дахарх лаьцна гайтарна тIера долалуш ду, уьш 
мисархойн лоллехь лаьттинера деа бIе шарахь гергга. 
Юхьенца мисархой цаьрца дика бара, амма цхьа хан 
дIаяьлча, исраилхойх леш хилира, ткъа мисархойн дикалла 
кхераме къизалла хилла хийцаелира.

Мусан схьавалар жуьгтийх дара, иза шеца кIизачу леларх 
кIелхьарваьлла вара, хIинца а жима бер долчу хенахь 
пирIунан цIа схьа а веана, цуьнан йоI йолчохь хьалакхиийна 
волу дела. Шовзткъа шо долуш цуьнан пирIунан дераллах 
кхечу мехкашка дIавада дезнера, хIара шен тайпанах 
болчаьргахьа гIодаккха гIоьтина хиларна тIехула.

Кхин а шовзткъа шо дIадаьлча, Муса геннахь гIум-аренгахь 

шен стунден даьхни дажош волчу хенахь, Дела веанера 
цунна. Иза Синай лома тIехь хилира, цунах кхин а Хьариб олу, 
«Делан лам». Дела йогучу колланахь гучуваьллера. Мусас, 
колла йогуш, амма яьгна ца йолуш хилар гича, хIара дешнаш 
элира: «ТӀеваха веза со оцу инзаречу хӀумане хьажа. Колл 
хӀунда ца йогу?» Муса тӀевогӀуш Шена гича, Веза Эла кулла 
юкъара кхайкхира» (Ара. 3:3, 4).

Муса, Дела волчу герга вахархьама, ша воьдучуьра 
дIавирзича бен, царна юкъахь юкъаметтигаш 
цакхоллаелира. Далла, Муса Цуьнца уьйр хиларан дуьхьа, 
дерриг а шен гIуллакхаш а, гIайгIанаш а дIатесна хилар ма-
гиннехь, Иза цуьнга кхайкхира тIаккха цул тIаьхьа Шен 
Дашехула дIавеллавала хIоьттира. Нагахь Муса бен доцуш цу 
коллана юххехула чекхваьллехьара, Дала, хила тарло, дIа а 
хилла, кхин цхьа а дош эр дацара цуьнга. Керлачу Весетехь 
вайна дагадаийтар го: «Далла улло гӀо, Иза а шуна улло 
вогӀур ву» (Якъ. 4:8, Керла оьрсийн гочдар, кхин дIа НРП).

Дуьхьалварна дуьххьара гIулч яккха езаш верг мила 
ву — Дела я вай? ХIаъ, Дала тIекхойкху вай, амма дуьхьал 
хьалхара гIулч билггал вай яккха еза, Цо улло а веана, Ша 
вайна хьалха дIавеллархьама. Кху тIехь ду кху книгин коьрта 
дахьийтар. Ма-дарра аьлча билггал кху чулаьцна ю вайн 
дахаран Iалашо.

ДЕЛАН ПАРГIАТВАККХАРАН IАЛАШО
Дала Ша Мусана дIа а виллина, пирIунна тIе а гIой, 

Цуьнан лаам дIаала омра дира цунна: Делан халкъ Мисар-
махкара арадала деза. Мисархойн паччахьан къарцаваларе 
а, нуьцкъалалле а ца хьоьжуш, Везачу Эло Шен нуьцкъалчу 
куьйгаца паргIатъяьккхира ИбрахIиман тIаьхье, Iаламаташ а, 
билгалонаш а гайтина.

Исраилхой мисархойн лоллера паргIатбахар иза Керлачу 
Весетехь вай къинойх паргIатдахаран васт кхуллург ду. 
Мисар-мохк — дуьненан системин васт кхуллург ду, 
Исраил — динан тобанан васт кхуллург ду. Вай лакхара 
дуьнен чу девллачу хенахь, вай кху дуьненан охьатеIорах а, 
деспаталлах а паргIатдевлла.

Царна паргIато хиллачул тIаьхьа, Мусас исраилхой стенга 
бигира? Динан гIуллакхдаран хенахь ас хIара хаттар дича, 
адамаша гуттура санна, жоп ло: «Сатийсинчу махка».

ХIетте а иза дIогара иштта дац. Дала иза Хьариб я Синай лам 
болчу вигира. Везачу Эло Муса пирIуне хIара ала вахийтинера: 
«ДӀахеца Сан халкъ яьссачу арахь Суна Ӏибадат дайта» (Ара. 
7:16; 8:1, 20; 9:1, 13; 10:3). Цкъа хьалха Делана дуьхьал а ца 
кхеташ, шен тайпанан берш сатийсинчу лаьтта стенна ца бигна 
цо? Везачу Элана и ца лаьара. Нагахь исраилхой цу лаьтта тIе 
Цуьнан довзийтинарг а доцуш бевллехьара, цара цунах рогIера 
цIушна корта бетта меттиг йийр яра.

Билггал и хилла динан тобанехь тIаьхьарчу ткъе пхеа 
шарахь кIелхьарбевллачу дуккха а болчу ийманехь 
болчаьрца. Везачу Элан амал а, Iалам а толлучу метта, 
адамаш Делан сатийсаршна а, декъалаллашна а тӀедирзина. 
Цуьнан жамIехь, сийлаллин Дела вовзар леха а, Цунна 
гIуллакхдаре а гIертачу метта, тешаш берш кхачамечу 
лардаран кIел гIолехь долу дахар леха хьоьвдда. Дуккха 
а болчу динан гIуллакхдархоша леррина, тобанаш 
тIеийзайойла долу, бакъхьара дахьийтарш дагадохкуьйту, 
амма уьш, вайна сийлаллин Дела ган гIо ден долчу, чIогIачу 
Iорадохучу дахьийтарна юххехула тIехбовлу.

Синай ломахь Делаца вовшахкхетаро Мусан дахар 
хийцина. Иза, цуьнан халкъо а изза лан дезийла, кхийтира. 
Нагахь иза хIетахь йогу колла йолчохь Везачу Элаца вовшах 

ца кхеттехьара, цо, шен халкъ цуьнан доларчу лаьтта 
далорхьама, кIелхьардахаран кампани дӀайолийна хир яра. 
Билггал и дан а гIоьртинера иза къона волчу хенахь, жамIехь 
цуьнан пирIунах дIавада дийзира.

Вайн заманахь дуккха берш динан гIуллакхдархойн, 
церан шайн хьекъалера схьаболу, хӀайтъаьлла кхайкхамаш 
хеза дела бен кIелхьара цабуьйлу, амма Делера 
довзийтинчух а доцуш. Нагахь вай вешан дахаре тIекхайкхар 
а хилла, амма Везачу Элана, Цуьнга Ша гайталун долчу, 
Цуьнан яьссачу аренан геннарчу латтанашка дало ца 
магадахь, вай адамашна маьршо маьршонан дуьхьа лур 
ю. Ткъа вай адамаш, ваьш Шеца уьйр хиларна кхоьллина 
Волчунна, тIедалоран Iалашонца кIелхьардаха деза. 

Векалийн гIуллакхаш книги тIехь вай доьшу:

Мусана Мисарахь долу дерриг а Ӏилманаш Ӏамийра. Иза 
дашна а, гӀуллакхна а доьналла долуш вара. Шен шовзткъа 
шо кхаьчча, вежарий болу исраилхой болчу ваха дагадеара 
цунна. Цигахь волуш цунна гира мисархочо цхьана 
исраилхочунна ницкъ беш. Мусас, исраилхочуьнгахьа гӀо а 
даьккхина, мисархо вийра. Цунна моьттура вежарий кхетар 
бу, Дала шаьш паргӀатдаха ша хьажийна хиларх. Амма уьш 
ца кхийтира. (Векалийн 7:22-25)

Мусас адамийн баланаш хьегар а гина, уьш байбан сацам 
бира. Цунна ша Делан халкъ паргIатдаккхарна хьажийна 
вуйла хаьара. Иза цуьнан дагчохь дара, делахь а Делан 
довзийтинарг доцуш, иза уьш шайн кхеле бига кийча вацара. 
Нийса Iалашо йоцу баьччалла, кхоччуш баьччалла доцчул, 
дуккхазза а кхераме хуьлийла ду. Муса Iалашо йолу баьчча 
вара, амма иза кхоччуш дацара. Делан довзийтинарг доцуш 
цуьнга гIолечу хиламехь халкъ шортонан лаьтта даладойла 

дара, амма кIелхьардахаран билггал бакъйолу Iалашо 
юьстах юьсур яра — Дела юххера вовзар. Цундела вигнера 
иза Везачу Эло генна гIум-аренга — иза араваьллачу адамех 
хьакхаделла дог, меттахIотторхьама. ГIум-аренгахь цо дог 
дарца тIеоьцур дара Делан довзийтинарш. Цу кечваро аьтто 
хилийтира цунна иштта ала: «Вахана хьожур ву...»

Вай кхета деза: дерриг а «дика долчо», даггара 
гIуллакхдар кхиорна гIо дойла дац. Цхьана агIор, Мусана 
шовзткъа шо долуш шен халкъ паргIат долуш ган лиъна 
хилар дика ду, амма, вукху агIор, хIетахь иза хIинца а цуьнан 
даггара гIуллакхдар дацара. Хьава тIеозийнарг дика а, вон 
а довзаран диттан билггал «дика» боху ах яра, ткъа  «вон» 
бохург а йоцуш. «Зудчунна и дитт хаза хилар а, цунна тӀера 
стоьмаш даа тамехь хилар а гира. Уггаре а хазделира цунна 
цу дитто кхетам алсам болуьйтург хилар. Зудчо дитта 
тӀера стоьмаш а баьхна, ша а биира, шена юххехь волчу 
майрачуьнга а белира» (Дол. 3:6), тIаккха цо Делах тера 
хилла дIахIоттар зийра. Дика а, Делера хуьлуш ду а аьлла, 
хеташ дуккха хIуманаш ду, амма хIетте а гIуллакхна тIехь 
уьш Цуьнан амалца а, Iаламца а дуьхьал догIуш ду. Делаца 
юххерачу юкъаметтигашка тIекхиъча бен, вайн кхел йойла 
дац дика хIун ду, ткъа вон хIун ду.

«ТIАККХА ШУ ША ВОЛЧУ ДЕАРА»
Мусас халкъ Мисар-махкара, вукхо Цунна гIум-аренгахь 

Iамал кхочуш ярхьама арадаьккхина, амма уьш Синай лам 
болчу сихха ца бахара. Цига боьдучу новкъо дукхахьолахь 
итт-цхьайтта де дIалоцучу хенахь, церан кхо бутт хан яйа 
дийзира. ХIунда лийлира Дела иштта? Жоп дуьххьалдIа 
ду: Цунна церан дегнаш тедалийта хан яла лаьара, цаьрга 
Цуьнгара довзийтинарг схьаэца далийтархьама (дерриг а, 

Мусаца санна, карладелира).
Исраилхой Синай ломан кIаже ма-баьхкки, Муса уьш 

эццахь а битина, ломан боьххье, Дела волчу хьалавелира. 
ТIаккха Веза Эла лам тIера цуьнга кхайкхира: «Якъубан 
тӀаьхьене, исраилхошка, дӀаала...» (Ара. 19:3).

Дала Мусага хIун элира кхин дIа ешале хьалха, аса шун 
тидам, хIара дахьийтар хьанна хьажийна дара, тIеберзо беза. 
Иза АхIаронна а, цуьнан кIенташна а я Левин кIенташна а 
бен хьажийна дацара. Делан дахьийтар Исраилан дерриге а 
халкъана хьажийна дара. Иза массарна а, гаранех а, доьзалех 
а, жимачунна тIера воккхачунна тIекхаччалц волчу, мисархойн 
лоллера паргIатваьллачу, хIорранна а хьажийна дара.

ХIара элира Дала кхин дIа: «Шуна гина Ас мисархошна 
динарг, гина Ас, аьрзун тӀемаш тӀехь санна, шаьш Со волчу 
схьадалор» (Ара. 19:4). «Шаьш Со волчу схьадалор» бохучу 
дешнаша, шу стенан дуьхьа кхоьллина дара, кхетадо! Дала 
шу стенан дуьхьа кхоьллина а, тIаккха шу кIелхьардахарна 
иштта ницкъаш тIебахийтаран а коьрта Iалашо, Цунна шу Ша 
волчу дало лаарна чулаьцна ю!

Вайн и Iалашо адамийн хиларан юьхьенгара дуьйна 
гойла ду. Дала дуьххьарлера стаг бешахь стенна дIанисвина? 
Адам дерригедуьненан паргIатдаккхаран гIуллакхдар 
долорхьама кхоьллина вацара. Адам Iедан-беша цо цигахь 
тIеш а, стигал-баххьаш а дIахIитторхьама дIатарвина вацара. 
ХIан-хIа, Везачу Элас Адам, иза Цуьнца, дийначу Делаца, 
уьйр йолуш лелархьама дIатарвина вара цига. Цу уьйр 
хиларан процессехь стигал-баххьаш я динан гIуллакхдарш 
гучудовлийла ду, амма уьш, Дала шайн дуьхьа адам 
кхоьллина хиларан Iалашо яц.

Лакхара дуьнен чу ваьлча, хьалхарчу ворхI шарахь тоъал 
йоккхачу динан тобане лийлира, тIаккха цигахь болх бан 

а дIахIоьттира. Цигахь коьртачу маьIIе Делан сатийсарш а, 
декъалаллаш а хIиттош дара. Цигахь хаза кхаъ кхайкхоран 
гIуллакхдар чIогIа кхиам болуш дара, ийманехь болчара 
дерриг а дуьненахь Инжил дIасадаржоран Iалашо хIоттайора 
шайна хьалха, делахь а церан дахьийтар Делан Пачхьалкх 
гIолехь хиларна тIегулдина дара, ткъа Делан сийлалла 
йовзарна а доцуш. Дерриге дуьненара адамаш догIура тхан 
динан гIуллакхдаршка, динан тоба пачхьалкхан дозанал 
арахьа а дика евзаш йолу дела. Баьччанийн дерриге 
адамаш кIелхьардевлла хилар гаре гIертар долуш дара. 
Динан тобанан дуккха а болчу декъашхойн дегнаш динан 
гIуллакхдарна догуш дара, со а вацара царна юкъараваьлла.

Со цу динан тобанехь волчу шерашкахь аса хIора Iуьйранна 
хьала а гIоттий, балха вахале хьалха цхьаъ ах сохьтехь мел 
лахара а доIа дора. Аса Деле байначарна а, хIаллакьхуьлуш 
болчана а тIекхиорехь а, цомгушнаш тобарехь сайх пайда 
эцар доьхура. Аса мохь беттара, Цо со йийсарехь берш 
паргIатбахархьама, халкъашна вахийтахьара, бохуш. Аса 
юха-юха а доIанаш дора цкъа сайна Цуьнан дешнаш хаззалц: 
«Джон, хьан доIанашкахь ницкъ бац!»

Ас ойла йира: «ХIан-хIа, иза Делан аз дац. Иза мостагI 
бен хуьлийла дац». ТIаккха хIетте а цхьана хӀуманна суна 
иза Везачу Элан аз дуйла хаьара. Со воьхна хьийзара: 
«Веза Эла, Ахьа ишттаниг муха олийла ду соьга? Со 
адамаш кIелхьардийлархьама а, тодалархьама а, 
паргIатдийлархьама а доIанаш деш ву. Иза Хьуна лууш 
дерриг ду!» Амма Далла сан дешнел гена гора. Цунна со 
Цуьнан билггал бакъйолчу амалх мел вон кхетара гора, 
тIаккха Цунна, и доцуш, ур-атталла аса адамаш паргIатдохуш 
хилча а, сан динан гIуллакхдаро со а, соьга ладугIучарах 
дуккха берш а жамIехь рогIехь долчу цIушна Iамалъяре 

балор бара, амма кху киртигехь динан тобанан пенашкахь.
Цо соьга элира: «Джон, керсталлин Iалашо гIуллакхдар 

яц. Ахь жинаш дIалехкийла а ду, цомгушниш тобойла а ду, 
адамаш кIелхьардовларе даладойла а ду тIаккха цул тIаьхьа 
хIетте а хьо жоьжахати кхочийла ду». ТIаккха тIетуьйхира: 
«ЯхIуда, Суна тIаьхьахIоьттина лелархьама, шен болх 
дIатеснера, цо цомгушниш то а бора, белларш ден а бора, 
жинаш дIа а лоьхкура, амма жоьжахати кхаьчна». Цуьнан 
дешнаш ма-дарра сан дагах чекхдевлира.

Вай дагахь латто деза, ницкъах буьзна болу векалш 
ЯхIуд-махкахула цомгушниш тобеш а, белларш денбеш 
а, жинаш дIалелхош а дIасабевллачу хенахь, ЯхIуд а вара 
царна юкъахь (хь. Мат. 10:1-18). Ас сихха хаьттира: «ТIаккха 
керсталлин маьIна стенца ду?» Жоп цу сохьта хилира: «Со 
юххера вовзарехь!» ТIаккха суна, ПахIала иштта аьлла хилар 
дагадеара, «Иза вевзичхьана», дерриг а хIума нехаш хета 
суна (хь. Пил. 3:8-10). Везачу Эло шабар-шибар дира сан даге: 
«Цу юххерчу юкъаметтигех даггара динан гIуллакхдар кхуьур 
ду». Даниал пайхамаро иза кху дешнашца тIечIагIдира: 
«Амма шайн Далла тешаме болчара цунна чӀогӀа дуьхьало 
йийр ю» (Дан. 11:32).

Iийсас, бIаьрзечо бIаьрзениг вуьгуш велахь, ший а ор чу 
вужур ву, бохура (хь. Мат. 15:14). Иза, цкъа хьалха Везачу 
Элан амал а ца евзина, адамаш паргIатдовларе дига 
луучарна догIуш ду. Билггал цундела иштта даггара доIа 
дора ПахIала, хаарна вайн деган бIаьргаш серладахархьама 
(хь. Эпа. 1:18). ТIаккха билггал Цуьнан серлонгахь го 
вайна серло (хь. Заб. 35:10). Цуьнан довзийтинарг доцуш, 
вай бIаьрзе ду. Делаца юххерачу юкъаметтигашка ца 
баьхкинчеран, дика Iалашонаш а, бахьанаш а хуьлийла ду, 
амма Делан довзийтинарг доцуш, цара кхин берш шаьш 

доьлххучу, ор чу балор бу.
ХIара сан керсталлин дахаран хьалхарчу шерашкахь 

хиллера. Со лелаш хиллачу динан тобанан Iуналхочо Делан 
весетан декъалаллийн, и декъалдар деш Волчунна чул, 
алсам терго йора. Иза ерриге библейски канонаш леррина 
ларъян гIертара, делахь а цунна Делан амалах лаьцна 
довзийтар ца тоьара, цундела иза тIаьхь-тIаьхьа бале 
гӀалатна гергавогIуа. Цкъа цо гуламна хьалха дIа а хIоттина, 
ша, шена бераш дина йолчу, шен зудчуьнца дIасакъаста 
сацам бина, аьлла, дIахьедира. Цо, нагахь иза цхьанна 
тамехь ца хетахь, вукхо шена кхин динан тоба каро мегар 
ду, аьлла, тIетуьйхира. ТIаьхьа цо, динан гIуллакхдарехь 
дакъа лоцуш йолу, къона а, ницкъ болу а, сийлалла еза а 
зуда ялийра. Цуьнца йолу юкъаметтигаш цунна кхераме гура 
хилла дIахIоьттинера. Цуьнан динан тоба масех эзарна тIера 
масех бIенга охьаеънера, дуккха болчу тешачийн кхолламаш 
хIаллакбина бара, адамаш динан тобанера гуттаренна а 
дIадаханера. Эххар а иза юха а дIасакъаьстира, тIаккха динан 
тобанан цIа цо гIалин олахошна дIадоьхкира.

Мусана, цуьнан дахар хийцинарг, хIун ду хаьара, — 
иза дийначу Делаца вовшахкхетар а, Цуьнца юххера 
юкъаметтигаш а хилар дара. Цунна халкъ мича дига деза 
хаьара. Некъ нийсса декъалаллашка биллина бацара, амма и 
декъалаллаш Шегара схьадолуш Волчунна тIе боьдуш бара. 
Муса ша хIун Iалашонна кхоьллина ву кхеттера, цо, цкъа 
хьалха Делан дог довза дезаш хилар, кхетадора. Мусана 
Довзийтар Везачу Элан декъалдеш долчу куьйгара а доцуш, 
амма Дала цуьнга юхьа-дуьххьал аьллачуьнгара хилира. 

 ТIаьхьарчу шина эзар шарахь, динан тоба хиларе 
терра,  дерриг а вешан дIагIертар Цуьнан шолгIа 

схьаварна тIегулдадезарна жоьпалла тIехь хила а 
хилла, тIехь долуш а ду вайна!

Дала исраилхой мисархойн лоллера кIелхьарбааьхнера, 
уьш Цунна тIебахкархьама а, Иза царна юкъахь вахархьама а. 
Вайна иза Цуьнан Мусага долчу дешнашкахь гойла ду: «Царна 
хуур ду Со церан Веза Дела вуйла, царна юкъахь Ӏархьама, 
уьш Мисарара арабаьхна волу. Со церан Веза Дела ма ву» 
(Ара. 29:46). Дагахь латтаделаш, Цо хьажа-хIоттар а доцуш, 
ткъа цаьрца хилар лоьхура.

ХIинца хьовсур вай, Кипас Керлачу Весетехь хIун боху 
(леррина ешалаш): «Цунна тӀе дуьйла. Наха дӀатесна болу 
дийна ТӀулг бу Иза, амма Дала хаьржина а, Цунна гергахь 
беза а болу. Шу шаьш а ду дийна тӀулгаш. Шайх синан 
цӀа дайта, цу чохь динан дай хилархьама, Дала леррина 
къобалвинчу Ӏийсагахула Далла лууш долу синан сагӀанаш 

даха» (1 Ки. 2:4, 5). Дала хIусам лоьху, векало цунах синан 
лакхалле цIа олу, ткъа вайх — цу цIийнан дийна тIулгаш олу, 
цу чохь ваха лууш ву Иза.

Кипас Делан хIусам дIахIотторехь йолу вайн роль деза 
хиларца цхьатералле до. И ши кхетам цхьаьна стенна туху 
цо? Дериге адамех, емалдаран кIел а ца боьлхуш, динан 
дайн бен Далла герга бахкийла дац. Динан дайн дуккха 
долчу билгалдаккхарех хьалхарчу меттехь хIара ду: динан 
ден Далла гергавайла ду, Цунна гIуллакхдархьама (Яхь. 
44:13, 15). И Волчу дахкар бохучун, вай Цуьнан хIусам хилла 
дIахIитта дезаш хиларан, маьIна ду. Вайн Цуьнан сийлаллин 
дегадаре кхерам туьйсу, гергахь хилар лан аьтто хила беза.

Кхин цкъа а Кипин хьалхара дахьийтар дIадоьллур вай:

Дезачу Йозанашкахь аьлла ма ду: «Ас Цийон-лам тӀехь 
охьабуьллу са болу, къастийна, беза тӀулг. Муьлхха 
а Цунах тешаш верг юьхьӀаьржачу хӀуттур вац». 
Иштта, Цунах тешачу шуна Иза деза жовхӀар ду, ткъа 
ца тешачарна (Делан Йозанийн ингалсан гочдарехь 
disobedient дашах пайда эцна — «аьлларгцадийраш». 
— Билгалдаккхар гочдархочун) гӀишлош еш пхьераша 
дӀакхоьссина тӀулг цӀийнан сонан йистехь коьрта тӀулг, 
хилла, дӀахӀоьттина». Кхин а: «Нах тасаболуьйтун болу 
тӀулг бу иза, уьш охьаоьгун болу тарх а ю иза». Делан 
Дашна муьтӀахь ца хиларна тийсало – иштта кхоллам бу 
церан. (1 Кипин 2:6-8)

Тамашийна дешнаш хеза вайна кхузахь. Кипас боху: 
«...шуна, ийман долчарна... ткъа аьлларгцадечарна». Цо 
тешар а, аьлларгцадийриг а боху дешнаш дуьхьалдаладо. 
Вайн заманан маттахь вайга иза ца дало. Вайн заманахь 
тешар боху дош «муьтIахьхилар» я «муьтIахь цахилар» 

бохучу кхетамца цхьа а юкъара хIума долуш дац. Цундела 
дуккха болчу ийманехь болчара лерган дуьхьиг дӀа а ца 
уьйхьу муьтIахьхиларан. ХIетте а Керла Весет яздечу хенахь, 
и дешнаш чIогIа дихкина дара вовшашна юкъахь. Теша 
бохург Иза волуш хилар тIеэцна ца Iаш, амма кхин а Цунна 
муьтIахь хилар ду. Кхечу дешнашца, нагахь хьо тешаш 
хиллехь, хьо Далла муьтIахь хилла, ткъа цатешаран тоьшалла 
лацадогIарехь хилла долу дахар дара. ПахIала яздо, 
Iийса, «Кхачаме хилла, дӀахӀоттийна вара Иза, гуттаренна 
а кӀелхьардовларан хьоста хилира Цунах Цунна муьтӀахь 
болчарна массарна а» (Iеб. 5:9).

МуьтIахьхилар — кIелхьардовларан коьртаниг ду. Iийсас 
бохура: „Ва сан Веза Эла“ бохуш волчо Стигалийн Олалла 
тӀелоцур дац. Цига кхочун верг стигалахь волчу Сан Ден лаам 
кхочуш а беш, Цунна муьтӀахь хила веза (хь. Мат. 7:21).

ЦУЬНАН IАЛАМАТЕЧУ СЕРЛОНГА КХАЙКХИНА 
БОЛУ, ПАЧЧАХЬАН ЛААМЕХЬ БОЛУ ДИНАН ДАЙ
Исраилхой шаьш тIекхайкхина долчунна тIехь цкъа 

охьабетталора, цкъа тийсалора. Цара шаьш стенна 
хьовсийна долчу дешнашка лацадугIура. Кипас кхин дIа 
боху вайх лаьцна: «Амма шу къастийна тайпа ду, Паччахьан 
лаамехь болу динан дай, деза халкъ, Делан долахь дерш, 
боданера Шен исбаьхьчу серлоне Кхайкхинчун сийлахьчу 
гӀуллакхех лаьцна шуьга дийцийтархьама» (1 Ки. 2:9).

Вай паччахьаллин динан дай а, деза халкъ а ду. Дела 
Паччахь ву, Цуьнца — паччахьаллин олалла ду. Цундела, и 
волчу гIуллакхдархьама богIуш берш, паччахьаллин динан 
дай хила беза, хIунда аьлча паччахьаллениг бен Паччахьна 
гIуллакх деш а, Цуьнца уьйр йолуш а хуьлийла доцу дела!

Вай, Цуьнан динан дай, боданера Цуьнан инзаречу 

серлонга тIекхайкхина дара — дуьххьалдIа серлонга а 
доцуш, ткъа Цуьнан инзаречу серлонга! Делан сийлалла 
гойтуш долу масех дош ду, церан маьIна вайна цхьа гуттара 
дерг санна, хилла дIахIоьттина. Ӏаламат — царех цхьаъ ду.

Сан терго Iаламат хаза а, тамашена а, инзаре а 
бохучу дешнех пайда муха оьцуш хиларо тIеозийра. Делан 
Йозанашкахь царех чIогIа сих-сиха Делах а, Цуьнан атребутех 
а, гIуллакхех а лаьцна ядечу хенахь пайда оьцу. Ойла ейша 
церан маьIнина тIехь: Iаламат хаза — Iаламатех кхоччуш, 
тамашена а, инзаре а — цецдахар далош долу. Ша Iийса 
Iаламатениг цIе яьккхина ву (хь. Еш. 9:6). Делахь а тахана 
адамаша цу дешнех гуттара санна гуш долчух а, хиламех 
а лаьцна яздечу хенахь пайда оьцу. Царна цхьа фильм 
тамехь хетачу хенахь, цара олу: «Исбаьхьа фильм ю!» Нагахь 
цхьанна баскетболхо муха ловзу тамехь хетахь, цо мохь 
туху: «Iаламате ловзархо ву!» Ткъа хIинца сут хIоттадейша, 
кIирандийнахь дечу динан гIуллакхдарехь кхайкхам бечо 
гулбеллачаьрга боху: «Дела Iаламате ву». Амма вукхарна и 
дош хIора денна хезаш долу дела, масала, телепрограмма 
дIакхоьхьуш волчо цхьа-муьлххачу супербаскетболистан 
ловзар гойтучу хенахь, уьш чекхбовллалц ца кхета 
кхайкхамчас бохуш долчун маьIнах. Ас доIа до, сан 
дахьийтаро кху декъе хийцамаш баийтархьама.

Кипас вай боданера Цуьнан Iаламатечу серлонга 
тIекхайкхина ду бохучу хенахь, Делан амалан сийлаллах 
лаьцна яздархьама, цо чIогIа нуьцкъалчу дашах пайда оьцу. 
Веа Эла — кхачаме серло ю, Цуьнца цхьа а бода бац. Цу 
сийлахьчу серлоно Цуьнан сийх лаьцна боху, адамийн дилха 
цунна герга догIийла дац.

ТIаккха юха а, Коринтхошка шолгIачу дахьийтарехь, 6-чу 
коьртехь яздина ма-хиллара, вай чекхдовллалц ца кхета 

цу дешнийн маьIнах, ваьш церан контекстах ца кхета дела. 
Арадовларе юха а дирзина, Делан сатийсаран масштабаш 
билгалъяха гIоьртур вай — Шен халкъаца а волуш, цунна 
юкъахь хилар.

ВАЙ ВЕШАН ДУХАР ЦIАНДА ДЕЗА
ХьалхабогIучу коьтехь вайна Мусас исраилхой мисархойн 

махкара арабахар гира, иза вайна тахана кху дуьненах 
пагIатдахаран васт кхуллург ду. Мисар-махкара цо уьш, 
Синай олучу, Делан лам болчу бигира. Муса, халкъ ломан 
кIажехь а дитина, Дела волчу ломан лакхенга хьала велира, 
цигахь цунна Везачу Элан дешнаш хезира.

«Шуна гина Ас мисархошна динарг, гина Ас, аьрзун 
тӀемаш тӀехь санна, шаьш Со волчу схьадалор. Нагахь 
Ас бохучуьнга ла а дугӀуш, Соьца бина барт аш ларбахь, 
массо а халкъашна юкъара шу Сан долахь долу жовхӀар 
хир ду, хӀунда аьлча дерриг а Латта Сан ду. Шу Сан деза 
халкъ а хир ду, динан дайн пачхьалкх а хир ю“. Муса! 
Ас аьлла и дешнаш Исраилан халкъе ахь дӀахаийта. 
(Арадаккхар 19:4-6)

ХIинца вайна, Кипас и дешнаш мичара схьаэцнера, хаьа. 
Юьхьенца уьш берриге исраилхошка хьовсийна дара. Дала и 
дешнаш деккъа АхIаронна а, цуьнан кIенташна а я Левин гарана 
бен аьлла дацара. Цо дерриге халкъе а, тIаккха хIорранга 
къаьсттина а бохура, хуьлийла иза стаг, зуда я бер: «Шу Со 
волчохь динан дайн пачхьалкх хир ю». Гой шуна, Далла вай 
дерриш а Ша волчу дахка лууш вара, иза Мусас ма-дарра?

Везачу Эло Мусага элира: «Халкъана тӀе а гӀой, тахана а, 
кхана а кечде иза, Сан дуьхьа уьш дӀакъасто. Нахе шайн 

бедарш а йиттийта. КхозлагӀчу дийнахь кийча хила а ала 
цаьрга. Цу дийнахь дерриг а халкъана хьалха Веза Эла 
волу Со Синай-лам тӀе вуссур ву. (Арадаккхар 19:10, 11)

Цу шина байтан маьIанан леррина анализ ян еза. Долччул 
хьалха гойтуш болу хиламаш пайхамаралле бу. И дешнаш 
Исраилан халкъана хилла а ца Iаш, амма вайна а хьовсийна 
ду. Дала Мусага Ша ши де дIадаьлча халкъ долчу охьавуссур 
ву аьлла. Цу хенахь Муса уьш цIанбан безаш вара, цу 
юкъадогIура бедарш йиттар а.

Кипин ШолгIачу дахьийтарехь (3:8) вай доьшу: «Цхьа 
хӀума дицдан ца деза аша, хьоменаш, Везачу Элан цхьа де 
эзар шо санна ду, ткъа эзар шо цхьа де санна ду». Ткъа хIорш 
назмаалархочун дешнаш ду: «Хьуна эзар шо селханлера 
де санна ду, буьйсанна ларйина хан санна ду...» (Заб. 89:5). 
Делан цхьа де, вайн эзар шо санна ду. Ткъа хIинца хаттар: 
мел генарчу хенахь беллачарна юкъара денвелла Iийса? 
Жоп: ши де гергга хьалха. Вай ши де дIадала гергга дехаш 
ду. Историкаша Иза вайн эрин 28 я 29-чу шарахь денвелла 
хиларан тоьшалла до. Цу пайхамараллин расписаница 
догIуш, вай Цуьнан юхаваран киртигна герга ду! Сихха 
хаалуш хилла дIахIутту Дала исраилхошка аьллачунна 
а, вайга бохучунна а юкъара зIе. ТIаьхьарчу шина эзар 
шарахь, динан тоба хиларе терра, дерриг а вешан дIагIертар 
Цуьнан шолгIа схьаварна тIегулдадезарна жоьпалла тIехь 
хила а хилла, тIехь долуш а ду вайна. Даздан бохург хIун 
ду? Даздан — «дIакъасто» бохург ду. Цунна дика масала, 
паччахьан хIусамнана хила хаьржина йолу, зуда хуьлийла 
ду. Иза паччахьан цIа ялор ю, цигахь цунна паччахьан 
баьӀна ялхой ялхолла лелош хир бу. Царна тIедиллина 
ду паччахьан хаьржинарг кечъяр. Иза хIинца, кхин болу 
зударий санна, гуттара санна долчу дахарца ехар яц, иза 

омранчина цIанйина а, дIакъастийна а йолу дела. ТIаккха 
нагахь санна иза муьтIахь йолуш нислахь, цуьнан цIанъяр, 
цунна хин болчу озабезамашца дуьстича, кIезиг мах хир бу. 
Иза паччахьца юххера юкъаметтигех, шайна кхечу цхьаннан 
а бакъо йоцу, гIоли пайда оьцуш хир ю. Дерриг а паччахьан 
долахь дерг, цуьнан долахь хир ду. Паччахьо цуьнгара 
цуьнан метта сатуьйсург хIун ду? Иза цуьнан бен хила езаш 
яц. Кху масалло, Дала иштта бохучу хенахь, Цуьнан дагахь 
хилларг, исбаьхьа гойту: «Суна хьалха цӀена хила, хӀунда 
аьлча Со, Веза Эла, цӀена ву. Ас кхечу халкъех дӀакъастийна 
шу, Сайн хилийтархьама» (Iам. 20:26).

Дала исраилхошна цIанбаларна омра динчу хенахь, 
Цо ма-дарра цаьрга аьлларг хIара дара: «Ас шу Мисар-
махкара паргIатдаьхна, хIинца аша Мисар-мохк шайна чуьра 
дIаэккхабе. И дарца аша кхоалгIачу дийнан Iуьйранна шаьш 
Со варна кечдийр ду». Цо Мусана тIедиллира: «Нахе шайн 
бедарш йиттийта». Царна тIехь хIинца а мисархойн лаьттара 
мода юьсуш ма ярий.

Тахана а боху Везачу Эло вайга: «Ас хьо кху дуьненах 
паргIаваьккхина, хIинца ахьа а дIалалла хьайна чуьра 
дерриге а адамийн дерг! Цу гIуллакхо кхоалгIачу эзар шаран 
Iуьйранна сатосуш Со схьаварна кечам бан аьтто бийр 
бу хьан». Вешан бедар цIанъярца вай адамийн моданах 
кIелхьардовла деза. Дагадаийта ПахIалан дешнаш: «Сан 
хьоме доттагӀий! Дала вайна и ерриге а чӀагӀонаш йина дела, 
вешан догӀмаш а, синош а бехдеш мел долчух цӀанде вай. 
Деле болчу ларамах дуьзна а долуш, чекхдовллалц ваьш 
Цунна дӀало вай» (2 Ко. 7:1).

Мусас исраилхошка шайн бедарш йиттарна омра динера, 
ткъа ПахIала догIмаш а, са а цIандарх лаьцна боху. Кхузахь 
суна шун терго, вай ваьш вешан цIандан дезаш хиларна, 



  38  

АЛУНАН ДОГ

къаьсттина тӀеяхийта лаьа. Везачу Элана хеттачунна дита 
мегар дац иза! ПахIала ца боху: «ТIаккха Iийсан цIийно 
шу дегIан а, синан а муьлххачу а вончух кIелхьардохур 
ду, дуьххьалдIа Цуьнан безамах тешийша». Дала леррина 
Къобалвинчун цIийно къинах а, вончух а цIандой те? Жоп 
иштта ду: шеко йоцуш хIаъ! ТIаккха хIетте а, вайна Дезачу 
Йозанашкахь гург ма-хиллара, вай ваьш а дакъа лоцу цу 
цIандаран процессехь.

ХАРЦ ШИ КИРТИГ
ТIаьхьарчу бIе шарахь динан тоба цIандаран а, сийлаллин 

а агIонашкахь цкъа цхьана, цкъа вукху йистонашка 
кхуьссура. Хьахарчу йистонан агIончаша цIаналлах 
тIехуларчу билгалонашца кхел йо. Нагахь зуда косметикех 
пайда оьцуш елахь, иза цIена яц. Нагахь цо гоьлел лакха 
йолу коч тIе юьйхинехь, иза цIена яц. Ткъа цхьа-муьлхха а 
зуда лаьтта кхаччалц коч лелош а, месех кур бина лелаш а, 
косметикех пайда ца оьцуш я хаздарш ца лелош а хуьлийла 
ду, амма оццу хенахь чекх са галлал телхина хуьлийла 
ду! Ткъа боьршачу стеган ша цкъа а дастам а ца лелла я 
зударшца дIаса ца къаьстина, бохуш, дозалла дойла ду, 
тIаккха оццу хенахь хьайначу хьажарца юххехула тIех мел 
йолучу зудчунна тIаьхьахьежийла ду. Иза цIена хилар дац. 
Иштта йист юьззина дилхана тIегулйина ю, ткъа цIаналла 
дилхане терго йолуш хилла ца Iа. Цу тIехула дуккха болу 
керстанаш законалле кхаьчна.

ШолгIа йист ткъоалгIачу бIешаран эхангахь гучуяьлла. Иза 
доьзна ду, и адамаш тешна хиларца, кху дуьнено кхийдочух 
цара шаьш дIакъасто дезар шайна тIедиллина ца хиларх 
а, Iийсах тешарш цIу-деланашна Iамалъеш болчех къастам 
болуш бац, и къастам мацаха царна цкъа гечдина хиларца иза 

доьзна дацахь, бохучух а. Дукха хан йоццуш цхьана вевзаш 
волчу керстанийн сурт дуьллучунна хааделира: «Керстанаш 
психологашна тIе лела, кестанийн доьзалийн халонаш ю, 
керстанаш алкоголхой хуьлий дIахIуьтту. Ийманехь болчарна 
а, ца тешачарна а юкъара цхьаъ бен йоцу башхалла стенна 
чулаьцна ю аьлча, вайн, керстанийн, вай дезаш а, вайна хIора 
денна гIо деш волчу а, вайн Кхоллархочух тешар хилар, ю». 
Иштта хьажар вайн вешан хьехаран бахьанехь гучудаьлла, 
цо, вай ваьш кху дуьненах цIадарх жоьпалла хиларх 
кIелхьардаьхна ду, боху. Амма иза Дезачу Йозанаша хьоьхуш 
долчуьнца дуьхьал догIу. Кипас хьоьху: «Мелхо а, шаьш а 
цӀена хила, шайн лелар а цӀена хилийта, шаьш ТӀекхайкхинарг 
цӀена ма-хиллара...» (1 Ки. 1:15).

Билггал бакъдерг цу шина йистонашна нийсса юккъехь 
лаьтташ ду. Адамийн Iаламаллина а, Делан долчунна а юкъахь 
зIе кхоллаелча, сийлалла йогIу. Iийса — вайн цIаналла ю (хь. 1 
Ко. 1:30). «Боьха лаамаш кхочушбарх шайн догӀмаш лардан 
деза аша, хӀунда аьлча Делан лаам бу, Шен дуьхьа даз а дина, 
шу дӀакъасто. Шух хӀоранна а хаа деза, цӀена а, шен сий лардеш 
a, Далла гергахь боьхачу лаамех шен дегӀ цӀена латто хӀун дан 
деза. Кхечу къаьмнех болу, Дела ца вевза нах санна, нахаца 
леларан боьхачу лаамех дуьзна хила ца деза шу. Цхьана а 
хӀуманна тӀехь шайн вешина хьарам долу гӀуллакхаш лелош 
ямартло ма е, шайна са йолу агӀо лоьхуш ма хила, хӀунда аьлча 
иштта лелачарна массарна а Везачу Эло таӀзар до. Шуьга иза 
дӀахьедеш баккъалла а боху оха, хьалха тхаьш ма-дийццара. 
Дала вай боьхачу лаамийн долахь а доцуш, амма Шена хьалха 
цӀена лелийтархьама хаьржина» (1 Та. 4:3-7). Iийсас вайна 
цIандаларна ниIмат ло, амма вай Цунна вовшийн хиларца 
жоп дала деза, Цуьнан ниIматехула ваьш вешан цIан а деш. Цу 
кепара вайн кху дуьненахь дехийла ду, амма цунах тар а цалуш.

ТIАККХА ЦУЬНАН ЮЬХЬАНА ХЬАЛХА ДЕХАР ДУ
Дала Мусана халкъ цIандарна омра дина. Бериш а 

кечбала безаш бара, кхоалгIачу дийнахь Веза Эла Синай 
ломара нийсса уьш болчу охьавосса везаш волу дела! Дала 
Ша Шен халкъана схьаварна а, Шен сийлаллехь гучуваларна 
а юкъахь нийсаллин хьаьрк хIоттийна! ХIушаI пайхамарехь 
вайна Цуьнан сийлалла гучуяларна кечам барна вайна 
къастийна долу изза ши эзар шо го. Цо халкъе кхойкхура:

«Дуьйло, вешан Везачу Элана тӀедерза вай. ХӀунда аьлча 
Цо вай лаза а дина – Цо вайна дарба а дийр ду. Цо йина 
вайна чевнаш – Цо уьш дӀа а йоьхкур ю. Цо ши де даьлча 
ден а дийр ду вай, кхозлагӀчу дийнахь ира а хӀиттор ду. 
ТӀаккха дехар ду вай Цунна хьалхахь». (ХIушаI 6:1, 2, НРП)

Ши де, ши эзар шо, дIадаьлча, кхоалгIачу эзар шерашкахь 
Цо вай, Цуьнан юьхьана хьалха дехаш хилийтархьама, 
хьалаойур ду. КхоалгIа эзар шо — иза Дала леррина 
Къобалвинчун Паччахьалла тIекхачар ду (иза, Цо Шен 
сийлалле динчу дегIехь ван а веана, эзар шарахь урхалла 
ден долу хан ю (хь. Довз. 20:4)). ХIушаIа кхин дIа боху Цуьнан 
схьаварах лаьцна:

Веза Эла вовзий вайна. Иза кхин а алсам вовза гӀерта вай. 
Цуьнан гучувалар, цӀийъелла Ӏуьйре санна, билггала ду. 
Керлачу дахарца вогӀур ву Иза вай долчу, Ӏаьнан догӀа санна, 
бӀаьста деанчу догӀано латта тӀадор санна. (ХIушаI 6:3, НРП)

Цуьнан гучувалар Iуьйренан цIийяларх терра ду. Iуьйре 
цIийялар я малх хьалабалар хIора дийнахь билггалчу хенахь 
тIедогIу.  ТIаккха вай кхузахь цхьа-хIуъа а хийца дуьйцийла 
доццуш ницкъ болуш дац! Малх хьалабер бу, вайна и лаахь 

а, ца лаахь а. Iийса Шен сийлаллехь вогIуш ву, иза билггал 
бакъдерг ду, тIаккха цхьана а хIумане Цуьнан схьавар 
сацадойла дац. Хаттар кхечуьнца ду: ВАЙ хир дуй те кийча? 
Исраилхошна шайца дерриг а хIума низамехь ду, тIаккха 
уьш кийча бу а моьттура, амма иштта дарий те иза ма-
дарра аьлча? Цу дийнналц царна цкъа а ца гинера Цуьнан 
сийлалла. Царна Цуьнан даккхий Iаламаташ а, билгалонаш 
а гинера, тIаккха царна цу чуьра пайда схьаэцар тамехь а 
хетара, амма хир дуй те изза Цуьнан сийлаллица? Хуьлийла 
дуй теша оцу дерриге Iаламаташна юкъахь бегIийла 
хеташ, оццу хенахь Цуьнан сийлаллина кийча а воцуш? 
Цхьалхадоккхур вай хаттарца дерг. 

Везачу Элан сийлалла — иза дерриг а, Дела Дела 
веш дерг ду. Ерриге Цуьнан башхаллаш а, олалла 

а, ницкъ а, хьекъалалла а ма-дарра Цуьнан барам 
боцу возалла а, сийлалла а билгалдохуш ду.

Исраилан халкъана Дела гучувала ши де дуьсура. 
Барий те уьш кийча? Боккъал а тIеэцний те цара Делан 
кийчахиларх лаьцна долу дIахьедар я, нагахь Дала царна 
даим а Шен исбаьхьа паргIатдохуш болу ницкъ гойтуш 
хилча, хIета Цуьнан гучувалар хIинца а дIогара хьалхалерчух 
къасталуш хирг ца хиларна дегайовхо йолуш хилла те уьш? 
ХIун хуьлийла ду те кхин а? ТIаккха и доцург а, Цуьнан 
билгалонаша царна пайда бен ца бохьура. ХIинца дерриг 
а кхечу тайпана стенна хила деза? Хено гойтур ду. Мусана 
гонаха болчарах цхьа-хьанна а, хила тарло, ша Сийлахьчу 
Веза Воккхучуьнца тIех шех тешна волуш а, фамильярни а 
лелар ву моьттиний те?

Ши де дIаделира. КхоалгIачун Iуьйре тIееара. Дерриг а 
гонаха доьлла доцуш тийна хеталора. Доллучунна ницкъ 

кхочург охьавоссале хьалха Iаламехь йоцчу тийналло 
охьатеIо Iаткъам бора. Адамаша шайх тешна хилар алсам 
дойура. Ур-атталла, Делан халкъал, гонахарчу Iаламо гIолехь 
кхета а дора, цунна хаа а лора Цуьнан гергавар юххехь хилар.

Дуьххьарлерчу зIаьнарша хедайора анайист, амма 
цхьа-хIуъа-делахь а гуттара санна доцург дара цу маьлхан 
хьалабаларехь. ЦIаьххьана, мичара йогIу ца хууш, лаьтта 
бодане марха охьаеара. Цу мархин ша гаро хIинца кхузахь 
болчарна кхерам боссабора, амма и гучуялале хьалха турбанан 
къорден аз хезаш дара. Цуьнан чIогIа хазар алсамдуьйлура! 
Иштта нуьцкъала аз кхоллалун дерг хIун хир дара?

Марха лам тIе охьа ма-еъана, цу чуьра дуккха серлонан 
марсадаларш гучудевлира, цаьрца цхьаьна стигалан 
къийкъар а дара. Ишттаниг халкъана хIинца а гина дацара: 
сецаш доцу стигалан къийкъар къеггинчу серлонашца 
цхьаьна догIура, церан къеггинчу серлонна хьалха малх 
кхоьлина болчуха хеталора. Исраилхой кхерабаларна 
бегийра: «Царна гуш дерг сел буьрса хиларна, Мусас ша а 
элира: «Со кхоьруш а, вегош а ву» (Iеб. 12:21).

Шен кхераваларе ца хьоьжуш, Мусас куьйгалла шен кара 
cхьаийцира:

Мусас халкъ, меттаматтара ара а даьккхина, ламанна 
кӀел Делаца цхьаьнакхета дӀадигира. Уьш ламанан 
кӀажехь дӀахӀиттира. Берриг а Синай-лам кӀуьро 
дӀалаьцнера, Веза Эла цӀергахь шена тӀе воьссина 
дела. ЧӀогӀа бегош болчу цу ломах, пешара санна, кӀур 
хьалаоьхураa. УьстагӀан маӀан аз тӀаьхь-тӀаьхьа чӀагӀлуш 
дара. Мусас къамел дора, Дела цунна дуьхьал стигал 
къовкъарехь вистхуьлура.  (Арадаккхар 19:17-19, НРП)

ДЕРРИГЕ КХОЬЛЛИНА ДОЛЧО ЦУЬНАН 
СИЙЛАЛЛАХ ЛАЬЦНА БОХУ

Синай лома охьавоьссинарг дуьне дагадаийтина а, 
кхоьллина а Верг вара. Иза Цо Шен пIелгашца дIасадехкина 
цу чохь дерриге седарчий. Цо Шен хаарца а, хьекъалаллица 
а кхоьллина латта а, цу тIехь мел дерг а. Иза юьхьенца 
дуьйна абаденгахь ву.

ХIинца масех шеран дохалла сан сагатдеш дерг, вай, ваьш 
гIуллакх деш Волчуьнан сийлаллах кхетарх совцар ду. ЕшаI-
ЯхIу пайхамар сих-сиха воьрзу цу темина тIе. Цо хаттарш до:

Шуна ца хаьара те? Шуна ца хезнера те? Шуьга юьхьенца 
дуьйна аьлла дацара ткъа?

Пайхамар гIайгIане ву, иза ца кхета, исраилхой Делан 
сийлаллех цецдуьйлучуьра стенна сецна. Цо дIахьедо:

Лаьттан гон тӀехула йолчу Ӏарш тӀехь Ӏаш ву Иза, 
адамаш цаьпцалгаш санна ду Цунна хьалха. Цо стигал 
дӀасаяржийна, дуткъа кӀади санна, чохь Ӏан дина четар 
санна, дӀахӀоттийна иза. Цо баьччанех хӀумма а йоцург йо, 
кху лаьттан куьйгалхой тӀепаза бойу. Уьш дӀа ма-дийггӀи, 
уьш дӀа ма-дий, цара орамаш ма-хийцци, Везачу Эло 
царна тӀе Ӏаь туху, уьш маргӀал а дулу, ткъа мохо уьш, ча 
санна, дӀахьо. «Со хьаьнца вустур ву аш? Мила ву Соьга 
кхочуш?» – боху Везачу Дала. Шайн бӀаьргашца стигала 
хьалахьовсал! Хьан кхоьллина и дерриге а седарчий? 
Эскар санна цхьацца арадоккхучо уьш кхоьллина. Цунна 
церан хӀораннан цӀе хаьа. Цуьнан ницкъ сел боккха 
хиларна, царах цхьа а вовш вац. (ЕшаI-ЯхIу 40:22-26)

Дала Шен куьйгашца кхоьллина стигалш, шаршу санна, 
тIе а озийна. Иза Шен шаца дуьне дуста хьуьнар долуш ву 

(Еш. 40:12)! Секундехь мукъана а ойла ян гIортийша: ша — 
иза нана-пӀелга тIера цӀаза-пӀелга тIе кхаччалц йолу юкъан 
йохалла ю! ТIаккха оцу барамца юсту Цо дуьненан шоралла 
а, лакхалла а, кIоргалла а!

Шу мацца а цуьнан билггал бакъболчу бараман 
суртхIито гIиртиний те? Иза адамийн кхетаман дозанера 
арадолуш ду. Хила тарло, нагахь вай тIехула девдда 
дахаре мукъана а дуьненан масштабашца довза гIертар 
дича а, Делан сийлаллах кхета гергадогIур ду. Iилманчаша 
дуьненахь миллиардаш галактикаш хилар, тIаккха царех 
хIорра а миллиардаш седарчех лаьтташ ю, аьлла, лору. 
Цу галактикийн барамаш, уьш вошех дIакъастош йолчу 
геналлин йохаллица буьстича, уьш дIогара баккхий бац.

Малх ишттачу галактикех цхьанна чохь бу. Буьйсанна 
стигала хьоьжучу хенахь, дерриге дуьнене хьовсийла дац. 
Гуш йолу цхьаъ бен йоцург, — иза Ча Такхийна Тача ю, иза 
а вайна гуш ерг цуьнан жимах долу дакъа ду, дукхах долу 
седарчий вайна оццул генахь хиларна, гIирс боцчу бIаьргаца 
уьш гойла доцу дела.

Иштта, ваьш дехаш долчу, галактикана тIера долор 
вай. Нагахь Малх ца лерича, вайна юххера седа вайна 4,3 
серлонан шерийн геналлин йохаллехь бу. Хила тарло, шун 
хаттар кхоллалур ду: серлонан шо бохург хIун ду? Дерриг а 
дуьххьалдIа ду: иза серлоно шарахь беш болчу некъан юкъ 
ю. Серлонан чехкалла секундехь 300  000 километр гергга 
ю. Иза сохьтехь 1 миллиард километр гергга хуьлу. Дустар 
дейша цуьнан кеманан юккъерачу бараман чехкаллица, иза 
сохьтехь 800 чаккхарма гергга ю. Гуш ма-хиллара, серлонан 
чехкалла вуно йоккха ю!

Шуьга цу чехкаллин сурт шайга кхин а гIоли 
хIоттадайтархьама, хуьлуьйтур вай ваьш Маьлха тIе 

пассажирски авиалайнер тIехь доьлхуш хилар. Со волчу 
меттера лаьттан шаран вукху агIор йолчу Ази кеманахь 
тIемаваьлла ваха, сан 23 сахьт гергга хан дIалоцу. Нагахь со 
оццу лайнерца Малх болчу вахнехьара, цига кхача суна 21 
шо гергга дезар дара! ХIинца 21 шо юханехьа дагар а дина, 
цу хенан юкъан меттиган йохаллин сурт а хIоттадай, шаьш цу 
дерриге шерашкахь Малх болчу бен доьлхуш цахиларан сурт 
хIоттадейша. Гездар машенахь дар гIолехь хеташ болчаьрга, 
ас эр ду, цу тайпанчу гездарна церан 200 шо гергга гIур ду, 
заправкаш ярна а, садаIарна а сецар ца лерича а. Мел хан 
езар ю серлонна цу тайпана юкъан геналла чекхъяккха? Жоп 
дуьххьалдIа ду: борхI минот а ткъа секунд а бен.

Малх Iадда а битина, герггарчу седане хьовсур вай. Вайна 
хIинца, иза Латтана 4,3 серлонан шо геналлин юкъ йолуш 
дуйла хаьа. Нагахь вай Лаьттан а, Маьлхан а, герггарчу 
седанан а, масштаб лар а еш, жимйина модель хIоттаяхь, 
тIаккха Латта вайн горчични буьрттигал болу барам болуш 
хилахь, Малх 20 сантиметр диаметр йолу шар хир ю. 
Кху масштабаца догIуш Латта тIера Малхана тIекхаччалц 
йохаллин юкъ 24 метр хир ю. Цу масштабаца догIуш диначу 
кеманан и йохаллин юкъ 24 метр чекхъяккха 21 шо дезар ду.

Нагахь Лаьттан Малхе иштта дозуш хилар хилча, вайн 
цӀинцолг Лаьтта тIера герггахь болчу седана тIе кхаччалц 
йохаллин юкъан суртхIотталой шуьга? Хуьлийла иза эзар 
метр, ши эзар, ткъа хила тарло, чаккхарма? Данне а дац! 
Герггахь болу седа, вай горчични буьртигца дустуш долчу, 
Лаьттана 6,5 эзар чаккхарма генахь бу! Цуьнан маьIна 
ду, нагахь вай вешан горчични буьртиг Флорида штатехь 
цхьанхьа Майамихь охьабиллахь, Малх цунна 24 метр дехьа 
хир бу, ткъа герггахь болу седа, вай хаьржинчу масштабаца 
догIуш (нагахь вай Вашигтон штатехь йолчу Сиэтл гIалахула 

сиз хьакхахь), Тийначу океанехь берда йистана эзар 
чаккхарма генахь хир бу! Кеманахь цу седана тIекхача 
шовзткъе итт миллиард гергга шо дезар ду! Ткъа серлонна и 
йохаллин юкъ яккха 4,3 шо бен ца оьшу!

ГIирс боцчу бIаргаца буьйсанна гуш долу дуккха долу 
седарчий бIенна тIера эзарна тIекхаччалц серлонан шарна 
генахь лаьтташ ду. Иштта, вай долчуьра 4 эзар серлонан 
шарна генахь долу седарчий гойла ду (дагахь латто деза, 
уьш вайн Галактикера герггахь долу седарчий бен дац). Ас 
дагар дийр дац, царех хIоранна тIе кхачархьама, мел хан еза 
кеманахь дахча. Амма шу, вай долчуьра диъ эзар серлонан 
шо генарчу седане хьоьжучу хенахь, шуна ма-дарра аьлча, 
ИбрахIима Сарат ялийначу хенахь, седа а битина, сацам а, 
лагIдар а доцуш, 1 миллиард чаккхарма сохьтехь чехкаллица 
йогIу серло, хIинцца Лаьтта кхаьчна хилар ду!

Вай Ча Такхийначу Тачанехь долчу, вайн Галактикин 
седарчех лаьцна бохура. Вай, шайна юкъара йохаллин яккъаш 
дикка яккхий йолчу, кхечу галактикех ца хьакхаделла. Масала, 
вайна лулахь йолу галактика Андромеда ю. Цу тIе кхача 2,3 
миллион гергга серлонан шо йохаллин юкъ ю. Ойла елаш 
цунах лаций. Оццул йоккхачу чехкаллица йолчу серлонна, и 
йохаллин юкъ чекхъяккхархьама, шиъ сов миллион шо дезар 
ду! Ткъа къамел вайна герггахь йолчу галактикех лаьцна ма 
дара. Ткъа дуьненахь уьш миллиардаш ма яй. Вайн хьекъале 
дIалацалур дуй те и дерриг а?

ЕшаI-ЯхIус, Дала дерриг а и доккха дуьне Шен шаца 
дуьстина, боху! Дезачу Сино лелош волчу Сулимас, олу: «Амма, 
бакъдерг аьлча, Ӏойла а дуй те Дела кху Лаьттахь? Стигала 
а, я стигалан лакхенашка а ца тарлуш волу Хьо, хӀокху ас 
дӀахӀотийначу Хьан цӀа чу-м тарлойла а дац» (Сул. 8:27). ХIинца 
суртхIоттадой аша шайна, Мила охьавоьссина цу лома тIе?

«СО ХЬАНАХ ТАРВО АША?»
Везачу Элана кIезиг долчу, кхечу хIуманашка хьовсийла а 

ду. ЕшаI-ЯхIус, Цо терзана тIехь лаьмнаш а оьзна, терзанан 
кеда гунаш дехкира, боху. Цо океанаш чуьра а, хIордаш 
чуьра а, Iаьмнаш чуьра а хиш а, иштта кхин долчу хиш а Шен 
канаца дуьстинера. Цо хIордашна шайн бердашна юкъара 
ара ца довла омра дина (Еш. 40:12).

Шуьга сурт хIотталой хIордийн берриг а ницкъан? Нагахь 
ши чаккхарма диаметрехь йолу цхьа-муьлхха метеорит 
Тийначу океан чу Лос-Анджелесна а, Калифорнина а масех 
эзар чаккхарма дехьа охьайожахь, цо айиначу тулгIенан, 
Мексикана тIера Аляскина тIе кхаччалц малхбузерчу 
ерриге хин йистошкара лаьтта тIера дерриге дийна долу 
хIума а, ерриге гIишлош а хьаькхна дIаяха ницкъ хир бу! 
ТулгIено берриге океанехула чекх а яьлла, иштта Азин 
масех пачхьалкх а дIахьокхур ю. ТIаккха хIетте а тулгIе 
шен лакхаллица океанан кIоргаллица юсталойла дац. 
ХIун хир ду те, нагахь океанан берриге ницкъ а, масса а 
адамашна тӀехецалахь? Дуьненан океана чохь боккха ницкъ 
бу къайлабаьлла, тIаккха хIетте а Дала цуьнан хи Шен 
кераюкъца дуьстина, тӀадамна тIера тӀадамна тIекхаччалц!

МИКРОСКОПАНА КIЕЛАРА IАЛАМАТАШ
Дала баккхийчу барамехь а, пропорцишца а долу инзаре 

хIуманаш кхоьллина, амма Иза иштта кIезиг долчунна тIехь а 
сийлахь ву. Iилманчаша дуккха шераш а тIаккха кхин а дукха 
ахча а дайина, дийна а, дийна йоцу а матери хиларан агIонех 
кхетархьама. ТIаккха хIетте а уьш хIинца а Дала кхоьллинчу 
хиламан кхетаран уггар юьххьехь а бен бац. Дуккха а долчу 
хаттаршна хIинца а жоьпаш дац.

Дийна кхоьллина долчун ериге кепаш клеткех лаьтташ 

ду. Клеткаш — иза адамийн организман а, орматийн а, 
дийнатийн а, кхин долу дийна долчу хIуманийн а дийна 
кибарчигаш ю. Ша шен инженерни ойла йолу, адамийн 
организм 100 000 000 000  000 гергга дийначу клеткех 
лаьтташ ю (сурт хIотталой шуьга цу терахьан?), церан цу 
тIе дуккха а тайп-тайпана функциш ю. Шен хьекъалаллица 
Кхоллархочо ерриге цу клеткашна шайн специфически 
задачанаш билгалъяьхна. Уьш кхуьуш а, дебаш а, тIаккха 
эххар тIаьхьа леш а ю, и дерриг а къаьсттинчу биологически 
расписаница хуьлуш ду.

ДуьххьалдIа болчу бIаьргана гуш йоцу клеткаш хIетте 
а, адамана девзаш долу, уггаре кегий дакъалгаш дац. Уьш 
дуккха а цӀинцӀолг структурех лаьтташ ду, ткъа уьш шайн 
рогIехь, кхин а сов кегийчу, атомаш олучу, структурех лаьтта. 
Ткъа шаьш атомаш кхин а сов кегийчу дакъалгех лаьтта.

Атоман барамаш оццул кIезиг хиларна, кху преложенин 
чаккхенгахь хIоттийначу тIадам чохь, уьш миллиард 
сов ю. Ша атом практически есаллах лаьтташ ю. Цуьнан 
бухенгахь протонаш а, нейтронаш а, электронаш а лаьтташ 
ю. Протонаш а, нейтронаш а вовшашца ондда тасаелла а 
йолуш, атомна юккъехь микроскопически, амма оццу хенахь 
чордачу ядрох лаьтта. Электронаш олуш йолу энергин 
улхаш, ядрона гонаха хьийза серлонан чехконца. ТIаккха оцу 
микроскопически элементаша ерриге дийна а, дийна йоцу а 
матери кхуллу, тIаккха иза екъаяла а ца магадо.

Атомо шена ницкъ мичара ийабо те? ТIаккха дерриг а цу чохь 
дерг муьлхачу ницкъо сеца а до те? Iеламчаша цунах атоман 
ницкъ олу. Кху Iилманан термино, цаьрга шайга гайталуш 
доцург кхетадо. Дала Ша дерриг а Шен сийлаллин дашаца 
дIалаьцна ду боху (хь. Iеб. 1:3). ТIаккха вай иштта доьшу «Цо 
массо а долуш дерг шен-шен меттехь лоттуьйту» (Ковл. 1:17).

Ткъа хIинца цхьана минотана мукъана а ойла ейша 
цу дерригенна тIехь. Вайна, Дуьненна чохь тарлур воцу, 
Iаламате Кхоллархо го. Цуьнга дерриг а хIума Шен шаца 
дустало, тIаккха оццу хенахь Цо латта а, цу тIехь долу массо 
хIума а кхоччуш кхачаме кхоьллина хиларна, вайн заманан 
Iилмане хIинца дуккха а шерашкахь цуьнан къайленийн 
жимах долу дакъа а дIа ца деллало.

Шеко яц, Цуьнан кхолламан Iаламатех а, хьекъалаллах 
а лаьцна дуккха а книгаш язйойла ду. Кху коьртехь со цу 
Iалашонна тIахьаваьлла вац. Сан задача стенна чулаьцна ю 
аьлча, ешархочун Цуьнан куьйгаша кхоьллинчо гӀадвахар 
самадаккхар ю, цу гIуллакхо Цуьнан йоккха сийлалла 
кхайкхайо дела!

«МИЛА ВУ ХЬО, САН ДАГАЛАЦАМ ДЕШНАШЦА 
КХОЛОШ ВЕРГ»

ХIинца шуна, Деле сонталле хIуманаш дийцинчул тIаьхьа, 
ураганан мехаца Ша Веза Эла охьавеанчу хенахь, Аюбана 
хааделлачух, кхета атта хир ду:

Сан Ӏалашонаш хьекъале доцучу дешнашца кхулуьйтуш 
верг мила ву? ДӀаехка хьайн гӀодаюкъ, къонахчо ма-
еххкара: Со хьоьга хаттарш дан воллу, ткъа ахьа Суна 
жоп ло. Мичахь вара хьо, Аюб, Аса латта дӀахӀоттош? 
Схьаала Соьга, хьайн кхетам цу хӀуманна тӀекхиънехь. 
Мила ву цу лаьттан барам нисбинарг? Хьуна-м хууш 
ма ду иза! Мила ву цунна тӀехула дустаран тӀийраг 
дӀасаяржийнарг? Стенна тӀе хӀоттийна дуьненан 
бух, хьан биллина цуьнан са нисбеш буьллуш болу 
тӀулг, дерриг а Ӏуьйренан седарчаша цхьаьна эшарш 
лекхначу хенахь, стигалара гуламан декъашхой 

сакъералуш хиллачу хенахь? Лаьттан кийрара хиш 
аралилхинчу хенахь  хӀордана хьалхара кевнаш дӀа 
хьан къевлина? Ас, духар санна, цунна тӀе мархаш 
ехкира, буькъачу боданна юккъе иза дӀа а хьарчош. 
Ас иштта хӀордана доза а къастийра, цунна хьалха 
догӀа тухуш йолу кевнан неӀарш а хӀиттош. Ас цуьнга 
элира: „ХӀокху метте кхаччалц схьабогӀур бу хьо, амма 
кхузара сехьайовла йиш яц хьан курачу тулгӀенийн“. 
Хьан дахарехь ахьа цкъа а Ӏуьйренна омра диний, я 
Ӏуьйренан цӀийяларна цуьнан меттиг дӀахӀоттийний? 
Ахь сатасарна шен йистошца латта дӀа а лоций, цунна 
тӀера Ӏесанаш охьакхисса аьлла, тӀедожийний? Ӏуьйренан 
цӀийяларехь дерриг а латта, мухӀарна бухахь поппар 
санна, хийцало, лаьттан лакхенаш а, кӀоргенаш а, 
духар санна, гучуйовлий, дӀахӀуьтту. Сатасаро Ӏесачу 
нахана безаш болу бода дӀалоцу, иштта кхечу нахана 
ницкъбар цаьргара схьадоккху. Хьо кхаьчний хӀорд 
схьаболучу меттигашка? Хьо леллий, кӀоргачу хийн 
къайленаш а толлуш? Ӏожаллин кевнаш гайтиний хьуна? 
Эхартан кевнаш гиний хьуна? Лаьттан барам стенга 
кхочу хаьий хьуна? Схьадийца, и дерриг а хьайна хаахь. 
Серло ехачу метте муха кхочур ву, мичахь ду бода чохь 
Ӏаш долу цӀа? Уьш хила безачу метте дӀабигалур буй 
хьоьга? Шайн хӀусамашка уьш юхадерзоран некъаш 
девзий хьуна? Хьуна иза хууш хир ду-кх, хӀунда аьлча 
хьо и хан тӀекхачале дуьнен чу ваьлла ву ткъа? Хьан 
дахаран денош вуно дукха ду ткъа? Лайн сов йолу хӀума 
дӀаюьллучу чуваьллий хьо, гиний хьуна къора чохь 
йолу меттиг, Ас халачу заманна лерина латтош йолу, 
мостагӀа тӀелатар я тӀом баллалц. Муха кхача веза шена 
тӀера стелахаьштигаш дӀасаяьржаш йолчу меттиге я 
малхбалехьара мох лаьтта тӀехула дӀасадаьржаш йолчу 

меттиге? Хьан доху стигалахь догӀанна некъаш, иштта 
хьан дохку стигал къекъарца детташ долчу ткъесана 
некъаш, цаьрга даьссачу лаьтта тӀе а, адам доцучу аренна 
тӀе а догӀа даийта, эрна а, яьсса а аре хих Ӏаборхьама а, 
бецашка зӀийдагаш тасийтархьама а? Вуй ткъа догӀанан 
да? Хьан деш ду тхин тӀадамаш? Хьенан кийрара 
араболуш бу ша, ткъа стигалара йис хьан йо? Хиш а, тӀулг 
санна, чӀагӀ а лой, дӀахӀуьтту, хӀорд а тӀехулара чӀагӀло. 
ВорхӀ Седа цӀе йолчу седарчийн куц хьоьга цхьаьна 
дехкалур дуй? Орион цӀе йолчу седарчийн куьцан 
буржалш хьоьга малдалур дуй? Хьоьга арабаккхалур буй 
шен-шен хеннахь седарчийн гулам, иштта Нана-ча а, Чен 
кӀорнеш а цӀе йолу седарчийн куьцаш лело аьтто хир буй 
хьан? Хаьий хьуна, стигалийн бакъонаш муха ю? Цаьрга 
лаьттана куьйгалла дайталур дуй хьоьга? Мархашка 
хьайн аз айалур дуй хьоьга, цигарчу хине хьо верриг а 
ваша а войтуш? Ткъесаш ахьа аьллачу метте дӀагӀур дуй, 
эр дуй цара хьоьга: „Тхо кийча ду“? (Аюб 38:2-35, НРП)

Дала Шен къамел чекхдаьккхинчу хенахь, балане волчу 
Аюба элира:

Суна Хьох лаьцна хьалха дуьйцуш хезнера, ткъа 
хӀинца сайн бӀаьргашца гина Хьо суна. ХӀинца со айса 
аьллачунна дохковаьлла, цундела ченашна а, овкъаршна 
юккъе а хиъна Ӏаш ву. (Аюб 42:5, 6)

Аюбана и дерриге зераш тӀеэгале хьалха, Дала, дерриге 
латта тIехь и саннарг вац, аьлла. Везачу Эло дIахьедина, 
и стаг бехваза а, нийсонан а ву, Делах кхоьруш а, вончух 
къехкаш а ву, аьлла. Аюбана Делан дош хезна а ца Iаш, амма 
цо иштта цунна доьзал а, доттагIий а Iамийна. ТIаккха хIетте 
а, Веза Эла гича, цо къинхетам бар дийхира, ша сийлахьчу 



  54  

АЛУНАН ДОГ

Далла юххехь хIаллакьхуьлуш волу стаг бен ца хаало дела.
ЕшаI-ЯхIу тешаме а, дика а вара, амма, бӀарлагӀехь Веза 

Эла а гина, мохь эккхийтира: «Къа ду сан! ХӀаллакьхили со! 
Сан бага цӀена яц, цӀена баганаш йоцучу халкъана юкъахь 
Ӏаш а ву со...» (Еш. 6:5). Делан сийлалло вайна Цуьнан ниIмат 
чоьхьара оьшуш хилар дIадоьллу, и доцуш вай гуттаренна 
а хIаллакьхила хьаьхна долу дела. Цуьнан сийлалла вайн 
Цунах лаьцна суртхIоттадаларал дуккхазза а сов ду. Иза 
оццул сийлахь хиларна, Цуьнан тронехь абаденна лаьтташ 
долу маликаш ца совццуш сийлаллин дегорехь мохь бетташ 
ду: «Веза ву, Веза ву, Веза ву!» Иза ван а ву Шен сийлаллехь 
Исраилан халкъана хьалха лам тIе охьавоьссинарг.

ТIЕКХАЧАЛУН ДОЦУ СЕРЛО
ХIинца цхьалхадоккхур вай, стенна юкъалаьцна ю те 

Делан сийлалла. Цхьаболчу керстанаша иза цхьа дохк, марха 
я цунах тера гучудалар долуш санна, гойту, тIаккха цара 
боху: «Ва, Делан сийлалла охьайоьссина кху гуламна тIе». 
Делахь а ишттачу чIагIдаро доза туху Цуьнан Iалашонна, 
тIаккха цунна, маьIна доцу дешнаша санна новкъарло а йо 
(хь. Аюб 38:2).

Цкъа-делахь, Делан сийлалла — цхьа марха тайпа хIума 
яц. Аша хаттар дойла ду: хIета Дезачу Йозанашкахь массанхьа 
а бохуг санна, Делан сийлаллах лаьцна бохучу хенахь, марха 
стенна ю? Делан цу юкъахь къайлавала деза, Иза оццул 
сийлалле хиларна, Цунна хьалха цхьа а латталур воцу дела. 
Нагахь Цо Шен юьхь дIайиллинехьара, гонахара дерриг а 
хIума цу сохьта хIаллакьхир дара. Мусана Цуьнан сийлалла ган 
лиъча, Везачу Эло чIоггIа элира: «...Сан юьхь хьуна ган мегар 
дац, иза гина стаг дийна вуьсур вац» (Ара. 33:20).

Ӏожалле долу дилха Веза Эла волчохь, Цуьнан сийлаллехь 

латталойла дац. Иза дIакхоллуш йолу цIе ю, цуьнца цхьа а 
бода бац (хь. Iеб. 12:29; 1 Яхьъя 1:5). ПахIала Iийсах лаьцна 
яздо: «...декъала а, Ша цхьаъ бен воцу Нуьцкъалхо а, 
паччахьийн Паччахь а, олахойн а Олахо а ву Иза. И цхьаъ 
бен вац Ӏожалла тӀейогӀур йоцург. Цхьа а адам тӀекхочийла 
доцучу нуьрехь Ӏаш ву Иза. Цхьанна а адамна Иза гина а 
вац, цхьанна а адамна Иза гойла а дац. Цунна ду сийдар а, 
абаден олалла а...» (1 Ти. 6:15, 16).

Цхьа а лаьттара серло цу серлонца юсталойла дац. Сан 
цхьа доттагI Алабама штатехь динан тобанан Iуналхочун 
гIуллакх дIакхоьхьуш ву. Масех шо хьалха иза динан тобанан 
гIишло ечохь вара, тIаккха цигахь цуьнца бохам хиллера: 
лакхара хецаелла конструкцин йоккха деталь нийсса 
цунна тIе охьа а йоьжна, корта а буьйна, лаг а, букъсурт 
а кагдинера. И хилам хиллачу метте баьхкинчу «сихонан 
гӀоьнан» лоьраша цуьнан валар констатировать а дина, 
дегIана тIе шаршу теснера.

ХIара истори суна цуьнгара шеггара хезна, тхо цхьаьна 
гольфах ловзуш долуш, аса цуьнга Iийсаца цхьаьнакхетарх 
лаьцна ма-дарра долчух лаьцна дийцахьара, аьлла, 
дийхира. Дерриг а цуьнан ловзар доцчу новкъа делира, 
дийца волавелча, иза вилхира, тIаккха парти чекхъяллалц 
воьлхучуьра ца сацавелла дела. ХIара ду цо дийцинарг:

Джон, геннахь чIогIа серло гира суна, тIаккха со сихха 
цунна гергаваха волавелира. Со цунна герга мел воьду, 
цуьнан эвсаралла алсамйуьйлура. Серло оццул къеггина 
а, кIайн а хиларна, соьга иза лаьттарчу цхьана а хIуманца 
юста цалора. Со халла хьежалора Iийсага. Къеггина серло 
бахьана долуш, соьга Цуьнан юьхь ца къасталора, амма 
суна иза И вуйла хаьара.

Суна чIоггIа къеггина, тIе ца кхачаваллал йолу серло бен 
ца гора. Цунна тIехула Делан сийлалла бен яцара, тIаккха 
суна, цунах лаьцна цIеро бохуш, хетара. Суна сайн хIора 
клетка Iийсана хьалха ерзина яьккхина хилар хааделира. 
Суна, Цуьнан серлоно со цIанван волош хилар, хааделира. 
ЦIанвар муха хуьлуш ду хиларе терра, со Цуьнан аматаш 
къаьстташ ган волавелира. Цкъа хьалха суна Цуьнан 
бIаьргаш гира. Цуьнан хьажар чекхсагаре дара, цо вегавар 
доуьйтура тIаккха оццу хенахь  безамах дуьзна а дара.

Цул тIаьхьа Iийсас сан доттагIчунна, цуьнан лаьттара болх 
чекхбаьлла бац, тIаккха иза юхаверза веза, аьлла, гайтира. 
Лаьттахь медикаша хIинца цуьнан валар констатировать 
динера, тIаккха иза шаршуна кIелахь Iуьллуш вара. Атта 
суртхIттадойла ду, ма Iадоро дIалаьцна хир бу гонаха берш, 
иза дегIа чу юха а веана, меттаххьайначу хенахь. Тахана иза 
онддачу, кIорггечу доIанан стаг ву, тIаккха Делаца исбаьхьа 
уьйр хиларца вехаш а ву.

ПахIала, Iийса тIекхочийла доцчу серлнгахь вехаш ву, 
тIаккха адамех цхьанна а Иза гина а вац, гойла а дац, бохуш, 
яздо. Назмаалархочо Веза Эла, обанна санна, серлонна юкъа 
хьаьрча, бохуш, кхайкхадо (хь. Заб. 103:2). Сан доттагIчун 
Веза Эла гойла дара, иза цу муьрехь шен физически дегIа 
чохь ца хилла дела. ПахIала цу тIекхочийла доцчу серлонан 
ницкъ Дамасакхе воьдучу новкъахь лайна. Иштта дуьйцура 
цо цунах лаьцна паччахь волчу Агриппе: «Делкъахан 
хуьлучу хенахь, ва паччахь, тхо новкъа схьадогӀуш, стигалара 
цӀеххьана малхачул а чӀогӀа серло кхийтира. И серло тхуна 
гонах хӀоьттира» (Век. 26:13).

ПахIална Iийсан юьхь ца гинера, цунна Цунах схьайолу 
серло бен ца гинера, иза делкъахенахь Герггарчу Малхбалехь 
бIарсадойучу маьлхан серлонал къеггина яра. Со Флорида 

штатехь шийтта шарахь ваьхна, цунах кхин а маьлхан штат 
олу. Со оццул маьлхах воьлла хиларна, суна серлонах 
ларлун куьзганаш ца оьшу. Делахь а, со тӀехволуш Герггарчу 
Малхбалехь нисвеллачу хенахь, уьш доцуш ца лелавелира. 
Екъа, гIум-аренан климат бахьана долуш, маьлхо цу 
меттигашкахь дуккхазза а къеггина серло ло. Иза бархI-исс 
сахьт даьлча Iуьйранна лайла дара, амма цхьайттанна тIера 
дийнахь шиъ даллалц йолчу хенахь, иза къаьсттина чӀогӀа 
къеггина хуьлура. ТIаккха хIетте а ПахIала Iийсах схьайолу 
серло кхин а къеггина ю аьлла! Вай берашна уьш маьлхе ца 
хьежар хьоьху, вайн бIаьрса цуьнца ларор доцу дела, тIаккха 
цундела иза талха мегар долу дела. ХIетте а суртхIоттадейша 
шайна, шу, шаьш дехаш долчу меттехь, делкъанна богучу 
малхе хьовса гIоьртар ду. Цуьнга практически хьежийла дац, 
иза мархано къайлабаккхалц. Делан сийлалла дуккхазза а сов 
ю маьлхан къеггина хиларал.

Юала а, ЕшаI-ЯхIус а кIел сиз хьокхура, тIаьхьарчу 
заманахь Везачу Элан сийлалла гучуяьккхинчу хенахь, малх 
цуьнца дустар дича, кхоьлина хир бу.

ХӀинца оьгӀазаллица а, йогучу дераллица а тӀедогӀуш ду 
Везачу Элан буьрса де. Лаьттах яьсса аре ян а, цу тӀера 
къинош летийнарш дӀабаха а догӀуш ду и де. Стигаларчу 
седарчаша а, седарчийн тобанаша а шайгара серло лур 
яц. Ша хьалагӀоттуш, малх кхоьлина хир бу, батто а шен 
серло лур яц. (ЕшаI-ЯхIу 13:9, 10)

Ваьш екхначу буьйсанна кхерсташ лелачу хенахь 
хIун го вайна? Дуккха седарчий. Амма Iуьйранна малх 
хьалабаьлча хIун хуьлу? Седарчий кхин дац! Седарчий 
малх хьалаболучу хенахь цхьанхьа дIа а довдий, тIаккха 
иза чубузучу хенахь, юхадоьрзу ткъа? ХIан-хIа. Седарчийн 

къагар — иза цхьа барам бу, ткъа маьлхан къагар — иза, 
дуккхазза а алсам болу, кхин барам бу. Малх хьалаболучу 
хенахь, цуьнан къагаро дерриге седачий дӀахьулдо. Iийса 
лаьтта юхавизиначу хенахь, Цуьнан сийлалло маьлхан къагар 
дӀахьулдийр ду, тIаккха иза кхоччуш гуш хир бац, цо кхин дIа 
а серло луш хир йоллушехь! Далла бу хастам!

Везачу Элан сийлалла муьлхха а кхечу серлонал сов 
хир ю. Иза кхачаме а, дериг а хIума дIахьулдеш йолу серло 
ю. Цундела иштта хир ду дерриге лаьттахь Цуьнан шолгIа 
юхаваран хенахь 

Тархашкахь долчу хьехаш чу а, лаьттарчу оьрнаш чу 
а дӀалечкъар бу нах, Везачу Элах а, Цуьнан возаллин 
сийлаллех а кхерабелла, Иза латта дего веача.  
(ЕшаI-ЯхIу 2:19)

ДЕРРИГ А ДЕЛА ДЕЛА ВЕШ ДЕРГ
Делан сийлалла бохург хIун ду? Цу хаттарна жоп 

далархьама, Мусан Деле, Вукхо цунна Шен сийлалла 
гайтахьара, аьллачу, дехарехьа доьрзур вай: «ТӀаккха Мусас 
дехар дира: «Хьайн сийлаллин нур гайтахьа суна» (Ара. 33:18).

Иврит маттахь сийлалла кавод дашаца билгалдаьккхина 
ду. Стронган библейски дошамехь иза, «цхьана хIуманан 
йозалла, амма тӀедеана а, бакъхьара а маьӀница бен доцуш» 
санна, билгалдаьккхина ду. Цу билгалдаккхарна иштта 
исбаьхьалла а, шорто а, сий а юкъадогIу. Мусас доьхура: 
«Гайтахьа суна Хьуо ерриге а Хьайн исбаьхьаллехь». Леррина 
дешалаш Делан жоп: «Везачу Эло жоп делира: «Хьуна 
хьалхахула Сайн сийлаллин нур чекхдоккхур ду Ас (ингалсан 
маттахь «ниIмат» — Билгалдаккхар гочдархочун) хьуна 
хьалха ЯхӀува боху Сайн цӀе а кхайкхор ю» (Ара. 33:19, НРП).

Мусас Деле ерриге а Шен сийлалла гайтар дехначул 
тIаьхьа, Везачу Эло жоп делира «дерриг а Шен дика» гойтур 
ду, аьлла. Иврит маттахь дика бохург тов бохучу дашаца 
билгалдина ду. Цуьнан «беркат а, дика а уггаре шуьйрачу 
маьIнехь» маьIна ду. Кхечу дешнашца, вайх цхьа а хIума 
сецош дац. 

Дала тIетуьйхира: «тIаккха Сайн цIе Веза Эла кхайкхор 
ю». Лаьттара паччахь тронни зала чу валале хьалха, 
кхайкхорхочо цуьнан цIе дIахьейо. Турбанаш ека, тIаккха иза 
ерриге шен исбаьхьаллехь зала чу волу. Паччахьан сийлалла 
гучуяьлла, тIаккха цуьнан кертахь массарна а гIалат доцуш, 
омранча мила ву хаьа. ХIетте а нагахь изза монарх гуттара 
санна долу духар а дуьйхина, шен улле бевлларш а боцуш, 
гIалин урамашкахула дIасаваьлча, гонахара адамаш, хила 
тарло, юххехула тIехдевр ду, иза вовза а ца вевзина, цуьнан 
тидам а ца беш. Ма-дарра аьлча, иза Везачу Эло Мусан 
дуьхьа диннарг дара. Цо бохура: «Аса Сайн цIе а кхайкхор ю, 
ерриг Сайн сийлахьаллица хьоьца юххехь дIа а гIур ву».

Везачу Элан сийлалла Дала леррина къобалвинчу Iийсан 
цӀарах дIаеллалуш ю (2 Ко. 4:6). Дуккха болчара чIагIдо, 
шайна бIарлагIа хIоьттинера, царна Iийса веанера, тIаккха 
царна цуьнан юьхь гинера, бохуш. Кхоччуш хила тарло. Амма 
Иза кхоччучу сийлаллехь гучу ца волура. ПахIала яздо: «Цкъа 
хӀинца-м вайна дерриге а гӀийла гойтуш долчу куьзганехула 
санна го. Ткъа цу хенахь юьхь-дуьхьал гур ду вайна» (1 Ко. 
13:12). Иза вайх кхоьлинчу куьзгана дехьа къайлаваьллачуха 
ву, адамех цхьа а стаг Цуьнан кхоччуш йолу сийлалла а гина, 
дийна вуьсийла доцу дела.

Iийса беллачарна юкъара денвеллачул тIаьхьа, мурдаш 
Цуьнан юьхье хьоьжура, амма Иза царна ерриге Шен 
сийлаллехь дIа цавеллавеллера. Ур-атталла ширачу 

заманашкахь а цхьадолчу адамашна гинера Веза Эла, делахь 
а Иза царна ерриге а Шен сийлаллехь гучу цаволура. Веза 
Эла ИбрахIимна гучуваьллера Мамра ножан хьун йолчохь, 
амма ерриге сийлаллехь а доцуш (хь. Дол. 18:1, 2). Якъуб 
тийсавелла Делаца, амма Важа цунна ерриге сийлаллехь 
гучу цаволура (хь. Дол. 32:24-30).

Нунин ЮшаI Ерихон-гIала схьаяккхале хьалха Везачу Элан 
юьхье хьежнера (хь. Юш. 5:13-15). Веза Эла цунна тIемалочун 
аматехь гучуваьллера. Нунин ЮшаI юьхьенца цунна хьалха 
лаьтташ верг мила ву ца кхийтира, цундела цо хаьттира: 
«Тхох ву хьо, я тхан мостагIех ву?» Дала жоп делира, Ша 
Везачу Элан эскаран баьчча ву, аьлла, тIаккха Нунин ЮшаIа 
шен мачаш дIаяха еза, иза дезачу лаьттахь лаьтташ волу 
дела. Дагадаийтийша, ас далийна долу, «сийлаллехь а 
воцуш», гуттарлера стаг санна, духар дуьйхина волчу, шен 
пачхьалкхехь гIалин урамехула воьдучу, паччахьан масала. 
Адамаш юххехула чекхдуьйлийла ду, иза вовза а ца вевзаш. 
Иза нийсса Нунин ЮшаIаца хилла хилам гойтуш дерг ду.

Изза догIуш ду Веза Эла денвеллачул тIаьхьа йолчу заманна 
а. Магдалера Марем, Iийсас шеца къамел динарг, дуьххьарниг 
яра, тIаккха хIетте а цунна шега хабар дуьйцург бешлелорхо 
ву моьттинера (хь. Яхьъя 20:15, 16). Векалша Iийсаца чIара 
биънера хIордан берда йистехь (хь. Яхьъя 21:9¬13). Ши мурд 
Iийсаца Iаммосе воьдуш вара, «Дала цу шина стагана Ӏийса ца 
вовзийтира» (Лак. 24:16). Цу адамашка Цуьнан гергахь хилар 
лалора, Цо ерриг а Шен сийлалла дIа ца йоьллу дела.

Кхунна бӀостанехьа, динан Ӏилманхо волчу Яхьъяна Веза 
Эла синехь гинера, тIаккха цо лайнарг кхоччуш къасталуш 
дара, Цуьнца хIордан берда йистехь юург юучу хенахь 
хиллачух, цунна Веза Эла ерриге сийлаллехь гина дела. Цо 
Иза иштта гойту:

И суна хезнарг хьенан аз ду те аьлла, со юхахьаьжира. 
Со юхахьаьжча, суна гира деших бина ворхӀ стогар. Ткъа 
оцу ворхӀ стогарна юкъахь лаьтташ «адамийн кӀантах 
тера цхьаъ» вара. Цунна тӀехь еха бедар яра, ткъа цуьнан 
некхана гонах хьарчийна деших дина доьхка дара. Цуьнан 
коьрта тӀера месаш, тӀаргӀа а, ло а санна, кӀайн яра. Цуьнан 
БӀаьргаш а дара йогу алу санна. Цуьнан когаш пешахь 
лалийначу, къегачу цӀастанах тера бара. Чухчаринb 
гӀовгӀа санна дара Цуьнан аз. Цуьнан аьтту куьйгахь ворхӀ 
седа бара. Цуьнан багара схьадолура шинна а агӀор ира 
долу тур. Цуьнан юьхь а, шен нуьцкъалаллин нуьрехь 
болу малх санна, лепаш яра. Сайна и гича, велча санна, 
Цуьнан когашка вуьйжира со. Ткъа Цо, суна тӀе аьтту куьг 
а диллина, соьга элира: «Ма кхера. Со ву Хьалхарниг а, 
ТӀаьххьарниг а. (Довзийтинарг 1:12-17)

Цуьнан юьхь, шен ницкъаца къегачу, маьлхах тера яра. 
Яхьъя муха хьежалора Цуьнга? Иза синца вара.

Везачу Элан сийлалла — иза Делах Дела веш дерг ду. 
Цуьнан аматаш: олалла а, нуьцкъалалла а, хьекъалалла 
а — цу дерригенах Делан барам боцу сийлалла лаьтташ ю. 
Цхьа а хIума къайладаьккхина а, сацийна а дац! Иза ван а ву, 
кхоалгIачу дийнахь Синай лома тIе охьавоьссинарг.

Хиллий те кийча исраилхой? Стенца жоп делира адамаша 
Цуьнан сийлаллина? Хир дуй те кийча вай? Муха жоп лутр ду 
вай Цуьнан йогIун йолчу сийлаллина? 

Дала вай Шен лам болчу тIекхойкху,  вайна Иза 
юххера вовзархьама. Цу лам тIе болу некъ — Везачу 
Элах кхоьручун, даг чуьра кхоллаелла, сийлалла ю.

Дуккха болу исраилхой, хила тарло, кхоалгIачу 
Iуьйренна шаьш кхоччуш кийча хилар хеташ хилла хир 
бу. ХIетталц уьш Дала халкъана кIелхьардахаран даккхий 
Iаламаташ деш хиларан теш бара. ТIаккха хIетте а царна 
хIинца а Цуьнан сийлалла гайтар ца гинера. Нийса кхетарий 
те халкъ шен жоьпаллах?

Дерриг а халкъана стигалан къекъар а, цӀеран алу а, кӀур 
туьйсу лам а гора, уьстагӀан маӀан аз а хезара. И сурт гича, 
кхоьруш, генна а бевлла, хьоьжуш лаьттара нах. Цара 
Мусага элира: «Ахь дийца тхоьца, оха ладугӀур ду, амма 
Дала тхоьца къамел ма дойла, тхо ца далийтархьама. 
(Арадаккхар 20:18,19)

Адамаш кхера а делла, тIехьа юхадевлира. Царна, 
физически дуьненахь хезаш долу, Делан аз хаза а ца лаьара, 

сийлаллех кхачаме волуш Цунна гергахь хила а ца лаьара. 
Исраилхой, хIинццалц цхьана а кхечу халкъашна гина 
доцчу, даккхийчу Iаламатийн тешаш хилла дIахIиттинера. 
Бевзий те шуна Iам мукъана а дIасабекъалур болу 
кхайкхамчаш, дийнна хIорд-м хьехор бацара вай? Мел бу 
динан гIуллакхдархой доIанаш а деш, цул тIаьхьа стигалара 
миллионаш адамаш дузорхьама стигалара тоъал бепиг 
охьадаийталур долуш? Специалисташа лерина, Исраил-
махкана тIе, шиъ товарни поезд, 110 вагон хIораннан а 
йолуш, юзал манна охьайогIура хIора денна!

ЦУЬНАН СИЙЛАЛЛАХ ЮХАДОВЛАР
ХIетахьлера халкъ хIинцалерачу динан тобанах къасталуш 

кIезиг хIума ду. Нагахь кIелхьадовларх лаьцна аьлча, уьш 
Мисар-махкара арабевлла, ткъа иза лакхара дуьнен чу 
довларан васт кхуллург ду. Нагахь паргIатонах лаьцна аьлча, 
хIета цара а паргIатдовлар лайна шайна тIаьхьабевлла 
лелачарех. Оццунах лаьцна вай Керлачу Весетехь а доьшу: 
«Вай, боданан олаллех кӀелхьара а даьхна, Шен везаш волчу 
КӀентан олалле даьхна Цо» (Ковл. 1:13, НРП). Ткъа Делан 
Iаламатийн хьокъехь, хIета цара уьш тоъал лайна, тIаккха изза 
ловш бу хIинцалера керстанаш а вайн заманан динан тобанехь.

Ткъа кхиаман хьокъехь лаьцна? Царна къилахь 
болчийн бахам хилира, иза Дала бакъахьарчийн когашка 
охьабиллира: «ТӀаккха Шен халкъ Мисар-махкара 
арадаьккхира Цо, деших а, детих а йина хӀуманаш цара 
дӀаяьхьира» (Заб. 104:37). Ткъа хиллий те тодалар? Дезачу 
Йозанашкахь бохуш ду: «тайпанех цхьанна а стеган ког а ца 
тасабелира» (Заб. 104:37). Мусас кхоъ миллион ондда а, могуш 
а долчу адамашца битира Мисар-мохк. Шуьга сурт хIотталой те 
цхьа а цомгушниг а воцуш, ерриге больницаш яьсса йолчу, кхо 

миллион халкъ долчу гIалин? Исраилхоша лолла лайнера деа 
бIе шарахь. Сурт хIоттадейша шайна, цара пасахьан Iахар буучу 
хенахь, ма Iаламаташ а, тодаларш а хуьлуш хилла!

Оцу адамаша тодаларшца кIелхьардийлар а, Iаламаташ 
а, Делера схьаболуш болу паргIатдахаран ницкъ а зийна. 
ХIоразза а, Везачу Эло царна диканна Шен исбаьхьа ницкъ 
гойтучу хенахь, уьш гIаддбоьлхура. Цара хелха а буьйлуш, 
Цуьнан сийдора, иза тахана динан тобанехь хуьлуш ма-
хиллара (хь. Ара. 15:1, 20). Хьаште ду билгалдаккхар, уьш 
Цуьнан Iаламаташ гайтаро тIеийзабора, цара цу тIера пайда 
оьцу дела, амма уьш кхера а белла, кхуззахь юхабевлира, 
Делан сийлалла гучуяьллачу хенахь.

Iаламаташ гойтучу атмосферехь бегIийла хеташ а, 
баккхийбеш а болу, Делан сийлалла гучуяьллачу хенахь 
чIогIа дискомфорт а хаалуш тIаккха ур-атталла юха а стенна 
бевлла те, уьш? ДуьххьалдIа цаьрга шайн къа Iаламатийн 
гонехь къайладаккхалора.

Адамийн тобанаша Iийсага эр ду: «Дуккха а болчара эр 
ду Соьга цу дийнахь: „Ва Веза Эла! Хьан цӀарах ца бора оха 
Делера болу хаам? Хьан цӀарах дӀа ца лелхадора оха жинаш? 
Хьан цӀарах ца бора оха дуккха а тамашийна белхаш?“ Ткъа 
Аса цаьрга эр ду: „Генадовлал Суна уллора, харц белхаш лелош 
дерш! Суна шу цкъа а девзаш ца хилла!“» (Мат. 7:22, 23). Тоба 
Делан Iаламаташца а, билгалонашца а евзаш яра, цхьадолчу 
адамашка уьш ур-атталла кхочуш а далора, тIаккха хIетте а 
шайн дахарехь цара къа къайладоккхура. Амма цхьа а къа 
къайладоккхийла дац Цуьнан сийлаллехь, цIеначу хиларехь, 
Делан серлоно дерриге къайлахдерг Iорадоккху дела.

Керлачу Весетехь Iийсас вайга боху:

Ас боху шуьга, Сан доттагӀий, стаг вен ницкъ болчух ма 
кхера, дегӀ хӀаллакдарал сов цуьнга кхин хӀумма а далур 

дац. Ас эр ду шуьга хьанах кхера веза: шу кхера деза 
стеган са схьа а эцна, иза жоьжахатин цӀерга кхосса ницкъ 
Болчух. Билггала боху шуьга, Цунах кхера! (Лака 12:4, 5)

ХIунда боху Iийсас иза? Ишттачу дешнашна бух шина 
хьалхайогIучу байташкахь гучуболу, цигахь Цо вай Делах 
кхерарна тешадо: «Мел къайлаха дерг а гучудер ду, мел 
хьулдинарг а хоуьйтуш хир ду. Аша боданашкахь аьлларг 
серлонгахь хезар ду. Аша цӀа чохь цхьаьнга лере аьлларг 
тхевнаш тӀера кхайкхор ду» (Лак. 12:2, 3).

Вай Iаламехь доцчу Iаламаташна юкъахь дехийла 
ду, чохь къа къайла а доккхуш, амма къинан Цуьнан 
сийлаллин серлонгахь дIалачкъийла дац! Адам а, Хьава а 
Деле ла а цадоьгIна, Везачу Элан сийлаллах Iедан-бешахь 
къайладаьллера. Хан ма ярий, и шиъ Цуьнца цхьаьна дийнан 
шелонехь лелаш (Дол. 2, 3). Iийсас кхетадо: «ХӀунда аьлча 
хӀора вон дечунна серло ца еза, иза серлонга а ца воьду, шен 
вон гӀуллакхаш гучу ца далийтархьама» (Яхьъя 3:20).

Мусас шен халкъ тIетадора: «Кхера ма кхера. Дела шу 
зен а, Шега болчу ларамах шу дуьзна а долуш, шуьга къа ца 
латадайта а веана ву». Халкъ геннахь лаьтташ дара, ткъа Муса 
Дела чохь волчу юькъачу мархина гергавеара» (Ара. 20:20, 21).

Хила тарло, шуна моьттур ду: Муса бодане чу ваьлла 
ткъа, серлонга а доцуш?! Дагахь латто деза, Веза Эла оццул 
бIаьрса дайаре хиларна, юькъачу, боданечу мархина юкъахь 
къайлавала дезаш вара. Муса Делан серлонна гергавахара, 
дисина халкъ цунах дIадеддачу хенахь. Карлабаьккхинарг 
цIе йолчу тептар тIехь Исраилан жоп кхин а чIогIа хезаш ду: 
«Вайн Везачу Дала Шен сийлалла а, возалла а схьагайтира 
вайна. Цуьнан аз цӀерана юккъера схьахезнера вайна» (Кар. 
5:24). Сурт хIотталой шуьга, хIун хир дара, нагахь марха 
иштта юькъа а, бодане а ца хиллехьара? Цуьнан гун агӀоно 

иштта дегор дожадарна, цара Иза дIакхоллучу цIераца 
нисвира, Иза боданечу мархина юкъахь воллушехь!

Мусас сихонца адамаш иракарахIиттийра: «Кхера ма 
кхера!» Цунна вуьйш, даггара дахаран хьоста араIеначу, Делан 
гергахьхиларе бовла лаьара. Цо цаьрга хаам бира, Дела уьш 
зен веана хилах лаьцна. Цо вай стенна зоь те? Цунна вайн 
даг чохь къайладаьлларг хIун ду ган лаьа те? ХIан-хIа, Цунна 
хIинцале хууш ду. Цо вай, вайна ваьшна вешан даг чохь 
къайладаьлларг хIун ду хаархьама, зоь. Исраилхойн кIентий, 
уьш Везачу Элах кхоьруш бу я бац, кхета безаш бара. Нагахь 
цаьрца Делах кхерар делхьара, цара кхин къинош летор 
дацара. Къа вай Цунна генадовлучу хенахь гучудолу.

Мусас элира: «Кхера ма кхера», ткъа тIаккха, Дела, «Шега 
болчу ларамах шу дуьзна а долуш, шуьга къа ца латадайта а 
веана ву», бохучунна кIел сиз хьаькхира. Цо къаьстташ долу 
доза туьйхира Далла гергахь хиларх кхерарна а, Везачу Элах 
кхерарна а юкъахь. Муса Делах кхоьрура, ткъа адамашна 
шаьш-шайн дезара.

Делах кхерар —дуьненахь доллучул дукха Иза везар ду! 
Цуьнан, ур-атталла хьелаша компромиссе вахар я Цуьнан 
Дашана муьтIахь ца хилар пайдехьа ду, бохуш доллушехь, 
Цунна муьтIахьхиларна кийча хиларан, маьIна ду. Ша-шен 
везачун, Делах кхерар дац, цундела билггал бакъдерг стенна 
чулаьцна ду аьлча, нагахь санна вай Делах кхоьруш дацахь, 
вай кхера а делла, Цунах дIадовдур ду, Цо Шен сийлалла 
гайтинчу хенахь. Дагахь латтаделаш, важа адамаш Цуьнан 
сийлалла гергахьхиларх дIадевддера, ткъа Муса, мелхо а, 
Цунна герга вахара.

Карлабаьккхинарг цIе йолу тептар Арадаккхар цIе йолчу 
тептрал дуккха шераш тIаьхьа яздина а, сатийсинчу лаьтта 
яла кечлуш йолчу, керлачу тIаьхьенна хьажийна а дара. 
Цундела яханчу хенан вайна бевзаш болу хиламаш кху 

тептар тIехь мелла а кхечу агIор язбина бу. Мусас адамашна, 
Делан сийлалла боданечу мархина юкъахь гучуяьллачу 
хенахь, хIун хилира, дагадаийтира. ТIаккха уьш Мусага цӀогӀа 
хьекха буьйлабелира: «ТӀе а верзий, ладогӀа вайн Везачу 
Дала хьайга мел бохучуьнга. ТӀаккха тхоьга схьадийца вайн 
Везачу Дала хьайга мел дуьйцуш дерг, ткъа оха ла а дугӀур 
ду, и дерриге а кхочуш а дийр ду“» (Кар. 5:27).

Царна Мусас ладогIа лаьара Везачу Эле церан метта, 
тIаккха цара, шаьш Далла лууш долу дерриг а кхочушдийриг 
хиларан, чIагIо а йора. Нагахь церан шайна чохь къа а, бода 
а лечкъаш бацахьара, церан Цуьнца Шецца уьйр хуьлийла 
дара. Дикачу дог-ойланаша даим ца даладо нийсачу 
жамIашка. Исраилхой иштта лела цхьаъ ах эзар шарахь 
гIиртинера, тIаккха цу гIуллакхо уьш Делан некъашкахула 
лела ца Iамийнера.

Царех тера болу керстанаш мел бу? Везачу Элан дош 
кхечаьргара тIеоьций те вай, ткъа ваьш Делан ломана хер а 
луш? Вешан деган ерриге къайленаш ерзина йохучу, Цуьнан аз 
хаза кхоьрий те вай? Нагахь тIех чIогIа гергадагIахь, цхьа ваьшна 
къайлаха лардеш дита лууш долу, хIуманаш дIаделлалург 
хиларх кхоьру те вай? Нагахь цхьа хIума къайленехь дуьсуш 
хилча, вайн цунна дуьхьаллатта хьашт ца кхоллало. Вайна, 
ваьшна тамехь долчуьнца, къийсам латто ца лаьа.

ЦЕРАН УГГАРЕ БОДАНЕ ДЕ
Муса исраилхойн жоьпана дог даьлла вара. Иза, халкъан 

Дела гергахь хиларан хьогалла стенна яц, ца кхетара. Муха 
хуьлийла дара уьш иштта Ӏовдал? Муха хуьлийла дара уьш 
иштта бIаьрзе? Массара а Дийначу Делаца юьхьдуьхьал 
нисдалар дIа хIунда теттира?

Мусас берриге шен сингаттамаш Везачу Элан когашка 

беара, хьал нисдаларе сатийсарца. Амма хьовсийша, цо и 
динчу хенахь, цунна а, Далла а юкъахь хIун хилира: «Везачу 
Элана дӀахезира шун дешнаш, соьга къамел деш аша аьлла 
долу. Цо соьга иштта элира: „Суна хезира хӀокху халкъо 
хьоьга аьлларг. Цара мел аьлларг дика ду» (Кар. 5:28).

Хила тарло, Муса цецваьлла хир ву Делан жоьпах. 
Долччул сиха, цо ойла йина хир ю: «ТIаккха, уьш бакъ бу? 
Цкъа мукъана делахь а, амма ма-дарра бакъ бу!» Хила 
тарло, цо шен даг чохь цIогIа тоьхна Деле: «ХIунда дац 
те церан Хьуна гергабахкийла, Хьуна Хьайна ма лаьара 
иза?» Иза аьлла а ца волуьйтуш, Везачу Эло жоп делира, 
тIаккха Цуьнан дешнашкахь гӀайгӀа хаалора: «ЭхӀ-хӀай, Соьга 
ларамах дуьзна а хилла, дерриге а Сан весеташ кхочушдан 
даим церан дегнаш делахьара, шайна а, шайн берашна а 
гуттаренна диканиг хилийтархьама!» (Кар. 5:29).

Везачу Элана уьш Цуьнан сийлахьчу лома а баьхкина, 
царна Иза ган лаьара. Цунна Ша царна дIавелла лаьара, 
амма царна Цуьнан гергахьхилар лан мегар долу хIума 
ца тоьара, — цIена кхерар. ТIаккха кхин дIа вайна Цуьнан 
Мусага долчу дешнашкахь ира гIайгIа хаало: «Вало, дӀаала 
цаьрга: ‘Шайн четарш чу юхадерза’» (Кар. 5:30).

Ма кIорггера дог далар ду! Иза церан уггаре а бодане 
де дара. Дуккха болчарна, исраилхошна Iаьржа де, церан 
сатийсинчу лаьтта довларна дуьхьало еш хамталлаш йинчу 
хенахь, я цара лалийначу деших старгIин сурт хIоттийначу 
хенахь, деана аьлла хета. ХIан-хIа, сан дттагIий, церан бодане 
де билггал цигахь, лам болчохь тIедеана. Нагахь цара цу 
дийнахь шайн дегнаш цIандинехьара, уьш Цуьнан сийлалле 
гергахьхиларе чу бовлалур бара. ТIаккха, сатийсинчу лаьтта 
царна некъ дIакъевлина долу, я дашо старгIа яр а, я меттамотт 
болчохь хилла хамталлаш а хир яцара.

Тахана иза иштта актуальни ду. Адаман дахарехь уггаре 
Iаьржа де иза йиезаргца меттахь нисвелча я шен хьаькаман 
ахча лачкъочу хенахь тIе ца догIу. Иза, цо адамийн лаамаш 
а битина, Цуьнца уьйр хилархьама, паччахьан керта вала 
Делера кхайкхар тIе ца эцча хуьлуш ду. Ткъа нагахь цо 
Цуьнан кхайкхар тIеэцахь, и санна долу Iаьржа денош цуьнан 
дахаре цкъа а догIур дац.

Къоначу стеган бале де, цо Iаббалц малар мелча, я 
наркотикан маха тоьхча, я къола дарна арестана кIел вахча 
тIекхочуш дац. Иза, къона стаг, нийсархоша бохучунна 
тIе а тайна, Паччахьо Ша волчу кхайкхар тергал цадечу 
хенахь, тIедогIу. Арахьара дерриг а дIогара кхоьлина гуш 
дац, делахь а стигалш гӀайгӀане хуьлу, Делан тIекхайкхар 
дайдина тергал ца дича.

Дала исраилхошна шайн четаршна чу дерза омра дира, 
амма Цунах кхоьруш волчу стаге, Цо элира: «Ткъа хьо кхузахь 
Соьца виса. Ас хьоьга дӀаэр ду массо а весеташ, парзаш, 
тӀедехкинарш» (Кар. 5:31).

Муса, шена чохь долу, Делах кхерар хиларан бахьанехь, 
Далла хьалха латталора. Биснарш а цуьнца хуьлийла дара, 
нагахь Везачу Элах кхерарехь шаьш Мисарарчу моданах 
цIандинехьара. ТIаьхьо Мусас цаьрга элира: «Веза Эла ломахь 
йолчу цӀерана юккъера юьхь-дуьхьал вистхилира шуьга. Ткъа 
со оцу хенахь Везачу Элана а, шуна а юккъехь лаьтташ вара, 
Везачу Эло бохург шуьга дӀадийцархьама. ХӀунда аьлча шу, 
цӀерах шаьш кхерарна, лам тӀе ца довлура» (Кар. 5:4, 5).

Исраилхошна шаьш Везачу Элан сийлаллин серлонгахь 
шайн дегнаш дерзинадохучу хьолехь дац моьттура, цундела 
церан шаьш кхерамазаллехь хетачу, юхадовла дийзира. 
Делан серлоно, нагахь цара шайн дегнаш дIадиллинехьара, 
гучуйолийла хир йолчу, муьлххачу а моданах паргIатбохур 

бара уьш, амма царна шаьш хIинца долуш долчу духарца 
хила тамехь хетара, тIаккха хийцамаш оьшуш бацара.

Жимма тIехьа юха а девлла, дерриг а хуьлуш долчун 
Делан хетарца сурт хIоттор вай ваьшна. Шен халкъ лоллера 
арадаккхархьама, Везачу Эло, билгалонашца а, инзаречу 
Iаламаташца а цхьаьна богIу, боккха болх бинера. Дезачу 
Йозанаша, Цо шен ондда куьг дӀадаржийна хиларх, 
тоьшалла до. Цо халкъ дика дуьгуш а, кечдеш а дара Шен 
чаккхенан Iалашоне — уьш Ша волчу балор. Дала берриге 
исраилхошка, уьш Цуьнан динан дай хир бу, тIаккха Ша 
царна юкъахь а хир ву, уьш Шен халкъ а хир ду, аьлла. ХIун 
безам балхор кечдинера царна Везачу Эло! Цо уьш Ша волчу 
балийча, берриш а дIабевдира!

Дела Да хилла дIа маца хIоьттина? Iийса дуьнен чу 
ваьллачу хенахь хиллий те иза? ХIан-хIа! Цунна чохь 
даим а Ден дог детталуш дара. Сурт хIотталой шуьга 
шайна, хIун зийна цо, Везачу Эло гIайгIа барца адамаш, 
царна дIавеллавалархьама, Ша волчу далийна, ткъа уьш 
дIабевддачу хенахь? Цара Цуьнан дог дохийнера.

СИЙЛАЛЛИН СЕРЛО
ХIинца, вайна Карлабаьккхинарг тептар тIера, халкъ 

лам болчуьра дIа стенна даханера кхеташ хилча, Дела лам 
тIе охьавеанчу метте юхадоьрзур вай. Халкъо Везачу Элах 
хердала сацам бинчу хенахь, Цо динан дайн дIахIиттор 
долийра. Цо царна юкъара дериге халкъан цIарах, Цуьнан 
сийлаллин гергахьхиларе вайла долу, стаг харжа везара. 
Цо АхIарон хаьржира: «Везачу Эло цуьнга элира: «ГӀой, нах 
болчу чувосса, юха АхӀаронца хьалавала. Динан дай а, нах а 
Со волчу хьала ма бовлийта, Соьга шаьш хӀаллак ца дайта»» 
(Ара. 19:24). Амма АхIарон Далла гергаван ца хIоьттира, 

тIаккха иза массаьрца цхьаьна юхавелира (хь. Ара. 20:21).
Дала юха а элира Мусага: «Хьо а, АхӀарон а, Надаб а, 

АбихӀу а, къанойх кхузткъе итт стаг а, Со волчу хьала а 
довлий, геннара Суна хьалха охьатаӀа. Хьо-хьуо Суна улло 
вола, ткъа вуьйш гергахьа ма бахкийта. Халкъ хьайца лам тӀе 
хьала ма даладе» (Ара. 24:1, 2).

Дала АхIарон а, цуьнан кIентий а, исраилхойн къаной а 
хаьржира, царна юкъахь Нунин кIант ЮшаI а вара. Везачу 
Эло АхIарон ломан боьххье ца кхойкхура, иза бисина 
исраилхой болчу меттаматтал лакхахь йолчу басене бен 
хьалавала ца везара. Цуьнан Делах кхерар доцу дела, иза 
хIинца цкъа Везачу Элах дIаведдера, хIинца иза Цунна 
геннара бен корта тохийла долуш вацара. Тахана дуккха 
берш бу юкъан йохаллехь текъаш берш, иза кхерамазалле 
долу дела. Веза Воккхачу Далла текъаран шайн чоьхьара 
хьаштан тоам беш, уьш дегнаш цIандарх къехка.

Халкъана исраилхойн Делан амат ломан басенгахь 
текъачийн бIаьргашца гира: «Цуьнан когаш кӀелахь дезачу 
тӀулгийн экъа яра, стигал санна, цӀена а йолуш» (Ара. 24:10). 
Мэтью Генрин комментарихь, сан ойланца, цигахь хиллачун 
нийсса гайтар ду:

Царна Исраилан Дела гира (бт. 10), ма-дарра аьлча, 
деккъа Делан сийлалла серлонехь а, цIергахь а къедаран 
тешаш хилира уьш, билггал аьлча, царна Веза Эла ца 
гира, ткъа Иза хIоьттина хилла меттиг гира (иштта яздина 
ду Септуагинтан тептар тIехь). Иза цхьа Деле герггахь 
долу хIума дара, амма Ша Дела вацара; царна гинчух, 
ур-атталла чекхдаьккхина васт дойла я сурт дуьллийла 
дацара, хIетте а уьш там хилла бара, Веза Эла ма-дара 
аьлча, цаьрца вара.

Адамашна серло бен ца гора, ткъа Цуьнан сийлалле 
гергахь хиларе довла чудовлийла хIинца царна дIакъевлина 
яра. Ткъа Везачу Элаца юххера юкъаметтигаш хиларна догIа, 
Мусана чохь долу, Делах кхерар дара. Дала иза Ша волчу 
кхайкхира: «Со волчу лам тӀе хьала а валий, кхузахь саца» 
(Ара. 24:12).

Ма тамехь хета суна Дала Мусага бохург! Лам — иза, 
Везачу Эло Шен даггара ойланаш дIайоьллу а, Шен некъаш 
гойту а къайле меттиг ю. Билггал цигахь карайойла ду 
Цуьнан хазна. ЕшаI-ЯхIус дӀакхайкхадо вайга: 

Ма сийлахь ву лакхахь Ӏаш волу Веза Эла! Нийсо ярх 
а, бакъдерг лелорах а хьалаюзур ю Цо Цийон. Веза 
Эла халкъан заманашкахь чӀогӀалла хир ю. Цо алссам 
кӀелхьардахар лур ду, хьекъалалла а, вовзар а луш. 
Везачу Элана хьалха ларамах дуьзна хилар – иза халкъан 
хазна хир ю. (ЕшаI-ЯхIу 33:5, 6)

Везачу Элах кхераро догIано терра Дела вовзаран хазна 
дIайоьллу. Кхечу меттехь вай доьшу «Шен некъаш гайтира 
Цо Муса-пайхамарна. Шен гӀуллакхаш гайтира Цо Исраилан 
халкъана» (Заб. 102:7). Мусана Делан некъаш девзара, цо 
уьш лам тIехь дIадиллинера. Ткъа бисинчарна Дела, Цо 
церан дахарехь динчу Iаламаташца бен вовзийла дацара. 
Мел дукха бу тахана ийманехь берш, Цо шайн дахарехь 
деш долчу Iаламаташца бен, Веза Эла ца вевзаш болу! 
Царна дегIаца долу тодалар хуьлийла ду, тайп-тайпана 
хьашташ меттахӀиттор хуьлийла ду, ахчанца йолчу халонех 
чекхдуьйлийла ду, иштта кхечу халонашна жоьаш хуьлийла 
а ду. ТIаккха оццу хенахь уьш, Цуьнан некъаш довзархьама, 
лам тIе хьала ца бевлла, церан лаамаш дуьненан хIуманашна 
тIегулбина болу дела. Цаьрца Везачу Элан кхерар дац.

Дала вай, Цуьнца юххера уьйр хилийтархьама, лома 
хьаладовла кхойкху. Цу лома тIе болу некъ — Делах кхоьруш 
волчун дагах кхоллаелла, сийлалла ю. Цо къаьстташ боху 
вайга: «ПаргӀат юкъаметтиг ю Везачу Элан Шега ларамах 
буьзначаьрца, Шен барт а Цо царна бовзуьйту» (Заб. 24:14). 

ЛАДУГIУ ДЕЛА

Нагахь хьо лам тIе водахь, хьо хийцало.  Нагахь 
хьо, АхIарон санна, кIажжехь висахь,  хьан Делах 

лаьцна суртхIоттар хийцало.

Дала кху дуьненах паргIатдаьккхина халкъ, Цунна 
гергахь доцчу шаьш-шайн тоам бен дахарца даха долалучу 
хенахь, хIун хуьлу? Кху коьртехь вайна цу гIуллакххо муха 
бохамечу жамIе даладо гур ду.

КХУЗАХЬ ДИСА, ТХО ШУ ДОЛЧУ ЮХАДАХККАЛЦ
Дала халкъ шайн четарш долчу ломан кIажже 

юхахьажийра. Муса а, АхIарон а, кхин кхуткъе итт къано а 
билггалчу лакхенга хьалабевлира, геннара Далла хьалха 
охьатаIархьама. Цхьа хан дIаяьлча, уьш текъарехь болчу 
хенахь, Иза цхьана Мусага бен вист цахилира, Цо цуьнга 
ломан лакхенга Шена гергаван омра дира. Мусас Нунин кIант 
ЮшшаI cхьакъастийра шеца басенгахула жимма лакха некъ 
бархьама, ткъа АхIаронна а, бисинчу массарна а доцца омра 
дира: «Тхойша вухаваллалц кхузахь Ӏе. АхӀарон а, Хьор а шуьца 

хир ву, шен къасто дезаш гӀуллакх дерг царна тӀе гӀо» (Ара. 
24:14). Цул тIаьхьа Муса ломан лакхенга мархана юкъа вахара, 
иза цигахь шовзткъа дийнахь а, шовткъа буьйсанна а Iийра. Цу 
ерриге а хенахь Нунин ЮшаI къаной болчу гунна а, Муса волчу 
лакхенна а юккъерчу меттехь лаьташ вара. Дисина халкъ 
лахахь меттамотт болчохь, ломан кIажжехь дара.

Вайна хьалха гина ма-хиллара, цкъа хьалха Мусаца ломан 
лакхенга вала АхIарон тIекхайкхина вара. Иза хIунда ца 
вахнера цига? ДуьххьалдIа цунна Далла гергахь хуьлучул, 
адамашна юкъахь висар бегIийла хийтира. Суна мичара 
хаьий иза? Цунах лаьцна, иза Везачу Элан сийлаллах цкъа 
хилла ца Iачу, ведда леларо тоьшалла до. Кхин дIа боху, 
Муса шовзткъа дийнахь ломан лакхенгахь воллушехь, 
АхIарон меттаматта юхавирзина. Бисина къаной а иштта 
цунна тIаьхьабахара!

Кху маттаматто суна цхьа хIума дагадоуьйту. Цуьнца 
динан тоба юста мегар ду, иза Мисар-махкара (дуьне) 
паргIатъяьккхина а, Везачу Элан ломан кIажжехь лаьтташ а яра, 
амма иза Цунна гергахь хиларх тIехгенахь ю, тIаккха цуьнан 
дог Цунах къайладаьккхина а ду.  Ас «дагадоуьйту» боху, 
хIунда аьлча и дерриг а мисрхойн геннарчу лоллехь хиларан 
заманашкахь а доцуш, ткъа хIинцца, вайна юкъахь, динан 
тобанехь гIуллакхдаран ерриге кепаш а, Делаца йукъахь болх 
бар а долчу хенахь хуьлуш ду, ткъа ма-дарра долчунна тIехь вай 
Цуьнан дагна генахь долуш нисделла. AхIаpон юхаийзавора. 
Тахана вайх а мел бу билггал иштта леларш берш?

ДЕЛАН ВАСТ ХИЙЦАР
AхIаpонан масаллина тIехь вайна, Делан ницкъаца 

адамийн лоллера кIелхьараваьккхинчо, Цуьнан гергахьхилар 
керстдар го. И бохаме хиламаш муха кхуьура хьовсур вай.

Муса лам тӀера чу ца вуссуш дуккха а хан яьлча, халкъо, 
АхӀаронна гонах а гулделла, элира: «Тхо Мисарара 
арадаьхначу Мусана хӀун хилла тхуна ца хаьа, цундела, 
хьалха а ваьлла, тхо дӀадуьгун долу дела ве тхуна. 
(Арадаккхар 32:1)

Муса лам тIехь волу хIинца цхьа де хилла ца Iара. Ломан 
кIажехь цхьа а хIума хуьлуш дацара, тIаккха халкъ, Дала 
Шен жигаралла гойтуш ца хилча, массо а динан адамаша 
деш дерриг дан долийра: уьш гуламе гулло. ТIаккха иштта 
гуламаш даим а Везачу Элан дуьхьа беш белахь а, цара 
Делан дагна тамехь боцу стоьмаш баьхьа, иза вайна кху 
книги тIехь кхин дIа гур а ду.

Адамаш, юхьенца Мусаца ломан лакхенга хьалавала 
хаьржина, амма иза ца дина волчу, АхIаронна гонаха 
гулделлера. ТIаккха цунна ломан цхьана билггалчу метте хьала 
а ваьлла, цигахь Мусага собар дан омра дина дара, амма цо 
иза а кхочуш ца динера. Халкъ и волчу стенна ийзадора те? 
ДуьххьалдIа цуьнан, царна лууш дерг лойла дара.

Ааронан хьалхаваьлларг хиларан похӀма дара. Куьйгалла 
дар — иза Делера ду (хь. Рим. 12:8). Иштта совгIат долчу 
стагана йогIуш ю цхьайолу агIонаш, царех цхьаъ кхин 
берш, магнито санна, тIеийзоран корматалла ю. Адамаш 
хьуна тIеийзор ду, хьо лам тIехь хиллехь а, ца хиллехь а! 
Цу гIуллакхо, стаге, Делан гергахь хилар хаалуш а доцуш, 
пхи эзар адам долу динан тоба муха кхоллало, кхетадо. 
Ишттачу стага Делан совгIатех, Дала тIедиллинарг а доцуш, 
ткъа адамийн дерг кхочушдарна пайда оьцу. Иза иштта, 
Везачу Элан лаам хазархьама, ломан лакхенга ца волуш 
висна, делахь а шен совгIат бахьана долуш, дуккха а 
тIаьхьахIиттинарш хилла цуьнан. Меттадалош долу ойла ю, 
иштта дуй и?

Адамаша АхIаронна тIедиллира: «Хьала а гIаттий, вайна 
хьалхаваьлла вогIун волу, дела ве; вай Мисар-махкара 
арадаьхначу стагах, Мусах, хIун хилла ца хаьа дела». Цара 
ца элира: «Делан хьокъехь, Цунах хилларг хIун ду, ца хаьа». 
Царна Муса сийсаз а вина, дIаваккха лаьара.

Оригиналан текстехь церан дешнаш муха хезаш ду а 
хьаьжна, ас ойла йира, гочдархой мелла а дог эттIа хир 
бу церан маьIна дIадаларан тIехь, тIаккха цара деланаш 
(жимачу элпаца долалуш) бохучу дашах пайда эцна. Ширачу 
ивритан маттахь вайн деланаш боху дош элохим дашца 
билгалдаьккхина ду. Ширачу Весетехь цунах 2250-за гергга 
пайда эцна. 2000 хиламехь гергга иза, вай гIуллакхдеш 
Волчу, Берриге ницкъийн Далла хьажийна ду. Доладалар 
тептаран хьалхарчу коьртехь иза 32-за нислуш ду. Схьаоьцур 
вай хьалхара байт: «Юьхьанца Дала (элохим) кхоьллира 
стигалшший, латтий» (1:1). Кхузахь элохим боху дош Дела 
санна гочдина ду. Кху коьртан ерриге йисинчу меттигашкахь, 
вайн гочдарехь Дела боху дош лаьттачохь, оригиналехь а 
иштта элохим дашах пайда эцна.

250 гергга хиламашкахь Ширачу Весетехь элохим дашах 
харц деланийн билгалбахарехь пайда оьцу. Цу кепара, цу 
дешан маьIнах нийса кхетархьама, вайн иза контекстехь 
деша деза.

АхIарона дехар дечарна жоп делира: «Шайн зударийн а, 
кӀентийн а, йоӀарийн а лергех йохку дашо чӀагарш, схьа а яхий, 
со волчу схьая» (Ара. 32:2). Дерриге халкъо шайн лергара 
дашо чӀагарш АхIарон волчу схьаеара. «Нехан карара уьш схьа 
а эцна, лала а йина, царах старгӀин сурт дира цо, уьрсаца иза 
то а деш» (Ара. 32:4). Кху байтехь то а деш бохучу дешнашна 
оригиналехь яцар бохучу дашах пайда оьцу, цуьнан маьIна 
«кепа дотта» ду (Дошам Стронган).

Цо лалийначу деших старгIин сурт хIоттийначу хенахь, 
адамаша цхьаьна гул а делла, мохь эккхийтира: «Хьо 
Мисарара арадаьккхина, хьан дела ву хӀара, Исраилан 
халкъ!» (Ара. 32:4). ТIаккха юха а, дела боху дош лаьтташ 
долчохь, жуьгтийн элохим бохучу дешах пайда эцна. Хила 
тарло, шу хIинца хуьлуш долчух кхета дуьйлалуш ду.

«Иза ган а гина, ша динчу суьртана хьалха сагӀа доккху 
меттиг а кечйина, АхӀарона дӀахаийтира: Кхана Везачу 
Элана лерина деза де хир ду» (Ара. 32:5). Кху байтехь 
Дела дош билгалдаккхархьама, кхечу дешах пайда эцна 
— Иегова, я ЯхIува. ЯхIува, Ширачу Весетехь уггаре а 
деза дош ду, — иза цхьаъ бен воцчу билггал бакъволчу 
Делан юьхьша цIе ю. Цунах цкъа а харц деланаш 
билгалбахарехь пайда ца оьцура, иза оццул деза хиларна, 
жуьгтийн книшканчаша цкъа а иза кхоччуш дуьззина 
ца яздора, ткъа дерриг а мукъа аьзнащ юкъара дохура. 
Латиницехь иза YHWH санна гуш ю. Цунах кхин а сийлахь 
еза тетраграмматон олу — хезаш луш доцу диъ элп. И цIе 
дуьххьалдIа ала мегаш дацара, Исраилан дахарехь иза еза 
а, цIоналлехь а ларъеш яра муьлххачу а емалдарх.

Шен духехь, АхIарона а, Исраилан кIенташа а лалийначу 
деших старгIа а йина, дIакхайкхийра: «ХIара ЯхIува, вай 
Мисар-махкара арадаьхна, цхьаъ бен воцу, билггал бакъволу 
Дела ву!» Цара ца элира: «ХIара, БаIал ву — вай Мисар-
махкара арадаьхна волу». Цхьа кхечу харц деланашна тIе 
ца дохуьйтура цара шайн кIелхьардахар. Цара цу стеран 
Веза Эла цIе йоккхура, Цуьнан сийлалла дашочу цIунан 
бараме охьа а доккхуш. Уьш къера бара ЯхIувас шаьш 
кIелхьардаьхна хиларна а, Мисархойн лоллера паргIатдаьхна 
хиларна а, Цуьнан тодаран ницкъ а дацаре ца бора, амма 
цара Цуьнан сийлалла кIезигйинера!

И СТАРГIА ША АРАЕЛИРА!
Цу ерриге а хенахь Муса лам тIехь вара, цунна дага а ца 

догIура лахахь адамаша и саннарг лелор ду бохург. Дала 
омра динера цунна: Кхузара чувосса сихло, ахь Мисарара 
арадаьккхина хьан халкъ телхина ду» (Ара. 32:7). Дела чIогIа 
оьгIазваханера царна. Цо царех «Сан халкъ» а ца олуш, «хьан 
халкъ», элира.

Дала уьш «телхина», элира. Цу дешан метта синоним 
йолуш, кхин хандош дало мегар ду — мурбоьлла. Вай Везачу 
Элан ломан кIажехь динан тобанах «ловза» дуьйлалучу 
хенахь, вай телха, Цуьнан дагна херлуш долу массо а хIума, 
доьхна а, хIаллакьхилла а ду.

ТIаьхьа Дала Исраилах лаьцна эр ду:

Сан къомера ши зулам даьлла: дийна хи чохь долу шовда 
санна волу Со а витина, цара шайна чохь хи соцуш йоцу 
йохийна гӀунаш яьхна. (Ярми-ЯхIу 2:13)

Иза дахаран хьоста ду. Нагахь вай Цо вайна яханчу хенахь 
делларг сецо гIертахь, тIаккха оццу хенахь, Цуьнан дагна 
генахь а долуш, динан тобанах ловзахь, вай лаха охьакерчар 
ду. Цундела Iийсас билгалдоккху: Соьца ван луург, шен „со“ 
бохург дӀа а теттина, хӀора дийнахь шен баланийн мохь 
тӀе а лаьцна, Суна тӀаьхьахӀотта веза» (Лак. 9:23). Вай хIора 
дийнахь Цуьнан лома тIе хьаладийла деза!

Муса ломан кIоже охьа а воьссина, меттаматте вахара. 
Дашо старгIин цIу а гина, иза чIогIа оьгIазвахара. Цо АхIароне 
хаттар дира: «ХӀокху наха хьуна хӀун дина, сел чӀогӀа къа ахь 
кхаьрга латадайта?»

АхIарон бехказвийла волавелира: «ОьгӀаз ма гӀолахь, сан 
эла, – аьлла, жоп делира АхӀарона, – хьуна ма хаьа, хӀара 

халкъ вониг дан атта дӀадоьрзийла. Наха соьга элира: „Тхо 
Мисарара арадаьхначу Мусана хӀун хилла тхуна ца хаьа, 
цундела, хьалха а ваьлла, тхо дӀадуьгун долу дела ве тхуна“. 
Ас цаьрга элира: „Шайгахь долчара деши схьало“, – аьлла. 
Цара схьаделча, ас иза цӀерга кхоьссира, цунах хӀара старгӀа 
хилира» (Ара. 32:21-24).

«ТIаккха цунах хӀара старгӀа хилира». Шу тешар дарий цу 
дешнех? Вай хьалха деша ма дийшира, цо иза шен уьрсаца 
то а деш, дира аьлла! Ткъа хIинца иза харцлера. Дела дера 
воцчу хенахь Iехор, — иза цхьа гIуллакх ду, амма Иза чIогIа 
дарвелла волуш и дар — иза кхоччуш кхин ду.

Ас доIа дора кху меттигах кхетарх лаьцна: «Веза Эла, ма 
мотталахь, со цу стеган цIийх хьогах ву я и санна кхин дерг 
лууш ву, алий, амма со дуьххьалдIа ца кхета.  Гуш лаьтташ 
и харцдерг дуьйцуш воллушехь, дерригенах кIелхьара 
муха велира-те иза, лаьтто дIаса а декъаделла, дIа муха ца 
къевлира-те иза? Ахь харцо ца гуш тIехъялийтар хуьлу-кх».

Везачу Элан жоьпо инзаречу кепара Iаткъам бира сан 
дахарна тIаккха хIара книга язъян лаам хилийтира. Дала 
вайн заманан динан тобанехь хуьлуш долчун, кхоччуш керла 
кхетар дIадиллира суна. ХIорш ду Цуьнан дешнаш: «Джон, 
АхIарон ломан лакхенгахь ца хилла. Иза Соьца Муса санна, 
юххера вацара. Цундела цуьнан Сох лаьцна шен юьхьша 
сурт хIоттар иза хьалакхиъначу юкъаралло кхоьллина дара. 
Билггал и дара цунах хилларг».

Цул хьалха АхIарона дерриг а дахар (цуьнан дезткъа 
шо гергга дара) Мисар-махкахь даьккхинера. Иза цигахь 
хьалакхиънера, цуьнан дай-наний цигахь дуьнен чу а бевлла, 
циггахь дIа а кхелхина. Цунна го беш мисархойн культура 
яра, цигахь дуккха шайна корта теIош йолу объекташ яра. 
АхIарон ломан лакхенга ваьлла воцу дела а, Муса санна, 

Далла гергахь а волуш, Цуьнца уьйр ца хилла дела а, цуьнан 
ЯхIуван вастах лаьцна суртхIоттар юкъараллин Iаткъаман 
кIел кхолладелла. АхIарон Везачу Эле геннара хьежна, 
тIаккха цунна Цуьнан когийн кӀелош гина. Амма, и Мусас 
деш ма-хиллара, иза цкъа а Цуьнан герга ца вогIура.

Iийсас Пачхьалкх гаран аьттонах а, цу чу довларх а 
лаьцна боху (Яхьъя 3:3,5). Пачхьалкх гархьама, вай лакхара 
дуьнен чу довла а деза, вешан дахарехь адамийн долчух 
паргIатдовла а деза. Амма иза хIинца а дерриг дац, вай 
цу чу довла кхойкхуш ду. ПахIала Листрехь а, Иконихь а, 
Антиохихь а хIинца кIелхьарбевллачу божаршна а, зударшна 
а хьоьхура: «...Вай лан езаш дукха халонаш ю Делан Олалла 
тӀе а лаьцна, Далла уллохь хилале» (Век. 14:22). Дала, 
кIелхьардевлла адамаш, Цуьнан Пачхьалкхе кхачархьама, 
цара лан дезар долчунна кечдо.

АхIарон Мисар-махкара паргIатваьккхина вара, иза 
лаккхара дуьнен чу валаран васт кхуллург ду, амма цунна 
Дела юххера ца вевзина. Иза динан тобанах ломан кIажжехь 
ловзуш вара, цу бахьанехь цуьнан Везачу Элан вастах лаьцна 
суртхIоттар, ша хьалакхиъначу юкъараллин деланийхойн 
суртхIоттаре охьадеана дара.

КХИН IИЙСА?
Керлачу Весетехь ПахIала иштта яздо цунах лаьцна:

ХӀунда аьлча, гуш а боцуш, ткъа даим болуш болу 
Делан ницкъ а, Цуьнан Дела хилар а гуш ду, Дала 
дуьне кхоьллинчу хенахь дуьйна. Массо а кхоьллинчу 
хӀуманах церан кхета таро ю, цундела оцу адамийн 
бехказадовлийла яц Дела царна ца вовзарна. ХӀунда 
аьлча шайна Дела вевззашехь, оцу адамаша хьакъ мадду 
сий а ца дора Делан, Цунна хастамаш а ца бора. И даран 

метта адамаш эрначу ойланашкахьа дирзинера, кхетам 
боцу церан дегнаш Ӏаржделлера. (Римхошка 1:20, 21)

Цара Иза Дела санна хьала ца ойу. Кхечу дешнашца, 
царна Веза Эла вевза, амма Цуьнан хьакъ долчул дуккхазза 
а кIезиг сий до. Исраилхоша ЯхIува ПаргIатдохург ву аьлла, 
тIеэцна, амма Цунна Иза хьакъ долуш воллу, сийдар а, 
хастам бар а, сийлахьалла а ца дина. ХIетахь дуьйна дукха 
хIума ца хийцаделла. ПахIала кхин дIа а боху керлачу 
весетан заманахь бехаш болчу нахах лаьцна:

Цкъа а лийр воцучу Делан сийлалла цара хийцира цӀушна 
Ӏамалъярх. И цӀуш лийр долчу адамийн а, хьозанийн а, 
дийнатийн а, текхаргийн а куьцехь бара. (Римхошка 1:23)

Цхьаъ бен воцчу билггал бакъволчу Делан васт цара 
цаьпцалгийн а, олхазарийн а, дийнатийн а, леш долчу 
адаман а васте охьадалийна. Вайн заманан малхбузерчу 
юкъараллаша олхазаршна а, биъ ког болчу хIуманашна а, 
текхаргашна а охьатеIар дой те? Дера ца до. Нагахь вай 
лалийначу деших цхьа эса а дина, иза цIенна хьалха бай 
тIе диллича, адамаш дикка дуьйлур дара вайх, ткъа тIаккха 
дIахьедийр дара: «Аша иза лала а дина, цунах хаза хIуманаш 
а йина, гIолехь дIаюхкур яра!»

Стенна Iибадат до те вайн юкъаралло? Жоп дуьххьалдIа ду 
— шайна, ткъа билггал аьлча — талхамечу адамна! Исраилхой, 
дийнатийн а, сагалматийн а дашочу васташна текъара. Вайн 
заманан динан тоба, шена текъачу, аьлча а талхамечу адамна, 
юкъараллехь ехаш ю. АхIарон а, къаной а ломахь Делан 
сийлахьчу гергахьхиларх юхабевллачу хенахь, цара Делан шайн 
васт кхоьллинера, цо, дийнатийн васташна текъачу, мисархойн 
юкъараллин Iаткъаман таммагӀа леладора. Тахана, ийманехь 

берш Делан ломах юхабовлучу хенахь, телхаш воцчу Делан 
васт церан, вайн хIинцалера юкъаралла текъачу Iаткъаман кIел 
кхоллало — телхаш долчу адаман.

ХIинца масех шарахь суна тIаьхьаяьлла изза цхьа ойла 
лела, синехь кхоллаелла а йолу. Иза кху юкъалаьцна ю: 
вай ма-дарра волчу Iийсана а доцуш, ваьш динчу вастана 
гIуллакхдеш ду.

Вай Цунах Веза Эла а олу, Цуьнан кIелхьардохучу а, 
тодечу а, паргIатдохучу а ницкъана къера а ду. Ткъа вуй теша 
Иза стигланийн лакхенашкахь Дена уллохь бакъхьара агIор 
хиъна Волу Iийса, я вай вешан сибатехь а, вастехь а ву аьлла 
вовшахтоьхна, Веза Эла ву аьлла Iийса ву теша Иза?

АЬЛЛАРГ ДЕШ ВОЛУ ДЕЛА
ЦӀу-динах тешар — Iамалъяран чIогIа бегIийла кеп ю. ЦIуно 

шайн кхоллархошна, царна лууш дерг ло, — церан дегнийн 
лаамаш, цара шаьш уьш дагабохкуьйтуш болу дела. ТIаккха 
оццу хенахь цо адаман цхьана лаккхарчу хIуманна текъа 
лаарна там бо. Нагахь цIунан авторш сексуальни талхарх 
буьзна белахь, цо царна церан хьашташца догIу Ӏуналла лур 
ду. Везачу Эло чIогIа къаьстташ боху цунах лаьцна ЕшаI-ЯхIу 
пайхамарехула: «Шена цхьа а пайда ца бахьан волу дела хьан 
вийр ву лалийна воьттинчу цӀунах?» (Еш. 44:10).

АхIарона лалийначу деших старгIа йинчу метте юха а 
дирзина, Исраилан масаллина тIехь цхьалхадоккхур вай. 
АхIарона а, дерриге халкъо а дашо старгIа, уьш Мисарара 
арабаьхна Волчу, ЯхIуван васт долуш санна, тIеэцна. «ШолгӀачу 
дийнахь, хьалххе хьала а гӀевттина, дийнаташ дагоран а, бертан 
а сагӀанаш дехира цара. Юха, яа а, мала а охьа а хевшина, шайн 
самукъадаккха хьалагӀевттира уьш» (Ара. 32:6).

ШолгIачу дийнахь уьш Делан ломан кIажжехь лаьттачу 

шайн динан тобанан цIийне гуламе бахара. Цара ЯхIуван 
безамах а, сийлаллах а лаьцна дуьйцура. Цара сагIанаш 
дахьара, иллеш а олура, кхайкхамаш а бора. Церан ЯхIувас, 
церан дегнашна тамехь долу дахьийтар деллера, иза 
церан лаамашца догIуш долу дела. Цул тIаьхьа уьш яа а, 
мала охьахийшира, тIаккха ловза хьалагIиттира. Церан 
ловзар шайн дилханна там хиларца дара. Муса уьш болчу 
охьавуссучу ханна, уьш кхоччуш хецабелла бара (Ара. 32:25).

Цу сценарино вайна цӀу-динах тешаран ораме хьовса 
магадо. Иза бунт ю, тIаккха и Делан Дашо тIечIагIдеш а ду: 
«...шен лааме а ваьлла, дуьхьалвалар цӀу-динах тешар санна 
ду» (Шам. 15:23).

Мисархоша цхьацца хIума а йой, цунна цIе туьллура, 
ткъа цо, церан деган кIоргенехь хууш ма-хиллара, 
Кхоллархочун лаамна дуьхьалболу лаамаш кхочушбора. 
(Дерриге адамашна юьхьенца дуьйна Цуьнан лаам бевза. 
ПахIала яздо: «Харцонаш а лелош, билггал долу бакъдерг 
къайладоккхуш болчу нехан Ӏесаллина а, харцдолчунна а тӀе 
стигалшкара Делан оьгӀазло гучуйоккхуш ю. Иза иштта ду, 
хӀунда аьлча Делах лаьцна хаа тарлуш дерг массарна а хууш 
ма ду, Дала Ша иза царна хаийтина дела» (Рим. 1:18, 19)).

Мисар-махкара арабевлла болу исраилхой, тиекъархойх 
кIезиг долчуьнца къасталуш бара, делахь а вай хIетте 
а цхьадолу тIетохар дан деза. Исраилхошна ЯхIува цIе 
евзинера, тIаккха хIинца шайна тIехь Цуьнан ницкъ 
хьакхабалар а зийнера. Нагахь царна шайн гIаттаме некъаш 
а дитина, Везачу Элан некъаш тIеэца ца лууш хилча, царна 
шайн сий тедарна а, шайн хьар малдарна а тоьлла кеп — 
иза, церан лаамаш могуьйтун долу, ЯхIуван васт кхоллар ю. 
Манипуляциш оццул юткъа а, исбаьхьа а йина хиларна, уьш 
йинчу адамаша, шаьш лелийначух отчет ца лора. 

ПахIала Коринтерчу динан тобане дIахьедо:

Амма со кхоьру, шен хӀилланца лаьхьано Ӏехийна йолу 
Хьава санна, Дала леррина Къобалвинчунна догцӀена а, 
даггара а тешаме хиларх мухха а шун хьекъалш ледийр 
дуй те аьлла. ХӀунда аьлча аша самукъадаларца тӀеоьцу 
оха шуна хьехнарг а воцуш, кхин Ӏийса шайна хьоьхуш 
верг. Иштта, тхоьгара схьаэцначу Синах а, хазачу кхоах а 
тера доццушехь, кхин тайпана долу са а, хаза кхаъ а атта 
тӀеоьцу аша. (2 Коринтхошка 11:3, 4)

Cуна тамехь хета Contemporary English Version (Вайн 
заманан ингалсан верси) гочдарера йоьалгIа байтан 
интерпретаци: «Оха шуна Iийсах лаьцна дийцина, тIаккха 
аша Деза Са тIе а эцна, тхан хьехам тIелаьцна. Амма аша 
цхьаболчарна кхечу Iийсах лаьцна кхайкхамаш бан магийна. 
ХIинца шу кхин дух тIеэца а, кхин хьехам тIелаца а кийча ду».

Нагахь вай, Делан олаллина дуьхьало еш долчу, кху 
дуьненах тардала лууш делахь, хIета вай хаа а хууш, ваьшна 
вешан дерриге духахьараллашна а, лаамашна а тӀаьхьара 
аларш деш волу «вешан Iийса» кхолла кхерам болуш ду. 
Ваьш цунах кхеташ а доцуш, вай цхьа хьанех аьлларг деш 
волу, Дела кхолла кхерам болуш ду! Цу чохь къайладаьлла 
гуш долу харцдерг а доцуш, ткъа чIогIа дуткъа Iехор ду.

Тиларехь дехаш а долуш, вай ваьш ишттачу дешнашца 
тедо – «Iийса сан ДоттагI» я «Далла сан дог девза». Иза 
бакъду, Далла вайн дегнаш, ур-атталла вайна ваьшна чул 
а гIолехь девза. Амма дукха хьолахь вай, Цуьнан весетана 
дуьхьалдаьлла дерг бакъдархьама, олу иштта. Ма-дарра 
аьлча, цуьнан вай бунтахой хиларан маьIна ду. Вайн багано 
Цуьнан хIинца а сий до, амма вайн Везачу Элана хьалха болу 
кхерам адамийн весеташкара араболу. «Хьалдолчу Эло 

элира: «ХӀара халкъ баганца Суна тӀекхочу, маттаца Со лору 
цо, амма церан дегнаш Суна дукха генахь ду. Суна хьалха 
болу ларам адамаша Ӏамийна долу парз бен дац» (Еш. 29:13).

Вай Делан Дош а Цуьнан весеташ а, адамийн культуро 
кепаялийначу, вешан ойлаяран фильтрехула чекхдоху. Вайн 
Делан сийлаллех долу суртхIоттар адамийн доза тоьхначу 
кхетарца кхоллалуш ду, ткъа Цуьнан дийначу Дашехула лам 
тIехь гайтинчу, Цуьнан билггал бакъдолчуьнца а доцуш.

ДИНАН ТОБАНЕХЬ АДАМИЙН ШИНА КАТЕГОРИНА 
ЮКЪАРА КIОРШАМЕ КОНТРАСТ

Масех масала дало магадейша суна. Цкъа цхьа зуда, 
соьга телефон а тоьхна, ша шен динан тобанерчу стагаца 
безаман зIе йолуш хиларна къера хилира. Цуьнан майра 
керста дин долуш вацара, цо иза даим а емалйора цуьнан 
тешарна тIехула. Кхечу дешнашца, иза цунна тIаьхьаваьлла 
лелаш вара.

Цхьана ханна цу зудчо а, цу стага а шайн дегIаца йолу 
юкъаметтигаш совцийнера. Ткъа цуьнан «доттагIаша-
керстанаша» майрачуьнца дIаса а къаьстина, оцу, и езаш 
волчу, дикачу керстане маре яхар хьехнера цунна, «машаре 
иза Везачу Эло кхайкхина» дела. Сан хаттар: муьлхачу 
«Iийсана» гIуллакхдеш бу цуьнан доттагIий? Дера хIета, 
Дена аьтту агIор хиъна Iаш Волчунна-м бац. Церан Делан 
васт, дIасакъестаршкахь бехделлачу, юкъаралло кхоьллина 
ду. Дукхахдолчу дIасакъаьстинчу адамаша и дIасакъастар 
юхьенца дуьйна Iалашо йолуш ца дина. Царна, шаьш шайна 
дезаран бухана тIедоьгIна долу, ирсен дахар дезара. Цара шайн 
партнерашца барт беш дина долу весет, церан шайн ирсана 
новкъарло ца ечу хенахь бен, ницкъ болуш ца хуьлу царна.

Зудчо шен хьолан хьокъехь соьга хьехар дар дийхира. 

Цунна, ма-дарра аьлча, ша шена дагадеанарг чаккхенга 
далорхьама, лидерера бакъо яккха бен ца лаьара. 
Морально и цуьнан майра ямартхо вацара. Ас цуьнга, 
Далла дIасакъастар ца деза, элира, дIасакъастаро ши адам 
хIаллакдо дела а, гIело ярх дуза дела а (Мал. 2:16, Вайн 
заманан гочдар). Керлачу Весетаца догIуш, Везачу Эло 
зудчунна майрачуьнца дIаса цакъастар тIедуьллу, ткъа 
нагахь иза дIасакъастахь, марехь йоцуш йиса еза (хь. 1 Ко. 
7:10, 11). Зудчо леррина ладуьйгIира соьга, делахь а тIаьхьа 
суна, иза хIетте а майрачуьнца дIаса а къаьстина, кхечуьнга 
маре яханийла хиира. Хила тарло, иза ирсе ю, амма иштта 
шаьш хаалуш бара ломан кIажжехь болу нах а, уьш болчу 
Муса охьаваллалц!

Суна, Делах кхоьруш болу зударий, шайн Делан дог 
хиларна, ийманехь боцчу шайн майранашца бракехь 
буьсуш хилла, дукха масалш девза. Цара дахарера деккъа 
там хилар ца лоьхура, ткъа гIуллакхдан лаьара. ЖамIехь, 
шайн зударшка а хьоьжуш, дуккха а болу майранаш дохко 
а бевлла, Везачу Элана тIебаьхкина. Сан тIетохийла ду, 
цхьаберш зударша царна тIера дуккха а шерийн дохалла 
доIанаш деш хиларна а, уьш царна дикаллин масалш 
хиларан бахьанина бен, кIелхьара ца бевллера.

Кхоччуш кхин хьал нисделлера, шен дахар Далла 
дIадиллина йолчу, кхечу цхьана зудчун дахарехь. Зуда-
мараллин масех шо дIадаьллачул тIаьхьа, цо, шен майра 
гомосексуализмхо хилар къастийра. Цул тIаьхьа итт шаран 
дохалла цуьнан дахар ирча Iаламат хилар дагадоуьйтура цунна. 
Цкъа майра сексуальни амал дайарна тIехула лаьцна вара. 
Воккхахволчу кIантана телефонехула да лаьцна вуйла хиънера.

Зудчо ца соццуш шен майрачунна тIера доIанаш дора. 
Хьал кхоччуш ца лалун хилла дIахIоьттича, цо Деле ша 

дIасакъаста я ма къаста, аьлла, хаьттира. Везачу Эло жоп 
делира: «Хьан дерриге а библейски бух берг ду цуьнца 
дIасакъастарна, тIаккха нагахь санна ахьа и дахь, Ас 
декъалйийр ю хьо. Амма ахьа дIа а ца йоьдуш цунна тIера 
доIанаш дарца къийсам латтабахь, Ас иза паргIатвоккхур 
ву, тIаккха хьо шозза дукха декъалйина хир ю». (Везачу 
Эло даим ца олу иштта зуда-мараллин ямартлонийн 
хиламашкахь.) Цунна йиса а йисина, къийсам латтор гIолехь 
хийтира, цу гIуллакхна хан йийзира. ЖамIехь цуьнан майра 
исбаьхьачу кепара паргIатваьккхина вара, тIаккха тахханалц 
а хIинца пхийтта шаран дохалла цу маьршонехь ву иза. 
ХIинца иза, адамашка безамах а, къинхетамах а вуьзна волу, 
динан тобанан воккхахволу Iуналхо ву. Аса и волчу динан 
тобанехь кхайкхамаш бинера, тIаккха сан ала деза, цуьнан 
зуда — суна сайн дерриге дахарехь дуьхьалкхетначарех 
уггаре а тоьллачу Делан гIуллакхдархойх цхьаъ ю.

Муьлханиг яра оцу зударех лам тIехь а хилла, 
хийцаелларг?  Важа, Дезачу Йозанаша цуьнга Делан 
лаамах лаьцна къаьстташ боххушехь — майрачух дIа ма 
гIо, Iийса цунна маьршо яла хьуьнар долуш хиларх а ца 
тешна, майрачуьнца дIасакъаьстинарггий? Вукхуьнан 
чIогIа библейски бух бара дIасакъастарна, амма цунна шен 
бакъонах пайда эца а ца лиъна, шен майрачун дахарна 
тIера къийсам латтор гIолехь хийтира. Iийсас, лаьтта а веана, 
вайна тIера валархьама, ерриге Шен бакъонаш охьаехкира! 
Муьлханиг яра цу шина зудчух Далла гергахь? Стенна? 
ШолгIаниг юкъарло йоцуш Делан лам тIехь хиллера!

Ийманехь волчун дахарехь ши хIума хуьлийла ду: цо 
шен дахар Iийсан вастаца догIуш дIахIоттадо, Веза Эла а 
волуш аьллачу, Делан Дашана ша хийцавар а магош, я цо 
ша Iийса шена кIел валаво, шен деган лаамашна кIел. Нагахь 

хьо лома хьалавалахь, хьо хийцалур ву. Нагахь хьо, АхIарон 
санна, кIажжехь висахь, хьан Делах лаьцна долу суртхIоттар 
хийцалур ду. 

Муса, шовзткъа дийнахь Делаца хиллачуьра, лам тIера 
охьавоьссича, иза кхин стаг вара, цуьнан юьхь къегаш 
яра. «Карахь бартбаран ши экъа а йолуш, Синай-лам тӀера 
чувуссучу хенахь, Мусана ца хаьара шен юьхь серлаяьлла 
хилар, Дала цуьнца къамел дина дела» (Ара. 34:29).

Шен майрачунна тIера къийсам латтийначу зудчунна, 
ша Везачу Элана хьалха меланна цIена ю ца хаьа. ХIоразза 
а, аса цуьнца къамел дечу хенахь, суна Дала иза тIаьхь-
тIаьхьа алсам хуьйцуш хилар го. Цунна шех серло йолуш 
хилар хаа а цало. Иза боккъал а цIоналлехь лелачу массарна 
а догIуш ду. Дезачу Йозанаша ма-бохху, «Зовкх ду Цунна 
тӀебирзинчаьргахь, уьш серлабуьйлу» (Заб. 33:6). Шен хьажар 
Цуьнга хьажо хьуьнар дерг, иза Мисар-махкара схьаэцначу 
деган лаамех паргIатваьлларг ву. Ишттачу стеган цхьа лаам 
бен бац — сийлаллин Дела вовзар.

Иштта, вай ваьшка цхьа лараме хаттар дан деза: вай 
стигалшкахь Дена аьтту агIор хиъна Iаш Волчу, Iийсана 
гIуллакх деш ду, я вай вешан юкъаралло некъийн а, лаамийн 
а васт кхоьллинчу, кхечунна гIуллакх деш ду? 

Вай берриге вешан лаамаш  
ЖIарана муьтӀахьбан беза.

Дерриг а вай хIинццалц дийцаре диллинарг, — иза 
хьаьжжина бохучу дешан дешхьалхе бен дац. Уэбстеран 
дошамо цунна хIара билгалдаккхар ло: «амалшкахь а, 
ойланашкахь а я Iедалан кепашкахь а цхьаьнадарна 
тIекхиар». Делан Дашо боху: «ХӀокху дуьненан ойланашца 
ма лелалаш, амма шайн хьекъал, метта а даладайтина, Деле 
карладаккхийта» (Рим. 12:2).

Деза Са вайга хIун ала лууш ду, гIоли кхетархьама, 
оригинале доьрзур вай. Хьаьжжина боху дош 
билгалдаккхархьама грекахойн маттахь алсамо чухоамечу 
сускематизо бохучу дашах пайда эцна. Стронган 
дошамо иза кху кепара билгалдоккху: «изза амалш 
кхечу дешнашца тIеэцар, оццу шаблонна кIелдогIуш 
дIахIиттар (дехьадоккхучу маьIнехь)». Вайнан дошамо 
хIара билгалдаккхар ло: «цхьа-муьлхха а предметан кеп 
я го кхечуьнца богIуш балор». Шина а дошамехь цхьа-

хIуъа а дерг цхьана кхечуьнца догIуш долчу кхолладаларан 
дагадеанчунна кIел сиз хьокхуш ду.

АхIарона, шена деанчу деших, старгIин куц «далийна». 
ТIехула деш дерг чоьхьарчу долуш долчун сурт охьар бен 
дац. Цуьнан са Мисар-мехкан Iаткъаман кIел кхолладелла 
дара, цунах иза ган а гуш, кIелхьаваьлла вацара, тIаккха 
цунна чохь дерг, эххар а арахьа даьллера. Иза мисархошка 
хьаьжжина вара, тIаккха, вай хьалхабогIучу коьртехь 
къастийна ма-хиллара, иза, кхоччуш гуш ду, Муса санна, 
хийцавала а, Делан исбаьхьачу гергахьхиларе ван а лууш 
вацара. ТIаккха халкъ АхIаронан масалина тIаьхьахIоьттира. 
Дала царах лаьцна аьлла:

Мисар-махкахь йолуш ша долийна долу нахаца лелар ца 
дитира цо. Иза къона йолчу хенахь божарий буьйшура 
цуьнца, цуьнан куьг тохаза йолу накхойн юьхьигаш 
Ӏуьйдура цара, шайн хьайна хилар цунна тӀе а дассадора. 
(Яхьазкхиал 23:8)

Дошамашца догIуш, хьар бохучу дешан термера лаам 
боху маьIна ду. Делан Йозанийн ингалсан матте гочдаро 
кIел сиз хьокху цу маьӀнина: «тIаккха шайн къилахь болу 
лаамаш тIеIенабора цунна». Лаам — иза дерриге адамийн 
меттахдоху ницкъ бу. Вай даим а цуьнца догIуш хир ду.

ЛААМАШ А, ДОГ-ОЙЛАНАШ А ЦХЬАЪ ДАЦ 
Лаамаш а, дог-ойланаш а — кхоччуш башхалла йолу 

хIуманаш ду, дуккха берш уьш изза маьIна долуш хиларх 
тешаш боллушехь. Шун чIогIа дика а, Далла тамехь йолу 
а дог-ойланаш хуьлийла ду, амма уьш шун даггара болчу 
лаамашца цхьаьнабогIуш ца хила мега. Цхьадолчу адамаша, 
шаьш кху дуьненан Iаткъаман кIелара ара а девлла, кхоччуш 



  93  

ДОГ-ОЙЛА Я ЛААММИЙ?

Делехьа дерза лууш ду, бохура соьга, амма хIинццалц цара 
иза ца дина. ДуьххьалдIа церан дог-ойланаш даггара болчу 
лаамашца йогIуш яц. Якъуба аьлла ма-хиллара, «Амма 
хӀора а шен харц лаамаша зуьйш ву, цара иза, Ӏеха а вой, 
дӀалоцу» (Якъ. 1:14). Лаам — иза, адамо, цуьнан дог-ойланаш 
меланна дика хиларх доьзна доцуш, хоржуш болу, некъ бу. 
Билггал цундела кхин дIа боху Якъуба: «Шаьш Ӏеха ма дайта, 
сан хьомсара вежарий» (Якъ. 1:16). (Дера, лаам бохучу 
дешан бакъхьара маьIанаш а ду, амма вайн хиламехь, вай 
харцхьарачуьнга бен хьовсур дац.)

Дала а доцуш, амма комедианто бен, олийла дацара: 
«Йилбазо дайтира соьга иза». Йилбазе ийманехь волчуьнга 
цхьа-хIуъа а дайталур дац. Иза зер бен хьуьнар долуш дац, 
амма лууш доцчуьнца цхьана хIуманца зийна хуьлийла 
дац. Нагахь ийманехь болчарна кокаинан барам я ЛСД 
дIахьединийхьара, цара иза, цхьа а секундана ойлакарчар 
доцуш, сихха карстадийр дара, царна и боьха хӀума ца оьшу 
дела, кхузара догIу, кху агIонгахь зер царна кхерам болуш дац. 
ХIетте а дуккха а болчу ийманехь болчара, исраилхошка терра, 
уьш хIинца а кIелхьарбевлла боцчу хенахь, адамийн системо 
Iамийта тIебоьгIна болу, лаамаш ца битина. Билггал цундела 
уьш цара дIатесна доцчу хIуманашна тIехь зерашна кIелтеIа.

Вай вешан лаамаш ЖIарана муьтӀахьбан беза. «Амма шаьш 
Дала леррина къобалвинчу Ӏийсан болчара шайн хьарам 
лаамаш, шайн боьхачу ойланашца, жӀарах дӀатоьхна» (Гал. 
5:24). Дала вайн метта цхьа а хIума дийр дац, вай массо а 
хIума ваьш дан деза. Вай Цуьнан ниIмат доцуш ларор дац, 
амма делахь а гIуллакх хIетте а вайна тIехь ду! Вай, ЖIаре 
бехкина боцчу, муьлххачу а харцхьарчу лаамашца зийна 
хуьлийла ду. Кху дуьненан законашца лела лаам битанза, вай 
атта дуьнен чу охьашаршийла ду, иза исраилхошца хилла ма-

хиллара. Билггал цундела къера хуьлу ПахIал: «Суна-м ца лаьа 
цхьана а хӀуманна тӀехь дозалла дан, вайн Везачу Элан, Дала 
леррина къобалвинчу Ӏийсан, жӀарах дӀатохаран тӀехь бен! И 
жӀара бахьана долуш хӀара дуьне суна дӀадаьллера, ткъа со а 
кху дуьненна дӀаваьллера» (Гал. 6:14).

Цкъа, Калифорнерчу динан тобанехь дохкодовларх 
лаьцна болчу кхайкхамал тIаьхьа, Iуналхочо со делкъе ян 
чу а кхайкхина, шен юьхьша тоьшаллица дагавелира соьца. 
КIелхьарвалар тIеэцарца, цо, ша хьалха воьхкуш хилла долу 
дуккха къинош, дацаре дира. Делахь а цуьнга дийнахь 
шишша пачка сигареташ озар ца дитаделира. Цо соьга 
элира: «Джон, cо Дезачу Йозанашкахь ма бохху, сигарет 
озарх кIелхьарвалархьама, дерриг а дан гIиртира. Ас доIанаш 
а дора, марханаш а кхобура, Дош даре а дора, кхечара 
сайна тIера доIанаш дар а доьхура. Тхо долчу богIуш болчу 
кхайкхам бочара сцена йолчохь доIа дар доьхучу хенахь, 
со даим а доIа дан араволура. Со сайн даггара даре а деш, 
кIелхьардовларх лаьцна доIа дар доьхуш вара цаьрга. Иштта 
кхин дIа а шина шарахь дIадахара».

Цкъа, къийсам латторан ши шо дIадаьллачул тIаьхьа, 
динан тобанехь хаза кхаъ кхайкхоран цхьана гуламехь цу 
стага шеца доттагI валийнера. ДоттагIа кIелхьарваьлла 
вацара, иза а иштта цигаьркана тӀевирзинарг вара, 
цо а дийнахь шишша пачка узура. Цу суьйранна цо 
дохкодовларна тIекхайкхарна хетарг элира, тIаккха 
кхайкхамча цунна тIера доIа деш волуш, цунна исбаьхьа 
кIелхьарвалар хилира, иза цу сохьта оцу марздаларх 
паргIатвелира.

Динан тобанан куьйгалхочо кхин дIа бохура: «Джон, со 
воккхавера сайн доттагIчуx тIакккха оццу хенахь дог доьхна 
а вара. Аса доттагIа цIа ваха новкъа а ваьккхина, цуьнан 

кIелхьарваларан хьокъехь сайн даггара воккхавер гайтира. 
ТIаккха ас цIа а веана, Деле элира, ма чIогIа дог доьхна 
ву со, аьлла. Со сайн чоьнна чохь хиъна Iаш а волуш, дог 
далхош вара Цуьнга, иштта а бохуш: „Веза Эла, ас доIанаш а 
дора, марханаш а кхобура, ерриге динан тобанна хьалха а, 
тхо долчу вогIуш волчу хIорра а динан гIуллакхдархочунна 
а хьалха муьтIахь а хуьлура, ткъа Ахь со хIетте а паргIат 
цаваьккхира. Тахана ас сайн доттагI валийнера, тIаккха 
Ахьа иза сихха кIелхьара а ваьккхира, сигаретех паргIат а 
ваьккхира. Ахь со хIинццалц паргIат стенна ца ваьккхина те?“»

ТIаккха цо соьга схьахаийтира: «Джон, ас и аьллачу 
хенахь, Дала соьга жоп делира, тIаккха сан Иза, хьо 
санна, хозийла дара. Суна ца хаьа, сайна Иза муха хезира, 
чоьхьарчу я арахьарчу хазарца, амма со тешна ву, иза И вара. 
Аса: „Дела, Ахь со сигаретех паргIат стенна ца ваьккхина?“, 
—аьлла, мохь тоьхначу хенахь, суна Цо соьга чIоггIа олуш 
хезира: „Хьуна хIинца а уьш еза дела!“»

Динан тобанан куьйгалхочо иштта чекхдаьккхира шен 
дийцар: «Аса, цу муьрехь куьйга лаьцна йолчу сигарете а 
хьаьжна, юьстах йиллира иза. ХIетахь дуьйна со царех кхин 
хьакхалуш а вац!»

Шина шарахь сов Iуналхочо шега а, гонаха болчаьрга а 
мел чIогIа лаьа цунна паргIатвала, бохуш дуьйцура, тIаккха 
хIетте а иза цуьнан даггара болу лаам ца хилла, иза дог-
ойла бен ца хилла. Цундела иза, цуьнан дешнашца кхел 
йича, цунна ца лууш долчунна, иштта чIогIа тIеийзавора. 
ТIаккха Дала цуьнан ма-барра болу лаамаш гучубехира. Иза 
царна дохко ма-велли а, шен вон марздалар ЖIаран кIажже 
диллича а, Делан ниIмато кхоччуш а вина, паргIатваьккхира 
иза. Цуьнан паргIатвалар цунна а, Далла а юкахь вовшардам 
хиларан бахьанина хилла.

ХIара масала юкъарло йоцуш исраилхошна санна, иштта, 
тахана динан тобанехь долчу, дерриге а адамийн хьажаршна 
а, марздаларшна а догIуш ду. Дагадаийта: Исраил — иза 
Динан тобанан васт кхуллург ду. Дала аьлла, исраилхой 
мисархошца нахаца лелачуьра совцуш бацара, «уьш цаьрца 
къоналлехь дIабуьйшуш хилла дела а, шайн хьайнахиларна 
там беш хиларна а». Адамашка дерриг а шира дерг 
Iаддиталур дара, амма и дан ца лиира.

КХУ ДУЬНЕНАН ЛААМ
Мисар-махкара арабевллачу массарех а, Муса цу мехкан 

юкъараллин а, политикин а дахарца шен дахар чIогIа дозуш 
волу, цхьаъ бен воцург вара. Иза пирIунан цIахь хьалакхиъна 
а, мисархойн хьекъалаллина Iемина а вара, берриге цуьнан 
доттагIой мисархой бара. Бисина цуьнан тайпана нах Мисар-
махкахь бехаш хиллехь а, хIетте а дIакъаьстина а болуш, 
шайн диаспорехь лелара. Мисархойн юкъаралло царна къиза 
гӀело йора, Муса цу хенахь цуьнан хьолех а, хьекъалаллах 
а стоьмаш бууш вара. Церан Мусас пайда оьцуш йолу 
бакъонаш а, гIоли дерг а дацара. Цундела нагахь цунна 
Мисар-махкаца вовшахкъаста чолхе ду бохуш верг мила 
хиллехь, ишттачу нахах хьалхарниг Муса хила везара. ХIетте а 
дог малдалар а деана, цкъа а дIадаьллачуьнга сатийсар даг ца 
деара цуьнан, оццу хенахь Исраилан кхечу кIентийн кест-кеста 
Мисар-махка юхаберза болу лаам кхоллалора.

Тахана вай Голливудера а, профессиональни спортера а, 
политикера а арабевллачарна, я светски системица чIогIа 
йозуш йолчу муьлххачу а агIонашна, ЖIарах лаьцна долчу 
дахьийтаран иралла мелла а дIашардан гIерта. Царна вай 
духадийлар а до, дуьненан марздаларшна я некъашна 
бехказдийларш а карадо. Вай деш дерг царна бохамна а 

бен ца доьду, амма цхьана а пайденна долчунна ца хуьлу. 
Вай адамашна Хаза кхаъ мелла а «кIеда» кхайкхийча, и 
дарца вай царна Везачу Элан лома боьду некъ къовлу. Цара 
керстанийн дахар чIогIачу энтузиазмаца доладо, ткъа хилаза 
ца долучу хьалхалерчу дахаре юхадерзарца чекхдоккху. Ур-
атталла уьш кхоччуш дуьнен чу юха цаберзахь а, цара шайна, 
Дена аьтту агIор хиъна Iаш Волчуьнца цхьа а юкъаралле 
хIума доцу, «Iийса» кхуллу. Адамийн кIелхьардовлар даре 
дойла а, Дела вовза лаам гойтийла а ду, амма и дерриг а, 
уьш юха дуьнен чу тIеийзочу чоьхьарчу меттаххьерашца 
дуьхьал догIуш хир ду. Уьш, кху дуьненца хьаьжжина 
хуьлучу, динан ийманехь берш хуьлий хийцало.

Исраилхоша Дела вовза а, Цуьнца даха а лаам балхабора. 
Шуна хьалхабогIучу кортошкара дагадогIуш ма-хиллара, Везачу 
Эло, халкъана лома тIехь Шен сийлалла гайтарал хьалха, 
Мусана, Ша адамаш Ша волчу схьадалийна хиларх, царна хаам 
барна омра динера, тIаккха, нагахь уьш Цуьнан озе ладугIуш а, 
Цуьнан весет лардеш а хилахь, Цо царех динан дайн пачхьалкх 
йийр ю, аьлла. Мусас лам тIера охьа а воьссина, Делан 
билламаш схьахьебира. Церан жоп иштта дара:

Юха а веана, къаной а гулбина, Везачу Эло шена тӀе 
диллинарг цаьрга дӀаэлира Мусас. Дерриг а халкъо, 
цхьа барт а хилла, элира: «Везачу Эло бохург дерриг а 
кхочушдийр ду оха». Халкъо аьлла дешнаш Везачу Эле 
хаийтира Мусас. (Арадаккхар 19:7, 8)

Церан жоп даггара дара, делахь а вайна, цул тIаьхьа 
хIун хилира, хаьа. Уьш юхабевлира, тIаккха Делан сийлалла 
церан дегнашкахь а, хьекъалшкахь а хийцаделира. Цара 
шайн дог-ойланаш бен ца гайтинера, ткъа, хьалхалерра 
бисина а, шайна чохь Мисар-махко хьалхара меттиг 

дIалоцуш болу а, даггара лаамаш бацара. Церан лаамаша 
царна Везачу Элана гергабахка новкъарло йора.

ДИНАН ТОБАНЕХЬ ИЙМАНЕХЬ БОЛЧИЙН  
ШИНА КЕПАН ВАСТ 

Мусан санна, мисархойн юкъараллица оццул йуькъа 
зIенаш йоцу исраилхой, Мисар-махка юха стенна ийзабора 
те? Кху дуьненца чIоггIа вихкина верг, долччул кIезиг цунах 
воьзна стенна вара?

Башхаллах кхетархьама, вай шина масалан талларца 
мукъа хир дац. Вайна хIинцалера динан тоба шина группанах 
лаьтташ юйла гур ду — Мусах тера болчех, шолгIаниг — 
исраилхошца дустар дан мегар дерш а. Вай, тахана дуккха 
болу ийманехь берш дуьнен чу юха стенна гIерта, оццу 
хенахь кхин берш, оцу системица алсамо чIогIа боьзна 
боллушехь, кхин юхаберза ца лууш хиларх, кхетар ду.

БIешерийн дохалла исраилхой мисархойн гӀелоечарех 
паргIатдахар доьхуш доIанаш деш бара. Уьш сатийсинчу 
лаьттах сахьийзаш бара. ТIаккха эххар а Дала царна 
паргIатдохург велина — Муса. Везачу Эло аьлла: «ТӀевахана, 
иза мисархойн Ӏазапах кӀелхьара а даьккхина, цу махкара 
арадоккхур ду Ас. Дикачу а, боккхачу а, шуьрех а, мазах а 
дуьзначу токхечу, канаӀанхойн а, хьетахойн а, эмархойн а, 
перезахойн а, хьаьвихойн а, явсайхойн а махка дӀадуьгур ду 
Ас Сайн халкъ» (Ара. 3:8). ТIаккха Дала, пирIун Цуьнан халкъ 
дIахеца тешорхьама, дешнаш а, билгалонаш а елира цунна.

Делан дешнаш пирIуне дIадалархьама, Муса эккхийначул 
тIаьхьа шовзткъа шо дIадаьлча Мисар-махка дуьххьара 
юхавеанера. Амма цо цкъа хьалха шен тайпанан нах болчу 
а вахана, Делан паргIатдахаран Iалашонах лаьцна хаам 
бира цаьрга. Дезачу Йозанашкахь, цара и керланиг тIе муха 

эцна, яздеш ду: «Халкъ тийшира. Исраилхошна хиира, шайн 
баланаш а гина, Везачу Эло шайн гӀайгӀа бойла. Цунна хьалха 
гора а хӀиттина, суждана бахара уьш» (Ара. 4:31).

Сурт хIотталой шуьга шайна, мухачу синхаамаша 
дIалаьцна хилла уьш хIетахь? Доллучу дахарехь уьш леш 
хилла. Церан дайш а, дедайш а, ден дедайш а иштта леш 
хилла. ПаргIатдовларх а, шайн доларчу лаьттах а долу 
сатийсар деа бIешаран дохалла тIаьхьенгара тIаьхьенга 
багахула луш дара. (Дустар дарна, Цхьаьнакхетта Штаташ 
шиъ ах бIешарахь лаьтташ ю.) ТIаккха хIинца царна шайна 
хьалха шайн кIелхьардохург гуш ву.

 Церан даккхийдер вуно доккха дара. Халкъана Мусас 
муха Iаламаташ дора гора, цундела уьш цуьнан дешнех 
лууш тешара. Ас суртхIоттадо, уьш муха боьлхуш хилла 
а, мохьхьокхуш хилла а хиларан, иштта а бохуш: «Ма 
Iаламате хаам бу! Эххар а иза хилла даьлла! Дела вай 
паргIатдахархьама веана!» Уьш Делан сий дан а, хастамаш 
бан а буьйлабелира тIаккха эххар тIаьхьа Цунна хьалха охьа а 
таьIна, Iамалъеш дIахIиттира.

Мусас, шен халкъана юкъара ара а ваьлла, пирIун волчу 
а вахана, Везачу Элера изза дахьийтар дIакхайкхийра цунна 
хьалха. Цо Делан цIарх омра дира: «ДIахеца Сан халкъ». Амма 
пирIуно Делан халкъана охьатаIор чIагIдарца жоп делира. Цо, 
цара хIора денна дуккха ян езаш йолчу кибарчигашна деза ча, 
кхин ца дала буьра дира. ХIинца церан дийнахь болх а беш, 
ткъа буьйсанна ча гулдан дезара. Кибарчигийн дукхаллин 
барам царна лах ца бинера, ткъа царна ча далар сацийнера. 
Цу кепара, Делан паргIатонах лаьцна долчу дешо церан 
халонаш а, баланаш хьегар а чIагIдинера.

Исраилхойн терго тIаьхь-тIаьхьа хийцаяла йолаелира. 
Уьш Мусана реза цахилар гайта буьйлабелира: «Дитахь тхо 

паргIат, тIаккха пирIун волчу лелар а тоьар ду, ахь вайна 
воха дар бен ца хуьлуьйту». Уьш, Мусас царна дуьххьара 
паргIатдахарх лаьцна хаам беанчу хенахь, масех де хьалха 
Далла Iамалъеш хилла долу, изза адамаш дара.

Дала уьш эххар а Мисар-махкара арабаьхча, пирIунан 
дог юха а дарделира. Цо исраилхойн лорраха шен 
тIемалой а, тоьлла гIудалкхаш а яхийтира. Шайна тIекхуьуш 
дийнна эскар хилар а, цхьаннххьа дIадовдийла цахилар 
а гина (хьалха ЦIен хIорд бу), уьш юха а хамталлаш ян 
буьйлабелира: «ХӀара хир ду ца бехира оха хьоьга вай 
Мисарахь долуш? „Дитахьа, дацийтахьа тхо мисархошна“, 
– ца бехира оха? Мисархойн лоллехь хилар гӀоле дара-кх 
тхуна, яьссачу арахь лечул» (Ара. 14:12).

«Лоллехь хилар гӀоле дара-кх тхуна». Ма-дарра аьлча 
цара бохург хIара дара: «Оха, ахьа, Дала иза дар тIедуьллу, 
бохуш дерг, стенна дан деза, и дича тхуна воха бен хуьлий 
дIахIуттуш ца хилча? Тхан хьал чолхе хилар бен ца хилла, 
ткъа гIоли ца хилла». Дукха сиха шайн хьалхалера дахар 
хIинцалерчуьнца дуста кхиссалора уьш. Халонаш гучу 
ма-евлли, цара сихонца юхадерзар доьхура. Церан шайн 
хьашташ Делан лаам кхочушбан лаарал лакхахь лаьттара. 
Царна, церан шайн хьаштех дуьзначу дахарехь, Делах хьогах 
хилар ма ца тоьара!

Дала хIорд дIасабийкъира, исраилхой, екъачу 
меттехула санна, цунах дехьабевлира, тIаккха царна шайна 
тIахьабевлларш хин буха бахар гира. Уьш юха а Цунах теша а 
тешна, Делан къинхетам хесто буьйлабелира хелхарш дарца 
а, хастамаш барца а. «АхӀаронан йишас, Делера болу хаам 
бечу Марема, шен жима вота схьаийцира. Цунна тӀаьххье, 
жима вотанаш схьа а эцна, баккхийберца, халхаршца 
арабевлира берриг а кхиболу зударий» (Ара. 15:20). Сурт 

хIотталой шуьга, хелха а буьйлуш, жима вотанаш етташ 
болчу, миллион зударийн? Ма хастам бар ду иза!

Исраилхой чIоггIа тешнера, тIаккха цхьана а хIумане уьш 
билггал бакъ новкъара бахалур бацара. Уьш, кхин цкъа 
а шайн Цуьнан къинхетамах шеко хирг хилар могуьйтург 
ца хилах, тешна бара! Амма царна шайн дог ца девзара: 
дог-ойланаш — хIаъ, евзара, даггара лаамаш — хIан-хIа. 
РогIера зер догIу, тIаккха исраилхошна юха а хамталлаш а 
еш, шайн тешна цахилар карадо. ХIинца кхо де дIадаьлча 
уьш леткъамаш бан буьлабелиа, хьостана чуьра хи мерза а 
доцуш, къаьхьа ду, бохуш (хь. Ара. 15:22-25). Церан ойланаш 
Мисар-махкахь церан хиллачунна, ткъа церан хIинца, Делан 
гIум-аренгахь, доцчунна тIе юхайирзира.

Кхин а масех де дIаделира, тIаккха исраилхой юург ца 
тоарна леткъамаш бан буьйлабелира: «Мисар-махкахь 
Везачу Эло тхо дайинехь гӀолехь дара» (хь. Ара. 16:1-4). Цара 
Цуьнан лааммна дуьхьал шайн леткъамашкахь Везачу Элан 
цIе хьехайо. Ма динан хьожа етталуш ду иза! Гой те шуна 
церан шалхалла?

Уьш кхин дIа а иштта лелара, церан хамталла 
кульминацига кхиъалц. Везачу Эло уьш Паран гIум аренга а 
балийна, Ша царна ваIда дина долчу лаьтте хьовсархьама, 
хIора гаранах цхьацца а волуш, шийтта баьчча вахийтар 
тIедиллира Мусана. Баьччанаш КанаIан махкахь шовткъа 
дийнахь Iийра, тIаккха царех иттаммо сингаттаме хаамаш 
беара: «Цу халкъана дуьхьалдовлалур дац вай, хӀунда аьлча 
иза вайл ницкъ болуш ду» (Лел. 13:32).

Шийттаннах цхьаъ, Килаб, хаддош бисинчарна 
дуьхьалваьлла воллушехь (Нунин ЮшаI цунах дIакхийтира), 
берриге гулбелларш вончу хаамех таса а белла, белха а, 
хамталлаш ян а хIиттира, тIаккха иза ерриге буьйсанна кхин 

дIа а хилира. «Массара а гӀовгӀанаш ехира, буьйса дӀаяллалц 
доьлхуш Ӏийра халкъ. Мусана а, АхӀаронна а реза бацара 
нах. Цара цу шинга бохура: «Мисар-махкахь я кху яьссачу 
арахь тхо деллехьара! Везачу Эло тӀамехь дайа далийна 
тхо кху махка? Тхан зударий а, бераш а мостагӀашна кхочур 
ду. Мисара юхадахча гӀолехь дацара вайна?» (Лел. 14:1-3). 
Цара, шайна тамехь доцчу хьелашца Iиттадалар хилча, даим 
а хамталлаш йора. Дерриге то ма-делли, уьш Цуьнан Дош 
лардан буьйлалора, шайна Иза оьшуш хиларан гар а деш. 
Нагахь муьтIахьхиларо цаьргара дегIана хала долу лелар 
тIедуьллуш хилча, исраилхой хамталлаш ян буьйлалора. 
«ГIолехь дацара ткъа тхуна» — кху дешнаша церан дегнийн 
даггара долу хьал гойту, «шун багара муха дер ду диканиг, 
шу шаьш зене нах хилча» (Мат. 12:34). Церан дахаран Iалашо, 
хьелаша охьатаIоран кIел аьллачу, дешнашкахь а, леларехь а 
къаьстташ гуш ю. Уьш шайн дуьхьа бехаш а, кхоччуш шайна 
тIегулбелла а бара, ткъа Делан дагна тIехь а доцуш.

КХИН ХIИЛЛА
Муса шен халкъах къасталуш вара. Пачхьалкхехь 

лаккхарчу хьоле тIекхиъча, цунна Мисар-мехкан дерриге 
диканел Делан халкъаца цхьаьна зераш лар гIолехь хийтира. 
Исраилхоша шайна халонаш ца хоржура. Мусан, царех 
къасталуш, адамна кху дуьненахь лууш мел долу хIума 
долуш вара, делахь а цо и дерриг а дIа а теттина «Дала 
леррина Къобалвинчун сийсазвар шена доккхаха хьал 
лерира Мусас Мисар-мехкан хазнел а. Иза шена лун долчу 
совгӀате хьоьжура» (Iеб. 11:26).

ГIело яр диц а дина, Исраилан халкъана Мисар-махка 
юхадерза лиира. Царна, шайн цигахь хилла долу, ткъа 
Делан зеран хенахь, кхузахь, яьссачу аренгахь, шайна тоьаш 

доцург бен, дага ца догIура. Мусас, мелхо а, шена халонаш 
хаьржира, «иза шена лун долчу совгӀате хьоьжу дела».

Стенна юкъадалийна ду те совгIат далар? Дала царна 
динчу, схьахьедарехь. Веза Эла исраилхошна диъ бIе шо 
хьалха дина долу ваIда кхочушдан дезаш вара. Иза царна 
сатийсина латта дала воллуш вара. (Иза исраилхойн 
гарашкара шийтта талламча латте хьовса бахале хьалха 
хиллера. Адамаш хIинца а и латта леха гIерташ дара.)

Везачу Эло Мусага элира:

Хьо а, ахьа Мисарара арадаьккхина халкъ а кхузара 
дӀагӀо. „Хьан тӀаьхьенашна лур ду Ас иза“, – бохуш, 
ИбрахӀимна а, Исхьакхана а, Якъубана а чӀагӀо йинчу 
лаьтта тӀе гӀо хӀинца. Ас хьуна хьалхадаьккхина Малик 
а дохуьйтур ду, канаӀанхой а, эмархой а, хьетахой 
а, перезахой а, хьаьвихой а, явсайхой а лохкур а бу. 
(Арадаккхар 33:1, 2)

Cатийсинарг кхочушхилар хIинца царна хьалха дара. Деа 
бIешарахь хийрачу махкахь лоллехь лаьттинчул тIаьхьа, 
церан баьччане цу хьолан шорто йолчу лаьтта довлар 
схьахьедеш дара. Амма кху схьахьедарехь кхин а цхьа хIума 
дара. Дала кхин дIа бохура: «Шуьрех а, мазах а дуьзначу 
токхечу лаьтта тӀе кхочур ду шу. Со шуьца вогӀур вац, 
новкъахь шу хӀаллак ца дархьама, хӀунда аьлча шун халкъ 
чӀогӀа аьрха ду» (Ара. 33:3).

Дала Мусага аьлла, вукхо ваха а вахана, исраилхой Цо лур 
ду аьллачу а, цара бIешерашкахь сатийсинчу, лаьтта балабе, 
иза тIаьхьалонна дитархьама. Дала ур-атталла маликех 
цхьаъ цаьрца цхьаьнадаьлла дахийта а ваIда динера, ткъа 
Ша цаьрца ца ваха сацам бира.

Цунна Мусас сихонца терго йира: «Нагахь Хьо-Хьо тхоьца 

вогӀур вацахь, тхо кхузара ара а ма дахахьа» (Ара. 33:15). 
Цуьнан жоьпехь жимма шеко я ойла хийцаялар дацара. 
Иза ойла ца еш, дуккха бегIийла дацарш дахьачу, декъачу 
лаьттахь вуьсур вара, Делан гергахь хилчхьана. Цунна, 
шортонехь кемсаш кхуьуш а, хин хьостанаш долу а, дуккха 
хаза цIенош долу а лаьттахь хилар ца оьшура, Делан гергахь 
хилар цигахь дацахь.

Со воккхавоь, исраилхошна Дела воцуш сатийсинчу лаьтта 
бовла аьтто бина ца хиларна. Цара даим а царна новкъахь 
дуьхьалнислучу халонашна хамталлаш йора, Мисар-махка 
юхадераран кхерамаш а туьйсуш; нагахь церан Дела воцуш 
Мисар-мохк хоржийла хиллехь, хIета долччул сиха, уьш 
там хиларца реза хир бара, шортонан латта хила, маликан 
тIедалар а долуш. Шайна совгIат, церан дегIана долччул дукха 
тоам беш дерг, лорура цара. (ХIара, хIинцалера адамаш дехаш 
дерг а ду — «ХIун хир ду сол гIоли?»)

Мусана Делан гергахь хилар доцу сатийсинарг хIумма 
а доцург дара. Везачу Элан ишттачу схьахьедаро дуккха а 
паргIате дахар далар хьахадойла делахь а, цо дIатеттира 
иза, цу сатийсарехь, цуьнан дог стенна детталуш ду, 
бохург, доцу дела. Долччул дукха Муса Дела вовза хьогах 
вара: «Ткъа нагахь Хьо суна резавелахь, Хьайн ойланаш 
хаийтахьа суна, Хьо суна вовзархьама а, Хьо суна кхидӀа 
резахилийтархьама а. Дагадаийтахьа хӀара къам Хьайн 
долахь долу халкъ хилар» (Ара. 33:13).

Цо ца доьхура латта а, бахам а, ларам а я кхин долу 
лаьттара мехала дерг. Иза, и дерриг а Мисар-махкахь хила 
а хилла, цара даггара там бар дохьуш цахиларх кхеттера. 
Мусас Делан гергахь хилар доцуш сатийсинчу лаьтта 
вахар тIе ца эцначул тIаьхьа, цуьнан дог тийжира: «Хьайн 
сийлаллин нур гайтахьа суна» (Ара. 33:18).

Мусас чIоггIа сацам тIеийцира. Иза цхьаъ бен доцчу 
совгIатна тIегIертара — Дела вовзарна. Дуьненан диканех 
юхаозавалар цо вуьшта Делан сийлаллин совгIатца дуста 
хьакъ долуш ца лорура. Билггал Мусас кху дуьненан дерриге 
диканаш дита сацам бина дела, иза, цигахь, лам тIехь, Далла 
герга вахавелира. Ткъа бисинчаьрга и цададелира: Мисар-
махкара лаамаш хIинца а царна чохь бара. Шайн дегнаш чохь 
цара шаьш кху дуьненах дIа цакъастийнера, тIаккха иза, цаьрга 
Делан дерг дуьненан долчух дIа цакъастадаларца чекхделира.

Нагахь хьо дуьне а, Дела юххера вовзар а лууш хилахь, 
хьан Цунах лаьцна долу суртхIоттар харцхьадер ду. 
Хьуна хIинца Дела а воцуш, ткъа кхин Iийса вевзар ву. 
Исраилхошна Делан паргIатдахар дезара, амма царна 
иштта, шаьш арадевллачу, махкахь хилла долу диканаш 
а дезара. Цундела цара «Мисар-махкахь долийна долу, 
шайн харцхьалелар ца дитнера». Исраилхой кху дуьненан 
долахь бара, Мисар-мехкан лаамаш царна чохь кхоллабелла 
бара, тIаккха, Дала Шен нуьцкъалчу куьйгаца уьш цигара 
арабаьхна боллушехь, цара Мисар-мохк шайна чуьра 
дIаэккхоран сацам тIе цаэцнера.

ДАХАРАН IАЛАШО
Чоьхьара бахьана а, дахаран Iалашо а — и яра Мусана 

а, Исраилан халкъана а юкъара къасторан фактор. Муса 
Деле дIагIертара, тIаккха Иза вовзархьама, цо муьлхха а 
мах лур бара. Исраилхоша шайна гIолехь дерг лоьхура. 
Нагахь Делан некъашца лелар гIолехь хилар гуш делхьара, 
цара даккхийдерца уьш тIеоьцур дара, амма иза иштта ца 
хиларна, уьш алсамо пайдехьа хетачо, тIеийзабора. Дела 
вовзаро вай даим а, ваьшна хила луун долчу, кхин а гIоличу 
дикане даладо, Дела — кхачаме Безам болу дела. Делахь а и 

хаар вайн дегIан хьекъална даим ца хуьлу гуш.
Мусана Дела Иза Дела хиларна везара, ткъа исраилхошна 

Дела, Цуьнан царна далийла долу дела везара. Нагахь Цо 
деш дерг, церан лаамашца цхьаьнадогIуш ца хилча, уьш 
шаьш алсам пайдехьа лоручунна тIегIерта буьйлалора. 
Исраилхойн хьежар кху дуьненан хьежарел а, Iалашонел а 
кIезиг къасталуш дара. Яхьъяс яздора: «ХӀара ду дуьнен чохь 
мел долу хӀума: къилахь болу лаамаш хилар, адамийн цхьана 
хӀуманна бӀаьрган хьагам хилар, адамаша шайн долчух а, 
шаьш динчух а куралла яр. Ткъа стигалахь волчу Дегара дац 
уьш – кху дуьненара ма ду и дерриге а» (1 Я. 2:16).

Дуьненахь болчара, церан синхаамна там беш берш а, 
саготта берш а лоьху я хьал чIагIдан гIо до. Билггал иштта 
бехаш бара исраилхой, тIаккха, Далла муьтIахьхиларо цу 
сохьта пайда балар ма-хьаххин, уьш баккхийберца Цунна 
муьтIахьхуьлура.

Мусас а, Исраила а тахана динан тоба хуьлуш йолу 
адамийн ши тоба гойту. Царна юкъарчу йоккхачу башхалло 
динан тобанехь къастош долу сиз хьокху, цхьана агIор 
даггара Делан Iамалъярхой бу, вукху агIор — Iийсах Олахо 
олуш, амма ма-дарра долчунна тIехь шайн дахарехь 
хьалхара меттиг шайна дIахьовзош берш бу.

ХIинца вай, Iийсас Керлачу Весетехь хIун аьллера, алсамо 
къаьстташ кхетийла ду:

ТӀаккха, нах а, Шен мурдаш а тӀе а кхайкхина, Цо элира 
цаьрга: «Соьца ван луург, шен „со“ бохург дӀа а теттина, 
шен баланийн мохьa тӀе а лаьцна, Суна тӀаьхьахӀотта веза. 
ХӀунда аьлча шен са кӀелхьардаккха лууш верг сих вер ву, 
амма Сан а, Делера болу хазачу кхоан а дуьхьа шен са 
дӀалучо иза кӀелхьардоккхур ду. (Марк 8:34, 35)

Вайн лаамийн а, хьайна хиларийн а чаккхенан далар, жIаро 
билгалдоккху. ЖIара схьаэцнарш, Дела — тешаме а, бакъахьара 
а, безам болу а Кхоллархо а, Веза Эла а хиларх теша. Царна, 
дерриг а дийна дерг Цуьнгара хуьлуш дуйла, ткъа дерриг а 
Цуьнца доцург, билггал бакъдолу дахар доцуш дуйла, хаьа.

Мусана дерриг а и доккха сурт гора, Исраилна ша бен 
ца гора. Муса, Дела веза вуйла, тIаккха Цунна гергаваро 
дуьненан хIуманах муьлххачу а гарехь кхоччуш дӀатасар 
тIедуьллуш хиларх, кхийтира. Иза, шен «со» бохург 
дIатасарца, ша Дела вовзарна тIекхуьург хиларх кхийтира. 
ПахIала а иштта хьалхахIоттадора шена и сурт, тIаккха вайна, 
цо шен дахаран Iалашо шина динан тобане вистхиларехь 
муха билгалйоккху, гойла ду:

Суна-м ца лаьа цхьана а хӀуманна тӀехь дозалла дан, вайн 
Везачу Элан, Дала леррина къобалвинчу Ӏийсан, жӀарах 
дӀатохаран тӀехь бен! И жӀара бахьана долуш хӀара дуьне 
суна дӀадаьллера, ткъа со а кху дуьненна дӀаваьллера. 
(Галатахошка 6:14)

Делахь а суна пайденна ду аьлла хеттарг Дала леррина 
Къобалвинчун дуьхьа эрна хилла лору аса. Цул сов, 
кхидолу массо а хӀума эрна хета суна, хӀунда аьлча 
дерригенал а деза ду сан Веза Эла волу, Дала леррина 
къобалвина Ӏийса вовзар. Цуьнан дуьхьа со массо а 
хӀуманах ваьлла. Кхидолу массо а хӀума кхелли хета 
суна, Дала леррина Къобалвинчуьнца уьйр йолуш 
со хилийтархьама а, Цуьнца цхьаьна хилархьама а. 
(Пилапхошка 3:7, 8, НРП)

ТIаккха ПахIал Iехацавелла. Цунна ца оьшура кху дуьнено 
кхийдориг, ткъа цо лун болчу дагна там барца а, сан яларца 

а доьзнарг дитар, хIумма а доцург хиллера, мехала долчу 
Дала леррина Къобалвинарг кхоччуш вовзарца а, Ша билггал 
долу Дахар Волчу Цуьнца а дуьстича. 

КОРТА 8

КОНТРКУЛЬТУРА Я 
СУБКУЛЬТУРИЙ?

Вай дуьненан ламасташца а, суртхIиттаршца а 
лела дезаш дац, я кху дуьненара нах лелаш санна, 

лела а ца деза.

Везачу Эло Ша лам тIехь гайтинчу хенахь, халкъ 
ца латтаделира. ХIетталц цара шайн Цуьнга гIертарх 
дIахьедора, амма ма-дарра долчунна тIехь иза дIогара иштта 
дацара. Шайн дегнашкахь уьш Мисар-махкаца дIаса а ца 
къаьстинера, цуьнан некъашца лела лаамаш а ца битинера. 
Амма царна, шен амат мисархойн ламасташца а, хьесапашца 
а тера волу, дела дIахьевиначу хенахь, цара иза башха ду, 
аьлла, сацам бира, церан хIинца дела а, церан даггара лаам 
— Мисар-мохк а болу дела. ХIинца церан шайн дIадаханчух 
дӀаса ца къастийла а, тIаккха оццу хенахь ЯхIуван дола даран 
кIелахь хуьлийла а дара!

Кху дуьненан синах дуьнен чу девлла ламастийн а, 
хьесапийн а цхьа масала карадойла хилла ца Iа. [Иблисах 
олу «хӀаваан ницкъийн элана» (Эпа. 2:2), иштта «кху 

дуьненан харцдела» (2 Ко. 4:4)]. Нагахь вай, Дела волчу 
гергадахкаран дуьхьа, уьш дитар гIоли ца дахь, хьалха 
я тIаьхьа, кху дуьненахь паччахьалла деш долчу, синан 
Iаткъаман кIел юха чукерчар ду. Дала тIедуьллу: «Шаьш 
хьалха Ӏийначу Мисар-махкахь хилларг а, хӀинца Ас шаьш 
дуьгучу КанаӀан-махкахь лелош дерг а ма леладелаш, церан 
ламасташ а тӀе ма эцалаш» (Iам. 18:3).

Вай дуьненан ламасташца а, хьалхахIиттаршца а лела 
дезаш дац, я кху дуьненара нах лелаш санна, лела а ца деза. 
ПахIала кIел сиз хьокху кхунна: «ХӀокху дуьненан ойланашца 
ма лелалаш, амма шайн хьекъал, метта а даладайтина, Деле 
карладаккхийта» (Рим. 12:2).

Делан Пачхьалкхан а, кху дуьненан а некъаш диаметральни 
дуьхь-дуьхьал ду. Ша Iийсас, царна юкъахь гармони хуьлийла 
дац, боху: «Дуьненна шаьш ца дезалахь, хаалаш, шул хьалха 
Со а дуьненна ца везна хилар. Шу кху дуьненара делахьара, цу 
дуьненна шу, шайнаш санна, дезар дара. Амма шу кху дуьненан 
долахь дац. Ас шу дуьненна юккъера схьахаьржина долу дела, 
ца деза шу дуьненна» (Яхьъя 15:18, 19).

Iийсас вай харжа а хаьржина, кху дуьненах дIакъастийна, 
тIаккха Цо, билггал цундела дуьненна вай ца дезаш хилар, 
кхетадо. Баккъал иштта дуй те иза? Наггахь битам кхоллало, 
динан тобано, кхузахь Дала леррина Къобалвинчун 
дешнашкахь нийсса цахилар къайладаьлла хиларан тешалла 
дархьама, тIаьхьара ткъа шо дайина. Вай массо тайпана 
хIума дина, нахах долархьама.  Вай вешан кхетамехь тешара, 
кху дуьненарчу адамашкахьара вай къобалдар деана а ца 
Iаш, Iийса къобалвар а доуьйтур ду вай, бохучух! Делахь а 
Везачу Эло къаьстташ боху, дуьненна вай, нагахь вай цуьнан 
долахь хиларан хиламехь бен, дезар дац боху. Вай, ваьш 
тардала данне а ца дезачун, долахь хила гIерташ дара?

ХЬАЛХАЛЕРА ДИНАН ТОБА ВАЙН 
ЗАМАНАРЧУЬНЦА ЮСТАРЕХЬ

Аса хьалхалерчу Динан тобанах лаьцна йоьшучу хенахь, 
коьртачу декъехь вайн эрин шолгIачу а, кхоалгIачу а бIе 
шерашкахь хиллачу, йоккха башхалла карийна цунна а, 
вайна а юкъахь. Цу заманан керстанийн коьрта къаьсташ 
хилар, цара кху дуьненах дIакъастийна дахар дIакхоьхьуш 
хилар дара. Цхьаннан а церан гонехь, дуьнено кочатуьйсуш 
долу ламасташ а, кепаш а я некъаш а карадойла дацара. Уьш 
кхоччуш къасталуш дара царна гонаха йолчу юкъараллах, 
кхоччуш кхин агIонаш а, мехалаллаш а дIалаьцна долу дела. 
Делан Дашо баккъал а кхиадора церан дахарш.

Ийманехь боцчара керстанех, вуьйш, цкъачунна бехаш 
берш санна, шайн юкъараллашна чоьхьа бехаш бу, бохура. 
Уьш дегIаца белахь а, шайн дилхалахь ца лелара. Уьш 
дIахIиттинчу Iедалшна муьтIахь бара, амма оццу хенахь 
шайн юьхьша дахарца цу Iедалел сов бара. Церан популярни 
самукъадаккхарийн а, баккхийн спортан къийсамийн а, 
иштта юкъараллехь тIеэцна кхин йолчу самукъадаккхаре 
мероприятийн а хьашташ кIезиг дара. Цу заманан 
ийманехь болчарна берриш а безара, амма берриш а царна 
тӀаьхьабевлла лелара. Уьш лахбора, амма шайн лахбарехь 
царна сийдар хуьлура. Ткъа уьш цабезачарна, шайн 
цабезаман бахьана ца кхеталора.

Вайн заманахь, вай ца дезачарна, шайн цабезамна 
даккхийн бахьанаш леха ца деза. Кхул хьалха хьалхалерчу 
Динан тобанах лаьцна аьлла долу дешнаш, хIинцалерчу 
керстанийн жимачу декъах бен пайда эцийла долуш дац. 
Вай динан гIуллакхдаран берриге барамашкахь дуккха долчу 
девнийн тешаш хилла дIахIуьтту. И сингаттаме хиламаш вайн 

дилханийн лаамийн бахьана долуш хуьлура. Баьччанаш 
хилла а ца Iаш, амма дуьххьалдIа болу тешаш берш бу 
кху дуьненан хьашташца бехаш а, цуьнан хазнина а, там 
хиларшна а тIебирзина. Вай ваьшна кхоччуш гIеххьа долу 
хIума лору, кху дуьнено лоьхуш йолчу оццу фильмашна а, 
самукъадаккхаршна а билеташна рогIехь латтар.

Киприан, шовзткъа шо долуш шен дахар Iийсана дIаделла 
волу, чIогIа хьалдолу римхо вара. Цо, шена Дала леррина 
Къобалвинарг карорна оццул воккхавеш хиларна, берриг 
а шен бахам а, ахча а оьшучарна дIасадекъна. ТIаьхьа иза 
динан тобанан хьажархо хилла дIахIоьттира. ХIара яздора цо:

Цхьаъ бен доцу тешаме синтем хилар а, цхьаъ бен доцу 
ондда а, чIоггIа а, хийцалур доцу а лардар, ша кхоччуш 
дуьненах дIакъасталун волчу а, тӀаьххьара сатуьйсийла 
дерг чоггIачу лаьтта а кхоьссина, шен хьажар лаьттара 
стигалшка хьаладахийтинчуьнга бен догIийла дац (Делан 
ломехьа)...
Кху дуьненал сов Волчунна, кху дуьненчуьра схьадолуш 
дерг лехийла а, луийла а дац. (Киприанас Донатига 
яздинчу кехата тIера, дакъа 14)

Дуьххьарлера керстанаш, хIара дуьне а, важа, шаьш 
нислун дерг а, вовшашна мостагIий хиларх тешара, цундела 
шинненан доттагIа хуьлийла дац. Якъуба хаддош дIахьедо: 
«Тешам боцурш! ХӀара дуьне дезар Делаца мостагӀалла 
хилар дуйла ца хаьа шуна? Дуьненах шена доттагӀа хила 
лууш верг Делан мостагӀа хуьлу» (Якъ. 4:4).

Цо, кху дуьненан марзонаш лоьхучу тешачарех, 
телхинарш стенна олу? Телхинчун весет цхьаьнца ду, амма 
юкъаметтигаш цо кхечаьрца лоьху. Вай, тешаш дерш хиларе 
терра, Делаца барт бина, хIета вайна кху дуьненан уставашца 



  113  

КОНТРКУЛЬТУРА Я СУБКУЛЬТУРИЙ?

а, ламасташца а, некъашца а лела стенна лаьа те? Вай 
кхоччуш, Везачу Элан озабезам дуьхьа мисарара лаамаш бита 
ца лиъначу, ширачу исраилхойх тарлойла хуьлийла-м дац те?

КОНТРКУЛЬТУРА СУБКУЛЬТУРИНА ДУЬХЬАЛ
 Хьалхалера динан тоба контркультура йолуш 

суртхIуттуш яра. Тахана динан тобанан доккхаха долу дакъа 
субкультурехь ду. Башхалла стенца ю? Контркультура — 
иза, шен дахаран васто коьрта мехалаллаш а, юкъараллан 
гIеххьа лелар а тIе ца оьцу я шаьш царна дуьхьалхIиттош 
йолу, адамийн тоба ю. Церан дахаран урхалла деш кхоччуш 
кхин агIонаш ю. Хьалхалера динан тоба цунна исбаьхьа 
масалин гIуллакхдеш ю. Кипас керла тIебирзинчаьрга боху: 
«КӀелхьардовлалаш хӀокху телхинчу адамех» (Век. 2:40). 
«Дахьийтарийн» гочдарехь цуьнан дешнаш кхин а чIогIа 
хезаш ду: «ДIадовдалаш ницкъ маб-бу, дIадовдалаш цу 
цомгушчу а, сонтачу а культурех!»

Субкультура, бIостанехьа ю, — иза, хIинца а 
ерригеюкъараллин культурин дакъа а долуш, билггал йолу 
адамийн тоба ю. Цхьадолу къастаман аматаш а долуш, уьш 
йисинчу юкъараллица чӀогӀа бозуш бу. Динан тоба тахана 
цу билгалдаккхарна кIелйогIуш ю. Вай ваьшна ярлыкаш 
тӀелетайо «лакхара дуьнен чу ваьлла» а, «кIелхьарваьлла» 
а, бохуш. Вай тобанех я кружокех  дӀакхиета: хаза кхаъ 
кхайкхочийн а, кхоччучу Инжилан а, харизматическичун а, 
деноминационничун а иштта кхин дIа а. Амма вай тIех чIогIа 
дозуш светски юкъараллица дихкина ду.

Вайн юкъаралло кхоччуш башхачу хьашташца 
долу адамаш юкъадалош ду шена. Нагахь, шена тIехь 
америкахойн хьашташ а, дахаран васт а гойтуш йолу график 
хIоттийча, цхьана чаккхенгахь йистера либералаш, ткъа 

вукхунхьа — консерваторш нислур бу, ткъа царна юкъахь 
— дуккха а вариациш хир ю.  Йистера либералаш болчохь, 
вайна, чам боцуш духар духуш а, ур-атталла божарша а, 
зударша а вовшийн догIу духарш лелош болу, рок-седарчий 
гур бу. Цу адамаша кхоччуш лартIахьдоцу дахар дIакхоьхьу, 
къайлах я гуш товш доцург до. Цхьаболчара басар хьокхий 
месаш Iарж а йой, чIор кIайдо. Вуьйш дуьххьалдIа талхарехь 
бехбелла. Вай уьш юкъараллин экстремалин дакъа лору, 
тIаккха ийманехь болчийн дукхах долу дакъа царах тардала 
ур-атталла ойла йолуш а дац.

Вукху йистехь консервативни америкахой бу. И божарий а, 
зударий а, гIеххьа дахаран васт дIакхоьхьуш бу, ала мегар ду. 
Юкъараллин и дакъа кхоччуш «бакъахьара» гуш доллушехь, 
хIетте а иза, кху дуьненан элан Iаткъаман кIел йолчу, юкъарчу 
культурица доьзна ду. Наггахь иштта «дикалла» Делан уггаре 
а забар йоцу мостагI хуьлу. ДагадогIий шуна, Хьавас дика 
хеташ дерг хаьржира, амма ма-дарра долчунна тIехь иза 
Делан некъашна дуьхьал долуш нисделира.

Шайн дахар кху дуьненах дIакъастийна долу а, Делан 
Пачхьалкхан олалла юкъаметтехь лаьтташ долу а, бакъболу 
тешаш берш санна, дехачу метта, вайх дуккха а берш 
консервативни тIебирзинчу цатешачарех тарбелла бехаш бу. 
Вай кху дуьненах дац, олу, вайх дуккха болчарна иза теори 
бен, амма ма-дарра дерг доццушехь. Дуьненца иштта доьзна 
хиларна вай цуьнан дозанашца цхьаьна лела дуьйлало.

Делан Дашо ийман долчарна «Муьлххачу а зуламах 
ларлолаш», бохуш, хьоьху (1 Та. 5:22) тIаккха теша а до: 
«Стом ца лучу боданечу гӀуллакхашна юкъа ма гӀерталаш, 
мелхо а, уьш гучудахалаш. ХӀунда аьлча цара къайлаха 
лелош дерш дийца а эхь долуш ду» (Эпа. 5:11, 12, НРП). Амма 
тидам тIебохуьйтий те вай цу дӀахьедаршна?

Тахана киноиндустрис шайн фильмийн рейтингаш 
хIиттайо. Консервативни америкахошна санна, дуккха 
болчу тешачарна, PG-13 (цуьнан, 13 шарал кIезиг хан йолчу 
берашна магош цахиларан маьIна ду. — Билгалдаккхар 
гочдархочун) маркировка йолчу гуттарлерачу фильме 
хьажарехь цхьа а эхье хIума ца го, цул совнаха, нагахь цу 
фильмехь я Дела емалвар а, я секс а яцахь. Делахь а оцу 
фильмех дукхах ерш, цу чохь дIогара дукха далла лер а, 
секс а яцахь а, ларам ца хиларх а, дераллах а, цабезамах а, 
хьийзорах а юьзна ю. ТIаккха дуккха болу ийманехь берш кху 
дуьненахь ойла ца еш ишттачу леларан кепашка хьоьжу.

ХIинца сурт хIоттор вай ваьшна, вай PG-13 маркировка 
йолу изза фильм схьа а эцна, оццу пачхьалкхехь 1940-чу 
шерийн хьовсархошна гойтур ю. Муха хир ю церан терго? 
Дуккха берш дуьххьалдIа гиначух Iадор бу! ХIун ду хилларг? 
Юккъерчу PG-13 консерваторан магийначун дозанаш 
меттахдевлла, ткъа цаьрца цхьаьна динан тобанан дозанаш 
а меттахдевлла. 40-чу шерашкахь тешаш воцу вахархо 
юьхьӀаьржаxӀoттавoйла дерг, хIинцалерчу динан тобанехь 
дукхах болчу тешачеран гIеххьа дерг лоруш ду. Доьлхуш дуй 
те вай кху ерриге а хенахь Делан Пачхьалкхан некъашца, я 
вай Мисаран Iаткъаман кIел кхаьчна?

Делан Пачхьалкхан некъаш а, стандарташ а хийцалуш 
яц, Веза Эла хийцалуш воцу дела. Дезачу Йозанаша, Цуьнца 
хийцаваларан IиндагI а дац, бохуш, кхайкхадо. Везачу 
Эло вайна вочун IиндагIах а кIелхьардийлар тIедуьллуш а, 
деланийхоша лелош дерг, ур-атталла хьахо а эхье ду бохучу 
хенахь, вай ахча а луш, ваьш дехачу, цу телхинчу тIаьхьено 
кхоьллина юкъаметтигаш а, уставаш а, ламасташ а гархьама, 
рогIе а хIуьттуш я цхьацца хIуманна кIел куьйгаш а теIош, 
стенна лела те? Сан цхьана доттагIчо элира соьга, ша цкъа 

чIогIа доIа деш вара, тIаккха Везачу Эло дераллица хоттуш 
хезира: «Сан халкъо, Сан куьйгех хьостамаш диттинчу, 
хIуманашца шайн самукъадахар стенна до?»

Самукъадаккхаран индустрин духийн самукъадаккхаран 
похIма дуй те? Дала Шен адамашкахь лоьхучу, стоьмех лаьцна 
хаьий те куьйгалхошна а, жоьпаллехь болчарна а? ХIета, 
духин къасторан совгIатна а доцуш, индустрин рейтингашна 
тIедиллина стенна ца Iа те вай? ТIахьарчу ткъа шарахь, кху 
тIаьхьенан охӀланех тарвалархьама, Дела хийцавелла ткъа? 
Шеко йоцуш, хIан-хIа! Нагахь Делан стандарташ хийцаелла ца 
хилча, юккъерастатистически керстанан стандарташ стенна 
хийцаелла те? Ерриг а вайн дахаран кеп, Делан Пачхьалкхана 
а доцуш, ткъа массови культурех хьакхаелла йолу дела. 
Вай Мисар-мехкан лаамаш дIа цатесна. Иза дахаран ерриге 
а агIонашкахь гуш ду — духарехь а, месаш тоярехь а, вай 
ахчанна а, бизнесна тIехь а муха урхалла деш хиларехь а, 
политикийн хьежарехь а, кхин долчунна а тIехь.

Хьалхалерчу Динан тобанан керстанаш деланийхойн 
юкъаметтигаш а, марздаларш а, шайн культурин 
самукъадаккхарш а юхатоха хьуьнар долуш бара, уьш 
Делан Пачхьалкхан некъаш лаьцна лаьттара. Иза хьогахйолу 
динан тоба яра, тIаккха бегIийла долчун а, там хиларийн 
а метта, шайн КIелхьардохург вовза хьогах хилар хоржура 
цо. Царна гонаха йолчу культурин марздаларийн царна 
дукхахболчарна тIехь олалла дацара, царна чохь цхьаъ 
бен доцу даггара хилар — Деле даггара хилар. Дерриге 
керстдаран дукха кIезиг мах бара царна КIелхьардохург 
вовза деллачу сийдарца дуьстича. Уьш и тIеэцна а ца Iаш, 
амма бехаш а бара цуьнца. Церан дахаран кепо церан 
могIаршкахь могуш низам кхуллура.

ТIаьхьа гучуевллачу цхьайолчу деноминацишца я 

тобанашца къасталуш, хьалхалерчу Динан тобанан тешаш 
берш, вуьшта, цIоналла низамийн некъашца а, уставашца а 
я хьелашца а Iедале яло ур-атталла гIерта а ца гIертара. Уьш 
дийначу хьехарх а, Сино лелорах а, бакъахьарчийн масаллех 
а, гIуллакхдаран чIоггIачу сацамах а боьзна бара. Шайн 
цIоналла арахьарчу низамаш лардарх йоьзна йолчу динан 
тобанаша, гуттара санна дукха динан законникаш кхуллу. 
Хьалхалерчу Динан тобано, бакъахьарчу дахаран хьоста хилла 
дIахIуттучу, хийцаделлачу деган мехалаллина акцент йора. 
ГIуллакхдаран арахьара агIонаш пайденна йоцуш лорура, 
нагахь цара адаман чоьхьара духехь дерг гойтуш дацахь.

 ВАЙ ДАЬХЬАР ДУЙ ТЕ ВЕЗАЧУ ЭЛАН ВАЙГА 
ЭМГАРАЛЛА ХИЛИЙТА?

Тахана вай дуьне вешан цIа телевиденихула а, видеохула а, 
журналашкахула а, газеташкахула а иштта кхин долчуьнца а чу 
доуьйту. Суна хIоразза а халахета, берийн чоьнаш чохь пенаш 
тIехь спортахойн плакаташ я киноседарчийн суьрташ гича, я 
тешачийн цIахь голливудски артисташ тIехь болу журналаш я 
кхечу цIуйн суьрташ гинчу хенахь. ХIинцалерчу юкъараллина 
цIуш болу божарий а, зударий а хьала стенна ойу вай?

ЦIуйх лаьцна бохуш, ПахIала схьахьедора: «Аша молийла 
ма дац шинна а кедара: цкъа Везачу Элан кеда чуьра, тӀаккха 
жинийн кеда чуьра. Доийла ма дац аша цхьаьний Везачу Элан 
пхьор а, жинийн пхьор а». Кху адамаша дууш дерриг, даа 
стенна лаьа вайна? Векало тIетуху: «Вай даьхьар дуй те Везачу 
Элан вайга эмгаралла хилийта?..» (1 Ко. 10:21, 22). Адамийн 
безамехь долчух дерг, вай иштта сиха довза лаам стенна хуьлу?

ХIинца дуккха шерашкахь сан доьзал цхьана вевзаш волчу 
реслинган профессиональни къийсамхочуьнца доттагIалла 
лелош бу. Дела цуьнан доьзалх дуккха а йолчу тергонашкахь 

хьакхавелла. Цуьнан зуда а, бераш а, иштта гергарчарех цхьаъ 
а хIинца кIелхьарбаьхна бу. Шена къийсамхочунна хIинца 
Хазачу кхоах лаьцна тхоьгара хезна тIаккха цунна, Iийсана 
тIаьхьахIоьттина вахархьама, мах бала безийла а хаьа, амма 
иза, и дархьама, дерриге а хIума Цуьнан когашка охьадилла 
хIинца а кийча вац. Цхьаболчу барамехь аса цуьнан 
догцӀеналлина тIера ларам бо цуьнан, хIунда аьлча динан 
тобанехь дуккха долчу адамаша, Iийсан дуьхьа дерриг а хIума 
дIатосу, алий, дIахьедо, амма шаьш аьлларг кхочуш ца до.

Наггахь, керстанийн коференцишкахь а, махкарчу 
динан тобанашкахь а айса синан лакхаллечу ницкъах 
лаьцна кхайкхамаш бечу хенахь, аса оцу къийсамхочун 
вастах аллегорин агIор пайда оьцу.  Сан дуьххьалдIа 
дог лозу, кхайкхам чекхбаьллачул тIаьхьа, адамаша дог 
айадаларца суна тIе а догIуш, иза хIун стаг ву те, хаа луучу 
хенахь. Суна мохь тоха лаьа: «ХIунда бу шун и вовза лаам? 
Профессиональни реслинге стенна хьоьжу те шу?» Iедалца 
воьзна хилар гучудаларна кхоьруш, со хаттарш даларх 
юхаозавелира. Хила тарло, со и дан дезаш вацара. Суна 
чIогIа дукхавеза и къийсамхо, амма со, телевиденехь 
хIотточу, цуьнан дакъалацарца йолчу шоуга ца хьажало, иза 
ерриг а боданан духах чуйоьлла йолу дела. Ас сих-сиха ойла 
йо: ийманехь берш цуьнга синтеме муха хьежало? Мичахь 
ду те церан Делан гергахь хиларна эмгаралла?

МЕТТАХДОВЛАРНА КХАЙКХАМ
Цхьайолу хан хьалха суна меттахваларан тIекхайкхар 

хилира, цо сан хIара книга язйаран гIертар тIечIагIдира. 
Цхьана динан тобанехь со Дела лехарх лаьцна кхайкхам беш 
вара. Динан гIуллакхдар чIоггIа дара, тIаккха Делан ницкъ 
дуккха а болчарех хьакхабелира цу дийнахь.

Кханенна сан мукъа де плане хIоттийна дара. Со суо 
волуш хаьхкина воьдуш вацара, ткъа зудчуьнца а, берашца 
а вара, тIаккха бехха некъ бинчул тIаьхьа тхан садаIа дезара. 
Цу динан тобанан Iуналхочо берриге баьччанаш ша волчу 
тӀекере хила кхайкхинера. Тхо пхьор а дууш, къамелаш 
деш дара, тIаккха цу къамелан дукхахдолу дакъа дукха хан 
йоццуш чекхдаьллачу динан гIуллакхдарна а, Дела царех 
муха хьакхавелла хиларх а лаьцна дара. Уьйр хиллачул 
тIаьхьа оха кино хьовса сацам бира. Цхьаммо шеца чIогIа 
гӀараяьлла кассета еанера. Аса коьрта роль ловзош волу 
актер чIогIа похӀме лорура, тIаккха, кассети тIехь PG-13 
билгало хиллехь а, аса цу фильме хьажа лаам гайтира.

Фильм адам деран къизаллечу сценица йолалуш яра. Цу 
гIуллакхо со сакх хилийтира, амма аса кхин дIа хьажа сацам 
бира. ТIаккха цигахь кхин адам дераш ца хиллехь а, кхоччуш 
кхин дерг дара: летарш а, цабезам а, оьгIазло а, къахьалла 
а, Ӏиехор а. Со фильме хьоьжучу хенахь, сан дагчохь синтем 
баран хаадалар алсамдийла доладелира. Ас ца соццуш ойла 
йора, кхул хьалха тхо Делан хIуманех лаьцна оццул дика 
дуьйцуш а, дахар а, серло а хаалуш а дара, ткъа хIинца тхо 
боданна дIаделлалуш дара. Со сихха кхийтира, оцу нахана 
инзаре тоьшалла хилла хиларх.

Коьртачу турпалхочо адам деран сцена дагайоуьйтуш 
кадраш гойтучу хенахь, чоьнна чу сан кIентех цхьаъ веара. 
Иза Iадийна вара тIаккха синтем барца шен воккхаха волчу 
вешица нана йолчохь (иза фильм йолалушшехь чуьра 
араяьллера) тем хилар лаха дIахьаьдира. Иза, цуьнан да 
ишттачу фильме стенна хьоьжу, ца кхетара. Цо хаьттира: 
«Нана, иза-х боевик ма ю. Вайн да цуьнга муха хьажало?»

Фильм чекхъяьллачу хенахь, суна суо сийсазваьккхина 
хеталора. Со, айса йоккха сонталла йинийла, кхетара. Цул 

тIаьхьа аса баьччанашца Iодика йира. ШолгIачу дийнахь тхо 
хаьхккина дIадахара. Ма дӀасакъастар дара иза! Сан зудчо 
сан кIентан комментарех лаьцна сайга дийцича, ас бехк 
цабиллар дийхира сайн зудчунна хьалха. ШолгIачу дийнахь 
аса кIенташка бехк цабиллар а дехна, суо харц вара, элира 
цаьрга. Аса Далла дуьхьал а, царна дуьхьал а, баьччанашна 
дуьхьал а къа латийнера. Цара чIогIа къинхетаме а хилла, 
гечдира суна, амма цу хиламах лаьцна хенахь ца дицдира.

Кхечу гIалахь тхо, тхаьш еххачу хенахь а, юххера 
доттагIаллица а дихкина долчу, цхьа мар-зуда долчохь 
севцира. Со кхузткъе итталгIачу шерийн чаккхенгахь хIинцца 
лакхара дуьнен чу ваьллачу хенахь, уьш сан дахарна чу а 
баьхкина, сан хьехамчаш хилла дIахIиттинера. Доьзалан 
коьртехь верг яккхийчех цхьана университетехь талламаш 
баран гIуллакх дIакхоьхьуш вара. Шен дахарехь цо дуккха 
берш Далла тIебалийнера, тIаккха дуккха а болчу студенташна 
Везачу Элаца болуш хьалакхиа гIо а динера. Иза Делан 
Пачхьалкхан Iаламатех лаьцна дийца дагадоьхна хуьлура.

Сан кIанта цу шинга цуьнан да Iуналхочун цIахь хьоьжуш 
хиллачух лаьцна дийцинера. Жимма тIаьхьа сан зудчо цунах 
лаьцна соьга дийцинера. Сан баккхий доттагIий Далла 
хьалха цIена бехаш бу, цундела суна чIогIа эхье а, сингаттаме 
а хийтира, царна сан леларх лаьцна хиъна дела.

Со сихха доIа дан хIоьттира. Везачу Элас соьца чIогIа 
къаьстташ къамел а долийна, сан самаваларан киртиг 
тIекхаьчна хилар гайтира суна. Нагахь со цу мар-зуда долчу 
шинна сайх лаьцна хаарна холчухIоьттина хилча, сурт 
хIоттадойла дуй сан, Дала муха терго йо аса Цуьнан храм 
чу, аьлча а, сайна чу, бода буьтуш хиларан? Со кIорггечу 
дохковаларо дIалецира. Далла хастам бу Цуьнан ниIматна а, 
къинхетамаллина а, гечдарна а тIера!

КХЕТАР ЛУШ ДОЛУ ДОВЗИЙТИНАРГ 
Везачу Эло хIокху дуьненах дIакъаста жоьпалла вайна 

тIедиллина хиларх долу Шен билггал бакъдерг суна 
гайтархьама, пайда эцна кху хиламах. Цуьнан довзийтаро, 
иза даим хуьлуш ма-хиллара, сан ойла яр а, дахаран васт а 
кхоччуш хийцира. ТIаьхьа, оццу кIиранах, и билггал бакъдерг 
гIолехь гайтархьама, Везачу Эло, ИбрахIиман вешин кIант 
волчу, ЛутIин дахарера масалах пайда оьцу.

Дала ИбрахIимна шен мохк а, гергарнаш а, ден цIа а дита 
омра динера, тIаккха сийлахь халкъ а делла, иза декъалван 
ваIда динера. ИбрахIима иштта дан а дира, цуьнца цхьаьна 
цуьнан вешин кIант ЛутIа а новкъавелира. Цу шина стеган 
хьомечу махкара аравалар, исраилхой Мисар-махкара 
арабовлар санна, кIелхьардахарца дустийла ду. ИбрахIима 
довзийтинчунна тIаьхьахIоьттина дитира цIа, ткъа ЛутIин 
иштта довзийтинарг дацара. ИбрахIиман Мусан доллу 
бахьанаш дара, ткъа ЛутIа исраилхойн кIентех тера вара.

ЛутIа ИбрахIимца вахар, иза цуьнан Делан декъалалле 
чукхачар хилла дIахIоттаран жамI дара. Ибрам цу хенахь чӀогӀа 
хьал долуш вара, цуьнан дуккха а даьхни а, дети а, деши а дара 
(Дол. 13:2). «Ибрамна юххехь волчу ЛутӀин дуккха а уьстагӀий 
а, бежанаш а, дӀахӀиттийна четарш а дара» (Дол. 13:5). Нагахь 
важа шена са лоьхуш верг, Дела лоьхуш волчуьнца юххехь 
воьдуш велахь, цу шиннан юкъахь конфликт хила бахьана 
хиланза ца долу, дилхано даим а синца къийсам латтабо дела. 
ТIаккха кестта вайна го, «Ибраман а, ЛутӀин а Ӏуй вовшашца 
къийса буьйлабелира» (Дол. 13:7). Делан дог лоьхуш волу стаг 
хиларе терра, ИбрахIима шен вешин кIанте элира:

Товш дац вайшинна а, вайн Ӏуьнашна а вовшашца 
къийсадала, хӀунда аьлча вай вежарий ду. ДӀасакъаьстар 



  122  

АЛУНАН ДОГ

ду вай. Хьайна луъу меттиг харжа. Нагахь хьо аьрру агӀор 
гӀахь, со аьтту агӀор гӀур ву, нагахь хьо аьтту агӀор гӀахь, со 
аьрру агӀор гӀур ву. (Доладалар 13:8, 9)

ИбрахIиман дог Везачу Элехьа дирзина дара. Шена 
са хиларо кхин са цагатдора цуьнан. Дуьненан берриге 
бахамаш цунна хIумма а дацара, хIунда аьлча «Дела 
суртдиллархо а, гӀишлоярхо а волуш, ондачу бух тӀехь йолу 
гӀала схьаяре хьоьжуш Ӏара ИбрахӀим» (Iеб. 11:10). Цуьнан 
хьажар абаденна долчуьнга хьажийна дара, гIолехь долу 
латта харжаран хаттаро цуьнан са цагатдора.

ХIетте а, вайн заманахь кIелхьарволуш волчунна, 
Делах хьогах хилар ца тоьа. Исраилхойн кIенташна санна, 
цара дуьненан пайда лоьху, цуьнца шайн совгIат го дела. 
ИбрахIима, ЛутIина шена латта харжаран бакъо йитина.

ДӀахьаьжначу ЛутӀина Йордан-хи догӀу ерриг а меттиг 
гира. (Иза дара Везачу Эло Седам-гӀала а, Ӏамор-гӀала 
а йохаяле.) Цу хенахь Йорданан тогӀи ЦӀоӀар-гӀалина 
тӀекхаччалц Везачу Элан беш санна яра. Мисар-махкахь 
санна, дика дара цигара латта. ЛутӀас шена Йорданан 
тогӀи хаьржира. И шиъ дӀасакъаьстира: ЛутӀа малхбалехьа 
вахара, ткъа Ибрам КанаӀан-махкахь висира. ЛутӀа тогӀи 
чохь йолчу гӀаланашна юккъехь ваха хиира. Седамана 
тӀекхаччалц дӀа а вахана, шен четарш хӀиттийра цо. 
Седаман бахархой чӀогӀа зуламе а, Везачу Элана хьалха 
къинош летийна а бара. (Доладалар 13:10-12)

ЛутIас хаьржина латта, вуно таме гуш дара. Цуьнан 
тогIенашкахь, цунна сурт хIуттуш ма-хиллара, цуьнга 
сатуьйсуш тӀехкхиар а, аьттонаш а бара. И латта цунна 
девзаш дара, иза ИбрахIимца цунах чекхваьлла волу дела 

(хь. Дол. 13:3). Хила тарло, цунна хаьара, «Седаман бахархой 
чӀогӀа зуламе а, Везачу Элана хьалха къинош летийна а бара» 
(Дол. 13:13). Хила мега, иза цкъа хьалха «леррина хьоьжура» 
(ингалсан гочдарехь NLT) цу лаьтте, бохург, кхетадо цу 
гIуллакхо. Суна хетарехь, цу хенахь иза цу лаьттан хьокъехь 
долу «цуьнгахьа» а, «дуьхьал» а дерг (дерриге декъалаллаш 
а, неӀалташ а) узуш хилла хир ву. Делахь а хазачу вахаре 
гIертаро, ИбрахIимехь долчу, Деле гIертарал сов уьйзира. 
Цундела ца бира ЛутIас цу лаьттахь долчу зуламийн тидам. 
Долччул сиха, цунна иза цунах хьакхалур дац моьттура.

Суна хиета, ЛутIас «шен четарш Седам-гIалина тIекхачале 
дIахIиттийна» хир ду, телхинчу юкъараллина генохь виса 
лууш волу дела. Иза, вайн заманахь лелаш болу, дуккха берш 
санна, лелла. Цара иштта ойла йо: сан дуьненан хIума кIезигчу 
барамехь сайн дахаре тӀедуьтийла ду, амма оццу хенахь сан 
цуьнан ерриге а вончу агIонех юхаийзалойла ду, тIаккха, цу 
кепара, цо чуузур вац со. ГIоличу хиламехь ишттачу ойланехь 
сецорех сонтанаш олийла ду! Билггал аьлча, цу тайпана 
долу кхетар сонта ду ала мегар ду! Дуьненан марздалар 
олу тIеийзош болу ницкъ бу. Нагахь шуна чохь цхьа-муьлхха 
а шаьш-шайн дезаран лаам белахь, дуьнено, эчиг бен тIе 
цаийзочу, ткъа кхечу металлашна цхьа а тайпана Ӏаткъам ца 
беш долчу, магнито санна, чуийзор ду шу.

ЛутIин Седам-гIалина арахьа виса лааман дог-ойла 
дика ю ала мегар долуш яра, делахь а тIаьхьа иза хIетте а 
ша гIала кхелхина воьду (хь. Дол. 19:1-3)! ГIалано иза шена 
тIеозийра. Со тешна ву, ЛутIа гIаларчу дахаран гIоли долчо 
тIеозийна хир ву. Оццу хенахь Керлачу Весетехь вай, цуьнан 
бакъахьара са, цIенабоцчара лелош долу боьха гIуллакхаш 
гуш, эргIаддуьйлура, бохуш,: «ХӀунда аьлча царна юкъахь 
Ӏийна и Делан лаамехь волу стаг хӀора дийнахь дагахь бала 

лаьтташ вара, цу наха лело боьха гӀуллакхаш ган а гуш, царах 
дерг хаза а хезаш» (2 Ки. 2:8).

Суна цкъа а дицлур дац Дала сайна цу шина кIиранахь 
дIадиллинарг. «Iедалца догIуш доцу гIуллакхаш гуш а, хезаш 
а» бохучу дешнаша дIа цатосура со. Церан законехь доцу 
гIуллакхаш гуш а, хезаш а волу ЛутIа бакъахьарачу синехь 
Iазап хьоьгуш вара.

Хила тарло, шун ойла гучуер ю: «Суна законехь доцу 
гIуллакхаш хIора денна гуш а, хезаш а ду. Суна уьш балхахь 
а, школехь а, юкъараллин меттигашкахь а гуш ду. Сан 
сино Iазап муха хьоьгур дац ткъа?» Везачу Эло жоп гайтира 
суна. Шу балха, школе я, шун хIора денна йолчу гIайгIанашца 
йоьзначу муьлхха а кхечу метте доьлхучу хенахь, шуна шаьш 
шайн миссионерски аренга доьлхуш дуйла хаа деза. Дала 
шу боданехь серло хила дохуьйтуш ду. Шу, Дала леррина 
Къобалвинарг денваларх лаьцначу тоьшаллица, шаьш, хила 
тарло, цкъа а керстанийн динан гIуллакхдаре гIурбоцчарна, 
тIекхуьур ду. ТIаккха шу кхин бакъоцахиларо хьийзор дац.

ЛутIина шен там хиларан а, дика хиларан а дуьхьа 
харцхьара лелачаьрца вахар гIолехь хийтира. Хьо, ийманехь 
верг а волуш, къилахь долчу гIуллакхех юьзначу видеога 
хьоьжуш а, дуьненан дух чудоьлла долу, журналаш доьшуш 
а я, законехь доцург деш долчохь, самукъадалар лоьхуш 
волчу а хенахь, цу гIуллакхца ахьа хьайн бакъахьарчу синна 
баланаш хьегар хоржу. Амма цул оьшуш дерг хIун ду, аша 
шаьш Везачу Элан лома дахкаран озабезамах доху.

СИННА САДАIАР МИЧАХЬ КАРАДО ВАЙНА?
Хила тарло, шу дуьхьалдевр ду: «Iийсага-м ма яалора 

юург къилахь болчаьрца». ХIаъ, и бакъду. Иза, царна 
тIекхиархьама, воьдура церан юкъаралле. Изза вай а дан 

деза. Амма Иза цига садаIархьама а, самукъадаккхархьама 
а ца воьдура. Аша хоттийла ду: «ХIета бакъахьарчун мичахь 
садоIийла ду?» Iийса яьссачу меттигашка лелара (хь. Мрк. 
6:31). Иза, адамийн системина генахь йолчу, меттигашка 
бохург ду.

Хьалха суна пляжехь садаIар биезамехь хетара. ХIинца 
цигахь цхьа хилар халла карадойла ду. ХIинца дукхахйолу 
пляжаш садоIуш болчарах юьзна ю, церан луьйчу костюмаш 
ур-атталла чухула юхучу бедарел а тоьлла ю. Иштта 
садоIуш болчеран дегнаш хьайна хиларан духах дуьзна ду. 
(Хьаште ду хаа, 1940-чу шерашкахь ишттачу мини-бикинийн 
муха терго йийр яра те? Ийманехь боцчу консерваторша, 
схьахетарехь, шовкъ лайна хир яра! Суна законник я цхьа 
ширачу модера моттаргӀанча гуш хила ца лаьа, амма суна 
хьаште ду хаа, мел гена девлла кхетий те вай субкультурин 
барамехь кху дуьненна кIелдахана а долуш.) ХIинца суна 
пляжийн метта лаьмнашка а, хьаннашка а я Iаьмнаш долчу 
вахар гIолехь хета. Цигахь сан адамашна гена а ваьлла, сайн 
синна дика садаIар карадойла ду.

Цхьаболчу тешачара самукъадаккхар а, садаIар а 
дуьненан ламасташ а, Iедал а алсамо гуш долчохь стенна 
лоьху те? ХIун гIоли хета вайна — садоIучу хенахь Дела 
волчуьра дIадахар я, Цуьнан машаре волуш хилар хаалойла 
долу, тийналла?  Вайн хIинца а кхетар ца хилла те, Дала 
лур ду аьлла долу Цунна уллохь хилар, шаьш кху дуьненах 
дIакъастийна, Цунна тIедерза ницкъ болчийн хирг хиларх?

НиIмат бакъхьара ца хиларх а, дуьненан лаамех 
а маьрша ваха хьуьнар хилар санна, гойтуш ду. 

Цу чулаьцна бу Далла хьалха цIоналлехь вахаран 
берриге ницкъ.

Нагахь Дезачу Йозанийн дакъа Шира Весет олуш 
делахь, иза и ширделла боху маьIна дац. Мелхо а, 
Iийсас боху: «Ма мотталаш, Со товрат тӀера хьехамаш я 
пайхамарша яздинарш дӀадаха веана. Со и хьехамаш дӀабаха 
веана вац, ткъа уьш кхочушбан веана ву» (Мат. 5:17). Вайна 
муха хуийла ду, Цо хIинца кхочуш хIун дина, ткъа хIинцца 
кхочуш деш дерг хIун ду, нагахь Дезачу Йозанех кхеташ ца 
хилча? ХIинца, ваьшна Ширачу Весетера, Дела вайна юкъахь 
ваха лууш хиларан, хьалха хилла истори дIайиллинчу хенахь, 
ПахIала Керлачу Весетехь аьллачуьнга юхадоьрзур вай:

Ӏийсах тешар доцучаьрца цхьана дукъа кӀел ма лелийша. 
ХӀун юкъаметтиг ю те бакъдолчунна а, харцдолчунна а 
юкъахь? ХӀун уьйр ю те серлонна а, боданна а юкъахь? 

ХӀун барт бу те Дала леррина Къобалвинчунна а, 
иблисанаa а юкъахь? ХӀун цхьаалла ю те тешаш волчунна 
а, тешаш воцчунна а юкъахь? ХӀун цхьаьнадогӀург ду те 
Делан цӀенна а, цӀушна а юкъахь? Тхо дийна волчу Делан 
цӀа ма ду! Дала Ша ма-аьлла: «Царна юкъахь вехар ву 
Со, уьш болчохь лелар ву Со. Со церан Дела хир ву, ткъа 
царах Сан халкъ хир ду. (2 Коринтхошка 6:14-16)

Дала кхоъ къаьстташ долу сатийсар ло. Хьалхара: Иза 
вайца вехаш а хир ву, вайна юкъахь лелаш а хир ву. ШолгIа: 
Иза вайн Дела хир ву. КхоалгIа: вай Цуьнан халкъ хир ду. Иза, 
Керлачу Весетехь дIаяздина долу, Цуьнан сатийсарш ду, амма 
уьш кхин а хьалха делла дара. ПахIала, Дала исраилхошка 
хIинца цкъа аьлла хилла Iаш доцург бен, дац юхабохуш. 
Цуьнан вайн хьокъехь йолу Iалашонаш хийцацалуш юьсуш ю. 
Цуьнан исраилхошка долу дешнаш иштта хезаш дара: «Шуна 
юкъахь лелаш, шун Дела хир ву Со, ткъа шу Сан халкъ хир ду» 
(Iам. 26:12). Цунна иза юьхьенца дуьйна лаьара.

Вай хIинца къастийна ма-хиллара, Дала вайна юкъахь 
Шен сийлаллехь ваха лууш хиларх бохура. Дезачу Сино 
векал волчу ПахIалехула изза дешнаш олу Керлачу Весетерчу 
тешачаьрга. Исраилхошца болчу хиламехь санна, кхузахь 
биллам бу:

Цундела Везачу Эло боху: «Царна юкъара дӀа а довлий, 
царах дӀакъасталаш. Суна хьалха боьха долчу хӀуманах ма 
хьакхалойша, тӀаккха Аса тӀеоьцур ду шу». «Со шун Да хир 
ву, ткъа шу Сан кӀентий а, йоӀарий а хир ду, – боху массо а 
ницкъийн Везачу Дала. (2 Коринтхошка 6:17,18)

И биллам Мусана а, исраилхошна а хьалха биллинчул 
цхьана а хIуманца къасталуш бацара. Вай светски системех 
дIакъаста деза. Нагахь вай Далла муьтIахь хилахь, Цо вай тIе 

а оьцур ду, вайна хьалха Ша дIа а воьллур ву! БIостанехьа 
болчу хиламехь, вайн хин дерг, ширачу Исраил-махкана 
хиллачул, кхин а сов бохаме нислур ду.

Дала Мусана халкъ даздарна омра дина. Нагахь уьш 
Цуьнан дуьхьа дIакъастахь, Цуьнан сийлаллехь латталур 
бу. И биллам юкъарло йоцуш вайх а хьакхалуш бу. Кхечу 
дешнашца, Дала вайга боху: «Ас пагIатдаьхна шу кху 
дуьненах. ХIинца дуьне дIаэккхаде шайн гонахара!» 
МуьтIахьхиларо вай Цуьнан сийлаллина кечдийр ду.

Мусана тIедиллар хиллера исраилхошка «шайн бедарш 
цIанъян езаш хиларх» хаам барна. Уьш шайна тIера Мисаран 
ерриге а мода дӀацӀанъян езаш бара. Изза вайга а бохуш ду: 
«Сан хьоме доттагӀий! Дала вайна и ерриге а чӀагӀонаш йина 
дела, вешан догӀмаш а, синош а бехдеш мел долчух цӀанде 
вай. Деле болчу ларамах дуьзна а долуш, чекхдовллалц 
ваьш Цунна дӀало вай» (2 Ко. 7:1).

Вай сийлалла кхачаме яло еза, ваьш дилханан а, синан 
лакхаллечу духаран а моданах цIан а деш. Исраило санна, 
вай ваьшна тIера ерриге а мода дӀацӀанъян дезаш ду. Векало 
ПахIала ца боху вайга Дала вай дӀацӀандийр ду я Iийсан 
цIийно гIайгIа бийр бу вайн дӀацӀандарх лаьцна. Цуьнан 
дешнийн маьIна вайна алсамо кхеташ хир ду, нагахь вай 
оригиналан матте дерзахь. Деш бохучу дашаца догIуш ду 
грекахойн дош эпителео. Тэйеран грекахойн маттан дошамо 
цунна хIара билгалдаккхар ло: «чаккхенга дало шена 
тIелацар, чекхдаккха, кхачамалле дало, дан я кхочушдан». 
Цу гIуллакхо цIандаран процесс муха йоло еза санна, иштта 
иза чекх муха яккха еза а, жоьпалла тIедуьллу вайна.

Дера, вай иза Делан ниIмат доцуш цкъа а дийр дацара, 
ниIмат — иза, Цуьнан билггал бакъдолчо тIедуьллуш 
дерг кхочушдан, вайна делла хьуьнар ду. Цо вайна Делан 

дешнашна муьтIахьхила ницкъ ло. ХIокхо ПахIалан хIара 
дешнаш кхетадо:

Делаца цхьаьна къахьоьгуш долчу оха чӀогӀа дехар 
до шуьга, Делера шаьш тӀеэцна долу дика эрна ма 
хилийтийша (2 Коринтхошка 6:1 (НРП)).

Цхьа хIума тIе ца эцар — шена чохь долу цхьа пайденна 
дерг кхочуш ца дар ду. Эр вай иштта, со тӀапломан кIажжехь 
вехаш ву тIаккха цхьана исбаьхьачу дийнахь, герггарчу 24 
сохьтехь тӀаплома хьалатохар хир ду, аьлла, хаам хеза суна. 
Транспорт йоцуш со хIаллакьхир ву: гIаш цхьана суткехь гена 
гIур вац. Сан сабӀаьрзечу хьолах а хиъна, цхьана комаьршачу 
а, догдикачу а стага сан неI а тоьхна, суна шен машен а елла, 
цуьнан догIанаш а кхийдош, олу: «ХIара машен хьан ю. 
ХIинца хьо кIелхьараваьлла».

Со воккхавоь сайн кIелхьараваларна. Машина аса цкъа 
а оьцур яцара, сайн цхьа нахарт ахча доцу дела. Оцу стага 
дуьххьалдIа машен совгIатна елира суна, цу тIехь хIинца со 
кхерамазалле метте вахалур ву.

Аса доттагIашка зIе а тоьхна, синтем байна дуьйцу цаьрга: 
«Со кIелхьараваьлла! Со лийр вац! Цхьана доглазамечу 
стага совгIатна автомобиль елла суна, цо со кху бохамна 
гена вуьгур ву. Ма дика ду иза, бакъдуй и?» ТIаккха аса сайн 
автомобильни некъийн тиша картанаш схьа а лохий, ур-
атталла, автомобиль алсамо профессиональни лелорхьама, 
лелоран пособи оьцу.

ХIетте а цу 24 сохьтехь со цIахь вуьсу. Со машен чу а хиъна 
кхерамазалле метте дIа ца воьду. ТIапломо со цIенаца а, 
машенаца а дIахьокху. Суна, паргIатваларна некъ дIабоьллуш 
болу гIирс белла бара, амма аса цу гIуллакхна воккхавер бен, 
цхьа а хIума юьхьарцалецира. Цул тIаьхьа, сан хьал девзачу 

а, суна машен хиллийла хуучу а массара, эр ду: «Цунна 
автомобиль хиллера, амма цо иза тергал ца дира».

Нийсса иштта вай Делан ниIмат а тергал ца до, Дала 
цIоналлехула вайна кху дуьненан цу гуранех маьрша долуш 
лела ницкъ лучу хенахь.

ДЕЛАН ЙОЗАНИЙН ДОЦУ НИIМАТ
ХIинцалерчу динан тобанехь цхьа тиладалар ду, иза, 

тешачийн гонехь ниIматах лаьцна цхьана aгӀop оьзна 
хьехам дIасабаьржина хиларна тIехула. Дукхахболчу 
хиламехь, ниIматах дуьненан дахаран кеп бехказъяккхаран 
я къайлаяккхаран агIонехь пайдаэца хIиттина. Нагахь 
нийсса дIаалахь, цунах эгоизме а, дилхалахь йолу а дахаран 
кеп бехказъяхарна пайда оьцу. Делан ниIматан роль 
естош а, Цуьнан сийлалла а, бакъ-кхиэл а тергал ца еш 
йолу, тIехдукха керстанийн тобанаш гучуевлла. Билггал 
бакъдолчух иштта кардинальни тIерадовларо, Делан 
ниIматах нийса ца кхеташ, тIаккха цу кепара иза тергал ца 
деш йолу, тешачийн къаьсттина катигори кхоьллина.

НиIмат — иза деккъа цхьа кӀеллочкъийла хилла ца Iа. ХIаъ, 
цо хьулдо, амма иштта цул дехьа а доьду: цо муьтIахьхиларехь 
даха ницкъа а, аьтто а ло. Шен ломахь бинчу кхайкхамехь 
(Мат. 5) Iийсас цкъа юхааьлла ца Iа: «Шуна ма-хаъара, вайн 
дайшка аьлла хилла... Ткъа Аса боху шуьга» (ст. 21, 22). Корта 
чекхбалале цо и дешнаш кхин а доьазза юхаолу (байт 27, 
28, 31, 32, 33, 34, 43, 44). ХIун до Iийсас? Цо Мусан Iедало 
тIедуьллуш дерг цитировать до: «Шуна ма-хаъара, вайн дайшка 
аьлла хилла.» ТIаккха Цо, Дала керлачу весетан ийманехь 
волчуьнгара хIун сатуьйсу, боху: «Ткъа Аса боху шуьга.» Iийсас 
Мусан Iедална ниIмат а, билггал бакъдерг а дуьхьалдаладо.

Векало Яхьъяс боху, «товрат-хьехамаш Муса-

пайхамарехула белла бара, ткъа Делера долу бакъдерг 
а, дика а Дала леррина къобалвинчу Ӏийсагахула деана 
ду» (Яхьъя 1:17). Iийсас, вайна Делан ницкъан дакъа 
деш а, дийна доцчу законах маьршо лочу а, ниIматан 
мехалаллина кIел сиз хьокху. Закон — иза арахьара доза 
тохарш ду, цу хенахь ниIмат — иза чоьхьара хийцам бу. 
Сих-сиха суна дуьххьалдIа болчу тешачара а, иштта динан 
гIуллакхдархоша а, цкъа мацах луьрачу законан охьатаIорехь 
лаьттинчийн дахарна тIера белхар деш хилар хеза, ткъа 
тIаьхьа дайдаларе синош а дохуш, цара, ма доккха хIума 
ду ниIматан кIелахь а дехаш, ваьш оццул къизачу гурехь 
латтош доцу, олу. Дика ду, со а воккхавоь кхин закона кIел 
ца хиларна. Амма со, Делан сийлаллин стандарташ алсамо 
кIеда хилла дIахIиттина дела, воккхавеш вац. Кхоччуш 
бIостанехьа. Суна Цуьнан ниIматан стандарташ кхин а лекха 
а, къиза а хилла дIахIоттар гира!

Iийсас Ломахь бинчу кхайкхамехь пайда оьцучу 
дустарийн дикка анализ ер вай.

Шуна ма-хаъара, вайн дайшка аьлла хилла: „Адам ма де. 
ХӀора стаг вийна волу зуламхо кхелахочо жоьпе озор ву“. 
Ткъа Аса боху шуьга: шена уллорачунна оьгӀазвахана волу 
хӀора стаг кхелахочо жоьпе озор ву. Стага шен вешина 
а „Ӏовдал!“ аьллехь, цунна коьртачу кхеташоно таӀзар 
дийр ду. Шена уллохь волчуьнга: „Яьсса хӀума!“ – аьлла, 
вистхилларг, жоьжахатин цӀера хьалха а хӀоттийна, жоьпе 
озор ву. (Маттай 5:21, 22)

 Рака олучу дешан «баьсса корта» маьIна ду. Дала леррина 
Къобалвинчун заманахь жуьгташна юкъахь цунах сих-сиха 
цадашар гайтарна пайда оьцура. Нагахь адаман дералла, 
цо шен вешех хьекъалдоцург оллучу бараме кхиънехь, 

иштта стаг Iийсан дешнашца догIуш, жоьжахати кхосса хьакъ 
долуш вара. Хьекъалдоцург боху дош кхузахь «эхь доцу» 
маьIна долуш ду. «Сонтачара шайн дагахь боху: «Дела вац». 
Ма телхина нах бу уьш, цара лелориг мел дегаза хӀума ду. 
Диканиг дийриг цхьа а вац царах» (Заб. 13:1). Вешех ишттачу 
дашаца алар баккъал бехкевар лоруш дара. Цхьаннан а 
юххерчух ишттаниг олийла дацара, нагахь цуьнан дералла 
цабезамехьа ца яьлча. «Рака» я «хьекъалдоцург» дешнаш 
хIинцалерчу «сан хьоьга цабезам бу» бохучу дешнийн 
цхьаьнатохарца дустийла ду, и олуш волу стаг, ма-дарра цу 
тайпана синхаамаш зуьйш волчу хенахь.

Ширачу Весетехь стаг адам деран бехкевеш вара, нагахь 
цо цхьаннан дахар дIадоккхуш делахь. Диканах дуьзначу 
Керлачу Весета тIехь Дала цхьатерра лору адам деран 
къизалла а, шен вешига йолу дералла а: «Шен динан ваша 
цавезарг адам дуьйш верг санна ву. Ткъа шуна-м хаьа, 
адам дуьйш долчу цхьана а адаман Делаца долу дахар ца 
хуьлийла» (1 Я. 3:15).

Товрат-хьехаман кIел а волуш, адам дерехь бехкевеш 
нисваларна, ахьа цхьанна хьайн урс Iотта дезара. Диканна 
кIел волуш, нагахь хьо гечдеш вацахь, бӀатиларна я цабезаман 
муьлххачу кепана хьайн деган урхалла магош делахь, иза 
Делан ниIмат хьоьца кхин цахиларан я ахьа иза тергалдеш 
ца хиларан тоьшаллин гIуллакх деш ду. Иштта, Iийсас ниIмат 
цхьа доккха къайладаккхар санна гойту те, я Цо иза, вайна 
цIоналлехь даха аьтто луш болу, ницкъ санна дIабоьллу те?

ХIара ду Везачу Эло далийна кхин а цхьа дустар:

Шуна хезний: „Нахаца ма лела“, – аьлла хилар? Ткъа 
Аса боху шуьга: нехан зудчуьнга ямарта ойланца 
дӀахьаьжначо шен даг чохь зуда-майрачун юкъаметтиган 
тешаме хилар дӀадаьккхина. (Маттай 5:27, 28)

Ширачу Весетан заманашкахь нахаца леларехь бехкевар, 
дегIаца ямартло йинчу хенахь тIедужура. Цунна дуьхьал 
Керлачу Весетехь Дала, стага ур-атталла иза зудчуьнга 
шен дагчохь хьайначу лаамца бен хьоьжуш воцчу хенахь а 
ямартло еш хилар, лору. Товратан хьехамашна кIел волуш 
ахьа иза дегIаца кхочушдан дезаш дара, керлачу весетан 
ниIматан кIелахь хьуна хьайн дагахь лаам бен цахилар тоьаш 
ду! ТIаккха, тера дуй иза вай тахана шена чохь дехаш долчу 
а, хIинцалерчу динан тобанашкахь Iамош долчу а ниIматах? 
Доккхачу къайладаккхарх я хIетте а Дала деллачу цIоналлехь 
даха аьтто барах тера ду те иза?

Нагахь ниIмат — иза къайладаккхар бен дацахь, тIаккха, 
Iийса, Иза кхайкхам бан веанчу оцу ниIматна дуьхьалваьлла 
хуьлу-кх. Амма и бакъду. Доьшур вай: «ХӀунда аьлча массо 
а адамашна кӀелхьардохуш долу Делан дикалла гучуделира. 
Ӏесалла а, дуьненан боьха лаамаш а дӀа а тесна, собаре а, 
догцӀена а, суьпа а лелаш кху заманчохь даха хьоьху вайна 
оцу дикалло» (Тит. 2:11, 12). Дика, цатешарх а, дуьненан 
хьарех а маьрша даха аьтто санна, гойтуш ду. Цу чулаьцна ду 
Далла хьалха цIоналлехь хилар.

Iебархошка дахьийтаран авторо вай тIекхойкху 
«баркалла а долуш, Цунна товш йолчу кепара Далла Ӏамал 
ян еза вай, ларамах дуьзна а, кхоьруш а долуш» (Iеб. 12:28). 
ТIаккха юха а ниIмат къайладаккхар санна а доцуш, амма, 
Делан лаамехь гIуллакхдан аьтто луш болу, ницкъ санна, 
билгалдаьккхина ду. НиIмат тергал цадаран жамIехь 
адаман дог хийца цалуш дуьсу, тIаккха иза кху дуьненан 
цIенадоцчуьнгахьа доьрзу, цундела цIоналлин стоьмаш — 
иза вайн кIелхьардовларан тоьшалла ду.

КIЕЛХЬАРДОВЛАР ГIУЛЛАКХАШ ДАРЦА ДУ?
Цхьаберш дуьхьал хуьлийла ду: «Ткъа Делан Йозанашкахь 

ма боху: „Ӏийсах тешна дела, Делан доккхачу диканца 
кӀелхьардаьхна шу. Ткъа иза шуьгара дац. Иза Делан совгӀат 
ду“» (Эпа. 2:8, 9, юхадийцина авторо).

ХIаъ, и бакъду. Делан Пачхьалкх тIаьхьалонна хиллал 
шайн ницкъашца хьакъ долуш дехийла дац, вай массара 
къа а латийна, Делан бакъахьараллин стандартах дIадевлла 
дела. Цхьаннан а, цкъа а Везачу Элана хьалха а хIоьттина, 
цуьнан гIуллакхаша а, сагIанаш даларо а, я дуьххьалдIа 
къепалло а Цуьнан Пачхьалкх тIаьхьалонна йиса бакъо луш 
хилар дIахьедойла дац. Вайх хIорра а къалатийна ву тIаккха 
Далла хьалха зуламхо ву. Вай дерриш а цхьа кхел хила хьакъ 
долуш ду — абаденна цIе йогучу Iомахь дага.

Вайн догдохийла цахиларан хьолана Дала Шен ниIматан 
совгIатан юкъарлонца кIелхьадовларан совгIат дарца жоп 
делла! Ткъа совгIат болх бина доккхийла дац. Римхошка 
дахьийтарехь (4:4) ПахIала чIагIдо: «Болх бечунна луш дерг, 
цунах къинхетам бар ца лоруш, цунна дӀадала леринарг 
санна дӀало». Шу, кIелхьардахар хила я и эца хьакъ долуш 
хилархьама, тоъал бакъхьарачу дахарца дехийла дац. 
Дерриг а шайн дахар сагIанаш даларна а, диканаш дарна а 
хьажадойла ду, тIаккха хIетте а и ниIмат даккха а цалуш. Иза 
совгIат ду, тIаккха и Iийсах тешарехула бен тӀеиэцийла дац.

Вешан хьехам логически чаккхенга балор вай. ДагадогIий 
шуна, аса, хIинц-хIинца хьалатоха кийчча болчу тӀапламо 
кхерам туьйсучу а, шена совгIатна машен еллачу а стагах 
лаьцна масала далор? Цуьнга иза ца эцалора, вайн 
турпалхочун цу гIуллакхна ахча дацара. Амма ур-атталла, 
цо и совгIат схьаэцча а, цо цуьнан ницкъах пайда эца безаш 
бара. Нагахь иза цхьа-мухха а мукъана а кхерамазаллечу 

метте ваха гIоьртинехьара, иза кIелхьарвалалур вара. Изза 
ду вайн хьокъехь а: вайх цхьаннан а ваьшна ниIмат эцийла 
дац. Иза вайна, болх бина даккхалун доцу, совгIат санна 
делла ду. Делахь а вай цуьнан ницкъах пайда эца беза.

Цундела хьоьху Якъуба майрра ийманехь болчарна: 
«Иштта ду тешар а, нагахь цуьнца цхьаьна деш гӀуллакхаш 
дацахь, иза делла ду» (Якъ. 2:17). Якъуб ПахIалан дешнашна 
дуьхьал вац. Цо цуьнан дахьийтар чекхдоккху я тадо. Цо кIел 
сиз хьокху, вайн доттагIа, кIелхьарвалалур вацара, нагахь 
машенан рулана хьалха ца хиънехьара, иштта, гIуллакхашца 
тIечIагIдина доцчу, ниIмато а болх ца бо. ТIаккха иза эрна 
тIеэцар хуьлу-кх.

Якъуба кхин дIа боху: «Амма цхьаммо ала тарло: «Хьан 
тешар ду, ткъа сан гӀуллакхаш ду». ГӀуллакхашца доцуш долу 
хьайн тешар гайта суна, ткъа аса гӀуллакхашца долу сайн 
тешар гойтур ду хьуна» (Якъ. 2:18). Цо чIагIдо, цIоналлехь долу 
дахар — иза, адамо тешарехула Делан ниIмат тIеэцна хиларан 
тоьшалла ду. НиIмато, цу кепара, Далла адамна муьтIахьхила 
лаам а, хьуьнар а ло. Цундела яздо ПахIала: «И дош бакъ 
ду. Цундела суна а лаьа оцу тӀехь хьо латта, Делах тешнарш 
дика гӀуллакхаш дарна тӀехь кхиамаш баха гӀертийтархьама. 
Иза дика а ду, адамашна пайден а ду» (Тит. 3:8). Къар ца луш 
Делан Дашана муьтIахь воцу динан ийман долчо, Везачу 
Элера ма-дарра ниIмат тIе ца эцна я эрна тIеэцна.

Якъуба кIел сиз хьокху: «Гой шуна, стаг Далла хьалха 
бакъхуьлу шен гӀуллакхашца, тешарца хилла а ца Ӏаш» (Якъ. 
2:24). Ма дан а ду! Делан Йозанашкара и байт евзаш болу 
хаза кхаъ кхайкхораш а, харизматаш а дIогара дукха ца 
хилар чIагIдан майравер ву со.

Дукха хан йоцуш аса сайн кхайкхамех цхьаъ болийра, 
контекст а йоцуш, и байт ешарца. Ас и ешначул тIаьхьа, зала 

чохь белча санна дӀатер тӀедеара. Адамаш дерриг а хIума 
маьхза луш хиларан кхайкхамашка оццул марзбаларна, цу 
дешнийн маьIнах кхетарна, царна цхьа хан йийзира. Дера, 
цул тIаьхьа ас царна и байт контекстехь йийшира, амма цу 
ханна адамийн дегнаш хIинца дIаделладелла дара, тIаккха 
уьш соьга леррина ладугIуш бара.

Якъуба, ИбрахIиман, тешаран ден, масаллех пайда оьцуш, 
дIайоьллу и байт:

Шен гӀуллакхашца Далла хьалха бакъхилла вац вайн да 
ИбрахӀим, шен кӀант Исхьакх сагӀа доккхучу меттиган 
тӀулгашна тӀе а виллина? Гой хьуна, цуьнан тешар 
гӀуллакхашца цхьаьнадогӀуш хилла, и гӀуллакхаш бахьана 
долуш и тешар кхачаме хилла. Делан Йозанашкахь 
аьлларг кхочушхилла: «ИбрахӀим тийшира Везачу Элах, 
цундела Цо иза Шена хьалха бакъвина лерира», цунах 
Делан доттагӀа элира». (Якъуб 2:21-23)

ХIУН ЛОЬХУ IИЙСАС ВАЙГАХЬ
Дукха хан йоццуш доIа дечу хенахь Везачу Эло, со 

вегавайтина долу, масех дош элира соьга, церан маьIна, 
вайна дуккха а йолчу динан тобанашкахь хьоьхучуьнца 
цхьаьнадогIуш дацара. Ас ур-атталла хаьттира Цуьнга, 
баккъал Цуьнан аз дуй те иза, аьлла. Амма Цо соьга аьлларг, 
Дезачу Йозанашкахь ду.

Цуьнан дешнаш шуьга алале хьалха, сан шу хаттаран 
духехь долчух кхето деза. Довзийтинарг тептаран 
юьхьенгахь Iийсас ворхI динан тобанашка тайп-тайпана 
дахьийтарш дохьуьйту. Историно и динан тобанаш хилла 
хилар тIечIагIдо, амма Дала уьш цкъа а Делан Йозанашна 
юкъадохуьйтур дацара, нагахь уьш пайхамаралле 

цахиллехьара. Кхечу дешнашца, и дахьийтарш тахана а 
актуальни ду.

Хьалхара, Везачу Эло доIанехь соьга аьлларг, иштта 
хезира: «Джон, тидам бирий те ахьа, Довзийтинарг тептар 
тIехь ворхI динан тобане хIорранга а дуьххьарлера дешнаш 
хIорш хиларан „Девза Суна хьан гIуллакхаш“?» Аса и меттиг 
Довзийтинарг книги тIехь схьакарийра:

•	 Дуьххьарлера Динан тоба: «Эпас-гӀаларчу динан 
тобанан малике дӀаязде... Девза Суна шун гӀуллакхаш» 
(Довз. 2:1, 2).

•	 ШолгIа Динан тоба: «Симран-гӀаларчу динан тобанан 
малике а дӀаязде... Суна евза шун халонаш а» (Довз. 
2:8, 9).

•	 КхоалгIа Динан тоба: «Паргам-гӀаларчу динан тобанан 
малике а дӀаязде... Девза Суна иблисан…» (Довз. 2:12, 13).

•	 ЙоьалгIа Динан тоба: «Иштта Тхьайтир-гӀаларчу 
динан тобанан малике а дӀаязде... Суна девза шун 
гӀуллакхаш…» (Довз. 2:18, 19).

•	 ПхоьалгIа Динан тоба: «Сардис-гӀаларчу динан 
тобанан малике а дӀаязде... Суна евза шун халонаш а» 
(Довз. 3:1).

•	 ЯлхалгIа Динан тоба: «Палидалпи-гӀаларчу динан 
тобанан малике а дӀаязде... Девза Суна шун 
гӀуллакхаш» (Довз. 3:7, 8).

•	 ВорхIалгIа Динан тоба: «Лаудика-гӀаларчу динан 
тобанан малике а дӀаязде... Девза Суна шун 
гӀуллакхаш» (Довз. 3:14, 15).

•	 «Девза Суна шун гӀуллакхаш» — Дела цу ерриге а динан 
тобанашка вистхилла долу дуьххьарлера дешнаш дара. 
Ас ойла йира: ма гена девлла-кх вай Цо къаьсттина 
маьIна дечунна а, Цо вайгахь лоьхуш долчунна а.

Ас цу тIехь ойла ешшехь, Веза Эла юха а вистхилира соьга. 
Цуьнан дешнаша вегийра со: «Джон, тидам бирий те ахьа, 
Аса цу динан тобанех цхьаьнгга а ца элира: „Девза Суна шун 
дегнаш“?»

Ас ойла йира, ма дукха, къепе доцчу адамийн 
дахарца бехаш болу, динан керстанаш богIура со волчу 
консульцишка, тIаккха царех хIораммо а чIоггIачу 
тешнахиларца шайн бехке цахилар схьахьедора соьга: 
«Везачу Элана девза сан дог!» — бохуш.

Iийса нийса долчух вайн дог-ойланашка а, лаамашка а 
я хааршка бен хьоьжуш хилла ца Iа. Иза вайн гIуллакхашка 
хьоьжу! Магадо те вай Делан ниIматна вешан дахаршка 
цIоналла яр, я вайна иза эрна хилла?

ТЕШАР БОХУЧУ ДАШАХ ЦАКХЕТАР
Вай ниIматан даггара долчу хьажийна хиларх чIогIа 

дIадерзаран бахьана, дин бохучу дашах нийса ца хьехарехь 
юкъалаьцна ду. Вайн заманахь цу дешан маьIна хьекъалан 
бартхиларе кхаччалц гатделла. Адамийн тобанаша къилахь 
волчун доIа, Iийса волуш хиларх теша дела до. Уьш, шена 
чохь дохкодовларна тIекхайкхар доцчу, хазарна тамехь 
болчу кхайкхамал тIаьхьа гучуюьйлучу эмоцийн Iаткъаман 
кIел боьлху. Амма уьш шайн дуьненан дахаран кеп дIа а 
ца тосуш, кхин дIа а дерриге дуьнено лоьхуш долчуьнга 
гIерта. Уьш кхин дIа а шайн дуьхьа беха, билггал бакъдоцчу, 
хьекъалечу а, эмоциональничу а кIелхьардовларх а тешаш.

Дезачу Йозанашкахь тешар бохучу дешан Дала леррина 
Къобалвинарг волуш хиларх къерахилар хилла бен цаIаш, 
амма иштта Цуьнан лаамна а, Дашана а муьтIахь хилар ду. 
Iебархошка дахьийтарехь (5:9) вай доьшу: «Кхачаме хилла, 
дӀахӀоттийна вара Иза, гуттаренна а кӀелхьардовларан хьоста 

хилира Цунах Цунна муьтӀахь болчарна массарна а...»
Тешар — муьтIахь хиларан маьIна ду. ИбрахIиман тешаран 

тоьшалла муьтIахьхиларан гIуллакхашца догIуш хиларехь 
чулаьцна ду. ЦIанваларна тIекхайкхаран терго ярца, цо 
шен доьзал а, доттагIий а, мохк а дIатесна. ТIаьхьа иза шен 
долу уггаре а мехала дерг сагIина дала лууш вара: шен 
кIант. Цхьа а хIума, ур-атталла шен хьоме кIант а, Далла 
муьтIахьхиларал сов дацара цунна. Иза билггал бакъдолу 
тешар дара. Цундела аьлла цунах «тешаш болчеран да» 
(Рим. 4:16). Гой те вайна иштта тешар вешан динан тобанехь? 
Муха Iехалойла ду вайн иштта?

Нагахь ахьа, хьо теша бен, бохуш дацахь, иза хьо баккъал 
а кIелхьарваьлла бохург дац. ЦIано хиларна муьтIахьхиларан 
гIуллакхашца тIечIагIдар доцу тешар, ма-дарра муха 
хуьлийла ду? ЛадогIийша кхин цкъа а Якъубан дешнашка: 
«Гой те шуна, адам тешарца хилла ца Iаш, гIуллакхашца а 
бакъдеш хилар?»

ХIОРА СОЬГА БОХУШ ВОЛУ:  
«ВА САН ВЕЗА ЭЛА! ВА САН ВЕЗА ЭЛА!» 

Вайна хаьа, бакъволу ийманехь верг дешнашца а доцуш, 
ткъа «сийлаллехь долчу стоьмашца» вевза (Рим. 6:22). Iийсас 
иза кху дешнашца кхетадо: «Иштта, харцпайхамарш церан 
гӀуллакхаша бовзуьйту. ХӀора Соьга: „Ва сан Веза Эла“ бохуш 
волчо Стигалийн Олалла тӀелоцур дац. Цига кхочун верг 
стигалахь волчу Сан Ден лаам кхочуш а беш, Цунна муьтӀахь 
хила веза» (Мат. 7:20, 21).

ХIара дешнаш хIинцалерчу, алсамо тIекхуьийла долчу, 
матте даккха пурба лойша суна: «Шуна, баккъал волу 
ийманехь верг мила ву, ткъа мила вац, цо бохучуьнца а 
доцуш, ткъа Сан Ден лаамна муьтIахьхиларца хуур ду. 

ХIорра: „Со керста ву, Iийса сан Веза Эла ву“, бохучунна, 
дIабиллина хир бац стигалшка некъ, амма Сан Ден лаамна 
муьтIахь волчунна бен».

Кхин дIа Iийсас юха боху: «Дуккха а болчара эр ду Соьга 
цу дийнахь: „Ва Веза Эла! Хьан цӀарах ца бора оха Делера 
болу хаам? Хьан цӀарах дӀа ца лелхадора оха жинаш? Хьан 
цӀарах ца бора оха дуккха а тамашийна белхаш?“ Ткъа Аса 
цаьрга эр ду: „Генадовлал Суна уллора, харц белхаш лелош 
дерш! Суна шу цкъа а девзаш ца хилла!“» (Мат. 7:22, 23).

Вайн «хIинцалерчу хене ялийна» верси иштта хезаш 
ю: «Дуккха а долчу адамаша Со Веза Эла хилар даре а до, 
дохкодовларан доIанаш а до. Царех дуккха а берш шаьш 
кхоччучу Инжилан керстанашна юкъахь болуш лоруш а хир 
бу. ХIаъ, ур-атталла, Сан цIаран дуьхьа Iаламаташ деш а, 
жинаш дIалохкуш а хилла берш, Iадийна хир бу цу дийнахь 
девзинчо. Уьш Стигаларчу Пачхьалкхе чоьхьабовларе 
сатуьйсуш бу, ткъа цуьнан метта царна хезар ду: „ДIадовла 
Суна юххера, Сан Ден лаамна муьтIахь ца хилларш».

ХIара сан ойла я дешнаш дац. Тамехь дац кхета, хезаш Iийса 
Веза Эла хилар тIелоцуш хилла болу дуккха берш, Стигаларчу 
Пачхьалкхе тIебитина хир бац. ХIаъ, ур-атталла, Цуьнан цIарх 
жинаш дIалоьхкуш а, Iаламаташ деш а хилларш а!

Цхьаболу Делан Йозанийн тидамчаш, Iийсас, Иза шайн 
даг чу тIе ца эцначу адамех лаьцна бохуш хилар, тешалла 
дан гIерта. Иштта тидар шен орамехь нийса дац, хIунда 
аьлча, Iийсагахула кIелхьардовлар цкъа а даре дина 
боцчаьрга, Цуьнан цIеран дуьхьа Iаламаташ дойла дац. Иза 
хIетте а дан гIиртинчарех лаьцна, Векалийн гIуллакхаш цIе 
йолчу тептар тIехь бохуш ду. Сакхавин ворхI кIанта, вочу 
жинаша дIалаьцна болчарна, Веза Эла волчу Дала леррина 
къобалвинчу Iийсан цIе тIекхайкха сацам бира. «ПахӀала Шех 

лаьцна дуьйцучу Ӏийсан дуьхьа арадала цу стагана чуьра», 
– олий. Изза дора жуьгтийн динан коьртачу ден Сакхавин 
ворхӀ кӀанта а. Амма цкъа жино элира цаьрга: «Ас Ӏийса а 
къобалво, ПахӀал а вевза суна, ткъа шу муьлш ду?» – аьлла. 
И жин шена чохь долу стаг вежарех летира. Етта а йиттина, 
церан хӀуманаш, этӀош, дӀа а кхийсина, царна тӀехь толам 
баьккхира цо. Берзина, чевнаш йина а болуш, цу цӀа чуьра 
аралилхира вежарий» (Век. 19:13-16).

Цкъа, 1980-чу шерийн чаккхенгахь, доIа дечу хенахь, 
суна чIогIа ваставолуьйтуш йолу бӀарлагӀа хилира. Суна, 
сайна хьалха цкъа а гина доцу, чот йоцу дукха адамаш 
гира. Уьш стигалан коьвнехь чоьхьадовла кхайкхаре 
сатийсарехь, Везачу Эло иштта аларе ладоьгIуш бара: «Сан 
Дас декъалдинарш, шу тӀедуьйла! Дуьне кхоьллинчу хенахь 
дуьйна схьа шайна кечдина, Сан Олаллехь долу дахар 
дӀаэца» (Мат. 25:34). Амма цуьнан метта царна Цуьнгара 
иштта дешнаш хезар ду: «Генадовлал Суна уллора, харц 
белхаш лелош дерш! Суна шу цкъа а девзаш ца хилла!».

Аша хоттийла ду: «Нагахь санна Iийсана уьш бевзаш ца 
хиллехь, хIета цаьрга Цуьнан цIараца жинаш дIа а муха 
лелхаделла, Iаламаташ а муха даделла?» Жоп стенна 
юкъалаьцна ду аьлча, и божарий а, зударий а Iийса волчу 
шайн кIелхьардовларан пайда хиларан дуьхьа бен ца 
кхаьчнера. Цара Веза Эла КIелхьардохург санна тIеэцахь а 
(хьаххийнчуьра, Исраилан кIентий санна), уьш кхи дIа ца 
боьлху — Цуьнан дагана тIаьхьа. Уьш, Цуьнгара цхьа хIуъа 
хуьлийла хиллалц, боьлху Цунна тIаьхьахIиттина. Цара Иза 
шайн пайдин дуьхьа лоьху, тIаккха церан гIуллакхдаран 
юкъаметтехь безам а боцуш, ткъа шайн хьашташ ду.

Iийсан «Суна шу цкъа а ца девзара» бохучу чIагIдарехь 
грекахойн оригиналехь девзара боху дош гиноско бохучу 

дашаца билгалдаьккхина ду. Шайн маьIнех цхьанхьа 
цунах боьршачу стеган а, зудчун а интиман юкъаметтигаш 
билгалъяхарехь пайда оьцу (хь. Мат. 1:25). Iийсас ма-дарра 
боху: «Суна шу цкъа а юххера девзина дац». Мусана Дела 
юххера вевзара, ткъа исраилхошна Иза Цо церан дахарехь 
динчу Iаламаташца бен ца вевзара. Гуш ма-хиллара, царна а, 
вайна а юкъахь цхьа а башхалла яц.

Коринтхошка хьалхарчу дахьийтарехь (8:3) вай доьшу: 
«Ткъа цхьанна Дела везаш велахь, иза Далла вевзина». Хаар 
бохучу дашан меттехь грекахойн текстехь юха а гиноско 
бохучу дашах пайда оьцуш бу. Далла, Ша везаш берш 
бен, юххера ца бевза. Цара Цуьнан дуьхьа шайн дахарш 
охьадохку (хь. Яхьъя 15:13). И деш блчаьрга бен, Цуьнан Дош 
ларлур дац. Iийсас кху билггал бакъдолчунна тIе гойту: «Со 
ца везачо Сан дешнаш а тӀе ца оьцу» (Яхьъя 14:24).

Iийсага болчу безамах лаьцна билггал бакъдолу тоьшалла 
дешнаш а доцуш, ткъа гIуллакхаш ду, аьлча а вайн дахар. 
Яхьъяс кхетадо:

Ткъа вайна Дела вевзина хиларан тоьшалла до вайна 
Цо тӀедехкина парзаш вай лардаро. Шена Дела вевза а 
бохуш, парзаш лардеш воцург харцлуьйш а ву, цуьнца 
бакъдерг а дац. Ткъа Делан дош лардеш волчунна чохь 
Делан безам билггал буьззина бу. (1 Яхьъяс 2:3-5)

ЯхIуд Iийсана тIаьхьахIоьттина. Хеталора, цунна Иза 
веза, тIаккха цо дерриг а хIума дIа а теснера, Цунна 
тIаьхьахIоьттина вахархьама. ТIаьхьабевлла леларш 
чIагIделлачу хенахь, ЯхIуда, дуккха болчу мурдаша санна, 
дIацатесира Iийса (хь. Яхьъя 6:66). Цо а жинаш дIа а лоьхкура, 
цомгушниш то а бора, хаза кхаъ кхайкха а бора. Яздина ду, 
Везачу Эло, «Шен шийтта векал схьа а кхайкхина, Ӏийсас 

царна ницкъ а, бакъо а елира адамашна чуьра дерриг жинаш 
лахка а, цамгарех нах тобан а. Цо дӀахьовсийра уьш Делан 
Олаллех лаьцна кхайкхам бан а, адамашна дарбанаш дан а» 
(Лак. 9:1, 2). Кхузахь, Iийсас цхьайтта мурд вахийтинера ца 
боху, ЯхIуд а церан список юкъавахийтина волу дела.

ХIетте а юьхьенца дуьйна ЯхIуд нийса доцчу бахьанаша 
дIасавохуш вара. Иза шен некъашкахь цкъа а дохко 
цавуьйлура. Цуьнан амал кху дешнашкахь дIаеллалуш 
ю: «Суна хӀун лур ю аша, аса Иза шайн кара дӀалахь?» 
(Мат. 26:15). Иза харцлера, (хь. Мат. 26:25), цо Iийсан 
динан гIуллакх дIакхехьарна лерина долчу ахчанах шен 
Iалашонашна пайда оьцура (хь. Яхьъя 12:4-6), тIаккха и эхье 
список кхин дIахьойла ду. Цунна Веза Эла ца вевзина, ша 
Цунна юххехь кхо шо сов хан яьккхинехь а!

ЯхIудах тера адамаш тахана мел ду? Цара шаьш динан 
гIуллакхдарна дIа а ло, хаза кхаъ кхайкха а бо, тIаккха, 
схьахетарехь, Дезачу Синах пайда а оьцу, амма хIетте а 
царна Иза юххера ца вевзина. Берриг а церан болх шаьш-
шайн дезаран бахьанашна тIебоьгIна бу.

Iийсас хоьтту: «Стенна кхойкху шу Соьга: „Ва Веза Эла! 
Ва Веза Эла!“ тIаккха Ас бохург дан а ца деш?» (Лак. 6:46). 
Кху байтехь «Веза Эла» бхучунна грекахойн куриос боху 
дош догIуш ду. Грекахойн Стронган дошамехь цунна хIара 
билгалдаккхар ду делла: «лаккхара олалла долу, олахо». 
Iийсас кхетадо, дуккха а болчара Цунах Веза Эла эр ду, 
амма ма-дарра долчун техь Иза царна лаккхара олалла 
долуш хьалхахIуьттуш хир вац. Церан дахаран кепо, цара 
даре деш дерг, тIе ца чIагIдо. Цара Делан лаам, иза церан 
дегнийн лаамна дуьхьал галморзахалла долуш ца хилча 
бен, кхочуш ца бо. Нагахь Далла уьш, церан лаамашца 
цхьаьна ца богIучу новкъа бига лаахь, цара шайн некъ 

хоржу тIаккха цул тIаьхьа Iийсах кхин дIа а «Веза Эла» олу.
Дукхахьолахь динан гIуллакхдаран кхиам терахьашца бен 

ца бусту. Ишттачу тӀедахаро дуккха а болчаьрга хIуъа а дойту, 
«керла тIебирзинчара» сценина хьалхара дехьадовлийла 
юьзчхьана, ткъа ша динан тоба — «килсе оьхучара» 
юьзчхьана. Цу тIекхиархьама, динан гIуллакхдархоша Iийса 
КIелхьардохург санна кхайкхаво, амма Веза Эла волуш санна 
а доцуш. Церан къамелийн бухенгахь: «Iийсана тIе а дуьйлий, 
кIелхьардовлар а, машар а, безам а, даккхийдер а, тӀехкхиар 
а, кхиам а, могушалла а кхин сов дерг а схьаэца!», боху, 
тIекхайкхар ду. ХIаъ, Везачу Эло Ша лур ду аьлла дина весеташ 
дерриг а кхочушдо, амма уьш хьалхадаьхна, ткъа ша Хаза кхаъ 
бацбина, дахарехь хIуьттучу берриг баланашна сихха догIучу 
жоп даларна тIе дерзадо, стигалашкахь билггал хин долчунна 
тIе далош долчу.

Ишттачу кхайкхамаша цхьа кхин хIума доцуш, 
къилахь берш шайгахьа тIекхайкхар санна дерг ду. 
Царна дохкодовларх даьлла Далла тIекхайкхар ду 
хезаш: «Лойша Далла шанс, тIаккха Цо шуна безам а, 
машар а, даккхийдер а лур ду!» «КерлатIебирзинарш» 
тIеийзорхьама, вай дохкодийларна юххехула дехьадовлу. 
Иштта керлатIебирзинарш динан тобане богIу, амма уьш 
муха хьалхахIуьттурш бу? Iийсас Шен заманарчу динан 
гIуллакхдархошна тIе дералла йоссайора: «...ХӀордана 
а, лаьттана а гобаккха кийча ду шу, цхьа стаг мукъана 
а шайгахьа ваккхархьама. И санна верг шайна карийча, 
цунах шайл шозза жоьжахатина пайдениг вой, дӀахӀоттаво 
аша» (Мат. 23:15). Деланийхочух керлатIевирзинарг ван 
чIогIа атта ду, амма цуьнан дог Делан долахь хир дуй те, 
я цо сатийсарш бен лоьхур дац? Вайна хIинца Мусана а, 
исраилхошна а юкъара башхалла гина.

Iийсас къаьстташ хьоьхура халкъана: «Соьца ван луург, шен 
„со“ бохург дӀа а теттина, шен баланийн мохь тӀе а лаьцна, 
Суна тӀаьхьахӀотта веза. ХӀунда аьлча шен са кӀелхьардаккха 
лууш верг сих вер ву, амма Сан а, Делера болу хазачу кхоан 
а дуьхьа шен са дӀалучо иза кӀелхьардоккхур ду» (Мрк. 8:34, 
35). Нагахь хьуна са лардан «луур делахь», хьо цунах вер ву. 
ТIаккха Цо ца аьлла: «Сан дуьхьа синах вала лууш верг». Шен 
дахарх вала «лаар» хилар бен цахилар тоьаш дац. Iийса дика 
дог-ойланаш бен лехна ца Iа.

Хьалдолу жима стаг чIогIа кIелхьарвала лууш вара. Цо ма-
дарра ведда Iийсана тIе а веана, Цунна хьалха голашна тIе 
а воьжна, абаден дахарх дийхира. Делахь а цуьнан эмоцин 
меттахвалар тоьаш дацара. Iийсас цунна жоп делира: «Цхьа 
хIума ду хьуна ца тоьаш» (хь. Мрк. 10:17-22). Жимачу стагана 
жIаран мах бевзича, иза гIайгIане дIахилира. Мухха делахь а 
цуьнан цIена хилар ларам бан хьакъ долуш ду.

Динан тобане ца лелаш долчу, эзарнаш адамаша 
кIелхьардовларан дерриге диканаш тIеоьцур дара, нагахь 
цаьрга шайн дахарна тIехь контроль ларлуръелхьара. 
Муьлххачу кепара делахь а, уьш дуккха а болчу тешачара 
динан тобанехь тидам ца беш дуьтучух кхета. Далла 
гIуллакхдархьама, ахьа мах бала беза. Тешаш боцурш Делан 
хьокъехь цIена лела: царна и мах бала ца лаьа. Вукху агIор, 
Iехабаларехь бехаш болу нах бу. Уьш динан тобане а лела, 
Iийсах «Олахо» а олу, Цуьнан олаллина муьтIахьхилар кхайкха 
а до, ткъа ма-дарра долчунна тIехь цунна муьтIахь ца хуьлу.

БАШХАЛЛЕ ШИ ХЬЕХАР
Со тешна ву, хIинца шу, Iийсас кхайкхочу ниIматна 

а, вай тешачу ниIматна а юкъахь йолу башхалла, гуш 
хиларх. Таханлера ниIматах лаьцна болу хьехам ишттачу 

тIекхайкхарца чекхболуш бу: «Iийсах теша, къилахь волчун 
доIанца доIа а де, Иза шайн КIелхьардохург хилар даре а де, 
тIаккха шу Стигаларчу Пачхьалкхе девр ду». ТIаккха шаьш 
шайх а, кху дуьненах а дӀакъастар хьахош а дац. Динан 
тобане догIуш долчу адамашна, ниIмато, вай цIоналлехь 
дахархьама, луш болчу ницкъах лаьцна цхьа а дош ца хеза.

Цхьа а цецволийла дац, иштта дине бахкарал а, 
цхьаьнабогIучу хьехамал а тIаьхьа керстанаш къилахь болуш 
я муьтIахь боцуш дахар Делан дерриге хIуманна гечдечу а, 
цIандечу а ниIмато кхоччуш дӀалоцуш хиларх теша буьйлалуш 
хилар. Иза хуьлийла дуй те вайн динан тобанашкахь Делан цIе 
а, Цуьнан ницкъ а ца хиларан бахьана?

Ас сатуьйсу, аша хIара дахьийтар, иза кхолладеллачу 
оццу духехь тIеоьцуш хилар. Суна деза Делан халкъ, 
тIаккха динехь берш, церан синош а санна, кхиамаш болуш 
хила лаьа. Билггал цундела хаало суна Цуьнан билггал 
бакъдерг кхайкхо дезаш хилар. Суна, хьехамо а, доктринас 
а хIораннан тешар а, дахар а индивидуальни кхуллуш 
хилар, хаьа. Амма, суна динан тобанашкахь дуккха буьйда 
а, жимма мелачу хьоле а кхаьчна, Цуьнан цIе йоцу адамаш 
гучу хенахь, сан дог лозу.

ПахIала Тимапина хьоьхура: «Хьайн лелар а, айхьа беш 
болу хьехамаш а ларбе. ХӀара ас аьлла долу гӀуллакхаш даим 
а де, хӀунда аьлча уьш дарца ахьа хьо а кӀелхьарвоккхур ву, 
хьайга ладоьгӀуш берш а кӀелхьарбохур бу» (1 Тим. 4:16). Вай 
леррина терго ян еза цу дIахьедаран. Харцхьадаьккхина 
билггал бакъдерг дика а, ур-атталла шеца хьекъале маьӀна гуш 
а хуьлийла ду, амма цо хьалха я тIаьхьа Ӏехадаларе далор ду.

Делан Дашан даггара долчо вуза а вина чIагIвийр ву 
хьо. Цо нийса ойла яр харц йолчух къасто Iамор ву хьо. 
Харцхьадаьккхинчу билггал бакъдолчо хьо доллучу хIуманах 

воккхийла ду. Цундела Дала тIера цаволлуш тешадо вай, 
нагахь вай Цуьнан Дашаца нийса лела лууш делахь, вай 
цунна берриг тидам тIебахийта беза, бохуш. Кху коьртехь 
дӀахьиедар санна, иштта иракарахIиттор а ду чулаьцна. 
ДӀахьиедар: ниIматах лаьцначу харцхьехаме шаьш доллучу 
хIуманех ма дахийта, аша ниIмат эрна тIеэцна хиларан 
бахьанина. ИракарахIиттор: Делан ниIмат бахьана долуш, 
серладаьккхинчу дахарца даха магош болу, ницкъ бу. 
ТIаккха хуьлийла шуьца вайн Олахо волчу Дала леррина 
къобалвинчу Iийсан ниIмат. 

Цуьнга болчу безамера, церан даггара хилар дузош 
йолу, цIе схьайолу.

Массо а адамца машаре хила, ткъа Далла 
гергахь цӀена хила хьовса. ЦӀеналла ца хилча, 

цхьанна а Веза Эла гур вац. Къаьсттина 
тидаме хила шайна юкъара цхьаъ Делан 

диканах дӀа ца къастийта, «къаьхьачу орамех 
дӀаьвше маргӀал хьала а даьлла, цуьнга дуккха 

а нахана зен ца дайта.
– Iебархошка 12:14,15

ЦIоналла йоцуш цхьаннан а Веза Эла гойла дац. 
Баккъал а теший те вай цу дешнех, я вайна уьш Делан 
Йозанашкара цитата бен яц? Весет санна тIе оьций те 
уьш динан тобано, я уьш цунна, цу дийнахь а, сохьтехь а 
тIекхуьийла доцу, тешачарна даго ма-бохху дахаре гIерта 
гIо деш бен йоцу, иракарахIитто поэтически карчамал 
сов дац те? ТIаккха дагахь хIун хуьлийла дара Iебархошка 

дахьийтаран авторан, иштта яздарца: «Хьовсалаш, цхьаъ 
Делан ниIматах ца валархьама»? Цхьа-милла а, шех лаьцна 
дукхах йолчу динан тобанашкахь тIаьхьарчу ткъе пхеа 
шарахь хьоьхучу,  Делан ниIматах дIаволийла муха хуьлийла 
ду? Хила тарлой теша, Веачу Эло дуьххьалдIа цаӀ хилахь 
а аьлла, кхерийна вай, бохамех лардархьама? Дера ца 
кхерийна!

ХИЙЦАЛУШ БОЦУ ИЙМАНЕХЬ БЕРШ
Ас хIинца хьалха богIучу коьртехь аьлла ма-хиллара, 

чIогIа дукха болчу тешачарна ниIмат, уьш кхоччуш герга 
хиллал муьтIахьхиларехь а, цIоналлехь а леларан жоьпаллах 
паргIатдоху доккха дӀалечкъийла долуш санна, сурт хIутту. 
Амма лакхахь ялийначу Дезачу Йозанашкарчу байто, 
тешачийн иштта тешнахилар Делан Дашаца дӀасакъаьсташ 
хиларан тоьшалла до, Делан ниIматах дӀадалар цуьнан 
ницкъах пайда ца эцаран маьIна долу дела. Иза Делан 
ниIматан совгIат эрна тIе а эцна, хийцавелла воцуш висар ду.

ПахIална, тIаьхьарчу заманан дуккха болу динан тешаш 
берш хийцабаланза буьсург хилар, хьалххе дуьйна гуш 
дара. И зама гойтуш, цо, «хала хенаш» хир ю, бохура. 
Хьаште ду, Хазачу кхоан билггал бакъдолчунна тешаме 
хиларна тIехула шена тIулгаш диттина а, гIожмаш йиттина 
а, буржалш тоьхна а, набахти чу хишийна а, шед йиттина а 
волчо, вайн зама, динлелоран маьршонан зама, хала хан 
ю алар. ПахIала, вайн зама хала хир ю, хIунда боху аьлча, 
Веза Эла волчу Iийсах тешаш берш кхин дIа а Деланал шаьш 
а, шайн ахча дезаш а, тIебирззина дуьненан там хиларш 
лоьхуш а хир бу бохуш, кхетадо дела. Цхьаберш курабевр 
бу, вуьйш баркалладоцурш хир бу, кхоалгIа берш уллорчарна 
гечдечуьра совцур бу. Тешачарна юкъахь муьтIахь боцурш а, 

цIена боцурш а гучубевр бу. Цхьаболчара ша-шен контроль 
йойур ю, вуьйш шайн лаамехь хилла дIахIуьттур бу.

ПахIала, иштта адамаш тIехула бен керстанийн дикаллин 
кеп йолуш хир дац, боху, «ма-дара аьлча, цара цуьнан ницкъ 
тIеоьцур бац» (2 Ти. 3:1-5, хIинцалера гочдар). Ишттачу 
адамаша, ахчане а, там хиларшка а болчу безамах а девлла, 
шайн безам Делехьа а, уллорчаьргхьа а берзорхьама, 
ниIматан ницкъ тIе цаоьцу. Уьш иштта сийсаза доллуш дуьсу, 
тIаккха Делан ниIмат цара эрна тIеоьцу.

ТIаккха ПахIала ишттачу хийцалуш боцчу «тешачарех», 
«даим а доьшуш а, тIаккха цкъа а билггал бакъдолчунна 
тIекхачалуш боцчарех» лаьцна дуьйцу (байт 7). Таханлерчу 
дийнахь еккъа Америкехь, ерриге адамийн исторехь кхечу 
халкъашна юкъахь ца хилла болу, оццул керстанийн хьехамаш 
бу. Миллионаш долларш дойу Хаза кхаъ книгашкахула 
а, аудио а, видео а кассеташкахула а, телевиденихула 
а, спутникови зIенехула а кхайкхабарна, дуккха а йолчу 
керстанийн динан гIуллакхаш дарна а, конференцишна а 
дойург ца аьлча а. ТIаккха хIетте а вай, Мисаран лаамех дIа 
цакъаьстинчу дуьненан динан тобане хийцаделла. ПахIала 
дегIаца тIаьхьабевлла леларан хан хала хилар а доцуш, ткъа 
дуьненан динан тоба гучуйолучу, вайн заманах олу!

Цхьана гIуллакхдаре делкъе ечу хенахь, суна сайн, 
миссионер волчу, доттагIчуьнгара цуьнан цхьана 
африкански, дукхах болу бахархой исламан дин лелош 
болчу, пачхьалкхе вахарх йолу истори хезира. Тахханалц 
цигахь кхин дIа а керстанаш хьийзош а, бойуш а бу. Цо 
соьга, шен адамашца вовшахкхетарех лаьцна дийцира, 
уьш, шаьш хьийзор лайнехь а, мелхо а, шайн махкахошна 
Хаза кхаъ кхайкхорна кхин а сов дог айаделла бара, бохуш, 
дийцира. Цу пачхьалкхехь волуш, сан доттагIчо цу тешачарна 

хIора дийнахь кхайкхамаш бора, тIаккха хIора дийнахь 
уьш болчу воьдучу новкъахь, керстанашна хьовсийна, 
адамаш ирхъухкучу гIирсашна юххехула чекхволура. Цо 
соьга элира: «Джон, хьаште ду, мел америкахочунна луур 
ду динан тобане лела, нагахь уьш хIора денна адамаш 
ирхъухкучу, шаьш тIехь нисбала мегачу, гIирсашна юххехула 
чекхбуьйлуш хилча?» ТIаккха цо, векало ПахIала аьлла долчу 
дешнех хезаш долу, дешнийн цхьаьнатохар элира: «Джон, 
Aмерикехь вайн, церан йоцу, динлелоран маьршо ю. Амма 
церан, вайн Америкехь йоцу, синан паргIато ю».

ПахIала бохучуьнца догIуш, тIаьхьарчу заманан хала 
хенаш, безачарна тIаьхьабевлла леларна тIехула а доцуш, 
ткъа динан тоба дуьненан гIайгIанаша хуьйдина хир йолу 
дела йогIур ю. Хулийла дарий те иза, цу ерриге хенахь вешан 
паргIатонах нийса пайда оьцуш доцу дела?

Цхьа конференци йолчу хенахь, цигахь ас кхайкхам 
беш а бара, со, дукха хан йоццуш, цхьана юккъерчу 
азера коммунистически пачхьалкхера юхайирзинчу, 
йишина дуьхьал стоьла хьалха охьахиира. Керстанашна 
тIаьхьабевлла лелар цигахь иштта чIагIделла хиларна, тешаш 
берш къайлаха гулбала безаш бара. Динан гIуллакхдарш 
вовшахтухуш волу Iуналхо а, цуьнан баьччанаш а, арестан 
кIел цкъа бахана ца Iара. Амма туьрмехь цара Хаза кхаъ 
кхин дIа а кхайкхабора тутмакхашна, царех дуккха болчарна 
кIелхьарбовлар хиллера. Хьаькамаш оццул дарбелла 
хиларна, баьччанаш а, Iуналхо а цхьаннан камераш чу хийшо 
буьйлабелира. Iуналхочунна бIозза сов аресташ йинера, 
тIаккха юккъерчу барамехь иза туьрмехь волу итт шо сов хан 
яра.

Америкера йиша церан пачхьалкхе еанчу хенахь, дерриге 
а динан гIуллакхдарш тийна чекхдевллера, тIаьххьарниг 

доцург. Полицина тешаш берш мичахь гуллуш бу хиънера, 
тIаккха хехь берш ца хиллехьара, уьш берриш а хIетахь 
чубоьхкина хир бара. Шаьш дIасадовлале хьалха, цара, йиша 
дIаяхале, Iуьйранна цхьаьнакхета барт бинера. ШолгIачу 
Iуьйранна уьш гул а белла, доIа дан хIиттинера. Цу йишас 
соьга элира: «Джон, суна хаалора, билггал уьш бара суна 
тIера доIа дан дезаш, ткъа царна тIера со а йоцуш. Амма 
суна Дала церан тешар лорур дуйла хаьара. Цу тIаьххьарчу 
гуламан чаккхенгахь, Iуналхо вилхира. Ас цуьнга цуьнан 
бIаьрхишан бахьанах лаьцна хаьттира, тIаккха цо, ша 
шен адамашна тIера кхоьру, элира. БIаьрхиш а долуш, цо 
кхетийра: „Со тхешан маьршонах кхоьру“».

Йиша чIогIа цецъяьллера. «Стенна кхоьру хьо маьршонах? 
— хаьттира цо. — Хьуна тIаьхьа толлуш а, тIаьхьабевлла 
лелаш а, хьо туьрме чувуллуш а ву. Сурт хIоттадехьа хьайна, 
хIун далур дара хьоьга а, хьан адамашка а, нагахь хьуна 
маьршо еллехьара?»

ТIаккха цо жоп делира: «Со кхоьру, нагахь кху вежаршна 
а, йижаршна а маьршо елла хилча, уьш материалисташ 
хилла хийцалур бу, дуьненан динехь берш хилла дIа 
а хIиттина, тешар дIатосур ду, Малхбузерчу динан 
тобанашкахь цхьаболчу тешачара санна».

Къуьйсийла дара ткъа кхуьнан Iуналхочуьнца, цуьнан 
Далла а, шен адамашна а тешаме хилар а гуш? Дарий те 
ишттаниг цунна Малхбузехьа дуьхьалнисбеллачарна догIуш? 
Вай лору, оцу цIеначара, къизачу тIаьхьадевлла леларх 
чекхбовлуш, хала хенаш зуьйш ю, амма, Дезачу Йозанашца 
догIуш, мила ву ма-дарра и хала хенаш ловш верг? ПахIала, 
хала денош билггал динлелоран маьршо а йолуш, амма 
дуьненан динан тоба хилла, хийцабеллачара сагатдеш хир 
ду, бохуш, яздо. Цо вайх лаьцна боху.

Амма динлелоран маьршо хиларо ца тардалийтина вай 
кху дуьненах, цо, вай юьстах дуьгуш долу, вайна чохь болчу 
лаамашна аьтто болу хьелаш кхоьллинехь а. Вайн баккъал 
йолу хало, иза ширачу Исраилца хилла ма-хиллара, Делан 
сийлалле догуш долу даггара хилар ца хиларна юкъалаьцна 
ю. Исраилхошца болчу хиламехь санна, и хало вайн там 
хиларера а, барам боцчу дилханан аппетите ийзорера а 
схьайолуш ю.

ДАЛА ЛЕРРИНА КЪОБАЛВИНЧУН ТIАЬХЬАРЧУ 
ЗАМАНАН ДИНАН ТОБАНЕ ДАХЬИЙТАР

ХьалхабогIучу коьртехь вай Довзийтинарг тептар 
тIера исторически ворхI динан тобане пайхамараллечу 
дахьийтарех доцца хьакхаделира. Дуккха а болу теологаш 
цу ворхI динан тобано дуьненан Динан тобанан юьхьенца 
дуьйна, вайн эрин хьалхарчу бIе шерашкара, чаккхенга 
кхаччалц — Веза Эла шолгIа юха валлалц, хронолигически 
хьалакхиаран некъан сурт хIоттош хиларан ойланна тIехь 
гуллуш бу.

Вайна Веза Эла схьаваран я де а, я сахьт а ца хаахь а, 
вайна и хан евзар ю. Дуккха а болчу Iилманчаша, вай Цуьнан 
юхаваран шарахь, я бIешарахь дехаш хилар лору. Цундела 
тIаьххьарчу, Лаодика-гIаларчу динан тобане бина кхайкхам 
— иза вайна долу пайхамаралла ду: «Лаудика-гӀаларчу 
динан тобанан малике а дӀаязде: Иштта боху Ша Амин волчу, 
Дала кхоьллина долчун Хьоста Ша волчу, тешам а болуш, 
билггал бакъволчу Тешо» (Довз. 3:14).

Iийсас Шех Тешаме а, Даггара а Теш ву олу. «Тешаме» 
бохург, Иза диллина вогIуш а, хаддаза а хиларан маьIна 
долуш ду. «Билггал Бакъверг» — Цо билггал бакъдерг бен 
ца дуьйцу дела, и бакъдерг башха дагна тамехь дацахь а. 

«Тешаме Верг» а, «Билггал Бакъверг» а цхьаьнатоьхча, Цо 
гуттара а билггал бакъдерг дуьйцур ду хьанна а, мухха а иза 
хетахь а, я цхьаммо ницкъ бахь а, бохург ду.

Харцтеш аьшпаш буттуш а, хьесталуш а хир ву. Шуна 
баккъал хаза дезаш дерг хозуьйтучу метта, цо шуна хаза 
лууш дерг бен дуьйцур дац. ЦIена воцу йохк-иэцархо шун 
ахча бен оьшуш вац, цундела иза шуна тIаьхьаваьлла а, 
хьесталуш а хир ву, амма цуьнан чаккхенан Iалашо — 
шуьгара цхьа хIума хилар ю. Динан тоба хиларе терра, 
вай «ура» бохуш тIеоьцу, ваьшка вайна тамехь дерг бен ца 
дуьйцу динан гIуллакхдархой. Вайна вешан лерса тамечу 
исбаьхьачу кхайкхамашца бен марздан ца лаьа, тIаккха 
ваьшна баккъал а оьшу билггал бакъдерг тергал ца до.

Дера, Iийсас те а до, метта а хIиттадо, амма билггал 
бакъдерг тергалцадаран мехаца а доцуш. Цунна вай деза 
а деза, вайна геч а до, амма Цо иштта таIзар а до, нис а до! 
ЛадогIийша Цуьнан дешнашка: «Девза Суна шун гӀуллакхаш 
– шу я шийла а дац, я довха а дац. Я шийла, я довха делара 
шу» (Довз. 3:15).

Цо «гIуллакхаш» боху, ткъа «дог-ойланаш» а доцуш. 
Жоьжахати боьду некъ дикачу дог-ойланашца биллина бу. 
Цунна церан хьолах лаьцна муха хаьий? Юха а жоп де санна 
къаьсташ ду: церан гIуллакхашца, я хIуманаш дарца.

Шийла болчийн гIуллакхаш дар, — иза гуш долу Далла 
муьтIахь цахилар ду. Цара шаьш, доцуш дерш ца гойту, 
уьш байна бу, царна цунах лаьцна хаа а хаьа. Царна Далла 
гIуллакхдеш доцийла хаьа. Цара кхечу деланашна гIуллакх 
до — ахчанна, бизнесна, шайна. Уьш хIинцца долчу там 
хиларехь а, талхарехь а, бунтехь а бехаш бу. Иза къилахь 
волчун я ган а гуш телхинчун дахар ду.

Царна вукху агIор Далла бовха а, Цо хуьйдина а берш 

бу. Ишттачу адамаша шаьш цIандина, цундела уьш парггIат 
Цунна юххера гергахь хилало. ЦIоналла — церан цхьаъ 
бен доцу даггара хилар ду. Царна и доцуш Веза Эла гойла 
доцийла хаьа. Iийсас церан дегнаш а, дерриге Iар-дахар а 
дузу. Цу Цуьнга болчу безамера, церан даггара хилар дузош 
йолу, цIе арайолу. Уьш баккхийберца муьтIахь хуьлу Цунна. 
Царна иштта шайн даггара долу хьал девза.

Iийсас тIаьхьарчу динан тобане, цуьнан хьал я довха а, я 
шийла а дац, бохуш, дIахьедо. ТIаккха Цо кхин дIа бохура: «Я 
шийла, я довха делара шу!» (Довз. 3:15).

Цу дешнийн маьIна дуккха а шерашкахь дIашершара 
сох. Iийсас динан тобане стенна боху: «Шу я шийла, я довха 
делахьара дика дара-кх»? Иштта стенна олийла дацара 
цуьнга: «Хьо йовха хила лаьа»? Цо цкъа а бакъдоцург а 
ца олу, хIума деста а ца до, цундела церан хIинца долу 
хьал (цхьанхьа шийлачунна а, довхачунна а юккъехь ду) 
ур-атталла дуьххьалдIа шийла долчул оьшуш а долуш. И 
берриге баккхийн къилахь берш а, ган а гуш телхинарш 
а «динан тобанера ийманехь болчарел», гIолечу хьолехь 
хIунда бу?

Цу гIулакхна жоп Везачу Эло кху байтехь ло: «Довха а, 
шийла а доцуш, шу мела хиларна, Ас Сайн багара а дӀадохур 
ду шу» (Довз. 3:16, НРП). Мела хилар — шийла хилархьама, 
тIех вовха хилар, тIаккха, вовха хилархьама, тIех шийла хилар 
ду. Ишттачу ийман долчун, бовхачарна юкъахь хаацалуш 
висархьама, тоъал йовхо ю, тIаккха иза, шийлачаьрца 
дIаиэрхьама, тоъал шийла а ву. Мела ийманехь берш — 
уьш, гонаха болчарех тарбала корматалла ерш бу. Даггара 
Iийсана тIаьхьахIиттинчарна юкъахь а болуш, уьш цаьрца 
дIаиэло. Царна Деза Йозанаш а девза, цара эшарш а лоькху, 
нийса дешнаш а олу.

Цхьаболу ийманехь берш, уьш маларш муьйлуш а, 
сигареташ узуш а бацахь а, хIетте а кху дуьненахь болчарех 
цхьана а хIуманца къастацалуш ойла еш а, лелаш а бу. Уьш 
шаьш-шайн безаш берш бу, уьш, царна тамехь я пайденна 
долчу хенахь Далла муьтIахь хуьлу. Ма-дарра долчунна тIехь 
уьш шайн лаамаша метахбохуш бу.

Iийсас боху: «Ас Сайн багара а дӀадохур ду шу». Иштта 
цхьаьнадогIуш дерг стенна хаьржина Цо? Вайн вешан 
организмо тIе ца оьцург дIаIеттадойла ду. Цкъа, масех 
шо хьалха, сан юккъерачу а, жимахволчу а кIенташа 
делкъенна цхьацца гамбургер йиънера. Цхьа сахьт дIадаьлча 
цаьршиммо и гамбургерш схьаIеттийра, схьагарехь, жижиг 
керла доцуш хилла. Церан организмо, цунна зене дерг тIе 
ца ийцира. Важа «вон» гамбургер тIехула цхьана а хIуманца 
оцу цара хьалха йиъначу «дикачарех», къасталуш яцара. Ма-
дарра аьлча, Iийсас боху: «Аса Сайн багара, схьаIеттор бу уьш, 
шаьш долахь бу а бохуш, ткъа билггал аьлча, иштта боцурш».

Я шийла а, я бовха а керстанаш шайн Делаца йолчу 
юкъаметтигийн хьокъехь тилабаларехь ца хуьлу, амма мела 
иймандерш хьарамлонгахь бехаш бу. Царна шайн хьал ма-
дарра иштта данне а дац моьтту. Уьш, шаьш Iийсан долахь 
хиларх, теша. Цундела бу уьш, хьулбаза болчу къилахь 
болчарел, оьшучу хьолехь. Къилахь берш шаьш Далла 
гIуллакх деш боцийла кхета, цундела царна тIекхиа аттахо ду. 
Мела ийманехь болчара шаьш Далла гIуллакх деш хилар лору. 
Цара ниIматца кIелхьардовлар даре до, оцу шаьш даре дечу, 
Везачу Элан ниIматах шаьш дIакъаьстинехь а. Царна тIекхиа 
дуккхазза а чолхе ду. Нагахь адамаша шаьш кIелхьардевлла 
лоруш хилча, царна кIелхьардахар оьшуш хилар ца го.

Кхин дIа Iийсас ишттачу адамийн даггара долу хьал ма-
дарра гойту: «ХӀунда аьлча аша боху: ‘’Тхо дехаш а ду, хьал 

долуш а ду, тхуна оьшуш хӀумма а дац’’. Ткъа шу ца кхета 
шаьш ирс дайна а, декъаза а, къен а, бӀаьрзе а, дерзина а 
хиларх» (Довз. 3:17).

Iийса вистхулуш волчу динан тобанера адамаш, шайн 
бахамах а, церан хьаште хIумма ца хиларх а дозалла деш 
дара. Цара шаьш Делан декъалалла лоруш хиларца тедора. 
Девзий те вайна цу гIуллакхехь хIинцалерчу динан тобанан 
амат? Пайда оьций те вай маьршонах а, бахамах а Далла 
гIуллакхдаран кхиам хьалабаккхарехь? Я вай вешан маьршонга 
а, бахаме а ваьш Iехо магадо те? Вайн заманан динан тобанехь 
дукхах болчу тешаш болчаьрца тIаьхьарниг хуьлу.

Суна иштта дуккха Деле даггара безамца догуш долу а, 
цIоналле гIерташ долу а тешаме адамаш дуьхьал нисделла, 
амма ишттанаш кIезигаха бу. Уьш, тӀеман аренаш гина а, 
шайн мостагI вевзаш а болу, билггал бакъболу тIемалой 
бу. Церан даггара хилар церан стоьмашца гуш ду, ткъа 
дешнашца хилла а ца Iаш.

Iийса мелачу тешачаьрга вистхуьлу: «шаьш хьал долуш 
хилийтархьама, цӀергахь дахчийна деши эца шайна Соьгара. 
КӀайн духар а эца шайна, иза, тӀе а дуьйхина, шайн эхье 
меттигаш дӀахьулъярхьама! Хьакхар а эций, иза бӀаьргех 
хьакха, бӀаьрса даийтархьама» (Довз. 3:18).

Цо вай Цуьнгара иза эца дезачунна кIел сиз хьокху, 
схьагарехь, иза дуьххьалдIа Цуьнан Олахо хиларна 
къера хиларал цхьа хIуъа а сов хилар маьIна ду. Дагахь 
латтаделаш, динан тобано кIелхьардовлар Цуьнан цIарехула 
кхайкхийна. Амма оццу хенахь цунна даггара ийманехь 
болчеран хила дезаш долу цхьа хIуъа делахь а ца тоьара. 
Амма Iийсагара цхьа-хIуъа а эцийла ду ткъа?

Дала вайга боху: «Бакъдерг лаха хьайна, цунах дӀа ма 
къаста. Иштта хьекъалалла а, хьо Ӏамор а, кхетам а лаха» 

(Киц. 23:23, НРП). ЕшаI-ЯхIу пайхамарехула Цо боху:

Ва дерриге а хьогах дерш, хиш тӀе схьадуьйла! Ва шайгахь 
ахча доцурш, схьадуьйла, эца, яа! Схьадуьйла, дети доцуш 
эца, ахча а ца луш, чагӀар а, шура а эца. (ЕшаI-ЯхIу 55:1)

Iийсан дешнашкахь санна, кхузахь, ахчанах эцалур доцу, 
цхьа хIуъа а дола даккхарх лаьцна бохуш ду.

ХIара дуьйцу Везачу Эло мурдашка Стигаларчу Пачхьалкхах 
лаьцна: «Стигалийн Олалла мехала жовхӀарш лоьхуш лелачу 
совдегарх тера ду. Шена къаьсттина мехала долу жовхӀар 
карийча, цо ша да мел волу хӀума дӀа а духкий, иза шен дола 
доккху» (Мат. 13:45, 46). Паччахьаллан билгало еш долу, деза 
жовхIар эца ахча тоьаш хилархьама, цу стага шен мел долу 
хIума дIадохка дезара. Кхечу дешнашца, Цунна а, Цуьнан 
гIуллакхна а гIуллакхдеш хилархьама, дерриг а хьайн дахар 
дIало бухахь хIумма а ца дуьтуш, тIаккха Цуьнан дуьхьа а бен 
ма ваха. ПахIала цунах лаьцна иштта яздо: «Иза массеран 
а дуьхьа велла, дехаш долу адамаш хӀинца шайн дуьхьа 
а доцуш, амма, вала а велла, веллачуьра денвина волчун 
дуьхьа дахийтархьама» (2 Ко. 5:15).

ХЬЕКЪАЛЕНАШ А, СОНТАНАШ А
Iийсан цхьадолу кицанаш лакхахь хьахийначу темина 

лерина ду. Царех цхьана кицано Инжилан Маттайс 
дIаяздинчу декъехь 25-чу коьртехь хьалхарчу шийтта 
байто дIалоцу. Делан Пачхьалкх, стогарш схьа а эцна, 
шайн зуда ехна Стаг волчу, Iийсана дуьхьал арадевллачу, 
итт зудабераца дустар деш ю. Уьш берриш а йоIстегарий 
бара, тIаккха цара а Цунах Олахо олура. Царех хIоррангахь, 
серло луш болу, стогарш бара. Цара, абаден дахаран совгIат 
тIеэцначеран билгало йо. Цара массара а, Цуьнан шолгIа 

схьавар хилча, Цуьнца хила сатуьйсура. Iийсас Инжил ца 
хезначарех я Цунах ца тешачарех лаьцна ца боху. Кхечу 
дешнашца, Цуьнан дагахь берш шийланаш бац!

Иттаннах пхиъ зудабер хьекъале дара, важа пхиъ — 
сонта. Бекъабалар цхьабосса ду. Iийсас динан тобанан дикка 
долчу декъах лаьцна боху.

Хьекъаленаш сонтачарех дIакъасториг хIун дара? 
Сонтачаьргахь стогарш бен бацара. Хьекъалечеран стогарш 
даим а летта латторхьама, кхин а, тӀаьхьалонна дитина 
даьтта чохь долу, пхьегIаш а яра шайца. Буьйса юккъе 
яьллачу хенахь, Нускал далош Верг схьакхачаран хаам 
баран мохь белира, тIаккха зудабераш Цунна дуьхьал даха 
арадовла дезаш дара. Амма сонтачеран стогарш дIабан 
болабелира. ТIаккха уьш сихха хьекъалечаьрга бистхилира: 
«Лойша тхуна жимма даьтта, тхан стогарш дӀабовш бу» 
(байт 8). Амма хьекъалечара жоп делира цаьрга: «Шуна иза 
дала тхан йиш яц, и даьтта я шуна а, я тхуна а тоам боцуш ца 
дисийта. Йохкархой болчу а гӀой, эца аша» (байт 9).

Суна кху кицанин дуккха тидарш хезна тIаккха хIетте а 
цуьнан билггал бакъдолу маьIна суна хӀетал-метал хилла 
дуьсу. Цкъа Iуьйранна, со цхьа волчу меттехь доIа деш 
волуш, ас дийхира: «Веза Эла, доьху Хьоьга, гIо дехьа суна 
кху кицанах кхета!»

Оццу дийнахь Дала, кицанан коьрта маьIна 
хьекъалаллечу йоIстегрийн «Йохкархой болчу а гӀой, эца 
аша» бохучу дешнашкахь юкъалаьцна дуйла, гайтира 
суна. ХIара сурт хIоттадейша шайна: итт йоIстаг, пхиъ 
хьекъалаллениш а, пхиъ сонтаниш а бахаман гIирсийн 
туькана боьлхуш хиларан. Сонтачара гӀопастана тIе а 
богIий, ахча схьа а оьций, хIорраммо а йохкархочуьнга олу: 
«ДIогарчу стогарех цхьаъ лохьа суна. Суна кIелхьаръяла 

лаьа. Суна жоьжахати яха ца лаьа. Суна Делера декъалалла 
деза». Царех хIорраммо а, карахь богу стогарш а болуш, 
гIопастана дехьа а бовлий, олу: «Далла бу хастам, со 
кIелхьараяьлла!»

ХIинца хьекъалаллечара йохкархочунна тIе а богIий, 
дерриге шайн ахча схьаоьцу. Цара шайн долахь дерг дIа 
а доьхкина, шаьш цунах даьккхинарг шайгахь гулделла 
долчунна тIе а тоьхна, схьадеана. Царех хIорраммо а 
йохкархочуьнга олу: «ХIара дерриг а соьгахь дерг ду, — 
берриг а сан-сайн болу мах бу. Кхин соьгахь хIумма а дац! 
Доьху ас, хIара стогар а лой, ткъа дерриге дисинчу ахчанах 
стогарна даьтта лохьа суна». Царех хIорра туьканара 
стогарца а, даьттанах юьзначу пхьегIица а арайолу.

Башхалла стенца ю аьлча, хьекъалаллечара дерриге шайн 
дахар кхоччуш дIаделла, ткъа сонтачара, царна хетачуьнца, 
кIелхьардовларна оьшшучул дерг бен ца делла. Церан 
дахаран дакъа тӀаьхьалонна дисина. ТIаккха уьш стогаршца 
арабевлла а, церан серло гонаха болчарна гуш хиллехь 
а, цаьрга чекхдовллалц серло ца латталора. Кицанехь 
бохуш ма-хиллара, церан стогарш буьйса юккъеяьлча, 
дIабан буьйлабелира. Цундела боху Iийсас иштта сих-сиха: 
«Чекхваллалц сатоьхнарг кIелхьарвер ву».

Сонта йоIстегрий сихха тIеоьшу даьтта эца туькана 
дIахьаьвдира, амма уьш уьдуш леллашехь, Зуда ялош Верг 
схьавеана. Цуьнан схьаваре кийча болу хьекъалалленаш, 
Цуьнца бракан тойне бахара, тIаккха царна тIаьхьа неI 
дIакъовлаелира. ТӀаьххьара а даьхкина зудабераш 
схьакхаьчна. Цара аьлла: «Эла! Ва эла! НеӀ дӀаеллахьа тхуна» 
(байт 11). Амма Цо цаьрга аьлла: «Аса баккъалла а боху 
шуьга: Суна шу ца девза!» (байт 12).

Дала юха а боху, Иза Олахо лоруш болчаьрга «Суна шу 

ца девза». Мела болчу керстанаша шайн дахар кхоччуш дIа 
ца делла. Шеко яц, билггал царна хьовсийна ду Iийсас хIара 
дешнаш: «Шен баланийн мохь схьа а эцна, Суна тӀаьхьа ца 
хӀоьттинарг Суна уллохь хила хьакъ долуш вац» (Мат. 10:38).

Вайна ЖIара йоцуш дендаларан ницкъ схьахьебечу Хазачу 
кхоах стенна теша? Ишттачу Хазачу кхоо вай жимма мелачу 
тешаран хьоле далийна. Цо, вешан дегнаш чохь летта 
латта езаш йолчу, Делан цIерах даьхна вай. Вай дийна дерг 
деллачунна юкъахь лоьхуш хила тарлой те? Вайна Цуьнан, 
къаьстташ бохуш долу, дешнаш диц-м ца делла те: «ХӀунда 
аьлча шен са кӀелхьардаккха воьлларг синах вер ву, ткъа Сан 
дуьхьа са дӀаделлачунна бакъдолу дахар карор ду» (Мат. 
16:25, НРП)? 

Сийлаллин гIуллакхаш — иза вайн Делаца цхьаьна 
ницкъ тIебахийтар ду.

Ас иштта хьехам бо шуна: шаьш хьал долуш 
хилийтархьама, цӀергахь дахчийна деши эца 

шайна Соьгара. КӀайн духар а эца шайна, 
иза, тӀе а дуьйхина, шайн эхье меттигаш 

дӀахьулъярхьама! Хьакхар а эций, иза бӀаьргех 
хьакха, бӀаьрса даийтархьама. 

– Довзийтинарг 3:18, НРП

Iийсас, Цуьнан дуьхьа дог алух догуш воцчунна, кхо хIума 
эцар: деши а, кIайн духар а, бIаьргех хьокху хьакхар а. ХIора 
декъе къаьст-къаьстина хьовсур вай.

ЦIЕРГАХЬ ЦIАНДИНА ДОЛУ, ДЕШИ
Пайхамаро Малъакис Веза Эла тIаьхьарчу деношкахь Шен 

Динан тобанна тIе цIандечу цIераца охьавуссур ву, бохуш, 

яздо: «Иза дети лалош а, цӀандеш а Верг санна охьахуур ву. 
Цо левихой цӀанбийр бу, уьш, деши а, дети а санна, лалор 
бу Цо, хила деззачу тайпана Везачу Элана лерина сагӀанаш 
цаьрга дахийтархьама» (Мал. 3:3, НРП).

Левихой боху дешнаш цо пайхамаралле паччахьаллечу 
базбинчаьрга хьажийна ду (хь. 1 Ки. 2:9), цуьнан, вай хIинца 
хьалха къастийна ма-хиллара, Динан тобан маьIна долуш 
ду. Дера, пайхамарна Керлачу Весетан терминологи евзийла 
дацара. Цуьнан «керстанаш цIанбийр бу» олийла дацара, 
иштта дешнаш хIинца а хиллане а ца хилла делара. Дала 
Шен динан дай цIанбаран процесс деши а, дети а цандаран 
процессаца дусту делла, вай дешин а, детин а амалх а, уьш 
муха цIанлуш хиларх а кхета деза. Iийсас долччул сих-сиха 
деши хьахадора, цундела вай билггал цу металле хьовсур ду.

Iаламехь деши тоъал шуьйра дIасадаьржина ду, делахь а 
иза даим чIогIа кIезигчу барамехь нислуш ду. И металл цIеначу 
кепехь наггахь карадойла ду. ЦIена деши кIеда а, аьхна а, 
мекха ца дулуш а, кхин долу иэдарш доцуш а хуьлу. Иза кхечу 
металлашца иэдинчу хенахь (масала, цIастаца а, эчигца а я 
никельца а), кIезиго аьхна а, алсамо чIогIа а, мекхаллина тIера 
а хилла дIахIутту. Ишттачу иэдарх лалам олу. Лаламехь цIастан 
а, эчиган а, никелан а я кхин долчу металлан чулацам алсам 
мел бу, деши чIогIа хуьлу. ТIаккха бIостанехьа, иэдаран чулацар 
кIезиг мел ду, иза кIеда а, эшаре а хуьлу.

ТIаккха вайна сихха, Iийсас хьаькхна йолу, параллель го: 
цIена дог Далла хьалха, цIандаран процессах чекхдаьллачу 
деших тера ду. ЦIена дог кIеда а, ховха а, аьхна а ду. ПахIала, 
дог къинан Iехорах чIагIлуш хилар, схьахьедо вайга (хь. Iеб. 
3:13). Делан некъашна я олаллина муьтIахь ца хиларан сурт 
хIоттош долу, къа, — иза, вайн цIена деших лалам а беш, 
вайн дегнаш къиза деш долу, шен доцу металл ду. КIедалла 

цахиларо шена тIаьхьа экамалла ийзадо, цо вайна Цуьнан 
аз хаза новкъарло йо. Халахетарна, динан тобанехь дуккха 
а болу ийманехь берш дика гар долуш бу, амма царна 
чохь чIоггIа а, къиза а дог ду. Церан дегнаш кхин Iийсана 
догуш дац. Мацах Деле цӀийбина богу безам, там хилар а, 
бегIийла дерг а, са а бен ца лоьху, шийла а, ша-шен беза а 
безам хилла хийцабелла, иза цIена хиларо тIехуьлучунна 
аьтто беш хиларан тешнахиларх буьзна бу (хь. 1 Ти. 6:5). Цу 
тайпана безам болчу адамаша сатийсарех са хилар бен ца 
лоьху, царна шайна и сатийсарш делларг Мила ву дицло. 
Iехабаларехь а болуш, уьш дуьненах марзо оьцуш а, тIаккха цу 
тIе иштта стигалш хила дагахь а бу. Динан тобанехь уьш мела 
ийманехь берш санна, хьалхахIуьттуш бу. ХIетте а Якъуба, 
цIена керсталла «шаьш кху дуьненах сийсаздахаза лардар» 
маьIна долуш хилар, дагадоуьйту (Якъ. 1:27). Iийса, цIена 
а, таммагI доцчу а, айп доцчу а (хь. Эпа. 5:27) кху дуьнено 
дегнаш бехдина доцчийн а Динан тобанна тIаьхьа вогIур ву!

Дешин кхин башхалла цуьнан окисленина а, мекхо 
даарна а дуьхьаллаттадаларан йиш хиларна юкъалаьцна 
ю. Дуккха а долчу, гонахарчу Iаткъамийн жамIехь кхулучу, 
кхечу металлех къасталуш, цIена деши, цхьана а арахьарчу 
Iаткъамашка ца хьоьжуш, къагар лардо. Латунь (цIастан 
а, цинкан а можо лалам), деших тера елахь а, кхоччуш 
кхин йиш йолуш ю: иза сихха кхулу. Цу кепара, иза дешин 
арахьара билгалонаш бен, амма амал йолуш яц. Дешина 
юкъахь иэдарш лекха мел ду, иза мекхо дааран а, дохаран а 
Iаткъаман кхерам хиларна кIел ду.

Вайн заманахь светски система динан тобанан юкъахь 
ешна дIаяьлла. Вайна цуьнан марздаларш чоьхьадевлла, 
тIаккха вай кхола дуьйладелла. ХIинцалерчу динан тобанан 
мехалаллаш кху дуьненан мехалаллашца бехдина ду. Вай 

вешан дегIан аппетитан Iаткъаман кIел доьлху, амма цунах 
Делера декъалалла олу. Ваьш цу декъалаллашца хьалдолуш 
ду а моьттуш, вай экамаллах а девлла, цIандалар оьшуш 
хиларх кхетачуьра севцца.

Малъакис, Iийсас, деши цIандеш волчу пхьеро санна, Шен 
Динан тоба кху дуьненан Iаткъам барх цIанйийр ю, бохуш, 
яздо. ЦIандаран процессехь деших аьтта xӀyp бо, тIаккха иза 
флюс олучу хIуманца иэдо. Цул тIаьхьа и иэдинарг пеша а 
дуьллий, эвсаречу цIергахь лаладо. Иза лела, тIаккха дерриге 
иэдаларш флюсаца цхьаьна тIехула хьаладолу. Масса дукха 
йолу деши, бухахь дуьсу. ТIаккха дерриге иэдаларш я шлак 
(флюсаца иэдина долу цIаста а, эчиг а), дIадоху.

Хьовсийша, хIун боху Дала ЕшаI-ЯхIу пайхамаехула: 
«Хьажал, хьо цӀанъярхьма Ас лалийна хьо, амма дети санна 
ца лалийна хьо. Ас зийра хьо баланийн кхерчахь» (Еш. 48:10). 
Цо вай цIандеш йолу пеш, — иза бохамаш а, халонаш а, 
баланаш а бу, ткъа деши а, дети а цIандеш йолу, физически 
цIе а йоцуш. Кипас иза кху дешнашца тIечIагIдо:

Шу цунах даккхийдеш ду, хӀинца кӀеззигчу ханна шайна 
тайп-тайпанара зер лан дезахь а. Шун тешар зуьйш 
ду, ткъа иза дешил деза ду. ХӀунда аьлча деши, цӀарца 
дахчош делахь а, замано талхош ду. Ткъа шун тешар, зен 
а зийна, бакъдолу тешар ду аьлла, хила дезаш ду, Дала 
леррина къобалвина Ӏийса веанчу дийнахь шун хастам а, 
даздар а, сийлалла а хилийтархьама. (1 Кипин 1:6, 7)

ЦIандеш йолу Делан цIе — иза зераш а, бохамаш а бу. 
Церан йовхоно вайн дахарерчу Делан амалх дерриге иэдарш 
а, цIена доцург а дIакъастадо.

Со иштта хьоьхучу деноминацихь хьалакхиъна: дерриг 
а хьуна кIелхьарвала оьшуш дерг, иза жима волуш хих 

чекхваьккхина хилар а, динан гIуллакхдаран гуламашка 
лелар а, динан тобанан законашна тӀегӀертар а ду. 1979-
чу шарахь, колледжехь студент волуш, аса кIелхьарвалар 
тIеэцначул тIаьхьа, со йоьзна йоцчу динан тобане кхаьчнера, 
цигахь хьехар Делан декъалаллашна тIегулдина дара. 
Амма я цигахь а, я сан деноминационни динан тобанехь а 
цIоналлах лаьцна ца хьоьхура.

1985-чу шарахь, со доIанехь Деле цIоналлах лаьцна баха 
волавеллачу хенахь, Иза суна жоп дала волавелира. Цу 
ханна сан цIанваларна чIогIа хьогалла гучуелира. Аса даггара 
сайн дахар цIандар доьхура Цуьнга. Масех бутт дIабаьлча Цо 
жоп делира. Иза оццу шеран декабрехь хилира. Везачу Эло 
аса сайн «ас» бохург дIа муха таса деза а, сайн жIара схьаэца 
а, Цунна тIаьхьахIоьттина лела а Iамор ву, элира соьга. Цо сан 
дахарехь цIанваран болх бийриг хилар гайтира суна.

Сингаттамо дIалаьцна волчу аса, Дела сан дахарера 
дерриг а цIена доцург дIадаккха воллуш хилар дийцира сайн 
зудчуьнга. Ас цуьнга иштта, Везачу Эло со паргIатвоккхун 
долчу, дерриге сайн зуламечу марздаларех лаьцна 
дӀахаийтира. Царех дукхахдерш оцу я вукху агIонгахь собаре 
цахиларна юкъалаьцна дара, уьш хIорш саннарш ду, сов 
юург а, дуккха а сахьташкахь телевизорна хьалха хиъна Iар 
а, тIаккха даим а там хиларш лехар а. Амма тIаьхьабогIучу 
кхаа баттахь цхьа а къаьсттина  хIумма ца хилира. Ма-дарра 
аьлча дерриг а кхин а оьшуш хилла дIахIоьттира, сан дилха 
шозза тIекхетта долчуха санна.

Ас Везачу Эле хаьттира: «Сан зуламе марздаларш дIа-м 
муххане ца девллера, ткъа кхин тIе а чIагIлуш стенна ду?» Цо 
жоп делира: «КIант, Ас хьо цIанвийр ву аьлла. Кху кирттигалц 
хьо иза хьайн ницкъаца дан гIертара. ХIинца иза Ас дийр ду, 
амма Сайн кепара».

Цу муьрера дуьйна дIа суна сайн дахарехь цкъа а гина 
доцчу хаздаларех чекхвийла волавелира со! Хетара, Дела 
суна миллионаш чаккхармаш генахь ву, амма иза суна 
хеташ бен дацара. Дерриге къайладаьхна долу айпаш 
гучудевллера, тIаккха церан орам цхьана дашаца цIе 
йоккхийла долуш бара — эгоизм! Со сайн юххерчеран 
хьокъехь кIоршаме лелара. Наггахь аса зудчунна а, берашна 
а тIе мохь хьоькхура цхьа а бахьана а доцуш. Ас практически 
массо а хIуманна леткъамаш бора. Суна уллохь хила атта 
дацара. Со доьзалан а, доттагIийн а, Iуналхочун а хьокъехь 
лалур воцу стаг хилла дIахIоьттинера. Ас церан, уьш сан 
синан баланаш хьегаран бахьана долчуха санна, терго йора. 
Цу тIехула уьш сох уьдуш дIахIиттира.

Эххар а со Везачу Эле кхайкхира: «Мичара йаьлла ерриг 
а и дералла? Ишттаниг хьалха соьца дацара!» Цо суна, 
цIоналлех лаьцна дуьйцуш долу, Дезачу Йозанашкара 
дешнаш гайтира, ткъа тIаккха сан хаттарна жоп делира: «Сан 
кIант, деши цIандечу хенахь, иза цIиййинчу пеша дуьллу, 
тIаккха иза эвсарчу цIеран Iаткъаман кIел лела. ТIаккха 
дерриге эдинарг а, шлакаш а тIехула йовлу».

Масаллина цо 14 карат деши долчу, сан тIодана тIе гайтира. 
И хIун маьIна ду аьлча, цуьнан 24-х 14 процентни дакъа — иза 
деши ду, ткъа дисина 10 — кхин металлаш ду. Аьлча а, чорда 
аьлча, хIара тIод 60 процент бен деши долуш дац.

ТIаккха Дала, дерриг а сан кхин дIа долу дахар хийцина, 
хеттарш дира:

— ТIод цIеначу деших дина ду, аьлла, хетий те хьуна?
— ХIаъ, — жоп делира ас.
— Амма ма-дарра аьлча, иза цIеначу деших дац, иштта 

дуй иза?
— Дера, цIеначух дац, — элира ас.

ТIаккха Везачу Эло кхин дIа элира:
— Хьуна цуьнца долу дерриге иэдарш гур дац, иза 

цIиййинчу пеша диллалц, амма иза уьш цигахь дац бохург дац.
— 	 ХIаъ, Веза Эла, — жоп делира ас.
ТIаккха Цо, сан даг чохь, бомба санна, иккхинарг элира: 

«Ас хьо Сайн цIерга вилллинчу хенахь, дерриг а хьан 
цӀена цахилар арахьа гучуделира. Хьо иза къайладаккха 
гIиртинехь а, иза кераюккъехь санна Суна хьалха нисделира. 
Харжар хьоьгахь ду. ТIехула даьлла нисделчунна ахь йинчу 
тергоно, хьан хиндерг билгалдоккхур ду. Хьан кхин дIа 
а дераллехь вехийла ду, хьайн хьолан бехк зудчунна а, 
доттагIашна а, Iуналхочунна а, хьо шайца болх беш долчу 
адамашна а тIе а буьллуш. Хьайн лелар бакъдеш, ахьа 
цIенадоцчунна кхин дIа а хьайна чохь хила магадо. ТIаьхьа, 
марздаларш дIадевлча, иза юха а кIоргене къайладер ду. 
Я хьуна хьайна гур ду хьайна чохь цIена доцург, дохковала 
а, гечдар деха а. ТIаккха Ас Сайн чами схьа а эцна, хьан 
дахарера муьлхха а цIена доцург дIадоккхур ду».

Дала вай вешан лаамна дуьхьал цIандеш дац вай. 
ПахIална иза хаьара, цундела цо яздора: «...Дала вайна и 
ерриге а чӀагӀонаш йина дела, вешан догӀмаш а, синош а 
бехдеш мел долчух цӀанде вай. Деле болчу ларамах дуьзна 
а долуш, чекхдовллалц ваьш Цунна дӀало вай» (2 Ко. 7:1). 
Цунах лаьцна цо иштта Тимапига а яздора:

«Делахь а Дала дӀахӀоттийна болу онда бух чӀогӀа лаьтташ 
бу. Цунна тӀе дӀаяздина хӀара дешнаш ду: «Везачу Элана 
бевза Шен долахь берш». Кхин а боху: «ХӀора а, ша 
Везачу Элан ву бохург, зуламах къахка веза». Муьлххачу 
а доккхачу цӀа чохь дашо а, дато а пхьегӀаш хилла а ца 
Ӏаш, дечигах а, кхийра поппарх а йина йолу пхьегӀаш а 
хуьлу. Царах цхьаерш дезачу гӀуллакхна лерина хуьлу, 

вуьш ларамазчу гӀуллакхна лелош хуьлу. Иштта массо 
а вон долчух цӀанвелларг а хир ву лакхарчу гӀуллакхна 
хаьржина, язйина йолу и пхьегӀа санна. Иштта стаг а 
ма хуьлу шен Олахочунна тешаме а, пайден а, массо а 
дикачу гӀуллакхна кийча». (2 Тимапига 2:19-21)

Сийлалло Делаца цхьаьна ницкъ тIебахийтар тIедуьллу 
вайна. Цо ниIмат ло, ткъа вай, вешан рогIехь, Цуьнга 
цIандарх лаьцна деха лаам болуш хила деза. Иза и 
гIуллакх дан вола ма-велли, вай Цуьнца муьтIахь хиларан 
а, ладугIуш хиларан а юкъарлонца цхьаьна къахьега деза. 
Сайн дахарехь суна тIехулара кхачамбацарш бен ца гора: 
сов юург а, телевизор а, там хиларш а иштта кхин дIа а, 
Везачу Элана оццу хенахь церан кIорггера орамаш гора. 
Иза уьш цхьалхадаха волавеллачул тIаьхьа, дуккха кхин 
кхачамбацарш гучубевлира. ЦIанвалар — иза хаддаза а, 
цасоцун а тIаккха дукха хьолехь лазаме а процесс ю, амма 
цуьнан стоьмех лаьцна хууш, аса воккхаверца тIеоьцу иза.

ЦIеначу дешин кхин цхьа бӀаьрла башхалла цуьнан чекх 
са гуш хиларехь ю. «ГӀалин коьртачу урамера некъ цӀеначу 
деших бинера. Урамаш чекх са гуш долчу ангалих тера дара» 
(Довз. 21:21). ЦIеран зерах чекхваьлча, хьо чекхсагун хуьлий 
дIахIутту! Чекхсагун пхьегIано шена а доцуш, ткъа цунна 
чохь долчунна сийдар дохьу. Вай гIолехь цIандина мел ду, 
адамашна къаьстташ вайца Iийса го. Далла хастам бу!

Шен дог даим а Дела лоьхуш волчу, Дауда корта 
туьйхира: «Ша латийна массо а къинош хьанна го? Сан 
къайлаха долчу къинойх цӀанвехьа Ахь со» (Заб. 18:13). Вайн 
синан мохь беттар хуьлийла иза. Нагахь вай Деле вешан 
дегнаш цIандар дехахь, Цо вайн бIаьргех къайладаьккхина 
долу цIена цахилар а дIадоккхур ду. Везачу Элана вайн 
даггара ойланаш а, дог-ойлана а евза, ур-атталла вайна 

уьш хиларх лаьцна дагахь дацахь а. ЦIандаро хIинца дика 
дерг кхачаме до, тIаккха вай ледара деш а, бехдеш а дерг 
цIандо я дIадоху. Билггал цундела хьехар до Iийсас вайн 
заманан динан тобаннна Цуьнгара, цIераца цIандина 
долу, деши эцар, вай, дуьнено лоьхуш долчуьнца а 
доцуш, ткъа абаденна дехаш долчуьнца хьалдолуш хилла 
дIахIиттийтархьама.

КIАЙН БЕДАРШ
Динан тобанна цIандина деши эца хьехар дарца, Iийсас 

Цуьнгара кIайн духар эцар а дIахьедо цуьнга, шен ерзина 
хилар дIахьулдархьама. Царех гергга терачу дешнашца Дала 
исраилхой тебора ЕшаI-ЯхIу пайхамарехула:

ГӀаттахьа Цийон, гӀаттахьа! Ницкъ хьайна тӀебухахьа! 
Ва Ярушалайм, ва еза гӀала, хьайн исбаьхьа бедарш 
тӀеюхахьа! Сунтваза верг а, боьха верг а кхин вогӀур 
вац хьуна чу. Хьайна тӀера чан дӀаегаехьа, гӀаттахьа, 
Ярушалайм! Паччахьан гӀанта тӀе охьахаахьа! Хьайн 
вортанна тӀера зӀенаш схьаяхахьа, йийсаре лаьцна 
Цийонан йоӀ! (ЕшаI-ЯхIу 52:1)

Сионо хIинцалера динан тоба васте ерзайо. Дала ца боху 
кхузахь: «Ас хьуна бедарш тIеюхур ю», — хIан-хIа, ахьа «хьайн 
исбаьхьа бедарш тӀеюхахьа», боху. ПахIала а иштта доьху 
динан тобане: «Иштта долу гӀуллакхаш лелочул, Веза Эла 
волчу, Дала леррина къобалвинчу Ӏийсах тарлуш даха вай, 
вайн синан лаамаш муха кхочушбийр бара те бохуш, ойланаш 
а ца еш» (Рим. 13:14). И кхайкхамаш вайна хеза, хIунда аьлча, 
цхьаннан а Везачу Элана и кIайн духар доцуш, гергавогIийла 
доцу дела (Довз. 7:9). ХIетте а цу берриге а кхаа кхайкхамехь 
коьрта дерг хIун ду, духар вай ваьш духа дезаш хилар ду.

ТIаккха юха а ниIмато аьтто бо вайн и духарш эца. Вайга 
ваьшка уьш ца дало, дерриг а вайн бакъахьаралла — 
бехделла духар санна долу дела (Еш. 64:6). Амма, пайхамаро 
ма бохху:

Сайн Везачу Элах йоккхаеш хир ю со, сан са хир ду 
сайн Делах доккхадеш. Цо кӀелхьардаккхаран бедарш 
юьйхина суна тӀе, Цо нийсонан оба суна тӀе хьулйина, 
зудаялочо динан дайн чалба коьрта тӀе тиллича санна а, 
нускало жовхӀаршца ша хазъян санна а. (ЕшаI-ЯхIу 61:10)

Везачу Эло кIелхьардахаран духарш а, дерриге кечдарш а 
ло, вайга ваьшка уьш цкъа а хаздалур дацара. Амма и дерриг 
а иштта эрна тӀеиэцийла а ду. Нускало ша шен хаздан деза.

ХьалхахIоттор вай ваьшна хIара сурт: къен зуда ехна 
сийлахьчу паччахьан кIантана. Иза къийелла яра, цундела 
цуьнан ловзарна кечам барна хIумма а дацара. Цуьнан 
тӀелхигаш бен яц, ткъа паччахьан керта кхочийла, цунна 
тIедуьйхина исбаьхьа духар хилча бен дIадиллина хуьлийла 
дац. Боккхачу безамо меттахвохуш волчу, паччахьан кIанта 
цунна еза коч а, цуьнца догIуш долу мехала хIума эца 
оьшшучул ахча ло, цо и доллу хIума ловзар долчу дийнахь 
тIедухархьама. Делахь а нускало мах барна кечам бан ойла а 
ца йира, цул совнаха, цо и дерриге ахча шен юхахьараллина 
а, там хиларшна а дайинера. Даздаре хила деззачу духарца 
ца ярца, цо паччахь а, цуьнан кIант а юьхьӀаьржа хIоттаво. 
Цунна дерриг а оьшу хIума эца аьтту бина бара, делахь а цо 
иза тергал ца динера. Нускал ловзарна кечделла дацара.

Нагахь цо и ахча еза коч эцарна дайинехьара, паччахьца 
юххера гергарло хиларна дозалла дойла долуш хир яра. 
ТIаккха цуьнан олийла хир дара: «Цо тIеюьйхина суна 
хIара ловзаран коч». Цуьнан ниIматан совгIатехула, цуьнан 

когашкара коьрте кхаччалц духар духийла хир дара. Дезачу 
духарна дерриге ахча цуьнгара деана дара, амма билггал и 
яра шена коч а, кечдар а эцна, уьш тIедуха дезаш.

ХIара масала чIогIа дихкина ду зуда ялош Верг юхаваран 
кечамбарца. Яхьъяс шена гиначух а, хезначух а лаьцна яздо:

Даккхийдерца, самукъадаьлла хир ду вай. Далла 
хастамаш беш, Цуьнан сийлалла ойур ю вай. ХӀунда 
аьлча Ӏахаро зуда яло хан тӀекхаьчна, ткъа Цо ялош ерг 
кечъелла. Цо цӀена а, лепаш долчу а дуткъачу кӀадинан 
коч тӀеюьйхина». (Ткъа и дуткъа кӀади – Делан долахь 
болчара Цуьнан лаамехь дина долу гӀуллакхаш бохург 
ду). (Довзийтинарг 19:7, 8)

БархIалгIачу байтехь бакъхьаралла боху дош грекахойн 
дикайома бохучу дашаца билгалдаьккхина ду. Стронган 
дошамо хIара билгалдаккхар ло цунна: «нийсонан гIуллакх». 
Вайнан дошамо иза иштта «бакъхьараллин гIуллакх, 
бакъхьараллан ма-дарра гайтар» билгалдоккху. Дала 
вайна, вай бакъхьара гIуллакхаш дархьама, делла ниIмат. 
Дезачу Йозанашца догIуш, цу гIуллакхаша, ловзаран той 
долчу хенахь, вай тIедухун долу кIайн духар эца магор ду 
вайна. Иштта, тергал ца дойла дуй ткъа вай и ниIмат? Нагахь 
бакъхьара гIуллакхаш вайн духар делахь, вайх дуккха берш 
йиллинчу хенахь ах берзина нислойла ду! Дуккха болу вайн 
заманан динан тобанера иймандерш ур-атталла шорташ я 
мини-юбка хиллал бакъхьара гIуллакхаш лахьадойла долуш 
бац, ловзарна долчу духарх лаьцна-м дуьйцур а дацара 
вай! ТIаккха юха а цу гIуллакхо Якъубан майрра чIагIдар 
кхета а до, тIе а чIагIдо (хаттаран кепехь аьлла долу): «Амма 
хаа лаьий хьуна, сонта стаг, гӀуллакхашца доцу тешар эрна 
дуйла?» (Якъ. 2:20). ХIинцалерчу динан тобанехь иштта 

билггал бакъдерг тӀехтилийтар муха нисдалийтина те вай?
Даггара долу тешар гайтархьама, Якъуба ши масала 

даладо. Цо боху: «ГIуллакхашца бакъвина вацара ткъа 
вайн да волу, ИбрахIим, шен кIант Исхьакх сагIина а 
валийна?» Цхьаннан олийла ду: «Ткъа суна-м вай ийманехь 
хиларца бакъдина дара ма моьттура». ХIаъ, иза иштта 
ду. Амма Малхбузехьа ткъоалгIачу бIешаран тIаьхьарчу 
иттаннаш шерашкахь вайна хьоьхуш дерг, ийман а, ниIмат 
а дац. Тешар шеца цхьа а хIума долуш дац, нагахь догIуш 
долу гIуллакхаш дацахь, ткъа Делан ниIмат доцуш, уьш 
дуьххьалдIа хуьлийла дац. Якъуба кхин дIа боху:

Гой хьуна, цуьнан тешар гӀуллакхашца цхьаьнадогӀуш 
хилла, и гӀуллакхаш бахьана долуш и тешар кхачаме 
хилла. Делан Йозанашкахь аьлларг кхочушхилла: 
«ИбрахӀим тийшира Везачу Элах, цундела Цо иза Шена 
хьалха бакъвина лерира», цунах Делан доттагӀа элира. 
Гой шуна, стаг Далла хьалха бакъхуьлу шен гӀуллакхашца, 
тешарца хилла а ца Ӏаш. (Якъуба 2:22-24)

ШолгIачу масалехь Якъуба яздо: «Иштта, нахаца лела 
Рахьаб ша дина гӀуллакх бахьана долуш Далла хьалха 
бакъхилла, бахкийтина нах тӀе а лаьцна, уьш кхечу 
новкъахула дӀа а хьовсийна. Цундела, шена чохь са доцу дегӀ 
делла ма-хиллара, гӀуллакхашца доцу тешар а делла ду» 
(Якъ. 2:25, 26).

Тешар — иза тешар данне а дац, нагахь иза гIуллакхашца 
догIуш дацахь. Вайн иза кхайкхадойла ду, Лаодика-гIаларчу 
динан тобано деш ма-хиллара, амма схьагойтийла дуй вай 
вешан довха гIуллакхаш, вешан тешар тIечIагIдархьама?

Iийсас итт йоIстагах лаьцначу историл тIаьхьа дийцинчу, 
кхин а шина кицане хьовсур вай. Дагадаийтийша, зудаберех 

лаьцна долчу кицанан маьIна, сонтачара шайн дерриге 
дахар дIа ца деллера Iийсана, Цунах Олахо олуш хиллехь а. 
Уьш зуда ялийначу тоьйне тIебитина бацара.

Вукху кицанехь, генна гездар дан воллучу, хьал долчу 
стагах лаьцна къамел ду. Цу стага Iийса билгалво. Цо 
шен ялхой схьа а гулбина, цаьрга ахча делла, вукхара иза 
гIуллакхна а диллина, цунна са хилийтархьама. ХIоранна 
а, цуьнан аьттонашца догIуш, билгалдина ахча кхаьчнера, 
тIаккха цул тIаьхьа хьолада дIавахара. Шина ялхочо 
тIевирззина болх а бина, шайга делла долу ахча шозза сов 
далийтина. Ткъа, шена массарна чул кIезиг ахча делла волчу, 
кхоалгIачо, ор а аьхкина, цу чу дIалачкъийна и ахча, халонех 
кIелхьарвалархьама. Цо, шех тешна шега деллачух пайда ца 
оьцуш, тергал ца деш дитина.

Дуккха хан дIаелира, хьолахочо юха а вирзина, ялхошкара 
бинчу балхах лаьцна отчет ялар тIедиллира. Цо, шайна 
тIедиллина долчунна тIехь тIевирззина къахьегна волу 
хьалхара шиъ хаста а вира, царна совгIат а дира. ТIаккха, шена 
уггар а кIезиг дерг тIедиллина волчу, кхоалгIачо схьа а веана, 
схьахьедира: «Олахо, суна хьо, хIумма а доцчух цхьа хIуъа 
а хиларе сатуьйсуш волу, луьра стаг вуйла хаьа, цундела ас 
кхера а велла хьан ахча лаьттах дIадоьллинера. ХIара ду иза» 
(юхадийцина авторо). ТIаккха хьоладас цуьнга жоп делира: 
«Хьо вон а, болх бан кархдер доцуш а ялхо ву!» (Мат. 25:26).

Хьолдас цу ялхочух лай ву олу. Цо тиекъархо а, хийраниг 
а, тIевеанарг а я мостагI а бохучу дешнех пайда ца оьцу. 
Цуьнан ниIмат тIеоьцуш воцург, Цунна мостагI ву (хь. 
Рим. 5:10). КIелхьарвалар тIецаэцнарг, Цунна хийраниг 
я тIевеанарг ву (хь. Эпа. 2:19). Делах тешаш боцурш, — 
деланийхой бу. Цу стагах цхьа а далийна долчу дашаца цIе 
ца яьккхинера, цул совнаха, иза ша олахочун ялхо вара. 

ТIаккха Iийсас массаьрга олу: «ХӀунда аьлча хӀоранна а 
шен долчунна тӀе кхин а сов лур ду, ткъа цуьнан дерг кхин 
а стамлур ду. Амма хӀумма а доцучуьнгара цуьнан данне а 
доцург а дӀадоккху» (Мат. 25:29).

Хьолахочун шен ялхошна тIехь йинчу кхелан юкъалацар 
стенца дара аьлча, цо, ша тIедиллинарг кхочушдаран 
хIораннан мах хадорехь дара. Кхел яр, уьш шайн хьолада 
волуш хиларх тешаш хилар билгалдаккхархьама, дацара. 
Шеко яц, кхоалгIа ялхо а иштта хьолада волуш хиларх 
тешаш хилла, цо цуьнгара тӀедиллар схьаэцна дела. ТIаккха 
цунна иштта, цуьнан хьолада юхавогIур вуйла а хаьара, 
цундела цо кхерамазаллина ахча лаьттах доьллинера. ХIетте 
а ойланашкахь цо даим а цуьнан юхаверзар дIатоьттура. 
Ткъа и хиллачу хенахь, цо шена еллачу хенах пайда ца эцна, 
тIаккха бакъхьара гIуллакхаш а цуьнан ца хилла. ТIаккха 
олахочо малонча ялхочунна шен кхел йира: «Чукхосса и шех 
пайда схьабер боцуш волу ялхо Ӏаьржачу бодане. Цигахь 
белхар а, цергаш хьекхор а ду» (Мат. 25:30).

Кху кицано, духарех а доцуш, ахча юкъадилларх дуьйцуш 
делахь а, духехь дерг хийца цалуш дуьсуш ду: муьтIахьаллин 
гIуллакхаш кхочушцадар. Малонча ялхочунна йина кхел, 
Iийсас Лаодика-гIалара динан тоба ларъечух тера ю. Цу 
динан тобанан иймандерш берзина нисбеллера, церан 
гIуллакхаш (ткъа Цуьнан волуш хиларх тешар а доцуш) 
жимма мела хилла дела.

Iийсан хIара кица, Цо дерриге халкъашна тIехь йийр 
йолчу Кхелан хьокъехь ду. Цо, жаIуьно уьстагIий гезарех 
дIакъастош ма-хиллара, цхьаберш вукхарех дIакъастор бу.

 «Паччахьо Шена аьтту агӀор болчаьрга эр ду: „Сан Дас 
декъалдинарш, шу тӀедуьйла! Дуьне кхоьллинчу хенахь 
дуьйна схьа шайна кечдина, Сан Олаллехь долу дахар 

дӀаэца. Иза шуна деш долу совгӀат ду, хӀунда аьлча Со 
меца волчу хенахь аша Суна яа хӀума елира, Со хьогах 
волчу хенахь аша Суна мала хи делира. Со араваьлла 
лелачу хенахь аша Со тӀеийцира. Со тӀехь беркъа волчу 
хенахь аша Суна тӀеюха хӀума елира. Со цомгуш волчу 
хенахь аша Сан дола дира. Со набахтехь волчу хенахь 
шу Со волчу тӀаьхьадаьхкира“. ТӀаккха Делан лаамехь 
болчара Цуьнга эр ду: „Веза Эла! Хьо меца а волуш, оха 
маца елла Хьуна яа хӀума? Хьо хьогах а волуш, оха маца 
делла Хьуна мала хи? Хьо араваьлла лелачу хенахь оха 
маца эцна Хьо тӀе? Хьо беркъа ваьлла лелаш, оха маца 
йоьхна Хьуна тӀе хӀума? Хьо тхуна маца гина цомгуш я 
набахти чохь? Тхо маца ихна тӀаьхьа?“ Паччахьо цаьрга 
эр ду: „Аса баккъалла а боху шуьга: гӀо оьшучохь хӀокху 
Сан вежаршна, царах уггар ледара волчунна а, аша мел 
динарг Сан дуьхьа дина ду шуна“». (Маттай 25:34-40)

Iийсас кхузахь дегIаца цомгушчарех а, мецачарех а я 
тутмакхех а бен, бохуш хилла ца Iа. Цуьнан дагахь иштта 
синца ледара берш а бу. Везачу Эло гIуллакхдаран дукхах 
долу дакъа синца миска болчарна лорура. Цо синан мацалла 
ловш берш бузабора (хь. Мат. 5:6). Цо синан лакхалле 
хьогалла йолчаьрга хи молуьйтура (хь. Яхьъя 4:10). Цомгуш 
болчаьрга а, чубоьхкина болчаьрга а, Iийсас боху:

Везачу Элан Са дагца ду сан, хӀунда аьлча Цо со 
къобалвина мискачарна хаза кхаъ кхайкхо. Цо со 
хаам бан ваийтина: чубоьхкинарш паргӀат а бохур бу, 
бӀаьрзечарна серло а лур ю. (Лака 4:18)

Нагахь кицанехь Цуьнан дагахь дегIаца долу гIуллакхаш 
бен ца хиллехьара, шийтта векалан динан тобане баха дезар 
дацара: «...Делан дош дӀакхайкхор а сацийна, тхо хӀума екъа 

хӀиттича, нийса хир дац» (Век. 6:2). Амма цу гIуллакхо цхьана 
а барамехь дегIаца гIорасизачийн а, мискачийн а гIайгIа баран 
мехалалла кIезиг ца дора — и агIонаш цхьатерра мехала ю.

Кхузахь коьртаниг Iийсан тIедахкарш кхочушдар ду. 
Иза вайн Устаз а, Веза Эла а ву, амма И кху дуьнен чу 
Цунна гIуллакх дархьама я Шена там хиларехь вахархьама 
ца веана. Иза, дуккха берш цIанбарна, Шен дахар 
дIадалархьама веана (хь. Мат. 20:28)! Кху кицанехь, совгIат 
хилла болу цIена бакъхьарнаш, Iийсан масаллица шайн 
дахарш динан гIуллакхдарна дIалелларш бара. Церан 
гIуллакхаш мела а доцуш, ткъа довха дара.

ТӀаккха Шена аьрру агӀор болчаьрга эр ду: „Гена довла 
Суна, Делан неӀалт хилларш! Иблисаний, цуьнан 
харцмаликашний кечйинчу жоьжахатин цӀера юккъехь 
ю шун меттиг. ХӀунда аьлча Со меца волчу хенахь аша 
яа хӀума ца елира, Со хьогах волчу хенахь мала хи ца 
делира. Со араваьлла лелачу хенахь аша Со тӀе ца 
ийцира. Со цомгуш волчу хенахь, я набахти чохь воллучу 
хенахь аша Сан терго ца йира“. ТӀаккха цара Цуьнга эр ду: 
„Веза Эла! Тхуна Хьо маца гина меца а, хьогах волуш а, я 
араваьлла лелаш? ТӀехь беркъа волуш а, могуш воцуш а? 
Тхуна маца гина Хьо набахти чохь? Тхо маца Ӏийна Хьан 
гӀуллакх ца деш?“ ТӀаккха Паччахьо цаьрга эр ду: „Аса 
баккъалла а боху шуьга: аша гӀо оьшучохь Сан цхьанна 
а вешина гӀо ца дина, царах уггар ледара волчунна а, 
иза Суна ца дина аша“. ТӀаккха уьш цкъа а хедар доцучу 
таӀзарехь хир бу, ткъа Делан лаамехь берш хедар доцучу 
дахаре кхочур бу. (Маттай 25:41-46)

Цу шина тобанан адамашна юкъара башхалла, 
цхьаболчара хIума деш хилар, вукхара и деш цахилар яра. 

Кхечу дешнашца, башхалла церан гIуллакхашкахь бен яцара. 
СовгIат хиллачара шайна деллачу ниIматца гIуллакхаш а 
деш, дуьненна бакъхьара хӀуманаш дар гойтура. Бехкебарна 
кIел бахнарш шина тобанах лаьтташ бара: дуьххьалдIа 
деланийхойх берш а, ниIмат тIе а эцна, цунах хIумма а ца 
деш болу, ялхой берш а. Цара бакъхьара хIуманаш ца дина, 
тIаккха царна ниIмат эрна хилла.

Наггахь, Америкехь даккхий динан гIуллакхдарш 
дIакхоьхьуш, аса, бохаме жоьпаш хуьлу, хеттарш до 
аудиторига. Масала, аса, майранаш боцуш, шаьш бераш 
кхиош болчу наношка хьалагIовттар доьху (гуттара санна, 
уьш дукха хуьлу), ткъа тIаккха цаьрга хотту: «Шун динан 
тобанан тешаш болчара кIирандийнан гулам чекхбаьллачул 
тIаьхьа, тIе а богIий, мел сих-сиха олу шуьга иштта: „Хьайн 
берашца делкъе ян тхан цIа ян ца лаьа хьуна? Тхуна хьан 
берийн да воцийла хаьа, тIаккха царна цхьаъ мукъана а дика 
масала гар оьшу“». Дукхахьолахь эзар адам долчу гуламера 
сан хаттарна бакъхьара жоп луш шина зудчул сов ца хуьлура.

ТIаккха ас кхин дIа олу: «Нагахь шун хIуманаш йуьтту 
машен я цхьа хийца амал доцу цIера цхьа кхин хIуъа йоьхча, 
тIаккха аша шайн динан тобанера цхьана доьзале гIо дар 
доьхуш телефон тоьхча, оццу дийнахь шуьга динан вежарий 
а богIий, и тоян гIо ма до, иштта дуй и?» Уьш эхь хетаре соьга 
хьоьжу, ткъа цхьаболчеран бIаьрхиш гучудуьйлу, хIунда 
аьлча со церан дахарера уггаре а ирачу халонех хьакхавелла 
дела. ТIаккха юха а чIагIдаре жоьпаш дац. Кхечу цу тайппачу 
хаттарша а оццу жамIе даладо.

Тешачарна хьалха вистхуьлучу хенахь, аса, адамийн 
гIайгIа бар Iуналхочун белшаш тIедижа дезаш цахиларна, 
кIел сиз хьокху. Iуналхочун жоьалла «Делан долахь берш 
кечбан дина дара иза, цаьрга Далла гӀуллакх дайта а, Дала 

леррина Къобалвинчун дегӀ дӀахӀотто а» (Эпа. 4:12).
ТIаккха ас тема а хуьйций, гулбеллачаьрга хотту: «Гена 

йоццуш лаьттачу, туьрмехь тутмакхашна гIуллакхдеш мила 
ву шух?» Ерриге а йоккхачу аудиторера 5-8 адамал сов куьг 
хьала ца ойу. Ас юха а хотту: «Больницешка а, баккхийчарна 
леринчу цIеношка а мила лела шух?» ЖамI изза ду. Важа 
хаттар: «Мила ву шух урамашкахула хаза кхаъ кхайкхош 
а, Делан Дош адамашна дIахьуш а?» Жоп хьалхалерра. 
Ишттачу жоьпийн бахьана, 80 процент динан тобанера 
керстанаш дукха хьолехь шайн а, шайн доьзалийн а дуьхьа 
бехаш хиларна юкъалаьцна ду. Амма оццу кепара тешаш 
боцурш а ма беха!

Делахь а хIорра бохург санна, куьг хьала ца айинарг, 
там хиларца Iаламаташ дечу гуламе я пайхамаро церан 
бизнесехь кхиам хирг хилар дIахауьйтун долчу дIаэккхар 
ву. Цара бехха некъ ловр бу, шалха барам декъалалла я 
цӀиндалар хилархьама. Стенна? Доллучул хьалха, Iийсана 
алсамо эвсаре гIуллакх дархьама а доцуш, амма шаьш 
шайна боккха пайда эца луу дела.

Дукха хан йоццуш со, йоккха аудиторина декъалаллах 
лаьцна хьоьхучу, гIараваьллачу телевизионни хаза кхаъ 
кхайкхорхочун кхайкхаме хьаьжира. Цо декъалаллин мехах 
лаьцна дуьйцучу хенахь, адамаш леррина ладугIуш дара 
цуьнга. Уьш Делан ницкъе мел даггара сатуьйсуш бу хаадала 
хала дацара. Цхьаберш ур-атталла шайн меттера ира а 
хIиттина, богучу бIаьргашца хьоьжура цуьнга. Делахь а суна 
синехь Iазапе бала хаабелира, цхьана стага кхайкхамчан 
кара банковски чек йиллинчу хенахь. Иза «сагIа» дара. Аса, 
Векалийн гIуллакхаш тептар тIехь декъалаллина тIера ахча 
уухьучу, Кипех лаьцна ойла йира. Аса, кхайкхамхочо чек 
юхаеллачу хенахь, дайдаларе садаьккхира.

Со, доIа дархьама, сихха суо велира. «Веза Эла, — 
хоьттура аса, — суна чоьхьа бала хаабелира. Суна дагадогIу, 
хIун бахьанина ду, амма суна иза Ахьа кхетор лаьа».

Цуьнан тийначу а, эсалчу а озо элира сан даге: «Джон, царна 
даггара Сан ницкъ беза, амма церан бахьанаш нийса дац. 
Ницкъан адамашна маьӀналла хаадалар лойла ду. Цо царна 
олалла а, тешна хилар а я бахам ло, тIаккха царна иза динан 
гIуллакхдарна а доцуш, ткъа шайн кхиаме хиларна деза».

ТIаккха сан ойланехь, Кхел яран дийнахь Iийсана хьалха 
лаьтташ долчу дуккха адамашка аьлла долу, Цуьнан дешнаш 
марсадевлира. Цара иза Веза Эла лорура, шаьш Цуьнан 
цIарца Iаламаташ деш хилла дела а, жинаш дIалоьхкуш 
хилла дела а, пайхамаралла лелош хилла дела а. Ткъа Цо 
цаьргахьа а вирзина, элира: «Генадовлал Суна уллора, харц 
белхаш лелош дерш! Суна шу цкъа а девзаш ца хилла!» (Мат. 
7:21-23, юхадийцина авторо).

Везачу Эло кхин дIа элира: «Джон, цара ца элира „Веза 
Эла! Веза Эла! Хьан цIеран дуьхьа догIура тхо туьрмешка, 
мецанаш бузабора, берзина болчарна бедарш юхура “». 
ЧIеIарца, тIетайра со: «ХIан-хIа, цара и ца дира».

Цу дерригенехь суна, динан тобанан дукхах долу дакъа 
хIуттуш йолу, адамийн ши тоба гира. Царех йоккхаха йолу 
хьалхара тоба, динан тобанан гуламе лела, амма и адамаш 
шайн дахарца а дехаш, кху дуьненахь кхиамаш лоьхуш 
ду. Важа тоба динан тобане гIуллакхдарехь кхиамаш 
лоьхуш лела. Кхин а, дуккхазза а кIезиг йолу, кхоалгIа тоба 
а ю, цуьнца богIуш бу даггара Iийсан дуьхьа богуш берш, 
уьш Иза, цIеначу дагца Цуьнан халкъана гIуллакхдарца 
воккхавейта лууш а, байначарна тIекхиа лууш а бу!

Адамаш! Динан тоба лелаш долу кхераме некъаш ца 
го те шуна? Ойла ейша, нагахь дукхах долу адамаш динан 

тобане а лелаш, кIиранах цкъа я шозза кхайкхамашка ла а 
дугIуш, ткъа тIаккха цIа а доьлхий, ерриг а йисинчу хенахь 
кхин дIа шен дуьхьа дехаш хилча, хIун духарш хир ду 
царна тIедуьйхина Кхел ечу дийнахь? Иштта «тешаш берш» 
муьлххачу а тIетоьхначу динан гIуллакхдаре тIеийзабойла 
ду, нагахь церан эгоизман дахарна пайда бохьун долу, хIума 
лур ду алахь. Цара шайн тоьлла корматаллаш а, ницкъ а 
шайна са хиларна бойу. Дуккха болчарна нийса хIуманаш 
хаа а хаьа, ала а олу, уьш арахьара дика а, бала кхочуш а гуш 
бу, тIаккха оццу хенахь уьш Везачу Элан дуьхьа ца беха. ХIун 
дийр ду цара Кхиел яран дийнахь, уьш, цара ниIматах пайда 
муха эцна хиларна тIера, отчет яла тIекхайкхинчу хенахь? 
Нислур бу те уьш берзина, я царна тIехь хIетте а бакъхьарачу 
(цIеначу) гIуллакхийн духар хир ду те? 

ПахIала орцадоху халкъе:

Цундела тхуна, догӀмашна чохь долуш я царна чуьра 
кхелхина долуш, Везачу Элана тамехь дерг хилийта лаьа. 
ХӀунда аьлча вай дерриш а Дала леррина Къобалвинчун 
кхелана хьалха дӀахӀитта дезаш ду. Вайх хӀораммо а ваьш 
кху дегӀа чохь дехачу хенахь динчуьнга хьаьжжина, дика 
я вон и делахь, доггӀург схьаоьцур ду. Везачу Элах кхерар 
хӀун ду тхайна хаьа дела, адамаш кхето гӀерта тхо. Далла 
тхох лаьцна дерриг а хаьа. Тхох лаьцна долу дерриг а шуна 
а хууш хиларе сатуьйсуш ву со. (2 Коринтхошка 5:9-11)

Ойла йой те вай Везачу Элан Iаламатах лаьцна? Дийла-м 
ца дуьйлу те вай Цуьнан сийлаллина тIехь, Цуьнан Кхелах 
лаьцна бага дахана суртхIоттар а долуш? Даьссачу а, 
схьалаца хIума доцчу а дешнех-м ца теша те вай? Цу дерриге 
а хаттарша, вай, мелачу керстанаша Iийсагара эца дезачу, 
кхоалгIачу хIуманна тIедаладо.

БIАЬРГАШНА ХЬАКХАР
Динан тобанна цIандина деши а, кIайн духарш а эца 

хьехар а дина, Iийсас Цуьнгара, гуш хилархьама, бIаьргийн 
хьакхар эца магадо. И дарбане хьакхар тера дара бIаьргашна 
хьакха кечйинчу дуккха дакъош цхьаьнатоьхна йинчу 
бальзамах, дарба санна бIаьргийн негIарш тIе хьакха 
езачу. Лаодика-гIала, иштта бальзамаш кечдеш йолчу, шен 
медициница гӀараяьлла яра.

Меттигера бахархой ишттачу дарбанечу гIирсаца бевзаш 
болу дела, Iийсас, динан тоба синан лакхаллечу бIаьрзе 
хиларх тояран хьашт долуш хилар кхеторхьама, цунах 
гайтаме масал долуш санна, пайда ийцира. Лаодика-гIалара 
динан тоба ма-дарра йолуш хиллехь а, цуьнгахьа дерзаро 
пайхамаралле маьIна дIакхоьхьу. Дуккха болчу теологашна 
иза Дала леррина Къобалвинарг юхаваран хьалхарчу муьрана 
догIуш хилар хета, аьлча а вайн заманна. Динан тобано 
дерриг а хIума гуш хилар чIагIдо, делахь а Iийсана долуш 
долу хьал гIолехь девза, цундела Цо боху: «Хьуо ирс доцу а, 
декъаза а, миска а, бIаьрзе а, верзина а вуйла ца хаьа хьуна».

ПахIала иймандолчаьрга яздо: «Шун дегнашна тӀера 
пардо дӀадоккхийла Цо, шу тӀекхайкхина долу сатийсар а, 
Шен нахана лур ду аьлла долчун хьал муха ду а, Шех тешаш 
долчу вайна чохь лела барам боцу боккха ницкъ бохург 
хӀун ду а шуна хаийтархьама» (хь. Эпа. 1:18). Серладаккха 
— къаьстташ ган магор, бохург ду. Вай иза Iийсас деш ма-
хиллара, гуш а, тIеоьцуш а хила деза. Вайн иза кхочушдойла 
ду, нагахь вай хан Цуьнан гергахь долуш яккхахь а, Цуьнан 
Даше ладугIуш а, Цунна гIуллакхдеш а хилахь.

И бух дӀахӀоттабен агIонаш бакъ болчу баьччанашна 
а йогIу. Дерригенах хьан баьчча санна, кхета Iамийла ду, 
нагахь цунна гIуллакхдеш а, цуьнца хан йоккхуш а хилахь. 

Сан зудчо, тхан гӀуллакхдарехь кхечу хьаьнцца а чул, соьца 
уьйр йолуш алсам хан. Иза бакъйолу Делаца йолу зуда 
ю, иза, Дала декъалдинчу сан куьйга кIел гIуллакхдан а, 
сан зуда хила а ирс долуш ю. Иза сан командехь уггаре 
а тIейирззина гIуллакхдархо ю. Масазза нисбелла сан 
командерачу гIуллакхдархоша со воцуш сихха сацам бан 
безаш болу хиламаш, тIаккха хIинццалц иза цкъа а галъяьлла 
яц, сан метта сацам барна тIехь.

Мусана шен тайпана болчу нахаца чул, хенан дукхах долу 
дакъа Делаца уьйр йолуш даккхар гIолехь хетара, тIаккха 
жамI иштта дара: «Мусан бӀе ткъа шо дара и лечу хенахь, 
амма цуьнан бӀаьрса а ца телхинера, гӀора дӀа а ца даьллера 
цуьнгара» (Кар. 34:7). Иза иштта кхечарел дукха воккхавера, 
ша Везачу Элана гIуллакхдеш хиларна, тIаккха Дала цунах 
«Сан тешаме лай», элира (хь. Лел. 12:7).

Исраилхой, мелхо а, даггара богуш бацара Далла гергахь 
хиларца, царна Цуьнан декъалаллаш хила бен ца лаьара. Цара 
Цунна, шайна пайда хилар гучу хенахь бен, гIуллакх ца дора. Цу 
кепара царна хIуманаш Далла гуш ма-хиллара ца гора.

ГIалате суртхIитташна тIехула уьш даим а нисбарна кIел 
боьлхура. Шийтта баьчча сатийсинчу лаьтта хьовса баханчу 
хенахь, церан хьолан ладаме хилар шен лаккхарчу киртиге 
кхечира. Юхабирзича царех иттаммо массаьрга а дийцира: 
«...Царна хьалха тхаьш цӀоз долуш санна хетара тхуна, церан 
бӀаьргаш чухула тхо а хетара иштта долуш санна» (Лел. 13:34).

Килабана а, Нунин кӀантана ЮшаӀна а хьал кхечу тайпана 
хьалхахӀуттура. Цара халкъе элира: «Амма Везачу Элана 
дуьхьал ма довла. Цу махкахь Ӏачу халкъах а ма кхера, цунах 
вайна ижу хир ю. Уьш ларбан цхьа а вац, ткъа вайца Веза Эла 
ву. Ма кхера царах» (Лел. 14:9). Оццу хьолан тIеэцаран иштта 
башхалла мичара яьлла те? Нунин кIант ЮшаI Делан гергахь 



  185  

ДЕШИ А, ДУХАРШ А, ХЬАКХАР А  

хиларан алух вогура. Иза бен, аьтту мел бу, Делан лома тIе 
хьала ца ваьллера (хь. Ара. 24:13).

ТIаьхьа, скини дIахIоттаяле хьалха, Мусас меттаматтана 
арахьа четар дIа а хIоттийна, гуламан цIа элира цунах. 
Веза Эла лоьхуш волу хIорра а, меттаматтера ара а ваьлла, 
гуламан цIа ван Iамийна вара. Дезачу Йозанашкахь вайна го, 
четарна тIе, Нунин кIант ЮшаI воцург, цхьа а тIе ца веанера 
(Мусан чоьхьа хуьлийла дара). Муса четар долчу воьдуш, 
дерриг халкъ шайн четаршна чу довллучохь, хьала а гIоттий, 
геннара суждане гIора. Цара лорура и стаг, амма, шайн даг 
чу довзийтар ца хилархьама, шаьш Цуьнан гергахь хиларе 
ца богIура. Дезачу Йозанашкахь бохуш ду, Муса меттаматта 
юхавогIучу хенахь, «ткъа цуьнан гӀоьнча, Нунин кӀант ЮшаӀ, 
гуламан четарна уллора цкъа а дӀа ца волура» (Ара. 33:7-11).

Кхузахь ши хIума гуш ду. Хьалхара — Нунин кIант ЮшаI 
Далла гергахь хиларна чIогIа даггара вогура. Иза, Мусас 
деза четар дитинчул тIаьхьа а, цунна уллохь вуьсура. ШолгIа 
— Нунин кIант ЮшаI Мусан гIоьнча вара. Иза иштта Везачу 
Элан тешаме ялхо а вара, тIаккха цуьнан гIуллакхаш цуьнан 
тешарца догIуш дара. Мусан къаьстташ хьажар дара, Цо 
Делаца хан йоккху дела а, шен гIуллакхдарехь бакъхьара 
гIуллакхаш кхочуш до дела а.

Тахана дуккха болчу ийман долчара хан шайн «доIа 
даран чоьнаш» чохь йоккху, амма цара динан гIуллакхдар 
ца до. Шайн бIаьрзе хиларна тIехула, цара динан тобанна 
дукха зулам дахьа. Уьш, Делан Пачхьалкхе даггара стом 
ца бохьу, динан адамаш ду. Уьш гIуллакхдеш боцу дела, 
бIаьрзе бу. Делан Пачхьалкхо Везачу Элаца уьйр хилар Цунна 
гIуллакхдарца цхьаьна бен тIе цаоьцу.

Нунин кIант ЮшаI Муса санна, къаьсташ гуш вара. Цу 
шиммо хан Делаца цхьаьна йоккхура, тIаккха уьш Цунна 

ялхой бара, дуьненна бакъхьара гIуллакхаш а гойтуш. 
Исраилхошна шаьш мостагIчун фонехь цIоз долуш а гина, 
мостагIчун бIаьргаш чохь уьш а иштта цIоз санна гуш бу, 
элира. Ткъа ЮшаIа а, Килаба а мостагIчун дуьхьало ян ницкъ 
бац аьлла, дIахаийтира. Царех хьанна гора нийса сурт? 
Шовзткъа шо дIадаьлча, Нунин кIанта ЮшаIа оццу лаьтта ши 
талламча вахийтинчу хенахь, меттигерчу вахархойх волчу 
цхьаммо дӀахаийтира цаьрга:

Тхуна хезна, шу Мисар-махкара арадевлла догӀуш, Везачу 
Эло шуна хьалхара Эрзийн хӀордан хи дӀадаьккхина 
бохуш. Ткъа иштта Йорданал дехьа Ӏийначу эмархойн 
ши паччахь Сихьон а, ӀовгӀа а аша хӀаллаквинийла а хезна 
тхуна. Цунах лаьцна тхуна хезча, тхан дегнаш шелделира, 
тхоьгахь цхьаьнггахь а шуна дуьхьало ян доьналла ца 
дисира, хӀунда аьлча шун Веза Дела лакхахь стигалахь а, 
лахахь лаьттахь а Дела ву. (ЮшаI 2:10,11)

Берриге а кхин болу баьччанаш кхоччуш тилабаларехь 
болчу хенахь, Нунин кIант ЮшаI массо а хIума нийса гуш 
вара. Кху хьоло, шен олахочун диканан терго ца йина волу, 
малонча ялхочух лаьцна кица дагадоуьйту суна. Хьолада 
юхаверззалц, цо цунах лаьцна, хIумма а доцчух цхьа хIуъа а 
хиларе сатуьйсучу, къизачу стагах лаьцна санна, ойла йора. 
Цуьнан кхетар кхоччуш нийса дацара. Цул совнаха, цуьнан 
хьежаран гIалате хилар, хан мел йолу, алсам далар бен ца 
хуьлура, цо олахочо тIедиллина дерг кхочуш ца до дела.

Вай хьалха къастийна ма-хиллара, хIинцалерчу динан 
тобанехь, шайн хьажар кхоьлина долу, адамийн ши тоба 
ю. Царна ЮшаIна гуш ма-хиллара ца го. Хьалхарчу тобанна, 
Дела хила ма-деззара лоьхуш боцурш юкъабогIу. Цара, 
Дела лоьхуш а, стигалара дахьийтарш царна дIалуш 

волу а, кхайкхамчин ларам бо. Амма уьш шаьш, Iийсаца 
цхьаьнакхетархьама, меттаматтера ара ца бевлла. Уьш 
хIокху тIекхайкхарх ца кхетта: «Меттаматтал арахьа Иза 
волчу арадовлийла вай, Цуьнан сийсазвар тӀе а лоцуш» (Iеб. 
13:13). Церан гIуллакхаш жимма мела йовхо йолуш ду.

ШолгIачунна, Iийса лоьхуш, амма Цунна гIуллакхдеш 
боцурш, юкъабогIу. Цара Иза шайна са хиларан дуьхьа бен 
ца лоьху. Цул совнаха, билггал уьш бу и Делан Iуналхошна 
долччул дукха корта лазар дохьуш берш! Церан «динан» 
я «синан лакхалле» лелар ду, делахь а церан гIуллакхаш 
жимма мела ду.

 ЛадогIийша, Делан халкъ, вайна карладахар я цӀиндар 
ца оьшу. Вайна Реформаци оьшу! Карладаккхаро, хIинца 
долуш дерг бен, цIан ца до. Реформацино вай кхоччуш 
вешан дог-ойла а, дахаран кеп а хийцарна тӀекхойкху. 
ТIехдукха тийшира вай, динан тоба халла мела долчу хьоле 
далийначу, тардинчу ниIматах. Дуккха шерашкахь цхьа-хIуъа 
нийсадоцург хьехийла ду, эххар а иза билггал бакъдерг хетар 
ду. Ткъа тIаккха, билггал бакъдерг хезча, дIататта мегар ду 
иза, ур-атталла йистера дерг я тиладалар ду а аьлла. ТIаккха 
цӀиндаро я самадаларо нийса доцу кхетар чIагIдар бен дийр 
дац. Вайн бIаьргаш, дерриг а хIума, Цунна гуш ма-хиллара, 
гуш хилархьама, дIадиллина хила деза! Назмаалархочо 
бохуш ма-хиллара, «Хьоьца йолчу серлонгахь серло го 
тхуна» (Заб. 35:10). 

Нагахь вай Iийса юхавогIучу дийнахь Цунах  
терра хила лууш делахь, вайх цхьа-хьаннан 

хийцавала дезар ду.

Вайна хьалхабогIучу коьртехь хиъна ма-хиллара, Iийсас 
Лаодика-гIаларчу динан тобане Цуьнгара цIераца цIандина 
деши а, кIайн духарш а, бIаьргех хьокху хьакхар а эцар 
дIахьедо. ТIаккха Цо боху: «Сайна везарг, метта а валош, 
таӀзарца нисво Ас. Цундела, дикане а кхийдаш, даггара 
Далла тӀедерза» (Довз. 3:19).

Вайга безам хиларна бен вай Iорадохуш а, таIзар деш 
а дац Цо. Iебархошка дахьийтаран авторо ма-дарра яздо 
цунах лаьцна:

Делан кӀентий долчу шуьга, шу иракарахӀиттош, аьлла 
дешнаш диц-м ца делла шуна? «Сан кӀант, Везачу Эло 
хьо нисварх ца вешаш ма хила, Цо хьайна дечу таӀзарна 
гӀайгӀане а ма вожа. ХӀунда аьлча Шена везаш верг, таӀзар 
а деш, нисво Везачу Эло. Ша тӀеоьцуш волчу кӀантана етта 
а етта Цо. (Iебархошка 12:5, 6)

ТаIзар дар «нисдар я низаме далор», бохург ду. Етта 
бохучун, «таIзар де», маьIна ду. Ма-дарра аьлча, етта бохучу 
дашаца цхьаьнадогIуш грекахойн мастигоо дош ду. Керлачу 
Весетехь и дош ворхIазза бен нислуш дац. Ерриге а кхечу 
меттигашкахь иза «сераца етта» бохучун маьIанехь пайда 
оьцуш ду. Дера, Стигларчу Дас саранах пайда ца оьцу, хIетте 
а Цуьнан таIзар луьра хуьлийла ду. Цундела кху могIанийн 
авторо иза ца дешаш ца дитар дIахьедо вайга. Цхьайолчу 
хенашкахь, аса Цуьнан нисваран уггаре хала киртигаш 
ловчу хенахь, суна суо чоьхьара этIочу лазарх лийр ву, 
аьлла, хеталора, амма цу лазаман стоьмаша даим а пайда а 
бахьаш, сан даг чохь керла цIоналлин цIе латайора.

ДЕЛАН БЕРАШ
Делан уггаре а тешаме бераш нисдаран хьашт долуш ду. 

Дала цхьана кхечунна кхин дIа а тилаваларехь я нисданза 
долчу къилахь ваха магадойла делахь а, Цо цкъа а магор дац 
изза дан Шен кIенташна а, йоIаршна а. Цхьана а хьекъалаллечу 
а, берийн гIайгIа бар долчу а дас, шен доцучу берашца доьзна а 
доцуш, шен берех довлу гIалаташ тидаме ца оьцуш дуьтург ца 
хиларе терра, Везачу Эло а могуьйтур дац Шен берашна, уьш 
хIаллакдийр долу гIуллакхаш кхин дIа а цара дар.

ТаIзар дар доцуш къилахь дерш дан аьтто хилар — иза 
адам Далла генадаларан сакх хуьлуьйту хаам бу. Дезачу 
Йозанаша къаьстташ боху, Цуьнан нисдар лайна доцурш, 
законехь доцу бераш ду, ткъа билггал бакъболу кIентий а, 
йоIарий а боцуш. Цара ала тарло Цунах тхан Да, амма  церан 
Цуьнан уллоранаш ду шаьш бохург, уьш билггал даггара 
дохкобовларца доьзна дац.

Ас сих-сиха, Делан даг чуьра арадолучу, чIогIачу 
дахьийтаршца къамел до, тIаккха цул тIаьхьа кхоччуш 
вовшашна дуьхьал маххадор хеза, ткъа билггала: цхьа-хьаъа 

а Дегара нисвар тIеоьцу, ткъа цхьа-хьаннах а иза практически 
хьакха а цало, иза Делан бакъдолу бер доцу дела.

Цхьана доьзалехь цунах тера истори хиллера. Цхьана 
кIиранан дийнахь Iуьйранна со бунтах лаьцна кхайкхам 
беш вара. Кхайкхам вуно меттавалоре бара, тIаккха 
динан гIуллакхдаран чаккхенгахь аудиторин ах сов 
адам дохкодовларна тIекхайкхарна дистхилира. Гулам 
чекхбаьллачул тIаьхьа со Iуналхочух а, цуьнан зудчух а дIа 
а кхетта, цаьрца цхьаьна динан тобанан цхьана декъашхо 
йолчо кхайкхарца делкъе ян вахара. Тхо шайга кхайкхина 
йолу йиша, гулам дIабоьдучу хенахь, Делан Дашехула Везачу 
Эло иза Iорайохуш хилла хиларх дуьйцучуьра ца соцура. 
Дерриг а цу зудчун леларо Делаца юххера юкъаметтигаш 
хиларх тоьшалла дора. Дезачу Сино чIогIа тӀаьхьало йоллуш 
болх бинера цуьнца.  Оха къамел дечу хенахь, цо дог 
дохарца элира соьга: «Динан гулам чекхбаьлча, сан йоIа 
элира соьга: „Оцу стага дуккха мохь-м хьийкхира, ткъа цо 
дуьйцучух цхьа а пайда ца хили”».

Со цIа чу чоьхьа ма-велли, суна цу зудчун йоI ма-дарра 
кIелхьаряьлла йоцийла хааделира. Цуьнан ненан дешнаша 
сан кхерам тIечIагIбар бен ца дира. Веза Эла даггара 
везаш йолу, хIара зуда, цу Iуьйранна гуламехь хилла болу 
дукхахберш санна, Цуьнан нисъярна муьтIахьхилира. Делахь 
а, гулам дIабоьдуш цунна юххехь охьахиъна Iаш йолу цуьнан 
йоI, хуьлуш долчунна декъах йоцуш юьсура, — иза цуьнан 
дахарехь муьтIахьалла ца хиларан гуш долу тоьшалла дара. 
Цу дийнахь со теш хилла дIахIоьттина долу, цуьнан дешнаша 
а, леларо а иза билггал бакъдолу Делан бер ца хилар 
тIечIагIдира. Амма нагахь ас цуьнга хIетахь, керста юй те иза, 
аьлла хаьттинехьара, цо шекойоцуш тIечIагIден жоп лур дара.

Дала Шечарна бен таIзар ца до. Цо вайца, цу зудчуьнца 
болчу хиламехь санна, долччул хьалха Шен Дашехула 



  192  

АЛУНАН ДОГ

луьра къамел до. Нагахь вай ла цадогIахь, Цо, вай нисдар 
тIеэцархьама, бохамех а, баланех а пайда оьцур бу. 
Назмаалархочо яздо:

Къиза бала айса хьегале, дикка хьалха, со тилавелла вара, 
ткъа хӀинца Хьан дош лардо аса... Леррина Ахь йина йолу 
кхелаш бакъ юйла хаьа суна, Веза Эла, Хьо суна тешаме 
хиларна, таӀзар а дина Ахьа суна. (Забур 118:67,75)

ПахIала Ден таIзар дарх лаьцна яздо: «Цундела шух 
дукхахдерш гӀораза а, цомгуш а хуьлу, цхьаберш бала а ле. 
Нагахь вай ваьш зуьйш делахьара, Везачу Эло йийр яцара 
вайна кхел. Ткъа вайна тӀехь Цо кхел еш хилча, вай нисдеш 
долу таӀзар хуьлу вайна, дуьненах кхечаьрца цхьаьна вайна 
кхел йина ца хилийтархьама» (1 Ко. 11:30-32, НРП).

Далла вай Цуьнан таIзар даран (я нисдаран) дешнех 
кхета лаьа. Цо вай мухха а хьалакхиадахь а, цхьа а кеп, вай 
таIзар дар ваьшна тIехь зуьчу хенахь, тамехь хуьлийла дац. 
Иза Iебархошка дахьийтаран авторо а тIечIагIдо: «Иштта 
шайх лаьцна бохучара шаьш чубогӀу болу мохк шаьш лоьхуш 
хилар гойту» (11:14). Далла вайн беркат хиларал, дуккхазза 
а алсам вайн хьал довза лаьа. Оццу дахьийтарехь авторо 
Везачу Эло вайна таIзар до бохуш, яздо «Вукхара шайна 
дика хетачу агӀор кӀезигчу ханна таӀзар дора вайна, ткъа Кхо 
– вайна пайда хилийта, вайга Шен возаллехь дакъа лацийта 
до» (12:10). Сийлаллин гIуллакх — и ю кхиоран Iалашо.

Векало ПахIала кхин дIа боху: «Цундела хьалаайа шайн 
охьадахана куьйгаш, чӀагӀъе шайн малъелла голаш. Нийсачу 
новкъахула лела, астагӀа лелхарш гал ца бовлийта, мелхо 
а тобалийта» (Iеб. 12:12, 13). Куьйгаша, вай Везачу Элана 
хьалха дохьучу гIуллакхдарх а, гIуллакхех а лаьцна боху. 
Голаша вайн леларан я вайн дахаран кепан билгало йо. 
ЧIагIдар — иза хестор бохург дац, иза билггал бакъдерг 

безамца алар ду. Iийса Лаодика-гIаларчу динан тобане 
вистхилла луьрачу дIахьедаран а, таIзар даран а дешнаша, 
иза ледара ца йина. Цо цунна, цунна чохь юха а цIе латалун 
дерг, лора. Цо цунна, иза Цуьнан цIоналлин декъашхо хилла 
дIахIоттийтархьама, таIзар дора. Дера, иза, нагахь тешачара 
Цуьнан нисдар тIеэцча бен, хуьлийла дацара.

Динан тобанехь ледарнаш гIо дарх стенна боху вай? 
Иза Iийсас деш ма-хиллара, кхайкхамаш стенна ца бо вай? 
Вай ма-хуьллу билггал бакъдерг оьшуш долчу хенахь, 
хIинцалерчу динан тобанашкахь барта олучу а, йозанан 
кепехь болчу а кхайкхамийн дукхах долу дакъа машарна 
а, тӀехкхиарна а, ирсе хиларна а лерина стенна бу? ХIара 
ду Дала Ярми-ЯхIу пайхамарехула цуьнан заманахь, мела 
болчу тешачаьрга кIеда а тамехь а долчу дахьийтаршца 
бистхуьлучу, кхайкхамчех лаьцна бохург:

Уьш Сан стигаларчу гуламехь хиллехьара, цара Сан 
дешнаш Сан халкъе дӀакхачийна а хир дара, цара и халкъ 
шен вочу некъа тӀера юьстахдалийтина а хир дара, зуламе 
гӀуллакхаш дечуьра сацийна а хир дара. (Ярми-ЯхIу 23:22)

Адамийн дегнаш бакъхьара дерг лелорна тIедерзориг а, 
тIегIорториг а леладой те вай, вайн тIекхуьуш долчу чкъорана 
Веза Дела вовзийтархьама, я бакъхьарачу агIор хийцадаларе 
тIекхойкхуш доцучу кхечу дешнех Iехало те вай?

МАШАРБИЙРАШ Я ДУЬНЕНАН МАШАРАН  
ГIАРОЛЕХЬ БЕРШ?

Iебархошка дахьийтарехь вай доьшу: «Массо а адамца 
машаре хила, ткъа Далла гергахь цӀена хила хьовса. ЦӀеналла 
ца хилча, цхьанна а Веза Эла гур вац. Къаьсттина тидаме 
хила шайна юкъара цхьаъ Делан диканах дӀа ца къастийта, 

«къаьхьачу орамех дӀаьвше маргӀал хьала а даьлла, цуьнга 
дуккха а нахана зен ца дайта» (Iеб. 12:14, 15). ХIара ду авторо 
боху хьалхарниг: «Массаьрца а машар болуш хила гIерта».

Iийсас цкъа а ца бохура: «Декъала бу машаран 
гIаролхой», — Цо бохура: «Декъалбина бу нахана юкъахь 
машаре гӀуллакх лелорш» (Мат. 5:9).

Аша хаттийла ду: ткъа юй башхалла? Шеко йоцуш! 
Машаран гIаролхочо хIуъа мах белла а машар латтабо. Цу 
кепара, конфронтацих кIелхьарвалархьама, иза билггал 
бакъдолчуьнца компромиссе воьдийла ду. Машаран 
гIаролхочо оьшучу муьрехь Везачу Элан дагчуьра арадовлу 
а, уьш хийцабала тIекхойкхуш долу а дешнаш, Iийсас 
Довийтинарг тептар тIехь дукхах йолу динан тобанаш 
тIекхойкхуш ма-хиллара, дIакхачор дац. ЖамIехь адамаш 
шайн бегIийлачу хьолехь дуьсу, царна цу хенахь хийцамаш а, 
бакъахьаралла а оьшучу хенахь.

Машарбархочо, мелхо а, даггара машар лоьху. Цу 
гIуллакхна, нагахь эшахь, иза чIоггIа муьлххачу а харц 
долчунна дуьхьаллаьттар ву, бакъболчу машарна 
тIекхиархьама. Машарбархочунна цIоналла еза, къа ца 
деза. Иза юхавер воцуш а, къинах гIалат я ледарло ю а 
ца олуш, иза ша долуш ма-дарра, — къа ду, олуш верг ву. 
Къинна цабезам хилар Деле а, адамашка а болчу безамах 
кхоллалуш ду. Машарбархочун даггара болу лаам, адамашна 
гIоли хин дерг лехарна юкъалаьцна бу, ткъа уьш ирсе 
бен берг а боцуш. Цо царна гIо муха дийр дара бохучух 
лаьцна алсам ойла йо, ткъа царна там муха бийр бара 
бохучух а доцуш. Цуьнан шена са хиларо са ца гатдо. Иза 
даггара долчу къинхетамаллина а, бакъонца ен кхиэлана 
а воккхавоь. Цунна цIоналла еза, тIаккха цуьнан дог цуьнан 
дуьхьа догу, иза Везачу Элан дуьхьа догуш долу дела!

СИЙЛАЛЛИНА ТIЕКХИАРНА  
ГIОРАСИЗНАШ ЧIАГIБЕШ 

Iебархошка дахьийтаран авторо вай цIоналле гIертаре 
кхойкху, «и йоцуш цхьанна а Веза Эла гур вац». Хьалхо 
вай, исраилхоша Далла гергадахкар даре деш хилла хилар 
къастийнера, ма-дарра долчуьнца иза даггара хьогаххилар 
доцу дешнаш а, дог-ойланаш а бен ца хиллехь а. Церан, 
Муса санна, Везачу Элана гергабахкийла дацара, уьш 
Мисарара тIаьхьалонна бисинчу лаамех паргIатбевлла боцу 
дела. Далла гергахь хиларо церан, царна юхьдуьхьал хьажа 
ца луу, цIена ца хилар дерзина доккхийла дара.

Iебархошка дахьийтаран авторо Везачу Эло дуккха а 
бIешерийн дохалла Шен халкъе бохучунна тIе серло Iанайо. 
ЕшаI-ЯхIу пайхамаро оццунна гергадерг яздо: «Андде шайн 
кӀадделла куьйгаш, чӀагӀъе шайн егош йолу голаш» (Еш. 35:3).

Ширачу Весетан заманан пайхамаро дIахьедо, голаш чIагI 
ма-елли, бIаьрзечийн бIаьргаш дIабеллалур бу, къорачийн 
лергаш хаза дуьйлалур ду. Яьсса аре стом луш латта хилла 
хийцалур ду, тIаккха и дерриг а халкъ цIоналлин некъашкахь 
чIагIлур долу дела ду! Кхин дIа ЕшаI-ЯхIус яздо:

Коьрта некъ а хир бу цигахь, цунах «Деза долчун некъ» 
эр ду. Хьарам берш цу новкъахула гӀур бац, сонта берш 
цунна тӀехь кхерстар бац. Делан новкъахула леларш бен, 
уьш бен цу новкъахула лелар бац. (ЕшаI-ЯхIу 35:8, НРП)

Делан некъаш адамийн чул лекхаха ду. ЦIена некъ — 
иза, абаден дахаре буьгу некъ бу, тIаккха Iийсан дешнашца 
иза готта а бу (хь. Мат. 7:13, 14). ХIокхо сийлаллин алсамо 
лакхарчу некъах лаьцна боху. Вай цу некъана, ваьш Цуьнан 
нисдарш дIадоьллуш а, тIеоьцуш а хиллачу хенахь бен, 
тIекхуьийла дац.

Пайхамаро бохучуьнца догIуш, сонтанаш гIур бац цу 
новкъа. Сонтаниг — иза, шен долара ойланаш а, дахар а 
хьекъалаллин барам лоруш верг ву. Кицанаш книги тIехь, 
«Сонтачу стагана шен некъ дика хета», бохуш ду (12:15). 
Циггахь вайна сонтаниг «шех тӀех тешаш а лела», бохург 
девза (Киц. 14:16). ТIаккха юха а Кицанаш книгано схьахьедо 
вайга, «Сонта стаг хӀуманех кхета лууш ца хуьлу – шен 
хьекъал дӀагайта бен лууш вац иза» (18:2). Цундела сонтаниг 
тилаваларехь веха. Кицанашкахь иштта бохуш ду, «сонтачу 
стеган сонталла – Ӏехор ю» (14:8).

Лаодика-гIалин динан тобанан декъашхой тилабаларехь 
бехаш бара. Уьш декъалбина хиларх а, кхиам болуш хиларх 
а тешара. Амма царна дахаран билггал бакъболу бахамш 
ца тоьара: амал а, бакъахьара лелар а, Iийсан бIаьргашца 
дахар гаран хьунар хилар а. Веза Эла цаьрга вистхилла долу 
тӀехтохаман а, дIахьедаран а, хьехаман а дешнаш, вуно чӀогӀа 
хиллехь а, динан тоба сонталлин некъах паргIат а яьккхина, 
цIоналлин новкъа хьажоран Iалашо йолуш дара. Iийсас 
цуьнан гIора дайна куьйгаш онда а дора, егочу голашна 
чӀогӀалла а лора.

СИОНЕ БОЬДУ НЕКЪ
Тахана нисвар тIе ца эцнарг, Делан сийлалле буьгуш 

болчу цхьаъ бен боцчу некъах вер ву. Сийлалла хила атта 
дац. Нисдаларан ерриге процесс — цӀандалар а, капарат 
а — дохкодовлар доцуш пайденна дац. Цу бахьанина боху 
Iийсас Лаодика-гIаларчу динан тобане: «Сайна везарг, метта 
а валош, таӀзарца нисво Ас. Цундела, дикане а кхийдаш, 
даггара Далла тӀедерза» (Довз. 3:19).

Даггара дохковалар кхетам хийцабаларца а, шех 
даьллачу къине, и далийтаран бахьане хьаарца а доьзна 

ду, цу дерриге тIаьхьалоне хьаьжна а ца Iаш. Вай къинан 
тIаьхьалонна тIехула холчуxӀoттa Iемина, оццу хенахь цуьнан 
Iаламца дIа а ца къаьсташ. Iийсас динан тобанна тIедуьллуш 
ма-хиллара эмгаралле хилар, — иза, ваьш долуш долчуьра, 
даггара Цуьнан сийлалле Iаламе дехьадовла лаар, бохург 
ду. Нагахь вай Iийса схьаваран дийнахь Цунах терра хила 
дохкуш делахь (1 Я. 3:2), вайх цхьа-хьаннан а хийцавала 
дезар ду, тIаккха суна, иза Цо дан деза, аьлла, ца моьтту! 
Цуьнан хьалакхиоро а, нисдаро а бен Цуьнан вастаца догIуш 
хиларе даладойла дац вай.

ЕшаI-ЯхIус, шайн сонталла дIа а тесна, Делера нисдар 
тIеэцнарш иштта олуш хирг хиларна тIе гойту «Везачу Эло 
кӀелхьарбаьхнарш юхабоьрзур бу, хазахетарца кхойкхуш 
Цийон-гӀалина чу гӀур бу. Гуттаренна а долу ирс церан 
кортош тӀехь хир ду. Самукъадалар а, хазахетар а царна 
тӀаьхьакхуьур ду, сингаттам а, узарш а царах дӀакъаьстар ду» 
(Еш. 35:10). Сион хьахор кхузахь чIогIа мехала ду.

Iебархошка дахьийтаран авторо дийна сурт дуьллу: 
«Шу герга ца даьхкина куьг Ӏоттал уллохь болчу а, цӀе летта 
богучу а ламанна а, Ӏаьржачу боданна а, чӀогӀачу махана а, 
локхучу маӀан озана а, деш долчу къамелана а. И къамел 
хезачара дехарш дора, кхин шайга дош ма алахьара бохуш» 
(Iеб. 12:18, 19). Кхузахь, вай кху книгин хьалхарчу кортошкахь 
хьоьвсинчу, баланах лаьцна бохуш ду. ТIаккха юха а вайна 
адамаша Деле къамел сацийта дехар деш хиларан гӀайгӀане 
тоьшалла хеза. Цара Цуьнан нисдар дIатеттира, цо церан 
дегнаш дерзина доху дела. Ма сонта хилла уьш!

Цапни-ЯхIу пайхамаро Исраилах лаьцна иштта боху:

Делан озе ла ца дугӀу цо, ша нисъяйтар тӀе ца оьцу. Иза 
Везачу Элана тӀе ца тевжа, шен Далла юххе ца гӀерта. 
(Цапни-ЯхIу 3:2)

Дала Шен бала кху дешнашца гойту: «Шун къомана Ас 
таӀзар дар эрна хилла, исраилхой, хӀунда аьлча наха шаьш 
нис ца байтина. Цоьстучу лоьмо санна, аша таррашца 
шайн пайхамарш хӀаллакбина» (Яр. 2:30, НРП). Нагахь 
халкъ цIоналле гIерташ а, Делера нисдар тIеоьцуш а, шайн 
некъашкахь дохкодуьйлуш а хиллехьара, Иза волчу лам тIе 
хьаладалалур дара.

Тахана вайна цунах терра таро хьалхахIуттуш ю, вай, ган 
мегар долчу а, хьакхалойла долчу а лам тIе ца даьхкинехь а. 
Вай кхечу ломе даьхкина, ваьш ЕшаI-ЯхIу пайхамаро шена тIе 
хьовсийначу.

Амма шу тӀедахана Цийон-ламанна, дийначу Делан гӀала 
йолчу стигаларчу Ярушалаймана, эзарнаш маликийн. 
(Iебархошка 12:22)

Иза хIинца а лам тIехь ву, амма, Синай олучу, физически 
хаалун болчу а доцуш. И лам алсамо ма-дарра а, хенара а бу, 
цуьнан цIе Сион ю, тIаккха цу тIе вуьгуш болу цхьаъ бен боцу 
некъ — иза цIоналлин некъ бу! Цу новкъа воьдура Муса. 
Мисара шен даг чуьра дIа а лаьллина, цо, кийчахиларца, 
шайна чохь иштта Iорадаккхар долу, Делан дешнаш 
тIеийцира. Исраилхоша Деле къамел цадар дийхира, 
царна, церан дегнаш дерзина а даьхна, уьш Iорабахалун 
долу, Цуьнан дош хаза ца лаьара. Церан лелар — вайна 
схьахьедар ду:

Хьовсалаш, къамел Дечуьнгахьара дӀа ма дерзалаш. Нагахь, 
Лаьтта тӀехь къамел дечуьнга ла а доьгӀна, уьш а кӀелхьара 
ца бевллехь, вай муххале а кӀелхьардевр дац, стигалара 
къамел Дечуьнгахьара дӀадерзахь. (Iебархошка 12:25)

Лаьттахь Дала къамел Синай лам тIера динера, тахана 

Цо вайца стигаларчу Сион лома тIера къамел до. Ма 
дастадолуьйту дешнаш ду цу байта юкъалаьцна! Исраилхой, 
шайн дахаре хьиехам а, нисдар а деана хилла хир долчу, 
Синай ломахь царна деллачу Везачу Элан дашах дIа а 
бирзина, таIзар ца дарх ца бевлла. Вай муххале а таIзар 
дарх девр дац, нагахь вай ваьшна хьехам а, нисдар а дохьуш 
долчу, Дала Сионера аьлла долчу, дашах ца тасалахь.

Исраилхошна Везачу Элан сийлаллин ша кIоргера догIуш 
долу дешнаш хаза ца лаьара, тIаккха церан, цIена доцчух 
дуьзна долу, шайн дегнаш дерзина даха дезар долу дела. 
Уьш юхабевлира, ткъа тIаьхьа, Муса лам тIехь волчу хенахь, 
цара, царна хаза лууш дерг, — тамехь долу а, хестор хезаш 
долу а, дилханан аппетитана там беш долу а дешнаш, церан 
пайхамарехула дуьйцун долу, шайн «Иегова» воьттинера. Цу 
ерриге а хенахь Синай ломан лакхенгахь Муса Везачу Элан, 
иза хийцош долу, даггара дош тергаме деш вара. Иза лам 
тIера охьавоьссинчу хенахь, цуьнан юьхь Делан сийлаллин 
серлонах лепаш яра.

Мусана Делан дашо хийцавалар деана. Ткъа исраилхошка 
хьажийначу дашо лам а, уьш тIехь лаьтташ долу латта а 
дегийнера, тIаккха уьш кхера а белла, дIабевддера. Кхин дIа 
Iебархошка дахьийтарехь вай доьшу:

Цу хенахь Цуьнан озо Латта дегийра, ткъа хӀинца Цо 
боху: «Ас кхин а цкъа, Латта дегийна ца Ӏаш, стигал а 
егор ю». «Кхин а цкъа» бохучу дешнаша гойту дегалуш 
дерг (и ду кхоьллинарг) дӀадаккхар, ца дегалуш дерг 
дисийтархьама. (Iебархошка 12:26, 27)

Iийсан Iорадохучу дешнаша егийнера Лаодика-гlалара 
динан тоба. Цуьнан декъашхой шаьш бегIийла хеташ бара 
«шайн» керсталлехь. Дерриг а царна исбаьхьа хетара, делахь 

а Везачу Элан дешнаша ластийнера церан бух. Дала кхин 
цкъа а ластор ю Шен Динан тоба, тIаккха дийнна халкъаш 
а. Ластийначу хенахь, дерриг а ондда бух боцу хIума 
хIаллакьхуьлу, дерриг а делла дерг а, дика доцург а духу. Цул 
тIаьхьа дийна дерг а, цIена дерг а бен ца дуьсу. Дала вегорах 
кхоьруш верг бен, Делах ца кхоьру.

ЕшаI-ЯхIус иштта боху цунах лаьцна:

Цийон-лома тӀехь болу къинош летийнарш кхералуш 
бу, Ӏеса нах бегош бу: «Вайх мила Ӏалур ву дерриг а 
дӀакхоллучу цӀерана уллохь? Вайх мила Ӏалур ву йовр 
йоцучу цӀерана уллохь?» Нийсонца а лелаш, бакъдерг 
дуьйцург а, харцо а лелийна, стагера хӀума ца йоккхург 
а, кхаъ эцарх шен куьг лардийриг а, адам ден барт беш 
ца хазийта лергаш дӀакъовлуш верг а, зулам деш ца 
гайта бӀаьргаш дӀакъовлуш верг а ву – иштта волу стаг 
лакхенашкахь Ӏаш хир ву, иза къайлаваьлла меттиг 
лаьмнийн гӀап хир ю. Цунна бепиг а латтор ду, хих а хедар 
вац иза. (ЕшаI-ЯхIу33:14-16)

Цо «Мисар-махкахь къилахь берш» ца боху, ткъа «Сионехь 
болу къилахь берш» боху. Цо и дешнаш динан тобанехь, 
Везачу Элах кхерар доцчу а, цIоналле гIерташ доцчу а 
адамашна хьовсош ду. Уьш Делан ларбарна кIелахь бац, 
тIаккха Цо уьш билггал бегор бу. Амма кхерамо уьш, Везачу 
Эло Шен сийлалла гайтича бен, дIалоцур бац! ЕшаI-ЯхIун 
дIакхоллучу абаден алунах долу дешнаш Далла догIуш ду.

Iебархошка дахьийтаран авторо корта кху дешнашца 
чекхбоккху: «Цундела вай, егалур йоцу пачхьалкх тӀеоьцун 
дерш, Далла баркалла олуш хила деза. Баркалла а долуш, 
Цунна товш йолчу кепара Далла Ӏамал ян еза вай, ларамах 
дуьзна а, кхоьруш а долуш, хӀунда аьлча «вайн Дела массо 

а хӀума ягийна дӀайоккхур йолу цӀе ю» (Iеб. 12:28, 29). Вайн 
Дела — дIакхоллуш йолу цIе ю! Аса сайн книги тIехь Ширачу 
Весетера дуккха меттигех пайда эцнехь а, Везачу Элан 
ниIматца со Делан Дош нийса кхето гIерта, цуьнга Керлачу 
Весетан сатийсарийн серлонгахь а хьоьжуш. Вайн Дела 
безам бу, амма Иза иштта дIакхоллу цIе а ю.

Цуьнан сийлалле гергахьхилар гайтаре, вайх дуккха болчара 
хIинццалц деш ма-хиллара, ойла ца еш хила мегар дац. Иза 
инзардоху сий долуш хилар тIечIагIдархьама, Iебархошка 
дахьийтаран авторо хIара яздо: Царна гуш дерг сел буьрса 
хиларна, Мусас ша а элира: «Со кхоьруш а, вегош а ву» (Iеб. 
12:21). Иштта реакци, цунна Iийса муха гина хилла бохучу, 
векалан Яхьъян тоьшаллица цхьаьнайогIуш ю: «Сайна и гича, 
велча санна, Цуьнан когашка вуьйжира со...» (Довз. 1:17).

ВАЙ СИЙЛАХЬ ХИЛИЙТАРХЬАМА 
Далла вай, вайн хьекъалца тIекхиа хала долчу, безамца 

деза. Амма цу безамо цхьана а барамехь Цуьнан цIена хилар 
кIезиг ца до. Цундела боху вайга Iебархошка дахьийтаран 
авторо: «Дала вайна делла ниIмат лардийр ду вай, 
цуьнгахула дика дерг дарца а, Далла хьалха дегнаш дегорца 
а, кхерамах дузарца а динан гIуллакх кхочушдеш». Везачу 
Элан кхерамехь лелархьама а, Иза веза ма-хиллара, деза а 
хилархьама, Меланна оьшу те вайна Цуьнан ниIмат (хь. Iам. 
19:2; Мат. 5:48; 1 Ки. 1:16)!

Вай хIинца къастийна ма-хиллара, Делах кхоьруш 
а, цIоналле гIерташ а верг бен, Цуьнан сийлаллечу 
гергахьхиларехь хуьлийла дац. Со кхин цкъа а, кху книгин 
шолгIачу коьртехь Дезачу Йозанашкара цитата ялийначу, 
метте юхавоьрзур ву.

ХӀун цхьаьнадогӀург ду те Делан цӀенна а, цӀушна а юкъахь? 
Тхо дийна волчу Делан цӀа ма ду! Дала Ша ма-аьлла: «Царна 
юкъахь вехар ву Со, уьш болчохь лелар ву Со. Со церан Дела 
хир ву, ткъа царах Сан халкъ хир ду». Цундела Везачу Эло 
боху: «Царна юкъара дӀа а довлий, царах дӀакъасталаш. 
Суна хьалха боьха долчу хӀуманах ма хьакхалойша, тӀаккха 
Аса тӀеоьцур ду шу. Со шун Да хир ву, ткъа шу Сан кӀентий 
а, йоӀарий а хир ду, – боху массо а ницкъийн Везачу Дала». 
Сан хьоме доттагӀий! Дала вайна и ерриге а чӀагӀонаш йина 
дела, вешан догӀмаш а, синош а бехдеш мел долчух цӀанде 
вай. Деле болчу ларамах дуьзна а долуш, чекхдовллалц 
ваьш Цунна дӀало вай. (2 Коринтхошка 6:16-7:1)

ХIинца шуна исторехь дериге хьалха хилларг девза. Шу, 
ерриг а контекст юкъах а йитина, драмин ерриге билггал 
бакъхиларан чаккхенгахь бен тIе ца дирзина. Ас сатуьйсу, 
ерриге а ас йийцина йолу предыстори, шуна къаьстташ 
хилла дIахIоьттина хиларх. Нагахь шуна Цуьнан сийлалла 
дуьненахь доллучу хIуманал дукха езахь, шун дог чIогIа 
даггара хиларх догур ду. 

Вай, Муса а, ЕшаI-ЯхIу а, Ярми-ЯхIу а, ПахIал а 
дуккха кхин берш а кхайкхина ма-хиллара, Цуьнан 

сийлаллин езачу цIераца дага тӀекхайкхина ду.

Дерриге Делан адамашна оцу я вукху кепехь Цуьнан 
нисдар оьшу, хуьлийла уьш шира пайхамарш я Керлачу Весетан 
векалш. Шеко яц, тахана а иза иштта актуальни хилар. Кхузахь 
коьрта киртиг хийцаме йолу вайн терго ю. Дозалло вайна таIзар 
даран Делан кепаш тIеэца новкъарло йо. Цу кепара вешан бехк 
болуш вайна чохь Цуьнан сийлаллин балхо вайна пайда ца 
бохьу. Амма вай муьтIахь а хуьлий, Цуьнан таIзар дар тIелацахь, 
вайна Цуьнан аз хазарна а, алсамо къаьстташ гуш хиларан 
а корматалла хуьлу, цу гIуллакхо вай Цуьнца уьйр хиларехь 
кхиаре далор ду. Хьабукъа пайхамаро яздо:

Ӏуналлина лерина йолчу бӀаьвнна тӀе вогӀур ву со, 
чардакха тӀехь лаьттар ву со. Со хьоьжур ву Везачу Эло 
сайга эр дерг хаархьама а, ас-айса сайн латкъамах лаьцна 
хӀун ала деза хьажархьама а. (Хьабукъа 2:1)

Кху стага, Делан нисвар тIеэцалун йолу, меттиг карийна 
шена. Цунна, цу гIуллакхо цунна Делан дог а, некъаш а 
гIолехь довза магор дуйла, тIаккха цунах алсамо эвсара ялхо 
вийр вуйла а, хаьара.

IУЗИ-ЯХIУ-ПАЧЧАХЬ ВЕЛЛАЧУ ШАРАХЬ
ЕшаI-ЯхIу Делера, Цо шега хIуъа аьллехь а, дерриг тIеэца 

кийча вара. Цо яздора: «Ӏузи-ЯхӀу-паччахь веллачу шарахь 
лекхачу а, айаделлачу а Ӏаршна тӀехь охьахиъна Ӏаш волу 
Хьалдолу Эла гира суна. Цуьнан обанан йистоша дерриг а 
Делан цӀа хьаладуьзнера» (Еш. 6:1).

Масех шо хьалха, со Дезачу Йозанийн хIара меттиг 
кхеторах лаьцна доIа деш волчу хенахь, Веза Эла вистхилира 
соьга. Со, ЕшаI-ЯхIуна Веза Эла Цуьнан сийлаллехь гина 
хиларх, ойла еш вара. Ас ойла йира: Динан тоба Дала 
леррина къобалвина Iийса Цуьнан сийлаллехь гучуваларан 
керла гар оьшуш ю.

ТIаккха суна Везачу Элан аз хезира: «ХIара байт кхечу 
дешнашна тIера дIайолалуш ю». Хьесап дан лиъна волчу 
аса, Делан Йозанаш схьа а эцна, дийшира: «Ӏузи-ЯхӀу-паччахь 
веллачу шарахь». Везачу Эло со саца а вина, элира: «ЕшаI-
ЯхIуна Со тайначу гарехь гуш хилийтархьама, Ӏузи-ЯхӀу-
паччахь вала везара!» Цо кхин дIа бохура: «Динан тобанна 
Сан вастан цIена гар хилалал хьалха, Ӏузи-ЯхӀу вала веза!»

Ас ойла йира: мила ву и стаг, Ӏузи-ЯхӀу, тIаккха цунна 
а, Iийса гарна а йукъара дерг хIун ду? ТIаккха ас Симфони 
схьа а эцна, дерриге цунна тӀетовжарш кара а дина, цуьнан 
дахарх лаьцна дерриг а карийнарг деша а дешна, эххар а 
ладаме довзийтар хилира суна.

Ӏузи-ЯхӀу Дауд паччахьан тIаьхьенах вара, иза ялхийтта шо 
долуш паччахьалла дан хиъна. Цкъа хьалха иза тӀевирззина 

Дела лоьхуш вара. Шу а, хила тарло, иштта лелла хир дара, 
къоначу хенахь дийнна пачхьалкхан коьртехь дIахIиттинехь. 
Долччул а хила тарло, иштта жоьпалла шена тIеэцча, иза 
лаккхарчу синхаамех а, муьтIахьаллах а вуьзна хир ву. Дезачу 
Йозанашкахь аьлла ду, «Деле болчу ларамах дуьзна хила 
дезар хьехна волу Закри-ЯхӀу волчу заманахь Ӏузи-ЯхӀу Дела 
лоьхуш лелара. Везачу Элехьа вирзина иза мел лела, Дала 
цуьнан аьтто болуьйтура» (2 Ше. 26:5).

Ӏузи-ЯхӀу кхоччуш Далла тIетевжина хилар бахьана 
долуш, иза Цо беркате декъалвина вара. Цо пIелаштамхшца 
къийсам латтабора дуккха йолчу гIаланашкахь толамаш а 
бхуш, иштта Iаьрбашца а, меунитхошца а, аммонитхошца а 
тIемаш бора. Ширачу Исраилна экономически хьал а, тIеман 
ницкъ а хилира. Ӏузи-ЯхӀус урхалла дечу хенахь халкъ кхиаме 
хьалакхиа доладелира.

И кхиам цуьнан дахарехь Делан ниIматан белхан жамI 
долуш бара. Амма цхьа хIума хийцаделира. МуьтIахьалла 
хуьйцуш шех бӀоболар деара: «Ша ницкъ а болуш 
дӀахӀоьттича, Ӏузи-ЯхӀун дог шена бохамна кураделира. Шен 
Везачу Далла дуьхьал къа латийра цо, хӀунда аьлча иза ша 
чувелира Везачу Элан цӀа чу, цу чохь хаза хьожа йогӀу хӀума 
ягорхьама» (2 Ше. 26:16).

Ӏузи-ЯхӀун дог иза ледара волчу хенахь а доцуш, ткъа иза 
шен ницкъан лакхенга кхаьчначу хенахь кураделира. Ӏузи-
ЯхӀуна, ша дерриге пачхьалкхан гIуллакхашкахь кхиаме, 
тӀехкхиаме а хилар карийча, цуьнан дог Веза Эла лоьхучуьра 
сецира. ХIинца цуьнга шега урхалла далора, хIун дан деза а, 
муха дан деза а хаьа дела. Кхиам цуьнан коьртах кхийтира, 
тIаккха цо Дала вуьшта а дерриг а цо долийнарг декъалдийр 
ду, аьлла, сацам бира. ХIетталц иза декъалалле вара, 
муьтIахьаллехь Веза Эла лоьхуш волу дела.

И дерриг а цхьана дийнахь ца хилира, тIаккха изза 
хIорранца а хуьлийла ду. Дала ларвира со: «Джон, дукхах 
болчу охьабегначаьрца иза халачу хенашкахь а доцуш, 
ткъа шортонан хенашкахь хилла». Стенна? Вай баккхийчу 
кхиамашка хьалакхиъча, вайга Цо ваьшна дерриг а делла 
хиларан ма-дарра дерг гучуьра далийта атта ду.

Дуккха а берш лецира цу гуро. КIелхьардовлар тIеэцарца, 
адамаш Веза Эла а, Цуьнан некъаш а довза хьогах хуьлу. 
Церан муьтIахьалла гуш ду, уьш Иза лоьхуш а, Цунах кхоччуш 
тешна а болу дела. Уьш динан тобане мецачу дегнашца 
богIу. «Веа Эла, суна Хьо вовза лаьа!» Уьш Дала хьовсорна 
а, Цуьнан декъалаллина а муьтIахь бу. Даггарчу эсалаллехь 
цара кийча хиларца Цуьнан нисдар тIеоьцу, хьаьнггахула 
иза догIуш делахь а. Амма, цара шаьш шайн зедаларехула а, 
кхиамашкахула а хаар а, ницкъ а гулбо, тIаккха церан терго 
хийцаяла йолало киртиг тIехIутту. Делан Йозанаш а доьшуш, 
Веачу Эле, Цо Ша а, Шен некъаш а дIаделлар доьхучу 
метта, уьш цунах шайн хьехаман гIирсах санна, пайда эца 
буьйлало, тIаккха шаьш тешаш долчух лаьцна бен деша а ца 
доьшуш. Цара стигалара Делан озе а, шайн Iуналхочун озе а 
ладогIар сацадо. И адамаш кепехь дIа а хIуьттий, белакъежа: 
«ХIан, хьовсур вай, хIун хаьа цунна цигахь!» Уьш Дезачу 
Йозанашкахь эксперташ хуьлий дIахIуьтту, амма циггахь 
кIедачу а, муьтӀахь долчу а дагах бовлу. Дозалло арадоккху 
Далла гIуллакхдаран ниIмат лагIдаларе доьду (хь. Якъ. 4:6).

И хало къаьсттина ира дIахIоьттина ю США-н динан 
тобанехь цигахь тешачарна тIехдукха хьехамаш дIахьебеш 
хиларна. Коринтхошка хьалхарчу дахьийтарехь (8:1) вай 
доьшу: «Вайн массеран а кхетам бу». Амма кхетам хиларо 
адам курадоккху, ткъа безамо иза синца чӀагӀдо». Безамо 
шениг ца лоьху, цо шен дахар шен Везачу Элан дуьхьа а, 

динан гIуллакхдан тIекхайкхинчеран дуьхьа а охьадуьллу. 
Дозалло шениг динан маскин кIелахь лоьху. Дала, безам 
боцуш хилла долчу хааро, дозаллица чекхдолу.

ХIинца Ӏузи-ЯхӀу паччахьах лаьцна лараме хаттар дер вай 
ваьшка. Куралла цуьнан дагчу йоьссича, иза кIезиг а алсамо 
дин долуш хилла дIахIоьттира? Жоьпо инзарвоккху: иза 
алсамо дин долуш хилла дIахIоьттира! Цуьнан дог дозалле 
хилира, тIаккха иза ша корта таӀо храм чу вахара. Дозалла 
а, динан дух а вовшийн багара а йохуш доьду. Динан духо 
адаме иза муьтIахьаллехь ду аьлла, ойла йойту, арахьара иза 
синан лакхалле лела дела, амма ма-дарра долчунна тIехь 
цуьнан дозалле дог ду, ткъа цуьнан синан лакхалла харц ду. 
Дозалло стаг динан духан йийсарехь сецаво, иза, и шегахь 
хиларан къера хила, тIехдозалле волу дела! Дозалла динан 
тобанехь говза хьулделла ду, иза динан харизматическин 
а, инжилан а я пятидесятническин а маскина тIехьа 
къайладаьлла долу дела.

Ӏузи-ЯхӀу билггал бакъдолчуьнца юьхьдуьхьал 
Iоттавелира.

Динан да Ӏазар-ЯхӀу а, цуьнца Везачу Элан тоьлла волу 
везткъа динан да а вахара паччахьна тӀаьхьахӀоьттина. 
Цара, Ӏузи-ЯхӀу-паччахьна дуьхьало а йина, цуьнга элира: 
«Ӏузи-ЯхӀу, ахьа яго ца еза Везачу Элана лерина хаза хьожа 
йогӀу хӀума. Иза оцу гӀуллакхна къобалвинчу АхӀаронан 
тӀаьхьенах болчу динан дайн гӀуллакх ду. Аравала Делан 
цӀа чуьра, хӀунда аьлча ахьа къа латийна, ткъа иза Везачу 
Элана гергахь хьан сийнна хир дац. (2 Шерашкахь 26:17,18)

Цу майрачу адамийн бага Дала нисдаларан дешнаш 
дехкина, амма Ӏузи-ЯхӀун тергоно цуьнан Делан даше 
цаларар хилар гайтира: «Ӏузи-ЯхӀу чӀогӀа оьгӀазвахара. Ткъа 

цуьнан карахь яра хаза хьожа йогӀу хӀума чохь ягош йолу 
пхьегӀа. ТӀаккха, иза динан дайшна оьгӀазвахча, цуьнан хьаж 
тӀехь дӀа ца йоьрзу чкъуран цамгар гучуелира. Иза хилира 
динан дайшна хьалххахь, Везачу Элан цӀа чохь, хаза хьожа 
йогӀу хӀума ягочу кхерчана уллохь» (2 Ше. 26:19).

Ӏузи-ЯхӀу дарвелира. Дозалло даим а ша бакъдо, ткъа 
ша-шен ларвар даим дераллица цхьаьна догIу. Дозаллечо 
берриш а бехке бо, ша воцург. Ӏузи-ЯхӀус шен дералла динан 
дайшна тIехийцира, амма хало дуккхазза а кIоргенехь 
хьулъелла яра — цунна шена чохь. Куралло бIаьрзе винера 
иза! МуьтIахь а хилла, цу нахехула Делан нисвар тIеэцаран 
метта, цо дераллина шен дозалла дузо магийра. Цу тIехула 
цуьнан хьаж тӀехь дӀа ца йоьрзу чкъуран цамгар гучуелира — 
цхьаннах а къайлаяккхалун йоцчу меттехь. Чкъуран цамгар 
кху хиламехь Ӏузи-ЯхӀун чоьхьара хьал тIехула гайтар хилира, 
цуьнан хьоста дозалла дара.

Иза тахана а актуальни ду. Ширачу Весетера чкъуран 
цамгар — иза Керлачу Весетехь къинан васт кхуллург ду. 
Дуккха а болчу хиламашкахь къа — иза, цхьа кхин хIума 
доцуш, адам бIаьрзе а дой, цунна Делера нисвар тIеэца 
новкъарло еш долу, чоьхьа къайладаьлла дозалла гайтар ду.

Везачу Эло сан даг чу аьлларг а хезна, Ӏузи-ЯхӀун истори 
а ешна, со, дозалло вай бIаьрзе деш а, вайна Iийсага хьежа 
новкъарло еш а хиларх, кхийтира. Вай Иза гуш хила деза, 
Дезачу Йозанаша, вай Цуьнга хьоьжучу хенахь, вай Цуьнан 
вастах тало, боху дела: «Ткъа вай массара а дуьхьал пардо 
доцучу яххьашца, куьзгано санна, Везачу Элан сийлалла 
дӀагойту. Массо а хенахь вайн сийлалла сов а йоккхуш, вай 
Цуьнан васте хуьйцуьйтуш ду Делан Са долчу Везачу Эло» 
(2 Ко. 3:18).

Цуьнан васте хийцадалархьама, вай Цуьнга хьежа деза, 

цу гIуллакхо вайна дерриг а Цуьнан бIаьргашца ган аьтто бо 
дела. Ткъа дозалло керла гарна новкъарло йо, цу кепара цо 
вай бIаьрзе а дай, тиладаларан кхерамечу гоне чу кхуьссу. 
Лаодик-гIаларчу динан тобанан тешачарна шайн дозалла 
бахьана долуш, Iийса ца гора. Царна шаьш синехь лела 
моьттура, амма Везачу Эло Шен Iорадахарехь, иза иштта 
ца хилар гайтира царна. Цуьнан хуьйцу ницкъ боцуш, уьш 
кIорггечу сацарехь бара. Уьш керстанаш санна гуш бара, 
амма церан Iийсанчаьрца цхьаьнадогIу гIуллакхаш дацара.

ВЕЗА ВУ! ВЕЗА ВУ! ВЕЗА ВУ!
ЕшаI-ЯхIуна Веза Эла Шен сийлаллехь гина. Вайна хаьа, 

цунна Иза синан лакхаллечу бIаьргашца гина, цхьа а адам, 
Делан юьхь а гина, дийна дуьсийла доцу дела. Везачу Элан 
Iаьршаш гича, ЕшаI-ЯхIу уллохь, серапимаш олу, даккхий 
маликаш ца гуш вуьсийла дацара. Цо яздина, царех 
хIораннан а ялх-ялх тIемаш дара, царех шиммо церан яххьаш 
къайлайохура.

Вовшашка кхойкхуш, бохура цара: «Веза ву, веза 
ву, веза ву массо а ницкъийн Веза Эла! Дерриг а 
латта Цуьнан сийлаллех дуьзна ду!» Церан аьзнаша 
Делан цӀийнан неӀсагӀанаш егайора, ткъа цӀа кӀуьрах 
хьаладуьзира. (ЕшаI-ЯхIу 6:3, 4)

Маликаша гимн ца лоькхура. Цу байтерчу дешнашна ур-
атталла адамаша сих-сиха цхьанаэшарчу озаца лоькху, эшар 
язйина ю. Маликаша шайна гуш дерг гойтура, церан яххьаш 
дIакъевлина йоллушехь. ХIоразза а, Цуьнан сийлаллин 
керла агIо гучуяьлча, цара «Веза ву!», бохуш, мохь беттара. 
Церан аьзнаш оццул чIогIа хиларна, стигалашкара цхьайолу 
гIишлош его йолалора! Нагахь шу цхьа-муьлхха а гIишло 



  210  

АЛУНАН ДОГ

лаьттахь его гIортахь, шуна и дан иштта атта доцийла гур 
ду, стигалш-м хьехор яцара вай. Маликаша цигахь эшар 
ца лоькхура, оццу хенахь ойла а еш: со кху тронна уллохь 
лаьтта хIинца миллиард шо ду, вон хир дацара-кх хIара 
гIуллакх юкъах а дуьтуш, кхечу меттигашкахь хIун хуьлу 
хьаьжча. ХIан-хIа, царна кхин цхьанххьа хила ца лаьара, 
Кхоллархо, Цуьнан кхоьллина долчул, дуккха а исбаьхьа 
а, тамашена а волу дела. Назмаалархочо аьлла, Делан 
неIсагIехь хилар гIолехь ду, Цуьнан гергахьхилар доцчу, 
исбаьхьачу гIишлошкахь вехачул (хь. Заб. 83:11).

Маликаша мохь стенна беттара: «Веза ву, Веза ву, Веза 
ву»? Билггал кхузза стенна дора иза? Иштта дешнийн пайда 
эцар жуьгтийн йозанийн амалца догӀуш ду. Цигахь дешнаш 
юхаалар эмфазин я маьIнин къасторг хиларан маьIна долуш 
ду. Вайна вешан маттахь дешан я дешнийн цхьаьнатохаран 
маьӀналлина кIел сиз хьакха луучу хенахь, вай масех кепех 
пайда оьцу. Вайн дош Ӏаьржа йозанца а, пейозанца а, кIел 
сиз хьакхарца а, даккхийчу элпашца яздина а я айдаран 
хьаьрк хIотторца къастадойла ду.

Оццу Iалашонна жуьгтийн текстан авторо юхааларх пайда 
эцна. Дукха хьолахь юхаолу шозза. Масала, Iийсас божу: 
«ХӀора Соьга: „Ва сан Веза Эла“ бохуш волчо Стигалийн 
Олалла тӀелоцур дац» (Мат. 7:21). Ма-дарра аьлча Iийсас «Веза 
Эла» шозза ца олура, ткъа дуьххьалдIа и дош интонацица 
къастийна, и дара и авторна кIел сиз хьакха луург.

Цхьана дешан кхузза юхаалар Дезачу Йозанашкахь 
наггахь бен Iотталуш дац. Иштта пайдаэцаран масала 
вайна Довзийтинарг тептар тIехь гойла ду, малико лаьттан 
бахархошна тIехь кхелъяр дIакхайкхийначу хенахь. Цо 
бохура: «Декъаза хир ду шу!» (Довз. 8:13). Кху хиламехь 
юхааларан маьIна, хьалха хилла йолу кхелъярш, луьра хилла, 

амма хин ерг, адам кхетийла долуш яц.
Мухха делахь а Дезачу Йозанашкахь Делан цъаъ бен 

йоцу къасталуш йолу агIо цхьанхьа бен кхузза хьахош 
яц. Маликаша бохура: «Ницкъ, ницкъ, ницкъ!» Цара мохь 
ца беттара: «Безам, безам, безам!» я «Тешаме, тешаме, 
тешаме!» ХIаъ, Дела нуьцкъала ву, Дела безам бу, Дела 
тешаме а ву, амма ерриге а йисинчу агIонел лакхахь лаьтташ, 
цхьаъ бен йоцу, — Цуьнан сийлалла ю. Цу юкъалаьцна ду 
Цуьнан волуш хиларан дерриг а къагар. Кхечу дешнашца, цу 
юкъалаьцна Делан цIе ю!

БАЛАНЕ ДУ СУНА
ЕшаI-ЯхIуна Дела ма-гиннехь, цо ца аьлла: «ОхI, иштта 

хилла-кх Иза!» Цо бохура:

Къа ду сан! ХӀаллакьхили со! Сан бага цӀена яц, цӀена 
баганаш йоцучу халкъана юкъахь Ӏаш а ву со, ткъа сан 
бӀаьргашна гина Паччахь, массо а ницкъийн Веза Эла. 
(ЕшаI-ЯхIу 6:5)

Бала бохучу дашо хIинцалерчу маттахь хилла болу 
ницкъ байина. Цкъа мацах цунах Делан кхелан сийлахь кеп 
гайтархьама пайда эцара. ХIинца хьалха аьлла ма-хиллара, 
маликаша лаьттан бахархошна бала дIакхайкхийначу 
хенахь, цара ма-дарра аьлла: «Ткъа Адамийн КӀант, Делан 
Йозанашна тӀехь Цунах яздина ма-хиллара, кху дуьнен чуьра 
дӀавоьдуш ву, амма декъаза ву-кх Цунна ямарта верг! Цунна 
дуьнен чу ца валар гӀоле яра» (Мрк. 14:21). Наггахь олура 
пайхамаро кхечу стеган дахаре бала боху дош. Долччул 
цецдоху, ЕшаI-ЯхIу санна бакъхьарачу стага, иза шена 
тӀелаьцна аьлла хиларо!

Шена кхел кхайкхорца, цо сихха бохура: «ХIаллакьхили 

со!» Кхузахь хIаллакьхили боху дош «массо a aгӀop а гӀуллакх 
телхаш лаьтта», бохучу маьIнехь ду. ЕшаI-ЯхIу сийлахьчу Далла 
хьалхахIоьттинера. Дахарехь дуьххьара ма-дарра кхеттера иза, 
Дела Мила ву а, ша мила ву а. Цу сохьта дегалла яйнера. Шех а, 
адаман Iаламах а дерриг тешнахилар тIемадаьлла дIадахнера. 
Цул тIаьхьа хьекъало а, эмоциша а кхин билгалдоккхур дац 
цуьнан дахар. Нагахь цуьнца цхьа-муьлхха а куралла хиллехь 
а, цунах лар а ца йиснера. ЕшаI-ЯхIу Паччахьан тронни залан 
лаьтта бертал охьавуьйжира. Цуьнан дегIан хIора клетка егош 
а, кераюккъехь санна гуш а яра. Цо, мичахь къайлавер вара те, 
бохуш, меттиг лоьхура, амма шена меттиг ца карайора. Иза 
кхоччуш кхийтира шена Делан къинхетамалла а, Цуьнан дика 
а чIогIа оьшуш хиларх, Ша дийна висийтархьама, оццул Веза 
Волчу, долуш мел долчун Эла Волчу Далла хьалха латтаваларх 
лаьцна-м дийца а ца оьшура!

ЦIАНДАЛАР, ГIУЛЛАКХДАР, КЪАЬСТАШ ГАР
ЕшаI-ЯхIуна, кхин а жимма Iахь, цуьнга сатохалур дац, 

аьлла хааделлачу хенахь, хIара хилира:

ТӀаккха цхьа сирап-малик суна тӀедеара. Морзахца сагӀа 
доккхучу кхерчара схьаэцна, богуш болу кӀега бара 
цуьнан карахь. КӀега сан бетах а Ӏоьттина, цо элира: 
«ХӀара хьан бетах хьакхабелла, хӀинца хьан бехк дӀа а 
баьккхина, хьан къиношна гечдина». (ЕшаI-ЯхIу 6:6, 7)

Дала муьтIахь болчарна къинхетамалла а, дика а ло. 
Богучу кIорано цIанвира ЕшаI-ЯхIу. ЦIанвалар лайначул 
тIаьхьа, цунна Делан аз хезира: «Мила вахийта Ас? Мила гӀур 
ву Вайн дуьхьа?» (Еш. 6:8).

ЦIанвалар бахьана долуш, цуьнан Делан аз алсамо 
къаьсташ хозийла хилира: «Мила гӀур ву Вайн дуьхьа?» 



  213  

ЧОХЬ еза ЦIЕ А ЙОЛУШ 

Кхечу дешнашца: «Сийлаллин цIена гIуллакхаш кхочуш хьан 
дийр ду?» Цу сохьта ЕшаI-ЯхIун жоп хилира: «Со кийча ву! Со 
вахийтахьа» (Еш. 6:8).

Цунна Делан деган дешнаш хезара:

Ваха а гӀой, ала оцу халкъе: „Хезар ду шуна, амма кхетар 
дац шу. Хьоьжур ду шу, амма маьӀна къастор дац аша“. 
(ЕшаI-ЯхIу 6:9)

Дала халкъалахь бевзаш болчу пайхамарех а, Дезачу 
Йозанийн устазех а бIаьрзенаш а, къораниш а олу. Цаьрга дIа 
цадалалора Цо бохург, царна Цуьнан дешнаш къаьстташ ца 
хеза дела.

Везачу Эло боху, амма адамашна хезий те Иза? Кху 
байташа сан суна чIогIа юххера волчу доттагIчуьнца хиллачу 
цхьана къамелах лаьцна дагадоуьйту суна. (Хьалха аса иза 
сайн книги тIехь колледжехь сайн хьехархо хилла волуш 
санна хьахийна вара.) Цкъа со тӀехволуш цуьнан гIалахь 
вара, тIаккха иза аэропортехь суна дуьхьал веанера. Со цига 
дIавале цо ойланаш а еш, доIанаш динера. БIаьрхиш а долуш, 
цо соьга схьахаийтира: «Джон, Дела дуккха дерг ала лууш ву 
Америке, амма Цунна Ша дIахезан берш ца карабо». Цуьнан 
дешнех сан дагчохь даггара цIе летира, суна, суо Везачу Элан 
эвлаяэх цхьаъ хилла дIахIоттархьама, хIинца а гена вуйла, 
хаьара. Суна сихха ЕшаI-ЯхIу дагавеара. Дала иза цIан ма-
виннехь, Цуьнан аз цунна къаьсташ хилла дIахIоьттира тIаккха, 
дуьххьалдIа Делан агIонаш а йоцуш, Делан деган лаамаш 
кхайкхо корматалла гучуелира. Аса, иза тхан пачхьалкхехь 
Дезачу Йозанашкара билггал бакъдолчун агIонех лаьцна 
дийца корматалла йолуш адамаш цахилар бохург дац, 
аьлла, ойла йира. Хаттар кхечуьнца ду: карор буй теша дIа а 
къастийна, Везачу Элана хьалха цIена хуьлуьйту гIуллакхаш 

дарна муьтIахь хилалур болу а, Цуьнан билггал бакъдерг ма-
дарра дIакхайкхо йиш йолу а божарий, зударий?

IИЙСАЦА ЙИНА СУЬЙРЕ
Юха а, вешан пайхамараллин васт долуш хьалхахIуттучу, 

Лаодика-гIаларчу динан тобанехьа доьрзур вай. Iийса луьра 
лоь цу динан тобанна, ткъа цул тIаьхьа некъан хьехам: 
«Эмгаре а хилий дохко вала». Иза цу адамех бен хьакхалуш 
дац, я Иза вайга бохуш ву? ТIеоьцур ду те вай Цуьнан нисдар, 
я, исраилхой хилла долу, изза сонтаниш долуш дуьсур ду те?

Iийсас кхин дIа боху: «Со, неӀарах пӀелг а бетташ, лаьтташ 
ву. Сан аз а хезна, неӀ дӀайиллинчун цӀа чу вер ву Со. Цуьнца 
цхьаьна хӀума юур ю Ас, ткъа иза Соьца шуьне хуур ву» 
(Довз. 3:20). Ма лаьа суна, шуна, тIаьхьарчу заманан динан 
тобанехьа дерзийна долу, Цуьнан дешнаш хозийла! Иза 
кхайкхамаш беш а, хьохуш а болчаьрга бохуш ву: «Нагахь 
цхьа-хьанна а Сан аз хазахь». Цу гIуллакхо дог ца дохадо 
те шун? Там хиларшка безам хиларна а, ваьшна са хиларна 
а тIехула вай, Цуьнан деган деттадалар ца хаззал болчу 
барамехь, цIена доцуш хилла дIахIиттина те Цунна? Вай 
оццул кIорге бехделла те дуьненан марздаларшкахь а, 
лаамашкахь а, Цуьнан аз хеза бохуш, чIагI а деш, ткъа ма-
дарра аьлча, Цуьнан деган мохь хьекхарна вуно генахь 
лаьтташ долу, халкъ хилла дIахIоьттина те?

Нагахь шуна дагадагIахь, Iийсас динан тобанна Шегара 
цIандина деши а, бакъахьара гIуллакхаш даран билгало 
еш долу, кIайн духарш а, Цунна санна, гойла хилархьама, 
бIаьрIгашна хьакхар а эца тIедиллина дара. Изза Iедал 
вайна ЕшаI-ЯхIун тоьшаллехь а гойла ду. Цо, Делан нисвар 
тIеэцархьама, ша муьтIахьвинчул тIаьхьа, цунна цIанвар хилира. 
ТIаккха цунна чохь бакъхьара я цIена гIуллакхаш дан даггара 

лаам летира. ТIаккха иза Деле кхайкхира, адамаш бIаьрзе а 
долуш, билггал бакъдерг гуш ца хиларх лаьцна! Царна хьакхар 
оьшура. ЕшаI-ЯхIу Далла хьалха муьтIахь а хилла, Цуьнан 
нисвар а, цIанвар а тIе а эцна, дуьнен чу бакъахьара гIуллакхаш 
дIакхехьа кийча хиларан бахьана долуш, Деле цуьнан 
бIаргашна дуьхьалара дуьхьало дIаяккхаелира.

Юха а ладогIийша Iийсан дешнашка: «Со, неӀарах пӀелг а 
бетташ, лаьтташ ву. Сан аз а хезна, неӀ дӀайиллинчун цӀа чу 
вер ву Со. Цуьнца цхьаьна хӀума юур ю Ас, ткъа иза Соьца 
шуьне хуур ву». Кху дешнаша шалха маьIна хьош ду. Цкъа-
делахь, кхузахь шех лаьцна къамел дIадоьдуш йолу динан 
тоба, Веза Эла шолгIа схьаварал хьалха йолчу Динан тобанан 
билгало ю, тIаккха цундела Цо кхузахь вайга Шен юхаварах 
лаьцна боху. Инжилан Лакас дIаяздинчу декъехь Iийсас 
царна гергга долу изза дешнаш олу:

Юкъ а ехкий, гуттар а гӀуллакх дан кийча хила, шайн стогарш 
а латийна хилийта, зуда ялийначу сакъера ваханчуьра шайн 
хӀусамда цӀа варе хьоьжучу ялхойн санна. ХӀусамдас, цӀа а 
веана, неӀ тоьхча, цунна иза оцу сохьта дӀаелла кийчча хир 
бу уьш. Декъала бу, хӀусамда цӀа кхаьчча, сема болу ялхой. 
Билггала боху шуьга, цо ша а, ялхойн духар а дуьйхина, 
уьш шуьнна гонах а ховшийна, оьшург тӀе а дахьаш, царна 
гӀуллакх дийр ду. (Лака 12:35-37)

Вайн Олахо вайна гIуллакхдеш хир ву, абаденна Цунна 
гIуллакхдан дезаш дерш билггал вай доллушехь. Иза 
билггал бакъдолчу маьIнехь ялхо ву. Иза вайна цхьа а хIума 
декхарийлахь вац, вай Цунна оццу хенахь чIогIа дукха хIума 
декхарийлахь доллушехь. Иза Цунна тешаме болчарна 
гIуллакх дан лууш ву. Цо вайна Iахаран брачни тойнан хенахь 
гIуллакх дийр ду.

ШолгIа-делахь, «цӀа чу вер ву Со. Цуьнца цхьаьна хӀума 
юур ю Ас» дешнашца Iийсан дагахь дерг дуьххьалдIа бракан 
той а доцуш, амма Цо ма-дара йолу манна лур ю вайна 
бохург ду, ткъа иза цхьа кхин хIума доцуш, Цунах лаьцна 
довзийтинарг ду. Цо дӀакхайкхадо: «Со стигалара охьадеана 
дахаран бепиг ду» (Яхьъя 6:51). Иза, вай шеца дехаш долу, 
Делан Дийна Дош ду (хь. Кар. 8:2, 3).

Ярми-ЯхIус иштта ядо цунах лаьцна:

Хьан дешнаш соьга схьакхечира, аса уьш сайн кийрахь 
дӀадехкина. Оцу дешнаша со ирс долуш вина, сан 
дага чохь самукъадалар а кхоьллина, хӀунда аьлча со 
Хьан долахь ма ву, массо а ницкъийн волу Веза Дела.  
(Ярми-ЯхIу 15:16)

Ярми-ЯхIу, ЕшаI-ЯхIу санна, кхин а цхьа стаг вара Делан 
цIанварх чекхваьлла волу, тIаккха, Муса санна, иза кху 
дуьненан системан тIеийзоран балахьоьгуш вацара. Цо 
ша дуьненах дIакъастийна, Веза Эла вовзархьама. Цуьнан 
воккхавер Делан дош дара, изза цуьнан кхача а бара. 
Цо тӀерабевллачарна, Делан даг чуьра араболу, хаам 
кхайкхабарна тIехула, иза лаьллина лелош а вара, цунна 
тIаьхьабевлла лелаш а бара.

Со вист мосазза хуьлу, Аса, мохь а бетташ, кхойкху: 
«Къизалла а, хӀаллакьхилар а хир ду». Везачу Элера болу 
и хаам ас барна, наха со сийсаз а во, сох массо а дийнахь 
кхаьрда. ТӀаккха аса сайга элира: «Вицвийр ву аса Веза 
Эла, бийр бац аса Цуьнан цӀарах хаамаш». Амма сан 
кийрахь Цуьнан дош, цӀе санна, догура, сан даьӀахкашкахь 
дӀахьулйина цӀе санна, иза летара. Со хӀоьттинера иза сайгахь 
сецо гӀерташ, соьга иза кхин сеца а ца лора. (Ярми-ЯхIу 20:8, 9)

Хих Чекхдоху Яхьъя а вара иштта, Делан дашах 
хьогах волу стаг. Цо ша дуьненах а, динан шалхаллах а 
дIакъастийнера. Цунна, динан дайн кхечу берашца цхьаьна, 
Ярушалаймехь хьиехар хьалха лаьтташ дара, цул тIаьхьа иза 
куьйгалла ден дарж дIалаца дезаш вара. Амма иза, дериг 
адамо цунна Iалашоне диллинарг дIа а тесна, Далла муьтIахь 
хилира. ГIум-аренгахь цуьнга Везачу Элера дош деара. Хих 
Чекхдохучу Яхьъяс адамашка Делан дог кхачадора. Iийсас 
цунах лаьцна аьлла: «Яхьъя богуш а, къегаш а болу стогар 
санна вара шуна. Ткъа шуна кӀеззиг йолчу ханна цуьнан 
серлонгахь хазахетар хила лиира» (Яхьъя 5:35).

Вай, Муса а, ЕшаI-ЯхIу а, Ярми-ЯхIу а, Хих Чекхдоху 
Яхьъя а, ПахIал а кхин болу дуккха берш санна, Цуьнан 
сийлаллин цIераца дага тIекхайкхина ду. Амма иза цкъа а 
хир дац, нагахь вай кху дуьненан лаамаш дIа ца тасахь. Вай 
кху дуьненахь зератхой хила тIекхайкхина ду. Даггара там 
хилар, вай Делан Дашо, цунах лаьцна ойла яро дийнахь а, 
буьйсанна а дIалаьцна хиллал, хьулделла хилча бен, догIур 
дац вайна. ТIаккха Делан цIе къеггина летар ю вайна чохь а, 
вайна тIехула а. Стеган а, зудчун а вовшашка безам баханчу 
хенахь, уьш дийнахь а, буса а вовшех лаьцна ойланаш еш 
хилийта тIетеIо ца беза. ХIора мукъачу минотехь церан 
ойланаш вовшийн дIалаьцна ю.

Малъакис тIаьхьарчу заманан динан тобанан шина 
тайпаначу адамийн кепех лаьцна пайхамаралла дора. Уьш 
а, вуьйш а, вайна шех лаьцна хьалхарчу кортошкахь хиъначу, 
цIанбарехула чекхбевр бу. Хьалхарнаш леткъамаш беш хир 
бу, иштта а бохуш: «ХӀун пайда бу Цо тӀедехкина декхарш вай 
кхочушдаран, массо а ницкъийн Везачу Элана хьалха вай 
сингаттаман духарш лелоран? Иштта, харцонаш лелораш 
беркатехь Ӏаш бу, ткъа Дела зуьйш берш а дийна буьсуш бу» 

(Мал. 3:14, 15, юхадийцина авторо). Кхечара кхечу тайпана боху:

ТӀаккха Везачу Эле ларамах буьзна болчара вовшашка 
олура, ткъа Везачу Элана, тидам бича, цара аьлларг 
хезира. Цунна хьалха дагалацаман тептар тӀехь дӀаязъеш 
яра Везачу Эле ларамах буьзначеран а, Цуьнан цӀе 
лоручеран а цӀераш (Малъаки 3:16).

Уьш Цуьнан дош иттта дезаш хиларна, царна цхьа 
а баланаш хьегар новкъарло яц. Кхин дIа пайхамаро 
хиндолчух лаьцна боху:

Гур ду шуна, Аса бекхам бо де тӀекхочур ду, ткъа иза йогу 
пеш санна хир ду. ТӀаккха кураллаш еш берш а, харцонаш 
лелош берш а – берриш а ча санна хир бу, уьш тӀедогӀун 
долчу дийно багор бу, – боху массо а ницкъийн Везачу 
Эло, – церан я орам, я гаьннаш дуьтур дац. Ткъа Соьга 
ларамах дуьзна долчу шуна тӀехула нийсо тӀейоуьйту 
малх гӀоттур бу, цуьнан зӀаьнаршкахь дарба хир ду. Шу, 
божала чуьра арахецна долу эсий санна, кхиссалур ду. 
Ӏесанаш аша хьоьшур бу, Ас бекхам бечу дийнахь шун 
когаш кӀел уьш чан санна хир болу дела», – боху массо а 
ницкъийн Везачу Эло (Малъаки 4:1-3).

Цо «бакъдолчун КIантах» лаьцна ца боху, амма 
«бакъдолчун Маьлхах» лаьцна боху. Малх — иза йоккха 
цIеран горгал ю. Билггал иштта гучувер ву Iийса, Цунах 
кхоьруш болчарна тIаьхьарчу заманахь. Цара Цуьнан 
сийлаллах ойла йора, Цуьнан некъашка болчу цIеначу 
безамо меттахбохуш а бара уьш. Цуьнан сийлаллин цIе 
царна тIехула хьалайолуш ю, тIаккха боданехь болчарна 
гуш а хир ю. Хьалха цкъа а ца хиллачу тайпана, массарна а 
лепаш долу а къуьданаш бахьанехь тIаьххьара а вуно дукха а 

долчу адамийн синош Далла тIедерзар хир ду. Церан дегнаш 
Цуьнан Дашаца иракарахӀиттош ду, тIаккха цхьана а бодане 
эшалур дац уьш.

Цунах лаьцна вайна, Иза денвеллачул тIаьхьа, шина 
муридан Iийсаца цхьаьнакхетаро дагадоуьйту:

Цу дийнахь цигахь хиллачех ши стаг вара Ярушалаймера 
цхьайтта чаккхарма генахь йолчу Ӏаммас-эвла воьдуш. 
Цу шиммо оцу хиллачу хӀуманех лаьцна дуьйцура. Юха 
и шиъ къамел деш схьавогӀуш, тӀевеана Ӏийса цаьрца 
дӀаволавелира  (Лака 24:13-15).

Ӏалелай! Уьш хала хенаш ловш бара, амма хIетте а Делан 
хIуманех лаьцна дуьйцуш бара. Цара вовшашца къамел дечу 
хенахь, царна юххе веара Iийса. Вай вовшашца кхерамах а, 
Везачу Элан безамах а лаьцна дуьйцучу хенахь, Иза вайна 
герга вогIу. Жимма дехьо доьшу вай: «Муса-пайхамарна 
тӀера дӀаволавелла, массо а пайхамарша Шех лаьцна Делан 
Йозанаш тӀехь аьлларг царна дийцира Ӏийсас» (Лак. 24:27). 

Иза ма-дара дезде дара! Ма лаьара-кх суна Веза Эла суна 
хьалха алсамчу серлонгахь дIавеллавалар. Иза сан хьогах 
долчу синна малдар санна ду. Мурдаш шайн ойланашца 
дагабуьйлуш болчу хенахь, Цо герга а веана, церан бIаьргаш 
дIабиллира, царна Цунах лаьцна Дезачу Йозанашкахь 
аьлларг гойла хилийтархьама: «Дала цу шина стагана Ӏийса 
вовзийтира. Амма Ӏийса царна ца гуш хилира» (Лак. 24:31). 
Дада, тхан бIаргаш дIа а деллий, Iийса гайтар лохьа тхуна!

«Уьш вовшашка хетта буьйлабелира: «Вай новкъа догӀуш, 
къамел деш а, Цо Делан Йозанан маьӀна дуьйцуш а дегнаш 
айаделла догуш дацара вайн? – бохуш.» (Лак. 24:32). Мусан 
дог а летта, гар маца хийцаделира? Цунна Делан дош 
Цуьнан гергахь хиларехь хезначу хенахь. Мусана Цуьнан 

сийлалле гергахьхиларехь Везачу Элан дош хаза магийнарг 
хIун дара? Шен даг чохь Мисарах дIа а къаьстина, ша вовза 
оццул хьогах Волчунна муьтIахь хиларан лаам бара. Цо шена 
Мисаран ерриге а хазнал, Дала леррина Къобалвинчун кIезиг 
вар боккха бахам хилар сийлалле лерира, цо даггара долу 
совгIат лоьху дела. Ма сатуьйсу аса, Делах хьогах хиларо 
шун са а кIорггера меттахъхьадийриг хиларх! 

ЦАРНА ЦУЬНАН ЮЬХЬ ГУР Ю

Уьш кӀайдарг а, айп а доцуш Цунна 
хьалхахIуьттур бу, сийлаллин алунан цIераца 

догучу дегнашца.

Вайн гIоли долу денош хIинца а хьалха ду. Дала Шена 
дийнна халкъ лардеш ду. Уьш Цуьнан деган кхайкхар хезаш 
а, Цуьнан юьхьана хьалха сийлаллехь лелаш а хир бу. Цара 
даггара ийманехь берш васте берзош хир бу — Цуьнан аз а 
хезаш, тIаккха ойла карчар доцуш цунна муьтIахь хуьлуш 
берш. Уьш кӀайдарг а, айп а доцуш Цунна хьалхахIуьттур бу, 
сийлаллин алунан цIераца догучу дегнашца. Дела цаьрца 
эмгаралле ма-хиллара, иштта уьш а хир бу эмгаралле Цуьнан 
терго еш. Цу халкъехула Цо Шен сийлалла гойтур ю дайначу 
а, хIаллакьхуьлуш долчу а дуьненна.

Дала, Ша лоруш болчарна, ден долчух йолу билгало, 
вайна, ИбрахIиман кIентан кIант волчу, Якъубан дахарехь 
гойла ю. Везачу Эло цуьнга аьлла: «Бетал цӀе йолчу меттиге 
хьала а валий, хьайн вешех Ӏесавах хьо ведда вогӀучу хенахь 
хьуна Ша гайтина волчу Далла лерина сагӀа доккху меттиг 

кечъе цигахь» (Дол. 35:1). Бетал бохучун «Делан цIа» маьIна 
ду. Якъуб цигахь Делаца хIинцале хьалха вовшахкхеттера. 
ХIинца Везачу Эло юха а кхойкхуш вара иза: «Якъуб, герга 
вола Суна, тIаккха Аса а изза дийр ду». Якъуба вист а хилла 
шен цIахь болчарна тIедиллира: 

Шен доьзале а, шеца болчаьрга а Якъуба элира: 
«ДӀакхийса шайгахь болу хийра цӀуш, цӀан а лой, тӀера 
бедар а хийца. Цул тӀаьхьа новкъа довла кечло, вай 
Бетала гӀур ду. Халачу дийнахь сан доӀина жоп а делла, со 
миччанхьа а вахача, соьца хилла волчу Далла лерина сагӀа 
доккху меттиг кечйийр ю ас цигахь (Доладалар 35:2, 3).

Уьш «шайгахь болу хийра цӀуш» дIакхийса безаш бара. 
ДагадогIий шуна, цIу — иза, вай вешан ницкъ а, безам а 
Iийсана чул алсам дIалуш йолу хIума ю. Лаодика-гIаларчу 
динан тобанехь болчу наха цIу-деланашна Iамалъяр бахьана 
долуш, довр доцу гIуллакхаш дарна оьшуш долу дегнаш 
догуш хилар дIадаьллера (хь. Ковл. 3:5).  Якъубан «цӀан а лой, 
тӀера бедар а хийца» тIедилларо цIандаларан а, нийса духар 
духаран а мехала хилар кхин цкъа а тIечIагIдо. Iийса оццу 
дешнашца гергга вистхуьлу Лаодика-гIаларчу динан тобане.

Якъуб берриге шен доьзалца Далла герга веара. «Юха 
уьш новкъа бевлира. Дала кхерам тесира царна гонах йолчу 
гӀаланашкарчу нахана тӀе, цундела зуламна Якъубан берашна 
тӀаьхьа цхьа а ца велира» (Дол. 35:5). Делах кхераран Iадоро 
уьш оццул дIалаьцна хилар, царна новкъахь дуьхьалнислуш 
йолчу, гонахарчу гIаланашка дехьадаьллера. Вай ваьш 
Везачу Элана хьовсочу хенахь, Цуьнан гергахьхиларан 
олалла вайца тIаьхьадогIуш хуьлу, тIаккха иза гонаха 
болчарна гуш хуьлий дIахIутту.

ДАЛЛА «БОЬХКИНАРШ» 
Чарльз Финней кхоччуш ша Далла «воьхкина» стаг вара. 

Хьажийна хилар цуьнан дахарехь долччул лакхахь лаьтташ 
дара. Иза, цо цIоналлах а, сийлаллах а кхайкхам бечу хенахь, 
цуьнца дара. Цкъа иза кхо эзар гергга адамо болх бечу 
фабрикехь хилира. Цуьнан долахо а, дукхах болу белхалой 
а кIелхьарбевлла бацара. Финней цига кIелхьардовларх 
лаьцна кхайкхам бан веанера, цхьана зудчунна иза 
вевзинера тIаккха цо цуьнан адресе иза сийсазвоккху цхьа 
хIума элира. Кхуззахь иза Делан Iорадаккхаран ницкъо 
оццул кхочушъярна, иза гонаха болчарна дехьаделира. 
Вуьйш болх а сацийна, иза теян гIоьртира. Масех минот 
дIаяьлча, берриг а болх сецнера, ткъа белхалой а, ша 
долахо а Чарльз Финнеян Делан Дашах лаьцначу кхайкхамо 
дIалаьцна нисбеллера. Цхьа ши сахьт дIадаьлча царех 
дукхах болчара кIелхьардовлар тIеэцнера. Делан гергахь 
хиларо, духар долуш санна, хьулвинера Финней, тIаккха иза 
керстанашна санна, иштта деланийхошна а гуш дара.

ТIаьхьарчу иттаннаш шерашкахь динан тобанна иштта 
олалла стенна ца тоьа те? ТIехъехачу хенахь беламца 
сийсазйохура дуьнено вайн динан тоба: «ТIаккха, мичахь 
ву те шун Дела?» Нагахь вай лаьхкина лелор лайнехь 
а, бакъхьараллина тIера наггахь дара иза. Долччул сих-
сиха вайна вешан бехкана а, дуьненан леларна а тIера 
тIаьхьабевлла лела. Мухха делахь а со, Везачу Эло эххар а 
кхоччуш Цунна лерина долу халкъ доладоккхург хиларх, 
теша. Сан дог цу лаамах догуш ду. Ткъа шуьниг? Везачу Элан 
гергахьхилар берриге шен ницкъехь оцу адамашна чохь 
санна, иштта царна гонаха а гуш хир ду. Ширачу хенашкахь 
санна, Делах Кхераро дузур ду Цуьнан бераш.

Ерриге а книгин йохалла со Мусан а, исраилхойн кIентийн а 

масаллина тIевоьрзура. Хьалхарчу тIаьхьено Мисаран лаамаш 
ца битира. Делахь а тIаьхьайогIучу тIаьхьене, гIум-аренгахь 
хало хьегарх чекхъяьллачул тIахьа, ша Везачу Элана лерина 
хилийтира. Уьш Нунин кIантана ЮшаIна тIаьхьахIиттина 
адамаш дара. Нунин кIантана ЮшаIан тептар тIехь вайна 
цхьана доьзалх бен ца хьакхабелла болу, муьтIахь цахиларан 
а, цӀу-динах тешаран а беккъа цхьа хилам го, тIаккха цунна 
цхьааллехь дерг халкъ дуьхьалделира (хь. Юш. 7).

Исраилхой Йордан-хих дехьа а бевлла, шайн мостагIашца 
лата кечбеллачу хенахь, Муса кху дешнашца вистхилира:

ЛадогӀа, исраилхой: шу хӀинца Йордан-хина дехьадовла 
дохкуш ду, стигал хьалаккхаччал лекха чӀагӀонаш чохь йолу 
яккхий гӀаланаш йолу а, шун халкъал дукха долу а, ницкъ 
болу а халкъаш долу латта шайн дола даккхархьама. Оцу 
лаьттан халкъашна юкъахь ницкъ болу а, доккха дегӀ долу 
а Ӏаьнакхахой бу. Царах лаьцна шуна хууш а ду, хезна а ду 
иштта олуш: „Мила ву Ӏаьнакхахошна дуьхьал латталур 
волуш?“ Ткъа хӀинца хаа ду шуна: шун Веза Дела ву шуна 
хьалхаваьлла, цӀеро санна, дерриг а дӀакхоллург волу. Цо 
уьш хӀаллак а бина, шуна хьалха охьабохкур бу. Аш уьш 
сихха дӀа а лохкур бу, хӀаллак а бийр бу, Везачу Эло шайга 
ма-аллара. (Карлабаьккхинарг 9:1-3)

Нунин кIентан ЮшаIан тӀаьхьенах тера дуй теша вай? Дала 
вай, дуьненна дуьхьаллатта ницкъ лун болу, декъалаллица 
кхачамалле дархьама, ишттачу цIоналлехь лела лаам буй те 
вайн? Хуьлийла иза вайн доIа!

ТОЛАМ БОККХУШ ЙОЛУ ДИНАН ТОБА
Дуьххьарлера Динан тоба сийлаллин Делан 

гегахьхиларехь лелаш яра. Цо доIа дора, тIаккха гIишлош 

егайора. Хьанаса а, Шаппирас а, харцонехь а болуш, 
Кипа волчу шайн сагIа деанера тIаккха кхуззахь и шиъ 
делла дIаделира. Везачу Элан гергахь хилар оццул гуш а, 
нуьцкъала а хиларна, Дезачу Йозанашкахь вайна хIара го:

Наха уьш лоруш белахь а, хийрачех цхьа а царна юкъа 
ваха ца хӀуттура. Амма Везачу Элах тешна болу божарий 
а, зударий а алсамбуьйлура царна юкъахь. Наха шайн 
цомгуш берш маьнгешна а, гоьнашна а тӀехь урамашка 
арабохура, тӀехволучу Кипин ӀиндагӀ мукъана а царна 
тӀедожийта. (Векалийн 5:13-15)

Тахана дерриг а кхечу тайпана лаьтташ ду. Вайн 
кхерар я Делан цIе ца хиларна тIехула, Iехор атта билггал 
бакъдолчуьнца иэло. Цу шиннан Iожалло юкъараллига Деле 
а, Цуьнан халкъе а ладаме терго яйтира, тIаккха дуккха долу 
адамаш Делан Пачхьалкхе чу девлира (хь. Век. 5:16). Делах 
хьогах болчарна, ийманехь болчарна юкъахь гора, ткъа 
шалханчаш Iадорехь царех дIабовдура.

Дуьххьарлера Динан тоба толамехь ехаш яра. Лаудика-
гIаларчу динан тобанна Iийсас, тахана вайна а актуальни 
долу, ваIда дина: «Толам а баьккхина, Сайн Ден Ӏаршана 
уллохь долчу паччахьан гӀанта тӀе Со охьахааре терра, толам 
баьккхинчунна бакъо лур ю Ас Сайн Ӏаршана уллохь долчу 
паччахьан гӀанта тӀе охьахаа» (Довз. 3:21).

Довзийтинарг цIе йолчу тептар тIехь динан тобанна уггаре 
ладаме Iораяккхар хилира, амма иштта цунна уггаре доккха 
сатийсар а хилира. Назмаалархочо Везачу Эле доьхура, ша 
Делан цIийнан неӀсагӀехь витахьара бохуш. Ткъа Iийсас вай 
Шен цIа, Iаршашка, кхайкхина а ца Iаш, амма Цуьнца цхьаьна 
паччахьан гӀанта тӀе охьахийшина хила лаьа! Хила тарло, 
хIинца вай гIолехь кхетар ду ПахIалан дешнех:

Нагахь санна вай баланаш ловш делахь, Цуьнца 
цхьаьна паччахьалла деш а хир ду вай. Нагахь санна вай 
Цунах дӀакъастахь, тӀаккха Иза а вайх дӀакъаьстар ву.  
(2 Тимапига 2:12)

Iийса Веза Эла хилар даре деш волчуьнга, Иза дIа муха 
тасалур ву? Жоп вайна кху байтехь карор ду: «Шайна Дела 
вевза олу цара, амма шаьш лелош дерг бахьана долуш 
Цунах дӀабоьрзу уьш» (Тит. 1:16). ТIаккха юха а го вайна, 
гIуллакхаша даре дарал чIогIа боху. ПахIала иракарахIиттадо 
вай: «Нагахь садеттахь, Цуьнца паччахьалла дийр ду».

Сийлалло чекхдовллалц даха кийча хилар тардолуьйту. 
Вайн, дуьхьал а лаьттина, толам баккхархьама, Дала вайна 
Шен ниIмат лург хиларх лаьцна, декъалалле сатийсар ду! 
ТIаккха вай, Дала шайна ваIда деш долу, толамбаккхархой 
хир ду: «Цигахь Делан юьхь а гур ю царна. Цуьнан цӀе а хир 
ю церан хьаьжнашна тӀехь. Буьйса а кхин хир яц цигахь. Кхин 
оьшур яц цигахь я стогаран, я малхан серло, хӀунда аьлча 
Везачу Дала Ша лур ю царна серло. Цара, паччахьаша санна, 
олалла дийр ду ерриг а тӀейогӀучу заманахь» (Довз. 22:4, 5).

Мусана долччул дукха Цуьнан юьхь ган лаьара. Толамна 
тIекхиъначунна, Цуьнан юьхь гур ю, абаденна Цуьнца 
паччахьалла дийр долу дела. Аша хIара книга дIалаьцна ю, 
цу юкъалаьцна шун кIорггера лаам болу дела, ткъа кхин а, 
кхуьнца — Везачу Элан уггаре а сийлахь тIекхайкхар долу 
дела. И дерриг а схьа а эций, алунах цIе а латийте, Цунна 
тIера хьажар дIа ма даккха. ТIаккха вайн Веза Эла волчу, 
Дала леррина къобалвинчу Iийсан ниIмат хуьлийла шуьца 
шортонехь. Амин. 



ДАЛЛА ГЕРГА ДАХКАР
Далла гергахь долу дахар

Делан Дешо юха а юха а, Далла вайца юххера юкъаметтигаш 
хила лууш хилар, дIахьедо. Вай Цунна герга догIучу хенахь, 
вайна, Цуьнан Деза Са кхузахь хилар уггаре а ницкъ болуш 
а, дог деттадолуьйтуш а, вай цкъа мацца а лайна хилла 
долу, хийцалуш зедалар хилар, карадо. Хала ду цхьа хIума 
лаар, цуьнан доцуш хилар шуна ур-атталла хууш а дацахь. 
Халахетахь а, вайх дуккха болчара гуттара а санна долчу 
хьекъалан динах тоам бо, Далла гергахь хиларан доккхаден 
сингаттам юххехула а болуьйтуш. Вай Делан возалла тергал а 
ца деш, вешан дахаран цIандар а доцуш, Иза тIеэцархьама, Иза 
Синца дузург хиларх, сатуьйсу. Делахь а, вай Делаца юххера 
уьйр хиларна кхоьллина ду. Иза дуьненан Кхоллархочун 
тамашена тIекхайкхар ду – дуьххьалдIа дешнашкахула а, 
ламасташкахула а геннара Iамалъярхьама а доцуш, ткъа, оццул 
маьIна долуш а, юххера а тIекере хилархьама, шуна Цуьнан дог 
а девзар ду, ткъа Цунна – шуьниг девзар ду.

TIекхочийла ду: MessengerX.com-хь



TIекхочийла ду: MessengerX.com-хь

ВЕЗА ВОККХАЧУН 
КУЬЙГА КIЕЛАХЬ

Аша мацца а къийсам латтийний хьаькамна я баьччанна, шаьш 
цунна реза доцчу хенахь, жоп муха дала деза, бохуш? Аша 
мацца а хаьттиний шайга, аша цаьрга ладогIа деза а дезий те, 
аьлла?
Кху юха болх бинчу а, карладаьккхинчу а арахецарехь 
Джона Бивера керлачу тIахьенна, Дала, олалла делла долчу 
адамашкахула луш долчу, лардаларан дозанех лаьцна хьоьху. 
Джона, мостагIчо вай муха Iехадо дуьйцу, вайн билггал 
бакъдолу хьажийна хилар Дала хIиттийна болчу баьччанашна 
генахь карадойла хиларх теша а тешуьйтуш. И дарца цо вайн, 
Делан долу а, Цо векалдеш долу а олалла къасто хьуьнар 
харцхьадоккху. Вай хила деззачу кепара баьччаллин терго 
муха ян еза хьехарца, Джона, олаллин кIел долчу дахаро 
вайна тоам латтор а, лардар а, хиндолчунна сатийсар а стенна 
хьалхахIоттадо, гойту.








